
 

 

 

 

 
 

 

ᓄᓇᕗᑦ ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 44 
 

ᐅᓪᓗᑐᐃᓐᓇᖅ, ᒫᑦᓯ 13, 2015 
 

 

ᖁᑉᐱᕐᓂᓖᑦ 2485ᒥᒃ 2564ᒧᑦ 
 

 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐹᑦ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 
 

 

ᐊᖓᔪᖅᑳᖅ ᔪᐊᔾ ᖁᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓕᕆᓂᕐᒧᑦ; ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ ᑲᒪᒋᔭᓕᒃ ᖁᓪᓕᒃ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ ᓄᓇᕗᑦ 

ᓯᓚᑦᑐᖅᓴᕐᕕᒻᒥ 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-

ᐃᒡᓗᓕᒑᕐᔪᒃ) 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᑦ 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 
 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ 

ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᒫᑦᓯ 13, 2015 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᖁᐊᖅ, ᐹᑦ ᐊᕐᓇᒃᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᔫ ᐃᓄᒃ, ᔪᐊᔾ ᕼᐃᒃᔅ, ᑕᐃᕕᑦ ᔪᐊᓇᓯ, ᓯᑏᕝ 

ᒪᑉᓴᓚᒃ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᔪᐊᔾ 

ᖁᒃᓱᒃ, ᐊᖓᔪᖅᑳᖅ ᔮᓂ ᒪᐃᒃ, ᓯᒥᐅᓂ ᒥᑭᓐᖑᐊᖅ, 

ᐊᖓᔪᖅᑳᖅ ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, 

ᐊᖓᔪᖅᑳᖅ ᐹᓪ ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, 

ᐋᓚᓐ ᕋᒻᐴᑦ, ᐋᓕᒃᔅ ᓴᒻᒧᖅᑐᖅ, ᐊᖓᔪᖅᑳᖅ ᑖᒻ 

ᓴᒻᒧᖅᑐᖅ, ᔫ ᓴᕕᑲᑖᖅ, ᐊᐃᓴᑭ ᓲᔪᖅ, ᓯᕗᓕᖅᑎ 

ᐲᑕ ᑕᑉᑐᓇ, ᐊᖓᔪᖅᑳᖅ ᔩᓂ ᐅᒡᔪᒃ. 

 

ᑲᑎᒪᓯᒋᐊᖅᑐᑦ 9:01ᒧᐊᖅᑎᓪᓗᒍ ᐅᓪᓛᒃᑯᑦ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): 

ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ, ᒥᔅᑕ ᖁᐊᓴ. 

 

>>ᑐᒃᓯᐊᖅᑐᑦ. 

 

ᐅᖃᖅᑎ: ᐅᓪᓛᒃᑯᑦ, ᓄᓇᕗᑦᒥᐅᑦ, ᒪᓕᒐᓕᐅᖅᑏᑦ, 

ᒥᓂᔅᑕᐃᑦ, ᓯᕗᓕᖅᑎ, ᐊᒻᒪᓗ ᑐᓵᔨᕗᑦ, 

ᐃᖅᑲᓇᐃᖅᑎᕗᓪᓗ. ᐅᓪᓛᒃᑰᑦᑎᐊᖅᐸᔅᓯ. 

ᑐᓐᖓᓱᒋᑦᓯ ᑕᕝᕗᖓ ᒪᓕᒐᓕᐅᕐᕕᖕᒧᑦ. 

 

ᓇᐃᓴᐅᑎᖃᖅᑐᑦ 2. ᒥᓂᔅᑕᐃᑦ ᐅᖃᐅᓯᖏᑦ. 

(ᑐᓴᔨᑎᒍᑦ) ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᐅᒡᔪᒃ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 132 - 4(2): ᓄᓇᕘᒥ 

ᐸᐃᑉᐹᖅᑕᕋᓱᓲᑦ ᑲᔪᓯᓂᖃᑦᑎᐊᓐᓂᖏᑦ 

(ᐅᒡᔪᒃ) 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. 

ᓄᓇᕗᒻᒥᐅᑕᓪᓗ ᐅᑉᓛᒃᑯᑦ.  

ᐅᖃᖅᑎᑦᓯᔩ, ᖁᕕᐊᓱᒃᐳᖓ ᑐᓴᖅᑎᑦᑎᔪᒪᓪᓗᖓ 

ᑖᑉᑯᐊ ᕼᐊᓇᐅᒃᑲᒥᒃ ᐃᓕᓴᖅᑐᑦ ᐃᖅᑲᓇᐃᔭᓯᓐᓈᑦ 

ᓄᓇᕗᑦ ᐃᓗᐊᓂ ᖃᓂᒃᑯᕼᐋᖅ ᑎᕼᐊᒪᓂᒃ 

ᐱᔭᕇᖅᕼᐃᔪᖃᕐᒪᑦ ᕼᐊᓇᓂᐅᑉ ᐃᓕᕼᐊᕐᓂᐅᑉ 

ᒥᒃᓵᓄᑦ. ᑖᑉᑯᐊᑦ ᐱᔪᓐᓇᐅᑎᑖᖅᖢᑎᒃ 

ᐃᓕᕼᐊᒐᒥ’ᓂᒃ ᕼᐊᓇᐅᒐᒥ’ᓂᒃ:  

 

 ᐊᑕᐅᕼᐃᖅ ᐃᑦᑕᕆᒃᑐᓄᑦ ᐃᓐᖏᖁᑎᓄᑦ 

ᒥᑦᑎᒪᑕᓕᖕᒥᐅᑕᖅ, ᑐᓄᓂᕐᒥᐅᑕᖅ 

 ᐊᑕᐅᓯᖅ ᑳᐸᓈ ᖁᕐᓗᖅᑑᕐᒥᐅᑕᖅ 

 ᐊᑕᐅᓯᖅ ᐊᒡᒍᕆᐅᖅᑎ ᐊᕐᕕᐊᕐᒥᐅᑕᖅ, ᐊᒻᒪᓗ 

 ᐊᑕᐅᕼᐃᖅ ᐃᒡᓗᓕᕆᔨᒃᑯᓐᓄᑦ ᕼᐊᓇᔨᒃᓴᖅ 

ᐊᕐᕕᐊᕐᒥᐅᑕᖅ.  

 

ᑖᑉᑯᐊᑦ ᓱᓕ ᐃᓚᖃᖅᐹᓪᓕᖅᑐᑦ ᐃᓕᓴᖅᑐᑦ ᕼᐅᓕ 

ᐱᔭᕇᖅᐸᓪᓕᐊᓕᕐᒪᑕ ᑭᖑᓪᓕᕼᐅᖅᕼᐃᐅᖅᖢᑎᒡᓗ 

ᐊᕐᕕᓂᓕᓪᓗ ᐱᖓᓱᓪᓗ. ᑖᑉᑯᐊᑦ ᐱᔪᓐᓇᐅᑎᒥ’ᓂᒃ 

ᐃᓂᕼᐃᕙᓪᓕᐊᓕᖅᑐᑦ. ᒪᓪᕉᒃ ᕼᐅᓪᓗᓕᐅᖅᑏᒃ, 

ᒪᓪᕉᒃ ᑳᐸᓈ, ᐊᑕᐅᓯᖅ ᐊᒡᒍᕆᐅᖅᑎᒃᓴᖅ, 

ᐱᖓᓱᓪᓗ ᐃᒃᑕᕆᒃᑐᓄᑦ. ᑖᑉᑯᓄᖓ ᐃᓄᖁᑎᓄᑦ 

ᐃᖏᖁᑎᐅᖅᑎᒃᕼᐊᑦ. ᑖᑉᑯᐊᑦ ᐃᒻᓂᕈᕐᒦᖅᖢᑎᒃ 

ᑕᕝᕙᓂ ᐊᐅᔭᒥᒃ. 

 

ᐅᖃᖅᑎᑦᓯᔩ, ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 

ᖁᕕᐊᓱᖃᑎᒋᔪᒪᕙᒃᑲ ᑖᑉᑯᐊ ᐊᔭᐅᑉᓯᐊᕐᓗᒋᑦ 

ᐃᑲᔪᖅᓯᖅᑎᐊᕐᓗᒋᑦ ᑕᒡᕙᓂ ᐃᓕᕼᐊᖅᑎᓪᓗᒋᑦ 

ᕼᐊᓇᐅᒐᑉᓴᐅᑉ ᒥᒃᓵᓄᑦ. ᑖᑉᑯᐊᑦ ᓄᓇᕗᑦᒥᐅᑕᐃᑦ 

ᐊᕐᒥᕐᕋᖅᑐᑦ ᐃᓚᐅᓕᖅᐹᓪᓕᖁᓪᓗᒋᑦ 

ᐃᓕᕼᐊᕐᓂᕐᒧᑦ ᕼᐊᓇᓂᕐᒧᑦ.  

 

ᖁᔭᓐᓇᒦᖅᖢᖓᓗ ᑖᑉᑯᐊᑦ ᓇ’ᒥᓂᖃᖅᑐᑦ ᕼᐊᓇᕖᑦ 

ᑖᑉᑯᓂᖓ ᐃᓂᖃᖅᑎᑦᑎᑦᓯᐊᕐᒪᑕ 

ᐃᑳᕐᓂᓕᐅᖅᑎᑦᓯᒪᑉᓗᑎᒃ ᕼᐊᓇᐅᒃᑲᑦ ᒥᒃᕼᐋᓄᑦ. 

ᐃᑲᔪᖅᑐᖅᑕᐅᑦᓯᐊᖁᕙᒃᑲ ᑖᒃᑯᐊ 

ᑎᐃᑦᓇᐃᓕᐅᖅᑎᑦᓯᔪᑦ. 

  

ᐅᖃᖅᑎᑦᓯᔩ, ᐃᑲᔪᖅᑐᐃᕗᒍᑦ ᑖᑉᑯᐊᑦ 

ᕼᐃᕗᒧᑦᓯᐊᖁᑉᓗᒋᑦ ᕼᐊᓇᐅᒃᑲᒥᖕᓂᒃ, 

ᐃᓕᕼᐊᖅᑕᒥᖕᓂᒃ. ᑖᒻᓇ ᐃᓚᒋᔭᐅᖕᒪᑦ ᕼᐃᕗᒧᑦ 

ᐊᑉᓗᖅᑕ ᐃᓗᐊᓂ. ᑖᑉᑯᐊᑦ ᐃᓄᓕᕆᔨᒃᑯᑦ 

ᐊᔭᐅᖅᓯᕗᑦ ᓄᓇᕗᑦᒥᐅᑕᓂᒃ, 

ᓄᓇᕗᑦᒥᐅᖃᑎᑉᑎᓐᓂᒃ ᐃᓚᐅᑦᓯᐊᖁᑉᓗᒋᑦ 

ᐃᓕᕼᐊᖃᑦᑕᖁᑉᓗᒋᒃ ᕼᐊᓇᐅᒃᑲᑦ ᒥᕼᐋᓄᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ. 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

(ᑐᓵᔨᑎᒍᑦ) ᓯᕗᓕᖅᑎ ᒥᔅᑕ ᑕᑉᑐᓇ. 

 

ᐊᖓᔪᖅᑳᑉ ᐅᖃᐅᓯᖓ 133 - 4(2): 

ᑮᓇᐅᔭᓕᕆᔩᑦ ᑲᑎᒪᔨᖏᑦ ᑲᓇᑕᒥ 

ᓴᖅᑭᑕᖏᑦ ᑲᓇᐅᑉ ᐅᑭᐅᖅᑕᖅᑐᐊᑕ 

ᓯᕗᓂᔅᓴᖓᓄ ᐃᓄᐃᑦ ᐃᓱᒪᒋᔭᖏᒍᑦ 

(ᑕᑉᑐᓇ) 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓪᓛᒃᑯᓪᓗ, ᒪᓕᒐᓕᐅᖅᑎᐅᖃᑎᒃᑲ, 

ᓄᓇᕗᑦᒥᐅᓪᓗ.  

 

ᐅᓪᓗᒥ ᓇᖏᖅᓯᔪᖓ ᑐᓴᒃᑲᐃᔪᒪᓪᓗᖓ 

ᒫᓐᓇᕈᓘᓚᐅᖅᑐᖅ ᑲᑎᒪᖃᑕᐅᓚᐅᕐᓂᓐᓂᒃ ᐋᑐᕚᒥ.  

 

ᕖᕗᐊᕆ 3-ᒥ ᑕᐃᓐᓇ ᐅᖃᖅᑎᒋᔭᐅᔪᖅ 

ᑮᓇᐅᔭᓕᐅᕋᓱᐊᕐᓂᕐᒧᑦ ᑲᓇᑕᒥ ᑲᑐᔾᔨᖃᑎᒌᑦ 

ᐅᓂᒃᑲᐅᓯᖃᓚᐅᖅᑐᖅ ᐃᓄᐃᑦ ᑕᑯᓐᓇᖅᑕᖏᑦ 

ᐊᒻᒪᓗ ᐅᑭᐅᖅᑕᖅᑐᒧᑦ ᓯᕗᒧᑦ ᑎᐅᕆ ᐊᐅᑦᓚ 

ᐊᖏᔪᖅᑳᕆᔭᐅᔪᖅ ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪ 

ᓕᐅᓇ ᐊᒡᓘᒃᑲᖅ ᐊᕙᑎᓕᕆᓂᕐᒧᑦ ᒥᓂᔅᑕᕆᔭᐅᔪᖅ 

ᐅᖃᓪᓚᖃᑕᐅᓚᐅᖅᑐᖅ. 

 

ᑖᒃᑯᐊ ᑲᓇᑕᒥ ᑮᓇᐅᔭᓕᐅᕋᓱᐊᕐᓂᕐᒧᑦ 

ᑲᑐᔾᔨᖃᑎᒌᑦ ᑲᓇᑕᓕᒫᒥ ᑎᒥᓐᖑᖅᑎᑕᐅᓯᒪᕗᑦ 

ᑲᑎᖃᑦᑕᕈᓐᓇᕐᓂᐊᕐᒪᑕ ᐃᓚᒋᔭᐅᖃᑕᐅᔪᑦ 

ᖃᐃᖁᔭᐅᓯᒪᔪᓪᓗ ᐱᕐᔪᐊᓂᒃ ᐃᖅᑲᓇᐃᔮᖃᖅᑐᑦ.  

 

ᑖᓐᓇ ᑕᕝᕙᓂ ᑲᑎᒪᕐᔪᐊᕐᓂᕐᒥ ᕿᒥᕐᕈᓇᓚᐅᖅᑐᒍᑦ 

ᐊᕕᒃᑐᖅᓯᒪᔪᑦ ᖃᓄᖅ ᐃᓱᒪᒋᔭᖃᕐᒪᖔᑕ. ᒪᑯᐊᓗ 

ᐱᕚᓪᓕᐅᑕᐅᔪᓐᓇᖅᑐᑦ ᐱᑐᐃᓐᓇᐅᖏᑦᑐᓪᓗ 

ᐱᔭᕐᓂᖏᑦᑐᑦ ᑮᓇᐅᔭᓕᐅᕋᓱᐊᖅᑎᓪᓗᒋᑦ 

ᐅᑭᐅᖅᑕᖅᑐᒥ.  

 

ᐅᑯᐊᖑᕗᑦ ᑲᔪᓯᑦᑎᐊᓚᐅᖅᑐᑦ ᐃᖃᓇᐃᔮᕆᔭᐅᔪᑦ 

ᐱᔭᕐᓂᖏᑦᑐᑦ ᓄᓇᕗᑦᒧᑦ ᐊᒻᒪ ᐃᓚᖏᑦ 

ᓄᓇᑦᑎᓐᓂᒃ ᓇᓗᓚᐅᕐᒪᑕ ᑐᑭᓯᔾᔫᒥᓚᐅᖅᐳᑦ 

ᖃᓄᐃᓕᐅᖅᐸᓪᓕᐊᓇᓱᖕᓂᑦᑎᓐᓂᒃ. 

 

ᖁᕕᐊᓱᐃᓐᓇᐅᔭᖅᑐᖓ ᓄᓇᕗᑦᒥ ᖃᓄᖅ 

ᐃᓱᒪᒋᔭᖃᕐᒪᖔᑦ ᐅᓂᒃᑲᐅᓯᕆᔭᐅᑎᓪᓗᒍ ᓈᓚᒃᑐᑦ 

ᐅᓄᖅᑑᑎᓪᓗᒋᑦ ᐃᑲᔫᓯᐊᕈᑎᒋᖃᑦᑕᕈᓐᓇᕋᑦᑎᒍᑦ 

ᓯᕗᓂᒃᓴᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᑦᒥ 

ᓯᓚᑦᑐᖅᓴᕐᕕᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᖁᐊᓴ. 

 

ᐊᖓᔪᖅᑳᑉ ᐅᖃᐅᓯᖓ 134 - 4(2): ᐸᐃᑉᐹᖅ 

ᐃᓕᓴᖅᓯᔾᔪᑦ ᓄᓇᖃᖅᑳᖅᓯᒪᔪᑦ 

ᐅᖃᐅᓯᖏᑦ ᐅᑎᕆᐊᕋᓲᑎᓄᑦ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑏ 

ᐊᒻᒪᓗ ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ 

ᓄᓇᖅᑲᑎᒃᑲ  ᐃᒡᓗᓕᖕᒥ, ᐊᒡᒍᒥ, 

ᓄᓇᕗᑦᒥᐅᑕᐃᓪᓗ. 

 

(ᑐᓵᔨᑎᒍᑦ): ᐅᖃᖅᑎ, ᓄᓇᕗᑦᒥ ᓯᓚᑦᑐᖅᓴᕐᕕᖕᒧᑦ 

ᒥᓂᔅᑕᕆᔭᐅᓪᓗᖓ ᖁᕕᐊᓱᒃᑐᖓ 

ᑐᓴᖅᑎᑐᓐᓇᕋᒃᑭᑦ ᒪᓕᒐᓕᐅᖅᑎᐅᖃᑎᒃᑲ ᑖᒃᑯᐊ 

ᓯᓚᑦᑐᖅᓴᕐᕕᒃ ᒫᓐᓇ ᓇᓗᓇᐃᒃᑯᑎᖅᑕᐅᓯᒪᔪᓂᒃ 

ᐱᓕᕆᐊᖃᕐᒪᑦ ᓄᓇᖃᖅᑳᖅᓯᒪᔪᑦ ᐅᖃᐅᓰᑦ 

ᒪᑭᑎᑕᐅᒃᑲᓐᓂᕐᓂᖏᑦ ᐱᑦᔪᑎᒋᓪᓗᒋᑦ. ᑕᒪᓐᓇ 

ᐋᖅᑭᒃᓱᖅᑕᐅᓚᐅᖅᓯᒪᔪᑦ ᕕᒃᑐᐊᕆᐊ 

ᐅᖃᐅᓯᓕᕆᔨᖏᓐᓄᑦ ᐊᒻᒪᓗ 

ᐃᓕᓐᓂᐊᒃᑲᓐᓂᐅᑎᓂᒃ ᐱᓕᕆᕕᒋᔭᐅᔪᑦ 

ᐃᓚᒋᔭᐅᖃᑕᐅᓪᓗᑎᒃ ᐃᓇᐅᑭᓐ ᐃᓕᓐᓂᐊᕐᕕᖓ.  

 

ᑕᐃᒃᑯᐊ ᐱᖓᓱᑦ ᑕᐃᑲᓂ ᐃᖃᓗᒃᑑᑦᑎᐊᕐᒥ 

ᐃᓕᓐᓂᐊᕈᑎᒋᔭᐅᓂᐊᖅᑐᖅ ᐊᒻᒪᓗ 

ᐃᖅᑲᓇᐃᔭᖃᑎᒋᓪᓗᑎᒃᑯᑦ ᐃᓕᓐᓂᐊᕐᕕᐊᓗᐃᑦ 

ᐊᒻᒪᓗ ᐃᓄᐃᑦ ᓄᓇᓕᖏᑦ. ᑖᒃᑯᐊ 

ᓇᓗᓇᐃᒃᑯᑎᖅᓱᐃᔪᑦ ᓄᓇᖃᖅᑳᖅᓯᒪᔪᑦ 

ᐅᖃᐅᓯᖏᓐᓂᒃ ᒪᑭᑎᑦᑎᒃᑲᓐᓂᕐᓂᖅ 

ᐊᖅᑯᑎᒋᔭᐅᓪᓗᑎᒃ. ᑕᐃᒃᑯᐊ ᐃᓄᐃᑦ 

ᐃᓱᒫᓘᑎᖃᖅᑐᑦ ᐅᖃᐅᓯᕐᒥᒃ ᔭᒐᐃᕙᓪᓕᐊᓂᕐᒥᒃ 

ᒪᑭᒪᑎᑕᐅᓂᖏᓐᓂᒃ ᐅᑎᖅᑎᑕᐅᓂᖏᓐᓂᒡᓗ. 

ᑕᒪᕐᒥᒃ ᐃᓚᐅᖃᑦᑕᖅᐳᑦ 

ᒪᑭᒪᑎᑕᐅᒃᑲᓐᓂᕈᓐᓇᕐᓂᐊᕐᒪᑦ ᐅᖃᐅᓯᖅ, 

ᐅᖃᐅᓯᑐᖃᐃᑦ ᓄᓇᕗᑦᒥ ᐊᒻᒪᓗ ᓯᓚᑖᓂ. 

 



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2487 

 

 

ᐅᖃᖅᑏ, ᑕᒪᓐᓇ ᐋᖅᑭᒃᑕᐅᓯᒪᔪᖅ 

ᐅᐱᒋᔭᐅᓂᐊᕐᒪᑦ ᐃᓄᐃᑦ ᖃᐅᔨᒪᔭᑐᖃᖏᑦ, 

ᐱᖅᑯᓯᖏᓪᓗ ᐃᓕᓴᕆᓗᑎᒍᑦ 

ᐃᓚᒋᔭᐅᖃᑕᐅᓪᓗᑎᒡᓗ ᑕᒪᒃᑯᐊ ᓴᖅᑭᔮᓪᓚᕆᒃᑐᑦ 

ᐊᒻᒪᓗ ᑭᓐᖒᒪᔭᐅᔪᑦ ᓄᓇᓕᖕᓄᑦ. ᑐᓐᖓᕕᖃᕐᓗᑎᒃ 

ᑕᒪᒃᑮᒃ ᐅᖃᐅᓰᒃ ᒪᑭᑕᐅᓇᓱᖕᓂᖏᓐᓄᑦ ᑐᕌᖓᔪᑦ 

ᐊᒻᒪᓗ ᖃᐅᔨᓴᖅᑕᐅᒃᑲᓐᓂᕐᓗᑎᒃ 

ᐃᓕᓐᓂᐊᕐᓂᓕᕆᓂᒃᑯᑦ ᐅᖃᐅᓯᓕᕆᓂᒃᑯᑦ 

ᐊᓯᖏᑎᒍᓪᓗ. 

 

ᑕᒪᓐᓇ ᐱᓕᕆᐊᓐᖑᖅᑎᑕᐅᓯᒪᔪᖅ 

ᓴᖅᑭᑕᐅᔪᓐᓇᓚᐅᖅᑐᖅ ᑮᓇᐅᔭᖃᖅᑎᑕᐅᓪᓗᑎᒃ 

ᐃᓕᖅᑯᓯᓕᕆᔨᒃᑯᓐᓂᑦ. ᐊᖅᑯᑎᒋᔭᐅᓪᓗᑎᒡᓗ 

ᐃᓄᐃᑦ ᐅᖃᐅᓯᖏᑦᑕ ᐊᑐᓕᖅᑎᑕᐅᓂᖏᓐᓄᑦ 

ᑐᕌᖓᔪᑦ ᑮᓇᐅᔭᑦ. ᓇᑯᕐᒦᒃ, ᖁᐊᓇ, ᒪ’ᓇ., 

ᐅᖃᖅᑏ. 

 

>>ᐸᑦᑕᑐᖅᑐᑦ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ. ᑲᑎᒪᒃᔪᑎᒃᓴᖅ 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᖃᒪᓂᑦᑐᐊᕐᒧᑦ, ᒥᔅᑕ ᒥᒃᑭᓐᖑᐊ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᓚᐃᓴᓐᓯᑖᕋᓱᐊᓐᓂᖅ ᖁᑭᐅᑎᑖᕈᑎᒥᒃ 

ᐃᓕᓐᓂᐊᓐᓂᖅ ᖃᒪᓂᑦᑐᐊᒻᒥ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

ᖃᒪᓂᑦᑐᐊᕐᒥᐅᑕᐃᓪᓗ ᓄᓇᕗᑦᒥᐅᑕᐃᓪᓗ 

ᐅᑉᓛᒃᑰᖅᖢᒋᑦ.  

 

ᑲᔪᓯᒋᐊᓚᐅᖅᑳᖅᑎᓐᓇᖓ ᑕᒡᕙᓂ 

ᓴᓇᒃᑕᐃᓕᐅᔪᒥᑦ, ᐸᓂᒐ ᐃᓚᖓᑦ 

ᓇᓪᓕᐅᑎᓂᐊᕐᒪᑦ, ᓇᓪᓕᐅᓐᓂᖅᓯᐅᑦᑎᐊᕐᓂᐊᖅᐳᖅ 

ᓴᓇᑦᑕᐃᓕᒥ, ᑏᓇ ᒥᑭᓐᖑᐊᖅ 

ᓇᓪᓕᐅᓐᓂᖅᓯᐅᑦᑎᐊᕐᓂᐊᖅᐳᑎᑦ.  

 

ᖃᒪᓂᑦᑐᐊᕐᒥᐅᑕᐃᑦ ᑐᓴᐅᒪᕙᒌᖁᑉᓗᒋᑦ 

ᓇᖏᖅᓯᔾᔪᑎᖃᖅᑐᖓ ᐅᖃᖅᑎᑦᓯᔩ, ᒫᓯ 17 

ᑎᑭᓪᓗᒍ 21, 2015 ᑖᒃᑯᐊ ᑲᓇᑕᒥ 

ᖃᐅᔪᖅᑖᕈᑎᓂᒃ ᑲᒪᔨᓪᓚᕆᐅHᐅᖅᑐᑦ 

ᖃᒪᓂᑦᑐᐊᕐᒦᑉᓱᒫᕐᒪᑕ. ᑖᓐᓇ ᕋᓱᓪ ᐊᕿᐊᕈᖅ 

ᖃᒪᓂᑦᑐᐊᕐᒧᐊᕈᒫᕐᒪᑦ ᐃᑲᔪᕆᐊᖅᑐᖅᓯᒪᓗᓂ 

ᑕᒪᑉᑯᓂᖓ ᖃᐅᔪᖅᑖᕈᑎᓂᒃ  

ᐱᑖᕈᒪᔪᓂᒃ, ᐊᒻᒪᓗᑦᑕᐅᖅ 

ᐃᓕᓐᓂᐊᖅᑎᑦᓯᒻᒫᕐᓗᑎᒃ ᓄᓇᓕᒋᔭᑉᑎᒻᓂ 

ᑕᒪᒃᑯᓂᖓ ᖁᑭᐅᑎᓂᒃ, ᖃᓄᖅ 

ᑲᒪᒋᔭᐅᑦᑎᐊᒃᑲᓐᓂᕆᐊᖃᕐᒪᖔᑕ, ᖃᓄᕐᓗ 

ᑐᖅᑰᒪᔭᐅᑦᓯᐊᒃᑲᓐᓂᕆᐊᖃᕐᒪᖔᑕ. ᐊᒻᒪᓗᑦᑕᐅᖅ 

ᐃᓕᓐᓂᐊᖅᑎᑦᓯᔭᖅᑐᒻᒫᕐᓗᑎᒃ ᓄᓇᓕᖕᒥᐅᑕᐅᔪᓂᒃ 

ᑕᒪᒃᑯᓂᖓ ᖁᑭᐅᑎᓂᒃ ᑲᒪᒋᔭᖃᑦᑎᐊᕐᓂᖅ 

ᑐᖅᑯᐃHᐃᒪᑦᓯᐊᕐᓂᖅ 

ᐃᓕᓐᓂᐊᖅᑎᑦᓯᔨᓐᖑᕈᐊᕋᔭᖅᑐᓂᒃ.  

 

ᑖᒻᓇ ᐅᑉᓗᑦ ᓇᓗᓇᐃᕆᐊᒃᑲᓐᓂᖅᐸᒃᑲ ᒫᓯ 17-ᒥᑦ, 

ᒫᓯ 21-ᒧᑦ ᐳᑭᖅᑕᓖᑦ ᑎᑎᕋᕐᕕᐊᓂ ᖃᒪᓂᑦᑐᐊᕐᒥ 

ᐅᑉᓛᒃᑯᑦ 9:00 ᐅᓐᓄᒃᓴᒃᑯᑦ 9:00-ᒧᑦ ᑎᑭᓪᓗᒍ 

ᐱᑦᑕᕆᐊᕈᒫᕐᒪᑕ. ᑕᒪᓐᓇ ᖃᐅᔪᖅᑖᕈᑏᑦ ᐊᒥᓱᑦ 

ᖃᒪᓂᑦᑐᐊᕐᒥᐅᑕᐃᑦ ᐱᖃᓐᖏᒻᒪᑕ, 

ᐃᑲᔪᖅᑕᐅᔫᓪᓗᐊᕐᓂᐊᕐᒪᑕ 

ᑕᑕᑎᕆᔾᔪᑎᔭᐅᒻᒫᕐᓗᑎᒃ. ᒪ’ᓇᓪᓗᐊᕕᒃ 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ.  

ᑭᓐᖓᓂ ᐊᐃᕝᕕᐊᖅᑐᑦ ᐃᓅᓕᔭᐅᓂᖏᑦ 

(ᔪᐊᓇᓯ)  

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᓯᔩ ᐊᒻᒪ ᐅᓪᓛᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ ᓄᓇᕗᑦᒥᐅᓕᒫᓪᓗ.  

 

ᐅᖃᖅᑎᑦᓯᔩ, ᐅᓪᓗᑦᓯᐊᖅ ᐊᒻᒪᓗ 

ᐃᓕᑕᕆᑦᓱᒪᓪᓗᒋᒃ ᑭᓐᖓᕐᒥᐅᒃ ᒪᕐᕉᒃ 

ᐊᓯᕙᕆᐊᖅᓯᒪᓪᓗᑎᒃ ᐃᒫᓚᐅᕐᒪᑎᒃ 

ᐊᐃᕝᕕᐊᕆᐊᖅᓯᒪᓪᓗᑎᒃ ᑭᓯᐊᓂ ᖁᕕᐊᓇᖅᑐᒥᑦ 

ᑐᓴᕐᓇᕐᒪᑦ. ᑕᐃᒃᑯᐊᒃ ᐱᐅᓕᔭᐅᓚᐅᕐᒪᑎᒃ. ᑖᒃᑯᐊ 

ᓄᓇ ᐹ ᐊᒻᒪᓗ ᒨᓴ ᕋᐃᒡᒋ 

ᐊᓯᕙᕆᐊᖃᑎᒋᓯᒪᔭᖏᑦᑕᐅᖅ 

ᖃᓂᑦᑐᒦᓪᓚᑐᕐᓂᕐᒪᑎᒃ ᐱᐅᓕᔭᐅᒍᓐᓇᓚᐅᕐᒪᑎᒃ 

ᑖᒃᑯᐊ. 

 

ᖁᔭᓐᓇᒦᕈᒪᑦᓱᒋᑦ ᑕᐃᒃᑯᐊ ᐱᐅᓕᑦᓯᖃᑕᐅᓚᐅᖅᑐᑦ. 

ᐊᒻᒪᓗ ᑖᒃᑯᐊ ᐃᓕᓴᕆᒋᐊᓪᓚᓪᓗᒋᑦᑕᐅᖅ 

ᐊᓯᕙᖅᑎᒋᔭᕗᑦ ᐊᑦᑕᓇᖅᑐᒦᖃᑦᑕᖅᑎᓪᓗᒋᑦ.  

ᐃᓛᒃ ᐊᑦᑕᓇᖅᑐᒨᖃᑦᑕᖅᑎᓪᓗᒋᑦ 

ᓂᕆᑎᑦᓯᒍᒪᒐᒥᒃᑕᐅᖅ ᐃᓚᒥᓐᓂ ᓄᓇᖃᑎᒥᓐᓂᒃ 

ᑕᐃᒪᐃᑦᑐᒧᑦ ᑎᑭᑕᐅᖃᑦᑕᕐᒪᑕ ᐃᓛᓐᓂᒃ.  

 

ᑖᓐᓇ ᖁᕕᐊᓇᖅᑐᒥᑦ ᑐᓴᕋᑦᓴᐅᒻᒪᑦ ᓄᓇᑦᑎᓐᓄᑦ 

ᑭᓐᖓᕐᒥᐅᓄᑦ ᖁᕕᐊᓱᒍᑕᐅᓛᖅᑐᑎᑦᑕᐅᖅ 

ᓂᕆᖃᑎᒌᓪᓗᑎᑦ, ᐱᓐᖑᐊᖃᑎᒌᓪᓗᑎᒃ. ᑖᒃᑯᐊ 

ᐸᕐᓇᑕᐅᕙᓪᓕᐊᒻᒪᑕ.  

 

ᑐᓴᖅᑎᑦᑎᒋᐊᕈᒪᑐᐃᓐᓇᖅᑐᖓ ᑖᒃᑯᐊ 

ᑕᐃᒪᐃᑦᑐᕕᓂᐅᓚᐅᕐᓂᖏᓐᓂᑦ ᐊᒻᒪᓗ 

ᖁᕕᐊᓱᖃᑎᒌᓪᓗᑕ ᑖᒃᑯᐊ ᐃᓅᖏᓐᓇᕐᒪᑕ ᐊᒻᒪᓗ 

ᑲᔪᓰᓐᓇᑦᑎᐊᖁᓪᓗᒋᑦᑕᐅᖅ ᐃᓅᓯᕐᒥᓂᒃ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅᑕ ᒪᐃᒃ.  

ᐱᓐᖑᐊᖅᑏᑦ ᖁᕕᐊᓲᑕᐅᓂᖏᑦ 

ᐸᖕᓂᖅᑑᒻᒦᓐᖓᖅᑐᑦ (ᒪᐃᒃ)  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᐅᐱᒍᓱᒍᒪᓪᓗᖓᐃᓐᓇ ᐸᓐᓂᖅᑑᒥᐅᑦ 

Hᐋᑭᖅᑎᖏᓐᓂᑦ ᑖᒃᑯᐊ ᒪᕐᕈᐃᖑᒻᒪᑕ 

Hᐋᑭᖅᑎᐅᓪᓗᑎᑦ ᐸᓐᓂᖅᑑᒦᖔᖓᔪᐃᑦ.  

 

ᑕᐃᒪ ᑕᒫᓂ ᕿᑭᖅᑖᓗᒻᒥ 

Hᐋᑭᕐᓂᕐᔪᐊᖅᑕᖃᓚᐅᖅᓯᒪᒻᒪᑦ ᑕᒪᒃᑯᓄᖓ 

ᓄᑲᖅᑎᐅᓂᕋᖅᑕᐅᔪᓂᑦ Junior C. ᑖᒃᑯᐊ 

ᕿᑭᖅᑖᓗᒻᒥᑦ Hᐋᑭᖅᑎᖏᑦ ᐊᑎᖃᕐᖓᑕ ᐱᖅᓯᒥᑦ 

Blizzard ᑖᒃᑯᐊ ᓵᓚᖃᓚᐅᖅᓯᒪᒻᒪᑕ.  

 

ᑕᐃᒪ ᐸᓐᓇᓕᖅᑐᑎᒃ ᑕᐅᓄᖓ ᐅᕙᖓᓕ 

ᕿᑭᖅᑖᔾᔫᓂᕋᖃᑦᑕᖅᑕᖓᓄᑦ PEI-ᒧᑦ, ᑕᐃᔅᓱᒧᖓ 

ᕼᐋᑭᕆᐊᕐᓗᑎᒃ ᑕᐃᑯᖓ ᓄᓇᖓᓄᑦ ᑖᒃᑯᐊ ᑖᕙᓂ 

ᕼᐋᑭᓕᐅᑎᓂᐊᖅᑎᓪᓗᒋᑦ  

Junior C championships-ᖃᓐᓂᐊᑎᓪᓗᒋᑦ ᒪᑦᓯ 

24-30.  

 

ᑖᒃᑯᐊ ᑎᓴᒪᑦ ᐸᓐᓂᖅᑑᒻᒥᐅᑦ ᑕᕝᕗᖓ 

ᐱᖃᑕᐅᑎᑕᐅᓐᖑᐊᑕᖅᓯᓐᓇᕐᖓᑕ ᐱᕕᔾᔪᐊᓂᒧᑦ 

ᓂᕆᓂᐊᖅᑕᖓᓗ ᕼᐋᑭᓐᓂᒻᒥᒃ. ᑖᒃᑯᐊ 

ᓇᓗᓇᐃᑲᐃᓐᓇᕈᒪᓪᓗᒋᑦ ᐅᐱᒋᔪᒪᓪᓗᒋᓪᓗ, 

ᐊᑎᖏᑦ ᓇᓗᓇᐃᓐᓂᐊᕋᒃᑭᑦ. ᑖᒃᑯᓄᖓ 

ᕿᑭᖅᑖᓗᒻᒥ ᕼᐋᑭᖅᑎᖏᓄᑦ ᐃᓚᒋᔭᐅᓂᐊᖅᑐᖅ 

ᐸᓐᓂᖅᑐᒻᒦᓐᖔᖓᔪᑦ ᑎᓴᒪᐃᓐᓇᐅᒐᓗᐊᑦ:  

 

ᓯᑲᑦ ᐊᕐᓇᒃᑲᖅ,  

ᔪᐊᓇᓯ ᑎᐊᓚ,  

ᑯᐊᕆ ᐊᓕᕙᖅᑕᖅ, ᐊᒻᒪᓗ  

ᔫᓯᐱ ᕿᓚᕝᕙᖅ.  

 

ᑖᒃᑯᐊ ᑖᒃᑯᓄᖓ ᕼᐋᑭᕆᐊᓐᓂᐊᖅᑐᑦ ᑕᕝᕙᓂ 

ᑕᖅᑭᒥ.  

 

ᐊᒻᒪᑦᑕᐅᖅ ᐅᑯᐊ ᕼᐋᑭᕆᐊᖅᓯᒪᓚᐅᖅᑐᑦ ᑕᒪᒃᑯᐊ 

Bantam ᑕᒫᓂ ᐃᖃᓗᓐᓂ 

ᕼᐋᑭᓐᓂᖃᓚᐅᖅᑎᓪᓗᒋᑦ, ᑖᒃᑯᐊ 

ᐸᓐᓂᖅᑑᒥᓐᖔᓚᐅᖅᑐᐃᑦ ᐃᓕᓴᕆᔪᒪᑦᑎᐊᕆᓪᓗᒋᑦ 

ᐅᐱᒋᔪᒪᓪᓗᒋᓪᓗ:  
 

ᒫᑎᐅ ᐃᑦᑎᐊᓐᖓᑦ, ᑖᓐᓇ 

ᕼᐋᑭᒃᑲᐅᓛᖑᖃᑕᐅᓚᐅᖅᑐᓂ, 

ᐱᔾᔪᓯᐊᓚᐅᖅᑐᓂ ᕼᐋᑭᒃᑲᐅᓛᖑᓂᒻᒧᑦ. 

ᑖᒃᑯᐊᓗ ᐃᓚᒋᓚᐅᖅᑕᖏᑦ,  

ᐃᕐᓂᕋ ᐲᑐᓯ ᒪᐃᒃ, 

ᒍᕋᒍᕆ ᐊᑕᒍᔪᒃ, 

ᓇᐃᑕᓐ ᕖᕕ,  

ᑕᐃᕕ ᓇᑲᓱᒃ,  

ᑐᕋᕗ ᐊᓕᕙᖅᑕᖅ,  

ᐃᐅᕋᓐ ᕖᕕ, ᐊᒻᒪᓗ  

ᐊᐃᑐᕆᔭᓐ ᖁᓪᓗᐊᓕᒃ.  
 

ᐊᒻᒪᓗ ᑕᐃᓐᓇ ᑐᑭᒧᐊᒃᑎᒋᓚᐅᖅᑕᖓ ᐊᒻᒪᑕᐅᖅ 

ᑕᐃᒃᑯᐊ ᐃᓚᒋᓕᐅᓯᒪᓚᐅᖅᑐᖅ ᑭᖓᒥᐅᓪᓗ, 

ᐃᑉᐱᐊᔾᔪᒻᒥᐅᓪᓗ ᕼᐋᑭᖅᑎᖏᑦ ᑖᒃᑯᓄᖓ 

ᐅᐱᒋᖃᓯᐅᑎᔪᒪᓪᓗᒋᑦ. ᑕᒪᒃᑯᐊ 

ᐱᓐᖑᐊᓐᓂᐅᖃᑦᑕᖅᑐᐃᓐ 

ᑲᔪᓯᑎᑕᐅᑦᑎᐊᖃᑦᑕᓐᓂᖏᓪᓗ ᖁᔭᒋᕙᒃᑲ ᑕᐃᒃᑯᐊ 

ᐊᐅᓚᑦᑎᖃᑦᑕᖅᑐᑦ ᑕᒪᔅᓱᒥᖓ. ᖁᔭᓐᓇᒦᒃ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ ᑕᓯᓗᒃ, ᒥᔅᑕ ᕼᐃᒃᔅ. 

ᐊᐱᖅᑯᑎᕕᓂᓐᓄᑦ ᐊᖓᔪᖅᑲᐅᑎᐅᓂᖅᓴᑦ 

ᐃᓂᖏᓄᑦ ᐊᑕᔪᑦ ᐋᓐᓂᐊᖅᑐᓕᕆᕝᕕᒻᒥ 

(Hᐃᒃᔅ)  

Hᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 

ᑲᑎᒪᑐᐃᓐᓇᖅᑎᓪᓗᑕ ᐱᓇᓱᐊᕈᓯᕆᓚᐅᖅᑕᑦᑎᓐᓂ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᑎᓪᓗᒋᑦ, 

ᐃᓚᖏᓐᓂᒃ ᐊᐱᖅᑯᑎᓂᒃ ᐊᒃᓱᐊᓗᒃ 

ᓇᓗᓇᐃᖅᓯᖃᑦᑕᓚᐅᕋᒪ ᖃᔅᓯᐅᖕᒪᖔᑕ ᑕᐃᒃᑯᐊ 

ᐃᖅᑲᓇᐃᔭᓚᐅᑲᐱᓪᓚᒃᑐᑦ ᐊᖓᔪᖅᑲᐅᑎᓪᓗ 

ᖃᔅᓯᐅᖕᒪᖔᑕ. 

 

ᐊᐱᖅᓲᑎᒋᓚᐅᕋᒃᑯ ᐃᓱᒫᓘᑎᒋᓚᐅᖅᓯᒪᒐᒃᑯ 

ᐱᔾᔪᑎᒋᓪᓗᒍ ᐃᖅᑲᓇᐃᔭᖅᑐᑦ ᐊᖓᔪᖅᑳᒃᑯᕕᖕᒥ 

ᐅᓄᕐᓂᕆᔭᖏᑦ ᐃᖅᑲᓇᐃᔭᓚᐅᑲᐱᓪᓚᒃᑐᓄᑦ 

ᐊᐱᖅᓱᖅᑎᓪᓗᖓ ᑕᒻᒪᖅᑐᕕᓂᐅᕙᓪᓕᐊᒐᒪ 

ᓈᓚᒃᑎᓪᓗᖓ ᐃᖅᑲᓇᐃᔮᓕᕆᓂᕐᒧᑦ. ᒪᒥᐊᑉᐳᖓ 

ᑕᐃᒃᑯᓄᖓ ᐃᒃᓯᕚᖅᑐᓄᑦ ᐃᖅᑲᓇᐃᔭᖅᑐᓄᑦ 

ᑕᐃᒃᑯᓄᖓ ᐋᓐᓂᖅᓯᓐᓂᕈᒪ ᐊᐱᖅᓱᑲᑕᒃᑎᓪᓗᖓ, 

ᑭᓯᐊᓂ ᐊᑕᐅᑦᑎᒃᑯᑦ ᒪᓕᒐᓕᐅᖅᑎᑎᒍᑦ 

ᐅᔾᔨᕈᓯᒋᐊᖃᕋᑦᑕ ᐃᓛᓐᓂᒃᑯ ᐅᖃᐅᓯᕆᔭᕗᑦ 

ᒪᓕᒐᓕᐅᕐᕕᖕᒥ ᑕᖅᑲᐅᖓ ᐊᒃᑐᐃᓂᖃᖃᑦᑕᕐᒪᑕ 

ᐃᖅᑲᓇᐃᔭᖅᑎᖏᓐᓄᑦ ᒐᕙᒪᒃᑯᑦ. 

 

ᐅᖃᓚᐅᕋᒪᐃᓛᒃ ᐃᑉᐸᒃᓴᖅ, ᐊᐱᖅᓱᑲᑕᒃᑎᓪᓗᖓ 

ᓯᕗᓕᖅᑎᒧᑦ, ᖁᔭᓕᓪᓚᕆᒃᑐᖓ ᐃᓘᓐᓇᖏᓐᓂᒃ 

ᑕᐃᒃᑯᓂᖓ ᐃᖃᓗᖕᓂᒃ ᓄᓇᖃᖃᑦᑕᖅᑐᓂᒃ, ᐃᓛᒃ 

ᓄᓇᕗᒻᒥ ᓄᓇᖃᖃᑦᑕᖅᑐᓂᒃ ᖃᐅᔨᒪᑦᑎᐊᕐᒪᑕ 

ᓄᓇᕘᓪᓗᑕ ᓯᕗᒧᐊᒃᐸᓪᓕᐊᑎᓪᓗᑕ 

ᐱᕈᖅᐸᓪᓕᐊᑎᓪᓗᑕ ᑕᐃᒪᓐᓇ ᐃᑲᔪᕐᓂᖃᑦᑎᐊᕐᒪᑕ. 

ᓄᓇᕗᒻᒥᐅᑦ ᐊᖓᔪᖅᑲᐅᑎᓂᒃ ᐃᖅᑲᓇᐃᔭᖅᑎᓂᒃ 

ᑕᑯᔪᒪᓂᖅᓴᐅᒐᒪ ᑭᓯᐊᓂ ᒫᓐᓇ ᐃᖅᑲᓇᐃᔭᖅᑎᕗᑦ 

ᐊᒥᒐᕐᓂᖏᓐᓄᑦ ᑎᑭᑎᑦᑎᖃᑦᑕᕋᑦᑕ 

ᐱᓕᕆᔪᓐᓇᖅᑐᓂᒃ ᐃᓕᓐᓂᐊᖅᓯᒪᓂᖃᖅᑐᓂᒃ.  

 

ᒪᒥᐊᑉᐳᖓᓗ ᐋᓐᓂᖅᓯᓐᓂᕈᒪ 

ᐱᓇᓱᐊᕈᓯᕆᓚᐅᖅᑕᑦᑎᓐᓂ ᐊᐱᖅᓱᑲᑕᒃᑎᓪᓗᖓ. 

ᖁᔭᒋᑦᑎᐊᖅᐸᒃᑲ ᑕᐃᒃᑯᐊ ᓄᓇᕘᒧᑦ ᑎᑭᖃᑦᑕᖅᑐᑦ 

ᐃᖅᑲᓇᐃᔭᕆᐊᖅᑐᖅᓯᒪᓪᓗᑎᒃ  

ᖃᐅᔨᒪᓂᖕᒥᓂᒃ ᑐᓂᓯᖃᑦᑕᕐᒪᑕ. ᖁᔭᓐᓇᒦᒃ 

ᐅᖃᖅᑏ. 

 

>>ᐸᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖃᐅᓯᖏᑦ. ᐊᑎᖁᑎᖃᕈᓐᓃᕋᒪ. 

ᑲᔪᓯᓗᑕ, ᓈᓴᐅᑎᖃᖅᑐᖅ 4. ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. ᓈᓴᐅᑎᖃᖅᑐᖅ 

5. ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᓈᓴᐅᑎᖃᖅᑐᖅ 6. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑕ ᓲᔪᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 452 - 4(2): ᓘᑦᑖᑦ ᐊᑐᐃᓐᓇᐅᓂᖏᑦ 

(ᓲᔪᖅ) 

ᓲᔪᖅ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ ᐅᓪᓗᒃᑰᖅᐸᒃᑲ, ᐊᒻᒪ ᑐᓵᔪᑦ 

ᑐᓐᖓᓱᒋᑦᑎ. 

 

ᐅᖃᖅᑎᑦᑎᔩ, ᒥᓂᔅᑕ ᐊᐱᕆᔪᒪᒐᒃᑯ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕᖓᑦ.  

 

ᐅᖃᖅᑏ, ᓄᓇᕘᒥ ᖃᐅᔨᓴᖅᑕᐅᓂᖅ ᑕᒪᓐᓇ 

ᐱᔭᕐᓂᖏᑦᑐᐊᓗ ᓄᓇᓕᖕᓂ ᐱᑕᖃᕐᒪᑦ. 

ᐊᔪᕐᓇᓪᓚᑦᑖᖃᑦᑕᖅᖢᓂᓗ ᓲᕐᓗ 

ᖃᖓᑕᓲᑐᐊᖃᖅᖢᓂ. ᑕᒪᒃᑯᐊ ᑭᖑᕙᖃᑦᑕᖅᑐᑦ 

ᐊᐅᓪᓚᖏᑦᑕᕌᖓᒥᒃ ᐱᒋᐊᒃᑲᓐᓂᕐᕕᖃᖃᑕᖏᒻᒪᑕ 

ᐊᐅᓪᓚᕐᕕᒃᓴᖃᕈᓐᓃᖅᖢᑎᒡᓗ. ᑕᒪᓐᓇ 

ᐃᓗᐊᖏᓚᑦᑖᕐᒪᑦ. ᑕᐅᕙᓂ ᐅᖓᓯᒃᓴᖅᑐᑎᒍᑦ 

ᐃᖃᓗᖕᓄᑦ ᖃᐅᔨᓴᖅᑕᐅᔭᖅᑐᖃᑦᑕᕐᒪᑕ ᑕᒪᒃᑯᐊ 

ᐋᓐᓂᐊᖅᑐᑦ ᑕᑯᔭᐅᔭᕆᐊᓖᑦ ᑕᒫᓐᖓᑦ ᐃᖃᓗᖕᓂ 

ᓄᓇᖃᖏᑦᑐᑦ ᓘᒃᑖᓂᒃ ᑕᐅᓇᓐᖔᖅᑐᓂᒃ.  

 

ᑕᒪᓐᓇ ᓈᒻᒪᖃᑦᑕᖏᒻᒪᑦ ᑭᖑᕙᕌᖓᑕ.  



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2490 

 

 

ᐱᔭᕆᐊᖃᓪᓚᑦᑖᖅᖢᑎᒃ ᐊᐅᓪᓚᓐᖐᓐᓇᕌᖓᒥᒃ 

ᑕᐃᒪ ᐅᓪᓗᓂᒃ ᖃᑦᓯᐊᓗᖕᓂᒃ ᐊᕐᕌᒎᓕᒫᕐᓘᓐᓃᑦ 

ᐅᑕᖅᑭᓪᓗᑎᒃ. ᑕᒪᓐᓇ ᓈᒻᒪᖏᓪᓚᑦᑖᖃᑦᑕᕐᒪᑦ 

ᑕᒪᒃᑯᓄᖓ ᐋᓐᓂᐊᖅᑐᓄᑦ. ᑕᒪᓐᓇᓗ 

ᐊᒃᓱᕈᕐᓇᖅᖢᓂ. ᖃᓄᕐᓕᑭᐊᖅ ᑕᒪᓐᓇᐃᑦ 

ᓯᕗᓂᑦᑎᓐᓂ ᐋᖅᑭᒡᔫᒥᓛᖅᐸ ᐅᕝᕙᓘᓐᓃᑦ ᑕᒪᓐᓇ 

ᐱᖅᑯᓯᕆᔭᕗᑦ ᐅᓪᓗᒥ ᐊᑐᐃᓐᓇᐅᔭᕐᓂᐊᖅᐸᕗᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇᐃᓛᒃ ᐅᖃᐅᓯᕆᓚᐅᕐᒥᔭᕗᑦ 

ᐃᑉᐸᔅᓴᖅ ᐊᒻᒪᓗ ᑲᑎᒪᑐᐃᓐᓇᑎᓪᓗᑕ. ᑖᒃᑯᐊ 

ᓇᓕᐊᑐᐃᓐᓇᖅ ᐊᑲᐅᓈᖏᔾᔪᔾᔭᐅᒐᐃᒻᒪᑦ 

ᐅᖄᓚᔪᓐᓇᖃᑦᑕᖅᑐᖅ ᐊᒻᒪᓗ 

ᐋᖅᑭᓱᐃᓇᓱᑦᑕᐅᑎᒋᓇᓱᑉᐸᑦᑐᑦ.  

 

ᑖᓐᓇ ᓇᓕᐊᑐᐃᓐᓇᖅ ᐊᓐᖑᑎᖐᓇᕐᓂᐊᖅᑑᔮᖅᑲᑦ 

ᓯᕗᓂᑦᑎᐊᖓᒍᑦ ᓇᓕᐊᒃᑯᑐᐃᓐᓇᖅ 

ᐊᑲᐅᓈᓕᑐᐊᖅᑲᑦ ᐃᓂᓕᐅᖅᑕᐅᕙᑦᑐᓂ.  

ᑕᐃᒫᒃ ᐱᓇᓱᑉᐸᑦᑑᒐᓗᐊᑦ ᑭᓯᐊᓂ 

ᖃᐅᔨᒪᒐᑦᑕᐃᓛᒃ ᐃᓚᖏᑦ ᑕᒪᐅᖓ ᓄᓇᕗᑦᒧᑦ 

ᖃᐅᔨᒪᔪᒻᒪᕇᑦ ᓘᑦᑖᑦ 

ᑎᑭᓯᒪᑲᐃᓐᓇᑐᐃᓐᓇᓲᖑᒻᒪᑕ ᑕᕝᕘᓇ ᐃᓚᖓᒍᑦ 

ᐊᑲᐅᓈᖅᐸᖏᑦᑐᖅ. ᑭᓯᐊᓂ ᖃᐅᔨᒪᔭᒃᑯᑦ 

ᑕᒫᓂᖃᐃ 1-ᐳᓴᓐᑐᐃᓐᓇᒦᑦᑐᖅ ᑕᒪᒃᑯᐊ ᐃᓚᖏᑦ 

ᐊᑲᐅᓈᖅᐸᖏᑦᑑᒐᓗᐊᖓᑦ. ᐅᓄᕐᓂᓴᒻᒪᕆᐊᓗᐃᑦ 

ᓈᒻᒪᓈᕈᔾᔭᐅᕙᑦᑑᒐᓗᐊᑦ ᑭᓯᐊᓂ ᑖᓐᓇ ᓱᓕ 

ᐊᓐᖑᑎᓯᒪᖏᒻᒪᑦ.  

 

ᐅᖃᓚᐅᕋᒪᐃᓛᒃ ᑖᓐᓇ 

ᖃᐅᔨᓴᖅᑲᓐᓂᕈᒪᓂᐊᖅᑕᕗᑦ ᑖᒃᑯᐊ ᓘᑦᑖᑦ 

ᐊᐅᓚᓐᖏᓇᑦᑎᒍᑦ 

ᐅᖃᖃᑎᒋᒃᑲᓐᓂᕆᐊᖃᓐᓂᐊᖅᑐᑎᒍ ᓇᐅᒃᑯᑦ 

ᐊᑲᐅᓂᖅᐹᒃᑯᑦ ᐋᖅᑭᒃᓱᐃᓇᓱᒍᓐᓇᓂᐊᕐᒪᖔᑕ 

ᓯᕗᓂᒃᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᑖᓐᓇ 

ᑐᑭᓯᑦᑎᐊᒃᑲᓐᓂᕈᒪᒐᒃᑯ ᐊᐱᖅᑯᑕᐅᓚᐅᖅᑐᖅ 

ᒪᓕᒐᓕᐅᖅᑎᒧᑦ ᑐᓄᓂᕐᒧᑦ. ᑖᓐᓇ ᐃᓛᑎᒍᑦ 

ᐱᔭᕐᓂᖏᑦᑐᖅᓯᐅᓚᑦᑖᕋᑦᑕ ᑖᔅᓱᒧᖓ. ᒪᑯᐊᖑᕗᑦ 

ᐱᔭᕐᓂᖏᔾᔪᑏᑦ: ᐊᐅᓚᖏᑦᑕᕌᖓᑕ 

ᐱᕕᖃᕈᓐᓃᖃᑦᑕᕐᒪᑕ ᑕᒪᒃᑯᐊ.  

 

ᓲᕐᓗ ᐆᒻᒪᑎᒥᒍᑦ ᖃᐅᔨᓴᖅᑕᐅᔭᕆᐊᓖᑦ ᐅᓪᓗᕐᓗ 

ᑖᓐᓇᐅᑎᓪᓗᒍ ᐊᐅᓪᓚᕐᕕᒃᓴᖃᖅᖢᑎᒃ, ᑕᕝᕙᓂᓗ 

ᑕᑯᔭᐅᕝᕕᒃᓴᖃᖅᖢᑎᒃ. ᖃᖓᑕᓲᑦ 

ᓄᖅᑲᖅᑎᑕᐅᖕᒪᑦ, ᓯᓚᒧᓪᓗ ᓈᒻᒪᖏᒻᒪᑦ ᑭᓯᐊᓂ 

ᑕᐃᒪ ᐊᕐᕌᒎᓕᖅᐸᑦ ᑕᐃᓐᓇ 

ᑕᑯᔭᐅᑕᐃᓐᓇᕈᒫᖅᖢᓂ. ᑕᒪᓐᓇ ᐋᓐᓂᐊᖃᖅᑐᒧᑦ 

ᑕᒪᓐᓇ ᐃᒃᐱᖕᓇᓪᓚᑦᑖᕐᒪᑦ ᐃᓅᓯᖓᓄᑦ. ᑕᒪᓐᓇ 

ᐱᔭᕆᐊᖃᓪᓚᑦᑖᕐᒪᑦ ᓯᕗᓂᑦᑎᓐᓂ. 

ᒫᓐᓇᐅᖏᑦᑑᒐᓗᐊᖅ.  

 

ᓘᒃᑖᓂᒃ ᑕᒪᒃᑯᓂᖓ ᓲᕐᓗᖃᐃ ᐃᖃᓗᖕᓄᓇᐃᑦ 

ᑕᐃᒪᐃᑦᑐᓂᖅᑲᐃ ᐱᑕᖃᓕᕈᒫᖏᓚᖅ. ᑕᒪᒃᑯᓂᖓ 

ᐆᒪᑎᓂᒃ ᖃᐅᔨᓴᖅᑎᐅᕙᒃᑐᓄᑦ 

ᐋᑐᕚᒦᖔᖃᑦᑕᕐᒪᑕᐃᒃᑯᐊ. ᑕᒪᓐᓈ 

ᒥᓂᔅᑕᐅᑎᓪᓗᑎᑦ ᐃᖅᑲᓇᐃᔭᖅᑎᑎᓪᓗ 

ᐃᓱᒪᒋᕙᓪᓕᐊᓂᐊᖅᐱᓯᐅᒃ ᐅᕝᕙᓘᓐᓃᑦ ᐋᒃᑲ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᒃᑯᐊᖏᓛᒃ 

ᓅᑦᑎᐸᓪᓕᐊᓇᓱᒃᑕᕗᑦ ᑕᒪᐅᖓ ᓄᓇᕗᑦᒧᓪᓗ 

ᓯᐊᕐᒪᖅᑎᕆᓇᓱᒃᑐᑕ ᖃᐅᔨᓴᐅᑎᓂᒃ ᑕᒪᒃᑯᐊ 

ᐊᒃᓱᕈᓗᐊᖁᓇᒋᑦ ᑕᑯᔭᕆᐊᖃᑉᐸᑦᑐᑦ ᓘᑦᑖᓂᒃ. 

ᐊᒻᒪᓗ ᓯᐊᒻᒪᖅᑎᕆᕙᓪᓕᐊᓇᓱᒃᑐᒍᑦ ᓄᓇᓕᓐᓄᑦ 

ᓇᒧᑐᐃᓐᓇᖅ. ᑖᓐᓇ ᖃᐅᔨᓴᕋᓱᐃᓐᓇᖅᑐᒍᑦ 

ᖃᓄᒃᑲᓐᓂᒃ ᐊᑲᐅᓂᖅᐹᓂᒃ 

ᓇᓂᓯᔪᓐᓇᓂᐊᕐᒪᖔᑦᑕ. ᐃᓚᖏᓪᓗ ᒫᓐᓇ 

ᖃᐅᔨᒋᐊᕋᓱᒍᓐᓇᖅᑕᕋᓗᐊᕗᑦ.  



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2491 

 

 

ᑭᓯᐊᓂ ᑭᓪᓕᖃᒻᒥᒐᑦᑕ. ᑖᓐᓇ ᐋᓐᓂᐊᕕᒋᔭᕗᑦ 

ᑕᒫᓂ ᐱᕕᑐᓕᖅᑎᑕᐅᓇᓱᒃᑲᓗᐊᖅᑐᓂ ᓱᓕ 

ᐱᔭᕇᓐᖏᒻᒪᑦ, ᑕᒪᒃᑯᐊ ᐱᔭᕇᓚᐅᖅᑎᓪᓗᒋᑦ 

ᑕᒪᒃᑯᐊ ᐊᓯᖏᑦ 

ᕿᒥᕐᕈᕙᓪᓕᐊᒍᓐᓇᓂᐊᖅᑕᕋᓗᐊᕗᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᑕᒪᑐᒥᖓ 

ᑐᑭᓯᑎᑉᐹᓪᓕᕐᒪᖓ ᖁᔭᒋᑦᑎᐊᖅᐸᕋ ᑕᐃᓐᓇ 

ᒥᓂᔅᑕ.  

 

ᑭᓯᐊᓂ ᑖᓐᓇᐃᓛᒃ ᑕᒪᑐᒥᖓᓖ 

ᐃᓱᒪᑖᖅᓯᒪᓐᖏᓚᓯ ᓲᕐᓗ ᑮᓇᐅᔭᖅ 

ᐊᔪᕐᓇᖅᑐᐊᓗᒃ ᖃᐅᔨᒪᔪᖓ. ᑕᒪᓐᓇ 

ᐱᔭᕐᓂᖏᓪᓚᑦᑖᕐᒪᑦ ᐊᕐᕌᒍᓕᒫᖅ ᐋᓐᓂᐊᖃᕐᓗᓂ 

ᐅᑕᖅᑭᔭᕆᐊᒃᓴᖅ ᑕᒪᓐᓇ ᐋᓐᓂᕐᓇᒻᒪᕆᖕᒪᑦ 

ᐃᓗᐊᓐᖏᖦᖢᓂᓗ.  

ᒪᔾᔭᐅᖕᒪᑕ 

ᐋᖅᑭᒃᑕᐅᕕᒃᓴᖃᒃᑲᓐᓂᓚᐅᕋᓗᐊᖅᑎᓪᓗᒍ 

ᐱᕙᓪᓕᐊᔭᕌᖓᒥᒃ ᓈᒻᒪᒍᓐᓃᓪᓚᑦᑖᖅᑎᓪᓗᒍ 

ᐃᑲᔪᖅᑕᐅᕕᖃᕈᓐᓃᖅᖢᑎᒃ, ᑕᒪᓐᓇ 

ᐱᒋᐊᒃᑲᓐᓂᕐᕕᖃᖃᑦᑕᖏᒻᒪᑦ.  

 

ᑕᒪᓐᓇ ᒐᕙᒪᐅᓪᓗᑕ ᐅᔾᔨᕆᒃᑲᓐᓂᕆᐊᖃᕋᑦᑎᒍᑦ 

ᓇᐅᒃᑯᑦ ᐃᑲᔫᑎᒃᓴᖅ ᐱᑕᖃᓕᕈᓐᓇᕐᒪᖔᑦ. 

ᐅᕝᕙᓘᓐᓃᑦ ᑮᓇᐅᔭᖅ ᑕᒪᓐᓇ ᐊᑐᐃᓐᓇᐅᒃᐸᑦ, 

ᖃᖓᑕᓲᕐᓗ ᐃᓗᐊᕋᓂ ᓲᕐᓗ ᐃᓗᐊᖅᐸᑦ 

ᒥᑦᑎᒪᑕᓕᒃ ᖃᓂᒋᒐᑦᑎᒍᑦ, ᖁᑦᑎᒃᑐᒥᐅᑕᐅᔪᑎᒍᑦ. 

ᑕᐃᒪᐃᑦᑐᓂᓪᓖ ᓄᓇᓕᖕᓄᑦ ᑕᒪᒃᑯᓂᖓ ᓘᒃᑖᓂᒃ 

ᓯᕗᓂᑦᑎᓐᓂ ᐱᑕᖃᓕᓚᐅᖅᓯᒪᔮᓐᖏᓚᖅ?  

ᑕᒪᑐᒥᖓ ᑐᑭᓯᑎᓚᐅᖓ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊᖏᓛ ᖃᖓᑕᓲᓕᕆᔩᑦ 

ᐅᖃᖃᑎᒋᕙᓪᓕᐊᓯᒪᔭᕗᑦ 

ᒪᑐᐃᖅᓯᕙᓪᓕᐊᑲᓐᓂᖁᓪᓗᒋᑦ ᓄᓇᓕᓐᓄᑦ, ᑕᒪᒃᑯᐊ 

ᐅᐸᑦᑕᐅᓐᖏᓗᐊᖅᐸᑦᑐᓄᖅᑲᐃ ᐱᓗᐊᖅᑐᒥ. ᑖᒃᑯᐊ 

ᐅᓪᓗᒥ ᒪᑐᐃᖓᑦᑎᐊᖅᑐᑦ ᑕᐃᒪ ᑕᒪᓐᓇ 

ᓇᓗᓇᕈᓃᓛᖅᑐᔅᓴᐅᒐᓗᐊᖅ ᓯᕗᓂᑦᑎᐊᑎᓐᓂᑦ 

ᖃᓄᐃᓕᖓᓪᓚᕆᓐᓂᐊᕐᒪᖔᑕ.  

 

ᑭᓯᐊᓂ ᓘᑦᑖᑦ ᑕᒪᒃᑯᐊ ᐱᑐᐃᓐᓇᐅᓐᖏᑦᑎᐊᕐᖓᑕ, 

ᑕᒪᐅᖓ ᐃᓇᑦᑎᒐᓱᐃᓐᓇᐸᒃᑲᓗᐊᕐᒥᔪᒍᑦ 

ᐃᖃᓗᓐᓄᑦ ᓄᓇᓕᖅᐸᓐᓄᑦ, ᑭᓯᐊᓂᑦᑕᐅᖅ 

ᑕᒪᐅᖓᕈᒪᕙᖏᒥᒻᒪᑕ ᐃᓚᖏᑦ. ᑕᐃᒫᒃ ᑕᒪᒃᑯᐊ 

ᐱᑐᐃᓐᓇᐅᓐᖏᒻᒪᑕ, ᐃᓇᒐᓱᐃᓐᓇᐸᒻᒥᔭᕋᓗᐊᕗᑦ.  

 

ᐊᒻᒪᓗ ᖃᐅᔨᓴᒃᑲᓐᓂᕋᓱᑦᑐᒍᑦ ᑖᓐᓇ 

ᐱᔭᕇᖅᔫᒥᑉᐸᑦ ᐋᓐᓂᐊᕕᒃ ᑕᒫᓂ ᖃᓄᒃᑲᓐᓂᖅ 

ᐃᓗᓪᓕᖅᓱᒃᑲᓐᓂᕈᓐᓇᓛᕐᒪᖔᑦᑎᒍᑦ ᑕᒪᒃᑯᓂᖓ 

ᐊᔪᓐᖏᑦᑐᐊᓗᓐᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑕ Hᐃᒃᔅ.  



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2492 

 

 

 

ᐊᐱᖅᑯᑦ 453 - 4(2): ᑮᓇᐅᔭᐃᑦ 

ᐅᖅᓱᐊᓗᑦᑖᕈᑕᐅᓂᐊᖅᑐᑦ (Hᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᐱᖅᑯᑎᒃᓴᖃᕋᒪ ᒥᓂᔅᑕᖓᓐᓄᑦ ᑮᓇᐅᔭᓕᕆᔨᒃᑯᑦ.  

 

ᐅᖃᖅᑏ, ᐃᑉᐸᒃᓴᖅ ᐊᐱᖅᓱᑲᑕᒃᑎᓪᓗᖓ 

ᓯᕗᓕᖅᑎᒧᑦ ᐆᒻᒪᖁᑎᖃᕐᓂᕐᒥᑦ ᐊᓯᖏᓐᓂᑦ ᒑᓵᓕ, 

ᐃᑯᒻᒪᖅᑯᑎᓕᐅᕐᕕᖕᒥᑦ. ᐊᐱᖅᑯᑎᒋᓚᐅᖅᑕᕋ 

ᑮᓇᐅᔭᓕᕆᔨᒃᑯᓐᓄᑦ ᐅᖃᐅᓯᕆᒃᑲᓐᓂᕈᒪᓪᓗᒍ.  

 

ᓯᕗᓕᖅᑎ ᑭᐅᑎᓪᓗᒍ ᒫᓐᓇ, ᑭᐅᓚᐅᕐᒪᑦ ᐃᒪᓐᓇ, 

ᒪᒥᐊᓇᖅ. ᓯᕗᓕᖅᑎ ᐅᖃᓚᐅᕐᒪᑦ ᑕᐃᒃᑯᐊᒎᖅ 

ᐅᖅᓱᐊᓗᐃᑦ ᐊᑭᑭᒡᓕᒋᐊᕐᒪᑕ, ᑕᐃᒪᓐᓇᒎᖅ 

ᐊᑭᑦᑐᕋᐅᑎᕙᓪᓕᐊᖕᒪᑕ ᑮᓇᐅᔭᖁᑎᖏᑎᒍᑦ 

ᒐᕙᒪᑐᖃᒃᑯᑦ, ᓄᓇᕗᑦᒥᓕ ᖃᐅᔨᒪᑦᑎᐊᕋᑦᑕ 

ᐅᖅᓱᐊᓗᒃᑐᖅᑐᓪᓛᓘᒐᑦᑕ ᐃᑯᒻᒪᖅᑯᑎᑦᑎᓐᓄᑦ.  

 

ᐅᖅᓱᐊᓗᐃᑦ ᐊᑭᓪᓕᒋᐊᕐᓂᖓ ᓄᓇᕐᔪᐊᕐᒥ 

ᐊᒃᑐᐃᓂᖃᕐᒪᑦ ᐊᓯᖏᓐᓂᑦ 

ᓄᓇᖅᑲᑎᒋᓐᖏᑕᖏᓐᓂᑦ ᑮᓇᐅᔭᐃᓪᓗ 

ᐃᓯᖅᐸᓪᓕᐊᔪᑦ. ᐅᕙᒍᓪᓕ ᐃᓯᖅᐸᓪᓕᐊᔪᓂᑦ 

ᑮᓇᐅᔭᓄᑦ ᐊᑦᑐᐃᓂᖃᓗᐊᓐᖏᑦᑑᒐᓗᐊᖅ ᑭᓯᐊᓂ 

ᐊᕐᕌᒍᑕᒫᑦ ᐅᖅᓱᐊᓗᒃᑖᕈᑎᒋᖃᑦᑕᕐᓂᐊᖅᑕᑦᑎᓐᓄᑦ 

ᐊᒃᑐᐃᓯᒪᔪᖅ. ᑮᓇᐅᔭᐃᑦ ᐃᓛᒃ ᖃᔅᓯᐅᓂᖏᑦ 

ᐊᑐᐃᓐᓇᐅᔾᔮᓐᖏᑦᑐᑦ ᐊᐅᔭᖅ ᑭᓯᐊᓂ 

ᓴᖅᑭᓐᓂᐊᖅᑐᑦ ᖃᐅᔨᒪᔪᖓ. ᑮᓇᐅᔭᐃᑦ 

ᑐᓂᔭᐅᓚᐅᖅᑐᑦ ᐅᖅᓱᐊᓗᒃᑖᕈᑕᐅᓂᐊᖅᑐᑦ 

ᖃᑦᑎᕌᓪᓚᕆᖕᓂᐊᕐᒪᖔᑕ ᖃᐅᔨᒪᕙᖃᐃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᐱᖅᑯᑎᐊ ᐱᔾᔪᑎᒋᓪᓗᒍ ᑲᑎᒪᔩᑦ 

ᖃᐅᔨᒪᖕᒪᑕ ᓄᓇᕗᑦ ᒐᕙᒪᒃᑯᖏᑦ ᕿᓃᓐᓇᐅᔭᕐᒪᑕ  

ᐊᑭᑭᒡᓕᒋᐊᖅᑎᑦᑎᓇᓱᒃᖢᑎᒃ. ᖃᐅᔨᒪᔪᖓ 

ᐅᖅᓱᐊᓗᓕᕆᔨᒃᑯᑦ ᐱᓕᕆᕕᖏᑦ ᓄᓇᕗᑦ 

ᒐᕙᒪᒃᑯᖏᓐᓂᑦ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᖅᑎᒃᑯᑦ ᐱᓕᕆᕕᖏᓐᓄᑦ, ᓂᐅᕕᖃᑦᑕᕐᒪᑕ 

ᐅᖅᓱᐊᓗᖕᒥᑦ, ᓂᕆᐅᒃᖢᑎᒃ ᑮᓇᐅᔭᓂ 

ᐊᑐᓗᐊᓐᖏᓐᓂᖅᓴᐅᖁᓪᓗᒋᑦ ᓯᕗᓂᒃᓴᑦᑎᓐᓂ.  

 

ᐅᖃᐅᓯᕆᓯᒪᓪᓗᑎᒍᓪᓗ ᓂᐅᕕᖅᐸᒌᖃᑦᑕᕐᓂᖅ 

ᐊᑭᑭᓐᓂᖓᓂᑦ ᓂᐅᕕᖅᐸᒌᖃᑦᑕᖅᖢᑎᒃ 

ᐊᑭᑭᓐᓂᖓᓄᑦ ᐅᖅᓱᐊᓘᑉ. ᐊᓯᖏᑦ 

ᓄᓇᖅᑲᑎᒋᓐᖏᑕᕗᑦ ᑕᐃᒪᓐᓇᑦᑕᐅᖅ ᐱᖃᑦᑕᕐᒪᑕ 

ᐅᖅᓱᐊᓗᖕᒥ ᐅᖅᓴᒃᓴᐃᔾᔪᑕᐅᓂᐊᕐᓗᑎᒃ ᐊᕐᕌᒎᑉ 

ᐃᓗᐊᓂ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ, ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕ 

ᓈᓴᐅᑎᓂᒃ ᐅᖃᐅᓯᖃᓐᖏᑦᑑᒐᓗᐊᖅ ᑭᐅᓪᓗᓂ, 

ᐅᖃᕈᓐᓇᖅᐳᖃᐃ ᑮᓇᐅᔭᓂᒃ 

ᐊᑐᓐᖏᓐᓂᖅᓴᐅᓪᓚᕆᖕᓂᐊᖅᑐᒍᑦ ᓄᓇᕘᒥ 

ᐅᖅᓴᒃᓴᖅᑕᐅᓕᕐᒥᒍᑦᑕ ᐅᒥᐊᕐᔪᐊᒃᑯᑦ. ᐃᒻᒪᖄ 10 

ᒥᓕᐊᕌᓗᖏᓐᓂᖅᑲᐃ ᑮᓇᐅᔭᓂᒃ 

ᐊᑐᓐᖏᓐᓂᖅᓴᐅᓂᐊᖅᐳᒍᑦ.  

 

ᓯᕗᓕᖅᑎ ᑖᓐᓇ ᐊᖏᖃᑎᒌᒐᓱᐊᖅᑎᓪᓗᒍ 

ᐃᑯᒻᒪᖅᑯᑎᓄᑦ ᐆᒻᒪᖅᑯᑎᖃᕐᓂᕐᒧᑦ 

ᐊᖏᖃᑎᒌᒐᓱᐊᖅᑎᓪᓗᒍ, 

ᐊᔪᕆᖅᓲᑎᓚᐅᕐᓚᕗᓂᒃᑯᐊ ᐱᓪᓚᑦᑖᕐᓂᑦᑎᓐᓄᑦ 

ᑮᓇᐅᔭᐃᑦ ᑕᐃᒃᑯᐊ ᐊᑐᓐᖏᓐᓂᕆᔭᕗᑦ 

ᐅᖅᓱᐊᓗᐃᑦ ᐊᑭᑭᒡᓕᒋᐊᕐᓂᖏᓐᓄᑦ 

ᐊᑐᖔᓪᓗᑎᒍᑦ ᒥᑭᑦᑑᑕᓂᒃ ᓲᕐᓗ 

ᐅᖅᓱᐊᓗᖅᑐᓐᖏᑦᑐᓂᒃ ᓯᕿᓂᕐᒧᓪᓘᓐᓃᑦ 

ᐃᑯᒻᒪᖅᑯᑎᓕᐅᕈᑕᐅᔪᓂᒃ ᐊᑐᕐᓗᑎᒃ. 

ᑕᐃᒪᓐᓇ ᓄᓇᕘᑉ ᒐᕙᒪᒃᑯᖏᑦ ᓴᖅᑭᑦᑎᒍᑎᒃ 

ᑕᐃᒪᓐᓇ ᐱᓪᓚᑦᑖᕐᓂᖏᓐᓂᒃ 

ᐅᖅᓱᐊᓗᒃᑐᓐᖏᑦᑐᓂᒃ ᐃᑯᒻᒪᖅᑯᑎᑖᕈᑎᓂᒃ 

ᐆᒻᒪᖅᑯᑎᖃᕐᓂᕐᒧᑦ ᓇᓗᓇᐃᖅᓯᓂᐊᕐᒪᑦ.  

 

ᓲᓪᓗ ᒥᑭᑦᑑᑕᐅᓗᒋᑦ ᑕᒪᒃᑯᐊ ᐱᓪᓚᑦᑖᖑᔪᓂᒃ 

ᓯᕗᓂᒃᓴᑦᑎᓐᓂ ᐊᖏᒡᓕᒃᑲᓐᓂᕈᒫᕐᓗᑎᒃ ᒫᓐᓇ 

ᒥᑭᑦᑑᑕᐅᑲᐃᓐᓇᕐᓗᑎᒃ. ᐱᓪᓚᑦᑖᕐᓂᑦᑎᓐᓂᒃ 

ᐱᕐᔪᐊᖃᕐᓂᑦᑎᓐᓂᒃ ᐅᖅᓱᐊᓘᓐᖏᑦᑐᒧᑦ 

ᐃᑯᒻᒪᖅᑯᑎᓕᐅᕈᑎᓂᒃ ᐱᓪᓗᒋᑦ.  



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2493 

 

 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ. ᐄ, ᑖᒃᑯᐊ ᓄᓇᕘᑉ ᒐᕙᒪᖏᑦ 

ᓂᐅᕕᖃᑦᑕᕐᒪᑕ ᐅᖅᓱᐊᓘᓂᐊᖅᑐᓂᒃ, 

ᑕᐃᒪᐃᖃᑦᑕᓐᖏᑦᑐᒍᑦ ᐊᔪᖅᑐᒍᑦ. 

ᑐᖅᑯᕐᕕᒃᓴᖃᓐᖏᒻᒪᑦ ᓂᐅᕕᕐᓂᐊᕐᓂᕈᑦᑕ 

ᐊᕐᕌᒍᓕᒫᒧᑦ ᐅᖅᓱᐊᓘᒐᔭᖅᑐᓂᒃ. 

 

ᑕᐃᖕᓇ ᐊᐱᖅᑯᑎᒋᖅᑲᖅᑳᐅᔭᖓ ᐃᓚᖓᓂᒃ 

ᓂᐅᕕᖃᑦᑕᖅᑐᒍᑦ ᐅᖅᓱᐊᓗᐃᑦ, ᑕᒫᓂ 

ᑎᑭᓐᓂᐊᕐᒥᔪᖅ. ᐃᓚᖓ ᑕᐃᓐᓇ 

ᓂᐅᕕᐊᕆᐊᓂᒃᓯᒪᔭᕗᑦ ᑕᒫᓂ ᐊᕐᕌᒎᑉ ᐃᓚᖓᓂ 

ᐅᖅᓱᐊᓗᒃᑕᐅᑎᓂᒃ ᓄᓇᓕᖕᓅᖅᑲᖅᑕᐅᖃᑦᑕᖅᑐᑦ 

ᐊᒻᒪᓗ ᐊᓯᖏᑦ ᐃᓚᒋᒋᐊᖃᖅᑕᖏᑦ. 

 

ᖃᓄᖅ ᖃᐅᔨᒪᖏᑦᓯᐊᖅᑐᖓ ᑭᖑᓪᓕᖅᐹᒥ 

ᐊᑭᑦᑐᕐᓂᐊᕐᒪᖔᑦ ᓄᓇᕐᔪᐊᕐᒥ ᐊᑭᒋᔭᖓ. ᐃᒻᒪᖄ 

$100 ᖃᑦᑕᐅᔭᕐᒧᑦ ᐅᑎᑐᐃᓐᓇᕆᐊᓕᒃ 

ᑕᐃᒪᐃᑐᐃᓐᓇᕆᐊᖃᕐᒪᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ, ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 

ᑐᑭᓯᐅᒪᒐᓗᐊᖅᑐᖓ ᑕᒪᒃᑯᐊ ᐊᑭᐅᔪᑦ 

ᐊᓪᔨᒌᖏᓐᓇᖃᑦᑕᖏᒻᒪᑕ. ᐄ, ᐊᑦᑕᕐᓇᖅᑰᖏᒻᒪᑦ 

ᑖᒃᑯᐊ ᑮᓇᐅᔭᖅᑑᑎᒃᓴᑦ ᓴᓂᕐᕙᒃᑕᐅᓯᒪᔪᑦ 

ᐅᖅᓱᐊᓗᒃᑖᕈᑕᐅᓂᐊᖅᑐᑦ.  

ᐃᒻᒪᖄ ᑖᓐᓇ ᒐᕙᒪᐅᔪᖅ ᕿᒥᕐᕈᕙᓪᓕᐊᓕᖅᑲᑦ 

ᐊᓯᐊᓂᒃ ᐊᓯᖏᓐᓄᑦ ᐅᖅᓱᐊᓗᖃᕈᑕᐅᖏᑦᑐᓂᒃ 

ᓯᕗᓂᒃᓴᖓᓄᑦ ᓄᓇᕗᒻᒧᑦ. 

 

ᓲᓪᓗ ᓯᓚᑦᑐᖅᓴᕐᕕᒻᒥ ᐱᓕᕆᐊᖃᒻᒪᑕ ᓯᕿᓂᒻᒧᑦ 

ᐆᒻᒪᖅᑯᑎᓂᒃ ᐱᓕᕆᐊᖃᕐᖓᑕ ᕿᒥᕐᕈᒍᓐᓇᖅᑐᒍᑦ 

ᑕᒪᒃᑯᐊ ᐊᑐᑐᐃᓐᓇᕐᓗᒋᓪᓘᓐᓃᑦ ᓯᕿᓂᒻᒧᑦ 

ᐆᒻᒪᖅᑯᑎᓕᐅᕈᑕᐅᒍᓐᓇᖅᑐᑦ ᐃᓕᓐᓂᐊᕝᕕᑦᑎᓐᓄᑦ, 

ᐋᓐᓂᐊᕐᕕᑦᑎᓐᓄᑦ ᐊᓯᖏᓐᓄᓪᓗ ᒐᕙᒪᒃᑯᑦ 

ᐃᒡᓗᖁᑎᖏᓐᓄᑦ. ᑕᒪᓐᓇ 

ᑮᓇᐅᔭᐃᕈᑕᐅᒐᓗᐊᓪᓗᓂ ᑭᖑᓂᐊᒍᑦ 

ᑮᓇᐅᔭᖅᑐᖏᑉᐹᓪᓕᕈᑕᐅᒍᓐᓇᕐᒪᑦ ᑖᒃᑯᓄᖓ 

ᒐᕙᒪᒃᑯᓐᓄᑦ. 

 

ᑕᒪᒃᑯᐊ ᐊᕐᕌᒍᑕᒫᖅ ᐃᒪᓐᓇ 

ᑮᓇᐅᔭᓕᐅᕐᔪᐊᓐᖏᑉᐸᑕ ᑖᒃᑯᐊ ᐊᑐᖅᑕᐅᓪᓗᐊᕐᒪᑕ 

ᑕᒪᒃᑯᓄᖓ ᐅᖅᓱᐊᓘᑉ ᐊᓯᐊᓄᑦ 

ᐆᒻᒪᖅᑯᑎᖃᕈᑕᐅᒍᓐᓇᖅᑐᓄᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᑮᓇᐅᔭᓕᕆᓂᒻᒧᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑲᐅᒐᒪ ᒥᔅᑕ ᕼᐃᒃᔅ, ᑕᐃᒪᓐᓇ 

ᓇᓗᓇᐃᖅᓯᒍᓐᓇᖏᓐᓇᒪ. ᐄ, ᑕᑯᒍᕕᒋᑦ 

ᐱᓂᐊᓐᓂᕋᖅᓯᒪᔭᒃᑲ ᐊᕐᕌᒍᒐᓴᐃᑦ ᑕᑯᓪᓗᒋᑦ, 

ᐊᑕᐅᓯᑐᐃᓐᓇᒻᒥᒃ.  

 

ᐅᖃᖅᑏ, ᖃᐅᔨᒪᓪᓗᖓ ᓯᕗᓕᖅᑎ ᐅᖃᓚᐅᕐᒪᑦ 

ᐃᑉᐸᒃᓴᖅ ᑮᓇᐅᔭᓂᒃ 

ᐊᑐᓐᖏᓐᓂᖅᓴᐅᔪᓐᓇᖅᓯᓚᐅᕋᑕ ᐊᒻᒪᓗ ᒐᕙᒪᒃᑯᑦ 

ᐱᒋᐊᖃᖅᑕᖏᑦ ᐊᒥᓲᓪᓗᑎᒃ ᓂᐅᕕᕋᖃᑦᑕᕐᓂᖅ 

ᐅᖅᓱᐊᓗᓐᓂᒃ ᑭᓯᐊᓂ ᓯᕗᓪᓕᐅᔾᔭᐅᓯᒪᓐᖏᒻᒪᑕ  



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2494 

 

 

ᐋᓐᓂᐊᕐᕖᓪᓗ ᓯᕗᓪᓕᐅᔾᔭᐅᒋᐊᖃᒻᒪᑕ ᑕᒪᒃᑯᐊ 

ᐊᒡᓚᒡᕕᖃᕆᐊᖃᕐᓂᖅ, ᑭᓱᑐᐃᓐᓇᐃᑦ 

ᐱᑕᖃᕆᐊᓕᑦ. 

 

ᒥᓂᔅᑕᐅᓪᓗᖓ ᐱᓕᕆᐊᖃᖅᖢᖓ ᖁᓪᓕᖅ 

ᑯᐊᐳᕇᓴᒃᑯᓐᓂ ᑖᒃᑯᓂᖓ ᐊᓯᐊᒎᕈᑎᔅᓴᓂᒃ 

ᐊᔭᐅᖅᑐᐃᒍᒪᖕᒥᔪᖓ ᓴᖅᑭᑦᑎᖁᔨᒻᒥᔪᖓ. ᐄ, 

ᑖᓐᓇ ᐃᓱᒫᓘᑎᒋᔭᐃᑦ 

ᐃᓱᒪᔅᓴᖅᓯᐅᕈᑎᒋᓪᓚᕆᓐᓂᐊᖅᑕᕗᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ. 

 

ᐊᐱᖅᑯᑦ 454 - 4(2): ᐃᒥᐊᓗᓕᕆᓂᕐᒧᑦ 

ᓚᐃᓴᓐᓰᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ 

ᒥᑦᑎᒪᑕᓕᖕᒥᐅᑦ, ᓄᓇᕗᑦᒥᐅᖑᖃᑎᕗᓪᓗ. 

 

ᐅᖃᖅᑏ, ᐊᐱᖅᑯᑎᖃᕈᒪᔪᖓ 

ᑎᓕᔭᐅᕋᑖᕐᓂᑰᓚᐅᖅᑐᒧᑦ ᒥᓂᔅᑕᒧᑦ, 

ᐃᒥᐊᓗᓕᕆᔨᒃᑯᑦ ᑲᑎᒪᔨᖏᓐᓄᑦ 

ᒥᓂᔅᑐᓐᖑᕋᑖᓚᐅᖅᑐᖅ. 

 

ᒥᓂᔅᑕ ᖃᐅᔨᒪᖕᒪᑦ ᑖᒃᑯᐊ ᐃᒥᐊᓗᓕᕆᓂᕐᒧᑦ 

ᑲᑎᒪᔩᑦ ᐊᑦᔨᒌᖏᑦᑐᓂᒃ ᐱᔪᓐᓇᐅᑎᓂᒃ 

ᑐᓂᓯᔪᓐᓇᕐᒪᑕ ᐱᔪᒪᔪᖃᖅᑎᓪᓗᒍ ᑕᒪᒃᑯᓄᖓ 

ᐃᒥᐊᓗᖕᓄᑦ ᐊᑦᔨᒌᖏᑦᑐᓄᑦ 

ᓂᐅᕕᐊᒃᓴᐅᔪᓐᓇᖅᑐᓄᑦ 

ᓂᐅᕕᐊᒃᓴᐅᑎᑕᐅᔪᓐᓇᖅᑐᓪᓘᓐᓂᑦ. ᒪᑯᓄᖓ 

ᓂᕆᕝᕕᖕᓄᓪᓘᓐᓃᑦ, ᑲᑎᑦᑕᕐᕕᖕᓄᓘᓐᓃᑦ 

ᐊᓯᖏᓐᓄᓪᓗ. 

 

ᑖᒃᑯᐊ 2011-12-ᒥ ᐅᓂᒃᑳᓕᐊᕕᓂᖏᑦ 

ᐃᒥᐊᓗᓕᕆᓂᕐᒧᑦ ᑲᑎᒪᔨᖏᑕ ᐅᕙᓂ ᐃᒡᓘᑉ 

ᐃᓗᐊᓂ ᓴᖅᑭᑕᐅᓚᐅᖅᓯᒪᔪᑦ ᐊᒃᑑᕚ 29, 2012-

ᖑᑎᓪᓗᒍ ᓇᓗᓇᐃᖅᓯᓯᒪᖕᒪᑕ ᑖᒃᑯᐊᒎᖅ ᑲᑎᒪᔩᑦ 

ᑕᐃᑯᖓ ᑎᑭᒃᖢᒍ 26-ᓂᒃ ᐊᔪᓐᖏᔾᔪᑎᓂᒃ 

ᑐᓂᓯᓚᐅᖅᓯᒪᖕᒪᑦ, ᑐᓂᓯᓯᒪᓚᐅᕐᒪᑕ ᑕᐃᔅᓱᒪᓂ 

ᐊᕐᕌᒎᔪᒥᒃ. 

 

ᒥᓂᔅᑕᖃᐃ ᐅᖃᐅᑎᔪᓐᓇᖅᐹᖓ ᐅᓪᓗᒥ ᖃᔅᓯᑦ 

ᐅᐸᒃᑐᖅᑕᐅᔪᓐᓇᖅᑐᑦ ᓄᓇᕗᑦ ᐃᓗᐊᓂ 

ᐃᒥᐊᓗᖃᖅᑎᑦᑎᓂᕐᒧᑦ 

ᐃᒥᖅᑎᑦᑎᕕᖃᕐᓂᕐᒧᓪᓘᓐᓃᑦ ᐅᓪᓗᒥ ᖃᑦᓯᑦ 

ᐊᔪᓐᖏᔾᔪᑎᖃᖅᐸᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐱᓕᕆᐊᖃᑦᑐᖅ 

ᑕᒪᑐᒧᖓ ᐃᒥᐊᓗᓕᕆᓂᕐᒧᑦ ᑲᑎᒪᔩᑦ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ ᐊᒻᒪ.ᓗ ᐅᑉᓛᒃᑰᖅᖢᒋᑦ 

ᓄᓇᕗᑦᒥᐅᑕᐅᖃᑎᒃᑲ, ᐊᕐᕕᐊᕐᒥᐅᖃᑎᒃᑲᓗ, 

ᑎᑭᕋᕐᔪᐊᕐᒥᐅᓪᓗ. 

 

ᐅᖃᖅᑎᑦᑎᔩ, ᑖᓐᓇ ᐊᐱᖅᑯᑎᒋᔭᖓ 

ᐊᓯᔾᔨᕈᖅᑕᕐᒪᑦ ᐃᓚᕙᒃᖢᓂ ᐅᕝᕙᓘᓐᓃᑦ ᐃᓚᖏᑦ 

ᐊᖏᖅᑕᐅᖏᖦᖢᑎᒃ ᑕᐃᒪᐃᑦᑑᖕᒪᑦ. ᑭᕼᐃᐊᓂ 

ᖃᑦᑎᓪᓚᕆᐅᖕᒪᖔᑦ ᐅᕙᖓ ᒫᓐᓇ ᐅᕙᓐᓄᑦ 

ᐱᕼᐃᒪᔭ’ᓂ ᑐᓂᔪᓐᓇᖏᓐᓇᒃᑯᑦ ᐱᕼᐃᒪᖏᓇᒃᑯ. 

ᑖᓐᓇ ᑲᑦᑎᓪᓚᕇᑦ ᑐᓂᔭᐅᕼᐃᒪᒡᒪᖔᑕ. 

ᐄᑯᓘᒐᓗᐊᖅ, ᐅᑉᓗᒥ ᒫᓐᓇᐅᔪᖅ ᑐᓂᓂᖅ 

ᐊᔪᕋᒃᑯᑦ ᑭᕼᐃᐊᓂ ᐱᒍᓐᓇᖅᕼᐃᑐᐊᕈᒃᑯ ᑕᐃᓐᓇ 

ᐊᐱᖅᑯᑎᓪᓚᕆᖓ ᑐᓂᔪᓐᓇᕐᓂᐊᖅᑐᖑ. 

ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ 

ᐃᒥᐊᓗᓕᕆᓂᕐᒧᑦ ᑲᑎᒪᔨᖏᑕ 

ᐊᕐᕌᒎᓕᒫᖅᓯᐅᑎᖏᑦ ᑭᖑᓪᓕᖅᐹᒥᒃ 

ᓴᖅᑭᑕᐅᓚᐅᖅᓯᒪᖕᒪᑕ ᐊᒃᑑᕙ 29-ᖑᑎᓪᓗᒍ, 

2012-ᒥ. ᒥᓂᔅᑕ ᐊᖏᕈᓐᓇᖅᐲᑦ ᑕᒪᓐᓇ 

ᐅᑭᐅᖑᔪᖅ ᑲᑎᒪᓂᕆᔭᕗᑦ ᐃᓱᓕᓚᐅᖏᓐᓂᖓᓂᒃ 

ᑖᒃᑯᐊ ᑭᖑᓂᖓᓃᑦᑐᑦ ᐅᓪᓗᒥᒧᑦ ᑎᑭᓪᓗᒍ 

ᐊᕐᕌᒎᓕᒫᖅᓯᐅᑎᑦ ᓴᖅᑭᑦᑐᓐᓇᕐᓂᐊᖅᐱᒌᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐱᓕᕆᐊᖃᑦᑐᖅ 

ᐃᒥᐊᓗᓕᕆᓂᕐᒧᑦ ᑲᑎᒪᔨᓂᒃ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᑐᑭᕼᐃᒋᐊᖅᑎᐊᓚᐅᑉᓗᒍ ᑕᐃᒪ  



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2495 

 

 

ᐊᑐᐃᓐᓇᐅᓇᔭᕐᒪᖔᑕ ᖃᐅᔨᒋᐊᓚᐅᕐᓗᒍ ᑕᒡᕙᓂ 

ᑲᑎᒪᓂᐅᑉ ᐃᓗᐊᓂ ᐊᔪᕐᓇᖏᓐᓇᔭᕐᓂᖅᐸᑕ 

ᐱᔫᓪᓗᐊᕋᔭᕐᓂᕈᑉᑕ ᐊᔪᓐᖏᓐᓇᔭᖅᐳᒍᑦ. ᑭᕼᐃᐊᓂ 

ᐊᔪᕐᓇᕐᓂᖅᐸᑦ ᑭᖑᑉᓕᕐᒥᐅᔭᕆᐊᖃᕋᔭᖅᑐᖅ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᐃᒥᐊᓗᖃᕐᓂᕐᒧᑦ ᐱᖁᔭᖅ ᑎᑎᕋᖅᓯᒪᓂᖓ 

ᐃᒻᒥᒃᑯᑦ 43 ᐅᖃᐅᓯᖃᕐᒪᑦ ᑖᒃᑯᐊᒎᖅ 

ᐃᒥᐊᓗᓕᕆᓂᕐᒧᑦ ᑲᑎᒪᔩᑦ ᐱᔪᓐᓇᐅᑎᒥᒃ 

ᑐᓂᓯᔪᓐᓇᖏᒻᒪᑕ. ᑖᒃᑯᐊ ᐊᒃᑐᖅᑕᐅᓂᐊᖅᑐᑦ 60-

ᐳᓴᓐᖓ ᓂᕈᐊᕐᓂᒃᑯᑦ ᐅᖓᑖᓂᓘᓐᓃᑦ 

ᐊᖏᓚᐅᓐᖏᑎᓪᓗᒋᑦ. ᐊᐱᕆᔪᒪᔪᖓ ᒥᓂᔅᑕ 

ᐅᖃᐅᑎᔪᓐᓇᖅᐱᑎᒍᑦ ᖃᑦᓯᓂᒃ ᐃᓱᒪᓯᐅᕐᓂᕐᒧᑦ 

ᓂᕈᐊᕈᑎᓂᒃ ᐱᑕᖃᖅᓯᒪᖕᒪᖔᑦ ᐊᕐᕌᒍ ᐱᖓᓱᑦ 

ᐊᓂᒍᖅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐃᒥᐊᓗᓕᕆᓂᕐᒧᑦ 

ᑲᑎᒪᔨᖏᓐᓄᑦ ᒥᓂᔅᑕᐅᔪᖅ, ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᓯᔩ, ᐊᒻᒪᓗ ᒪ`ᓈᖅᖢᒍ ᐊᐱᖅᑯᑎᒋᔭᖓᓄᑦ. 

ᐅᖃᖅᑎᑦᓯᔩ, ᑕᐃᒪ ᐅᐊᑦᓯᐊᖅ ᐅᖃᓚᐅᕋᒪ 

ᐃᓚᖏᑦ ᑕᐃᒃᑯᐊ ᖃᐅᔨᔪᒪᔭᖏᑦ ᒫᓐᓇ ᐅᕙᖓ 

ᐅᕙᓐᓄᑦ ᑐᓂᔭᐅᓯᒪᓐᖏᒻᒪᑕ. ᑭᓯᐊᓂ ᑕᐃᒃᑯᐊ 

ᐱᓕᕆᔨᒃᑲ ᓈᓚᖕᒪᑕ ᓇᓗᓇᓐᖏᒻᒪᑦ. ᑕᒪᓐᓇ 

ᑐᒃᓯᕋᐅᑦ ᖃᐅᔨᔪᒪᔭᖓ ᐱᑐᐊᕈᒃᑯ 

ᑐᓂᔫᓪᓗᐊᕐᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᙴ, ᒥᓯᔅ ᐊᕐᓇᒃᑲᖅ.  

ᐅᓐᓂᕐᓗᕐᕕᒃᓴᖏᓐᓄᑦ ᐊᓪᓚᕝᕕᒃ 

(ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᐱᖅᑯᑎᒐ.  

 

ᑕᒪᒃᑯᐊ ᐋᓐᓂᐊᕈᑕᐅᔪᑦ ᐊᒥᓱᐊᓘᒍᓐᓇᕐᒪᑕ ᐊᒻᒪᓗ 

ᑐᓴᖃᑦᑕᐅᑎᑦᑎᐊᖏᓪᓗᑎᑦ ᑕᒻᒪᕈᑕᐅᒍᓐᓇᕐᒪᑕ.  

 

ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐋᖅᑭᒃᓯᒪᖕᒪᑕ, 

ᐋᓐᓂᐊᕆᐊᖅᓯᒪᔪᓪᓗ ᑖᒃᑯᐊ 

ᐅᓐᓂᕐᓗᕕᒋᒍᓐᓇᖅᑕᖏᓐᓂᑦ ᑕᒪᒃᑯᐊ 

ᐃᓗᐊᖅᓴᖅᑕᐅᓂᓂ ᐃᓱᒪᒋᓗᒍ.  

 

ᒥᓂᔅᑕ ᐅᓂᒃᑳᕈᓐᓇᖅᑳ ᖃᓄᐃᑦᑐᓂᑦ ᑖᓐᓇ 

ᐋᓐᓂᐊᖅᑐᓕᕆᔨᐅᔪᖅ ᖃᓄᖅ 

ᑐᓴᖅᑎᑕᐅᓚᐅᕐᒪᖔᖅ, ᖃᓄᐃᑦᑐᓂᑦ 

ᐃᓱᒫᓘᑎᖃᓗᐊᕐᒪᖔᑕ ᐅᕝᕙᓘᓐᓃᑦ 

ᐊᑲᐅᒋᔭᐅᓐᖏᓗᐊᖃᑦᑕᕐᒪᖔᑕ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑕᐅᔪᖅ, ᒥᔅᑕ 

ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊᖏᓛᒃ ᐊᓪᓚᕕᐅᔪᑦ 2013 

ᒪᑐᐃᖅᑕᐅᓚᐅᖅᓯᒪᔪᑦ. ᑕᒫᓂ ᐊᕐᕌᒍᒋᓚᐅᖅᑕᑎᓐᓂ 

ᐊᐃᐳᕉ 1, 2014-ᒥᑦ ᔮᓐᓄᐊᕆ 22, 2015-ᒧᑦ. 

ᑖᒃᑯᐊ 147 ᐅᖄᓚᕋᖅᓯᒪᓚᐅᖅᑐᑦ ᑕᕝᕗᖓ 

ᐊᓪᓚᕕᖓᓄᑦ, ᐊᒻᒪᓗ ᑖᒃᑯᐊ ᐱᓗᐊᖅᑐᒥᖅᑲᐃ 

ᐅᖃᐅᓯᖃᖅᐸᓚᐅᖅᑐᑦ ᐊᔾᔨᒌᓐᖏᑑᒐᓗᐊᓂᑦ. ᑖᓐᓇ 

ᐊᖏᓂᖅᐹᖑᖃᑕᐅᓚᐅᖅᑐᖅ ᓇᓕᐊᑐᐃᓐᓇᖅ 

ᐊᐅᓪᓚᖃᑦᑕᖅᑐᑦ ᖃᓄᖅ ᐃᓱᒫᓗᒋᔭᖏᓐᓄᑦ 

ᑕᕝᕗᖓ ᐅᖄᓚᕋᖅᐸᓚᐅᖅᑐᑦ. ᐃᓚᖏᓪᓗ ᑖᒃᑯᐊ 

ᓇᓕᐊᑐᐃᓐᓇᖅ ᐱᑦᑎᐊᑕᐅᑦᑐᒋᓐᓂᖏᓐᓄᑦ. 

ᑕᕝᕗᖓ ᐋᓐᓂᐊᕕᓕᐊᖅᑎᓯᓪᓗᑦ ᑖᒃᑯᐊ 

ᐅᖃᐅᓯᐅᕙᓚᐅᕐᒥᔪᑦ. ᑖᒃᑯᐊ ᐃᓗᓕᖏᑦ 

ᐅᓂᒃᑳᕆᓪᓚᕆᒍᓐᓇᓐᖏᑕᕋᓗᐊᒃᑲ ᑭᓯᐊᓂ ᑖᒃᑯᐊ 

ᐅᖃᐅᓯᐅᖃᑦᑕᖅᓯᒪᔪᑦ ᐅᓄᕐᓂᖅᐹᑦ 

ᓇᓚᐅᑦᑖᖅᑐᒋᑦ ᐅᖃᐅᓯᕆᒍᓐᓇᖅᑕᕋᓗᐊᒃᑲ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᓯᔅ ᐊᕐᓇᒃᑲᖅ.  

 



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2496 

 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 

ᐊᒻᒪᓗ ᑭᐅᒻᒪ ᖁᔭᒋᕙᕋ ᒥᓂᔅᑕ. ᑕᐃᒪ 

ᐱᒻᒪᕆᐅᖕᒪᑦ ᑕᒪᒃᑯᐊ ᐋᓐᓂᐊᖅᑐᓂᑦ 

ᐅᓐᓂᕐᓗᕕᐅᖃᑦᑕᖅᑐᑦ ᑐᓴᕐᕕᐅᑉ, ᐃᓛᒃ 

ᐅᖃᕐᕕᐅᒍᓐᓇᑦᑎᐊᕆᐊᖃᕐᒪᑦ. ᒥᓂᔅᑕ ᐅᖃᕈᓐᓇᖅᑳ 

ᖃᑦᑎᓂᑦ ᐃᖅᑲᓇᐃᔭᖅᑎᖃᕐᒪᖔᑕ ᑕᕝᕙᓂ 

ᐋᓐᓂᐊᖅᑐᓄᑦ ᐅᓐᓂᕐᓗᕕᐅᖃᑦᑕᖅᑐᓂᑦ, ᐊᒻᒪᓗ 

ᖃᑦᑎᐅᕙ ᒪᕐᕉᖕᓂᒃ ᐅᖃᐅᓯᖃᖅᑐᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓴᔩᑎᒍᑦ): ᖁᔭᓐᓇᒦᒃ. 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑕ 

ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊᖏᓛᒃ ᒪᕐᕉᒃ ᐊᓪᓚᕝᕖᒃ ᐅᓪᓗᒥ 

ᐊᑕᔫᒃ, ᐃᖃᓗᑦᑑᑦᑎᐊᕐᒥ ᐊᒻᒪᓗ ᑕᒫᓂ ᐃᖃᓗᓐᓂ 

ᒪᕐᕉᒃ ᐃᖅᑲᓇᐃᔮᖑᒐᓗᐊᑦ, ᑭᓯᐊᓂ ᐊᑕᐅᓯᕐᒥᑦ 

ᓱᓕ ᕿᓂᒃᑲᓂᖅᑐᒍᑦ ᑕᒫᓂ. ᑖᒃᑯᐊ 

ᐃᓄᐃᓇᐅᓪᓗᑎᒃ ᐊᒻᒪᓗ ᓇᓕᐊᓐᓂᑐᐃᓐᓇᖅ 

ᐃᑲᔪᕋᓱᐃᓐᓇᖅᑐᑎᑦ ᖃᐅᔨᒪᓐᖏᒃᑲᓗᐊᖅᑲᑕ 

ᐅᖃᐅᓯᖏᓐᓂᒃ ᐊᓯᐊᓂᑦ ᐃᓇᑦᑎᔪᓐᓇᖅᑐᑎᑦ 

ᐃᖅᑲᓇᐃᔭᖃᑎᒥᓂᒃ. ᑖᒃᑯᐊ 

ᐊᑐᐃᓐᓇᐅᖏᓐᓇᑎᐊᖅᑐᑦ ᐅᖄᓚᐅᑎᖓᓗ ᑕᕝᕙ 

1-855-483-3003 ᑖᒃᑯᐊ 

ᐅᖄᓚᕕᐅᖃᑦᑕᕈᓐᓇᖅᑐᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹ, ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 

ᐊᒻᒪᓗ ᖁᔭᓐᓇᒦᖅᑐᒍ ᒥᓂᔅᑕ ᑭᐅᒻᒪᑦ. ᐅᖃᖅᑏ, 

ᑕᐃᒪ ᐅᖃᖅᑲᐅᒐᒪ ᑖᒃᑯᐊ ᐅᓐᓂᕐᓗᕕᐅᔪᑦ 

ᐊᐅᓚᓯᒪᓕᕐᒪᑦ ᐊᑯᓂᕈᓗᒃ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᓄᑖᑦ ᓇᓪᓕᐊᑐᐃᓐᓇᖅ 

ᐅᓂᒃᑳᖏᑦ ᑖᔅᓱᒪ ᐊᓪᓚᕕᐅᑉ ᐱᓕᕆᐊᕆᓯᒪᔭᖓᑕ 

ᓯᕗᒧᐊᒃᑎᐊᖅᓯᒪᔪᑦ, ᐊᒃᓱᕈᕐᓇᐅᑕᐅᓯᒪᔪᓪᓗ 

ᐊᕐᕌᒍᓂ. ᑖᒃᑯᐊ ᓴᖅᑭᒍᓐᓇᖅᑲᖏᑦ ᑕᕝᕙᓂ 

ᒪᓕᒐᓕᐅᕐᕕᖕᒥ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᐅᑲᓕᖅ.  
 

ᐊᖓᔪᖅᑳᖅ ᐸᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪᐃᓛᒃ ᐃᓚᖓᒍᑦ ᒪᓕᒐᒃᑯᑦ 

ᑭᓪᓕᖃᒻᒥᒐᑦᑕ ᓇᓕᐊᑐᐃᓐᓇᖅ. ᑖᑯᐊ 

ᐋᓐᓂᐊᕕᓕᐊᖅᐸᑦᑐᑦ ᓴᖅᑭᑦᑎᒍᓐᓇᖏᓐᓇᑦᑎᒍᑦ 

ᑖᒃᑯᐊ ᖃᐅᔨᓴᑦᑎᐊᓚᐅᕐᓗᒋᑦ 

ᕿᒥᕐᕈᑦᑎᐊᓚᐅᕐᓗᒋᑦ 

ᒪᓕᒃᑎᐊᕐᓂᐊᕋᓗᐊᕐᒪᖔᑦᑎᒍᑦ ᑕᒪᓐᓇ 

ᑭᐅᑦᑎᐊᕈᓐᓇᓛᖅᑕᕋ ᓯᕗᓂᒃᑎᓐᓂ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 
 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ.  
 

ᐊᐱᖅᑯᑦ 456 - 4(2): ᐋᓐᓂᐊᖅᑐᓕᕆᓂᕐᒧᑦ 

ᐊᑐᐊᒐᖅ ᐃᓐᓇᑐᖃᐃᑦ 

ᖃᓪᓗᓈᑎᑑᕈᓐᓇᖏᑦᑐᓄᑦ (ᔪᐊᓇᓯ) 
 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦᑕᐅᖅ ᒥᓂᔅᑕᖓ 

ᐊᐱᖅᓱᕈᒪᔭᕋ.  
 

ᐅᖃᖅᑎᑦᓯᔩ, ᒥᓂᔅᑕ ᒫᓐᓇᕋᑖᖑᓚᐅᖅᑐᖅ 

ᑐᓴᖅᑎᑦᑎᓚᐅᕐᒪᑦ ᐊᓯᔾᔨᖅᑕᐅᓚᐅᕐᓂᖓᓂᒃ 

ᑕᐃᓐᓇ ᐊᐅᓚᖃᑦᑕᖅᑐᑦ ᐊᑐᐊᒐᖓᑕ ᒥᒃᓵᓄᑦ. 

ᑕᐃᒃᑯᐊᓗ ᐃᓄᑐᖃᐃᑦ 

ᒪᓕᒃᑎᖃᕈᓐᓇᕐᓂᐊᓕᕐᓂᖏᓐᓂᒃ. ᐊᑕᐅᓯᕐᒥᒃ 

ᐅᖃᐅᓯᓕᓐᓄᑦ ᑐᕌᖓᓗᐊᖅᑐᑎᓪᓗ. ᑕᒪᓐᓇ 

ᑐᓴᕈᒥᓇᑦᑎᐊᓚᐅᖅᑐᖅ ᒪᓕᒐᓕᐅᖅᑎᑐᐃᓐᓇᐅᑦᓱᓂ 

ᐊᒻᒪ ᓄᓇᕗᑦᒥᐅᓄᑦ.  
 

ᑐᑭᓯᒋᐊᕈᒪᒧᑦ ᒥᓂᔅᑕ ᐊᐱᕆᖅᑳᕈᒪᔭᕋ ᓯᕗᓪᓕᕐᒥ, 

ᓇᓗᓇᐃᕆᒋᐊᑦᓯᐊᕈᓐᓇᕐᒪᖔᑦ ᖃᓄᖅ 

ᐱᓕᕆᕕᖓᑦ ᑐᑭᓕᐅᕆᕙᒻᒪᖔᑕ ᑖᒃᑯᐊ 

ᐃᓄᑐᖃᐃᑦ ᐊᑕᐅᓯᕐᒥᒃ ᐅᖃᐅᓯᓖᑦ, ᖃᓄᖅ ᑖᒃᑯᐊ 

ᑐᑭᓕᐅᔾᔭᐅᕙᒻᒪᖔᑕ ᐊᒻᒪᓗ ᑭᓇᒧᑦ ᑖᓐᓇ 

ᑐᑭᑖᕈᔾᔭᐅᓲᖑᕙᑦ ᑖᒃᑯᐊ ᐃᓄᑐᖃᐃᑦ ᓲᕐᓗ 

ᐅᖃᐅᓯᕐᒥᒃ ᐅᖃᐅᓯᖃᑦᑐᑑᓂᖏᓐᓂᒃ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 
 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᖅᑐᓕᕆᔨᒃᑯᓐᓄᑦ 

ᒥᓂᔅᑕᕆᔭᐅᔪᖅ, ᒥᔅᑕ ᐅᑲᓕᖅ. 
 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊᖏᓛᖅ ᐸᕐᓇᐃᕙᑦᑐᑦ 

ᑖᒃᑯᓂᖓ ᐊᐅᓚᓂᐊᖅᑐᓂᒃ ᐊᒻᒪᓗ 

ᐱᓗᐊᖅᑐᒥᖃᐃ ᑖᒃᑯᐊ ᓘᑦᑖᑦ ᐋᓐᓂᐊᓯᐅᖅᑏᑦ 

ᑲᒪᔪᑦ. ᑖᒃᑯᐊ ᓇᓗᓇᐃᖅᓯᕙᒻᒥᔪᑦ ᐃᓛᓐᓂᒃᑯᑦ 

ᐊᑖᓃᒃᑲᓗᐊᖅᑲᑕ 65. ᑖᒃᑯᐊ ᐅᐸᓐᓂᐊᖅᑕᖏᑦ 

ᑐᓵᔨᖃᖏᑉᐸᑕ.  

 



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2497 

 

 

ᑖᓐᓇ ᐊᐃᑉᐸᖃᑦᑎᑕᐅᒋᐊᖃᕋᔭᖅᑐᓂ ᑖᒃᑯᐊ 

ᑕᒪᐅᓇᓗ ᑎᒥᒥᒍᑦ ᐊᔪᕈᑎᖃᖅᑲᑕ ᓇᓕᐊᑐᐃᓐᓇᖅ 

ᐃᓄᑑᔾᔮᒻᒥᒐᑎᒃ ᑖᒃᑯᐊ ᐃᑲᔪᖅᑎᖃᕆᐊᖃᒻᒥᒻᒪᑕ. 

ᑕᒪᒃᑯᐊ ᕿᒥᕐᕈᔭᐅᕙᑦᑐᑦ ᑖᒃᑯᓄᖓ 

ᐸᕐᓇᐃᕙᑦᑐᓄᑦ ᐊᒻᒪᓗ ᐋᖅᑭᒃᓱᐃᖃᑕᐅᕙᑦᑐᑎᒃ, 

ᑎᓕᓯᕙᑦᑐᑎᒃ. ᑖᒃᑯᐊ ᐃᖏᕐᕋᔪᓕᕆᔨᒃᑯᓐᓂᑦ 

ᐅᕙᖓ ᐊᓪᓚᒡᕕᖓᓃᓐᖔᖅᑐᓂᒃ. ᖃᓄᖅ 

ᐱᐅᓯᖃᓐᓂᐊᕐᒪᖔᑕ. ᖁᔭᓐᓇᒥᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᓚᖏᓐᓂ 

ᐊᕕᑦᑐᖅᓯᒪᔪᓂ ᓄᓇᓕᓐᓂ ᓄᓇᕗᑦ ᐃᓗᐊᓂ 

ᐅᖃᐅᓯᕐᒥᓂᒃ ᐊᓯᐅᔨᕙᓪᓕᐊᔪᖃᑦᑎᓪᓗᒍ 

ᐱᓗᐊᖅᑐᒥᖃᐃ ᐃᓄᐃᓐᓇᖅᑐᑦ. ᒥᓂᔅᑕ 

ᑐᑭᓯᓇᖅᓯᑎᑦᑎᒋᐊᕈᓐᓇᕆᕙ ᑕᐃᒃᑯᐊ 

ᒪᓕᒃᑎᐅᖃᑦᑕᖅᑐᑦ ᓂᕈᐊᖅᑕᐅᖃᑦᑕᑎᓪᓗᒋᑦ 

ᐅᖃᐅᓯᕐᒥᒍᑦ ᐊᔪᓐᖏᓐᓂᖏᓐᓂᒃ ᒪᓕᒃᑐᑎᒃ ᐊᒻᒪᓗ 

ᑐᑭᓕᐅᕆᔨᐅᖃᑦᑕᑎᓪᓗᒋᓗ ᐃᑲᔪᖅᑎᐅᕙᑦᑎᓪᓗᒋᑦ 

ᑖᒃᓱᒪᓐᖓᑦ ᐋᓐᓂᐊᕕᓕᐊᖅᑐᒥᒃ. ᑕᐃᒪᓐᓇ 

ᖃᐅᔨᓴᖅᑕᐅᕙᒃᑭᕙᑦ ᐅᖃᐅᓯᕐᒥᒍᑦ 

ᐊᔪᓐᖏᓐᓂᖏᓐᓂᒃ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᖅᑕᐃᓕᒪᑎᑦᑎᓂᕐᒧ 

ᒥᓂᔅᑑᔪᖅ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊᖏᓛᖅ ᐊᐱᕆᔭᐅᖅᑳᓲᑦ 

ᑖᒃᑯᐊ ᐊᐅᓪᓚᓂᐊᖅᑐᑦ ᐱᓗᐊᖅᑐᒥᒃ ᓇᓕᐊᓐᓂᒃ 

ᐊᑲᕆᔭᒥᓂᒃ ᓇᔅᓴᕈᒪᓂᐊᕐᒪᖔᑕ. ᑖᒃᑯᐊ 

ᖃᐅᔨᒋᐊᖅᑕᐅᖅᑳᓲᑦ ᑕᐃᒪᓕ 

ᐊᑑᑎᖃᓪᓗᐊᕋᔭᓐᖏᒻᒪᑦ ᓇᓕᐊᒃ 

ᑐᓵᔨᐅᒍᓐᓇᖏᑉᐸᑦ ᑐᓵᔨᖃᕆᐊᖃᑦᑎᓪᓗᒍ. ᑕᕝᕘᓇ 

ᖃᐅᔨᓴᖅᑕᐅᓲᖑᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᒻᒪᑦᑕᐅᖅ 

ᐃᓛᓐᓂᒃᑯᑦ ᐃᓄᐃᑦ ᐅᖃᐅᓯᖏᓐᓂᒃ ᐊᑐᖅᐸᑦᑐᑦ 

ᐃᓛᖃᐃ ᐃᓄᐃᓴᓪᓕᕙᓪᓕᐊᖅᑰᔨᒻᒪᑕ ᐊᒻᒪᓗ 

ᐃᓚᖓᒍᑦ ᑖᓐᓇ ᐱᑦᔪᑎᖃᑦᑑᔮᕐᒪᑦ ᓱᕐᓗ 

ᐱᔨᑦᑎᕋᐅᑏᑦ ᐊᑐᐃᓐᓇᐅᑎᑕᐅᖃᑦᑕᕐᒪᑕ 

ᖃᓪᓗᓈᑎᑐᑐᐊᖅ. ᓂᔅᑕᖃᐃ ᐱᓂᐊᕐᓂᕋᕈᓐᓇᖅᑲ 

ᑖᒃᑯᐊ ᐊᔾᔨᒌᓐᖏᑦᑐᑦ ᐊᑐᕋᔅᓴᐅᖃᑦᑕᖅᑐᑦ 

ᐊᑐᐃᓐᓇᐅᑎᑕᐅᒋᐊᓪᓚᑲᓐᓂᖁᓪᓗᒋᑦ  

ᐃᓄᒃᑎᑐᑦ ᐊᑐᕐᓗᓂᐅᒃ ᑕᕝᕙᓂ ᐋᓐᓂᐊᕕᐅᑉ 

ᐃᓗᐊᓂ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐱᔨᑦᑎᕈᑎᖏᑕ ᐃᓗᐊᓂ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊᖏᓛᒃ ᓄᓇᕗᑦ ᐃᓗᐊᓃᑦᑐᑦ 

ᑲᒪᒋᔪᓐᓇᑎᐊᖅᑕᕗᑦ ᐊᒻᒪᓗ ᐃᓚᖏᑦ ᓱᓕ 

ᐊᓐᖑᑎᓯᒪᓐᖏᑦᑐᑦ ᖃᐅᔨᒪᔭᒃᑯᑦ, ᑎᓖᓐᓇᖅᑕᕗᑦ 

ᖃᓄᒃᑲᓐᓂᖅ ᕿᓂᕆᐊᑲᓐᓂᖁᓪᓗᒋᑦ.  

 

ᓯᓚᑖᓃᑦᑐᓪᓕ ᑕᒪᒃᑯᐊ ᐊᐅᓚᓐᖏᓇᑦᑎᒍᑦ.  

ᓇᐅᒃᑰᕐᕕᖃᓗᐊᕋᑕ ᑭᓯᐊᓂ ᑕᐃᒪᐃᒻᒪᑦ 

ᐊᐅᓪᓚᖃᑦᑕᖁᔨᓐᖏᓚᒍᑦ 

ᖃᓪᓗᓈᑎᑑᕈᓐᓇᖏᑦᑐᓂᑦ ᐃᓄᑑᕐᓗᑎᒃ ᑖᓐᓇ 

ᐊᑐᓕᖅᑎᓚᐅᖅᑲᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑕ ᕿᔪᒃᑖᖅ.  

 

ᐊᐱᖅᑯᑦ 457 - 4(2): ᐊᑲᐅᓐᖏᓕᐅᕈᑏᑦ 

ᐋᓐᓂᐊᕕᓕᐊᖅᓯᒪᔪᓄᑦ ᓇᔪᒐᐅᕙᑦᑐᑦ 

ᒥᒃᓵᓄᑦ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓛᓴᒃᑯᑦ 

ᓄᓇᖅᑲᑎᒃᑲ ᕿᑭᖅᑕᕐᔪᐊᕐᒥᐅᑦ, ᐊᒻᒪ 

ᑲᖏᖅᑐᒑᐱᒻᒥᐅᑦ.  

 

ᐅᖃᖅᑏ, ᐊᐱᖅᓱᕈᒪᔪᖓᑦᑕᐅᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ. 

ᐊᐱᖅᓱᕐᓇᐅᕙᓪᓚᐃᒻᒪᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ.  

 

ᐅᖃᖅᑏ, ᐊᐱᕆᔪᒪᔪᖓ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ ᒪᑯᐊ 

ᐋᓐᓂᐊᕕᓕᐊᖅᓯᒪᔪᓄᑦ ᓇᔪᒐᐅᕙᑦᑐᑦ ᑕᒪᒃᑯᐊ 

ᓲᕐᓗ  



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2498 

 

 

ᐅᕙᓂ ᑕᒻᒫᑎᕐᕕᐅᓂᕋᖅᑕᖅ, ᐊᒻᒪᓗ ᐋᑐᕚᒥ 

ᐋᓐᓂᐊᕕᓕᐊᖅᓯᒪᔪᓄᑦ ᓇᔪᒐᐅᕙᑦᑐᑦ 

ᑕᒪᒃᑯᐊᖑᒻᒪᑕ.  

 

ᒪᑯᐊ ᐋᓐᓂᐊᕕᓕᐊᖃᑦᑕᖅᑐᑦ 

ᐊᔾᔨᒌᓐᖏᑦᑐᐊᓗᓐᓂᑦ ᐱᔾᔪᑎᖃᕐᖓᑕ 

ᐋᓐᓂᐊᕕᓕᐊᕈᑎᖃᖅᐸᒻᒪᑕ. ᑕᒪᒃᑯᐊ 

ᐋᓐᓂᐊᕕᓕᐊᖅᓯᒪᔪᓄᑦ ᓇᔪᒐᐅᖃᑦᑕᖅᑐᑦ 

ᐃᓪᓗᕈᓯᖏᑦ ᐃᓚᖏᑦ ᐊᔾᔨᒌᖏᓐᓈᓘᒻᒪᑕ, 

ᐋᓐᓂᐊᕕᓕᐊᖅᓯᒪᔪᓪᓗ ᐊᔾᔨᒌᓐᖏᑦᑐᓂᑦ 

ᐋᓐᓂᐊᕕᓕᐊᕈᑎᖃᖅᐸᑦᑐᑎᒃ.  

 

ᑕᒪᒃᑯᐊᖃᐃ ᑕᑯᓇᑦᑕᐅᒋᐊᒃᑲᓐᓂᕈᓐᓇᖏᓚᑦ 

ᐃᓪᓗᕈᓯᕆᔭᖏᑦ ᐋᓐᓂᐊᕕᓕᐊᖅᓯᒪᖃᑦᑕᖅᑐᓄᑦ 

ᐊᔾᔨᒌᓐᖏᔾᔫᒥᓗᑎᒃ ᑕᒪᒃᑯᐊ ᐊᔾᔨᒌᓐᖏᑦᑐᓂᑦ 

ᐋᓐᓂᐊᕕᓕᐊᕈᑎᖃᖃᑦᑕᖅᑐᑦ ᒪᓕᑦᑕᐅᔫᒥᓗᑎ, 

ᐃᓪᓗᕈᓯᖅᑖᖅᑐᕆᐊᖃᕐᔫᒥᔫᔮᕋᓗᐊᕐᖓᑕ 

ᐋᓐᓂᐊᕕᓕᐊᖅᓯᒪᔪᓄᑦ ᓇᔪᖅᑕᐅᕙᑦᑐᑦ.  

 

ᓲᕐᓗ ᐊᔾᔨᐅᑎᓪᓗᒍ ᒪᑯᐊ ᐃᓚᖏᑦ 

ᐃᓪᓗᕈᓯᓕᒫᑦᑎᐊᑦ ᐃᒪᐃᑦᑐᓂᑦ ᒥᖅᑯᓕᓐᓂ 

ᓇᑎᓖᓐᓇᐅᒻᒪᑕ. ᐃᓚᖏᓪᓗ ᓲᕐᓗ 

ᐋᓐᓂᐊᕕᓕᐊᖃᑦᑕᖅᑐᑦ ᑕᐃᒪᐃᑦᑐᒥ 

ᓇᔫᑎᔪᓐᓇᕋᑎᒃ ᓇᑎᓕᒻᒥᒃ ᒥᖅᑯᓕᓐᓂᑦ ᒪᑯᓂᖓ 

ᓇᑎᕋᓕᓐᓂᑦ, ᐊᒻᒪᓗᑦᑕᐅᖅ ᐃᓚᖏᑦ 

ᐋᓐᓂᐊᕕᓕᐊᖅᓯᒪᓲᖑᒻᒥᒪᑕ ᐱᓱᒍᓐᓇᖏᑦᑐᑦ, 

ᖃᓄᐃᑦᑐᑐᐃᓐᓇᕐᓂᓪᓗ ᐊᑲᐅᓐᖏᔪᑎᓖᑦ 

ᐋᓐᓂᐊᕕᓕᐊᖃᑦᑕᓲᖑᒻᒪᑕ.  

 

ᑕᒪᒃᑯᐊ ᓇᔪᒐᐅᕙᑦᑐᑦ ᐊᔾᔨᒌᓐᖏᔾᔫᒥᔪᓂᖃᐃ 

ᐃᓪᓗᕈᓯᖅᑖᑎᑕᐅᕙᓪᓕᐊᔪᓐᓇᓐᖏᓚᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ, ᒥᔅᑕ 

ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᒪᒃᑯᐊᖏᓛᑦ 

ᓇᔪᒐᐅᕙᑦᑐᑦ ᑕᒃᑯᐊ ᒐᕙᒪᑐᖃᒃᑯᑦ 

ᐊᖏᖃᑎᒋᓚᐅᖅᑐᒋᑦ ᑭᓯᐊᓂ ᑕᒪᒃᑯᐊ 

ᑲᔪᓯᔪᓐᓇᐸᒻᒪᑕ.  

 

ᐃᓚᖏᓂᓛᒃ ᒪᑐᐃᖓᔪᐊᓘᒐᓗᐊᑦ, ᑕᐃᒪ ᐋᑐᕚᒥ 

ᐳᓛᕆᐊᖅᓯᒪᔪᒻᒥᒐᒃᑯ ᐳᓛᕐᕕᖓ ᑕᐃᓐᓇ 

ᓇᔪᒐᕆᕙᑦᑕᖓ. ᑖᒃᑯᐊ ᐃᓪᓗᕈᓰᑦ ᐊᔾᔨᒋᓐᖏᑦᑐᑦ, 

ᐃᓚᖏᑦ ᑕᒪᒃᑯᓄᖓ ᑎᒥᒧᑦ ᐊᔪᕈᑎᓖᑦ 

ᐃᓪᓗᕈᓯᖃᖅᑎᑕᐅᕙᒃᑭᓪᓗᑎᑦ ᐊᔾᔨᒋᓐᖏᑕᖏᓐᓂᑦ.  

 

ᑕᒫᓃᑦᑐᕐᓕ ᐃᖃᓗᓐᓃᑦᑐᖅ 

ᖃᐅᔨᒋᐊᒃᑲᓂᕐᓂᐊᖅᑲᕋ ᖃᓄᐃᓕᖓᓪᓚᕆᒻᒪᖔᖅ 

ᐊᒻᒪᓗ ᖃᐅᔨᓴᕆᐊᒃᑲᓂᕐᓗᒍ. ᐊᖏᕈᑏᑦ ᑭᓯᐊᓂ 

ᒪᓕᑦᑐᒋᑦ ᑖᒃᑯᐊ ᐱᔭᕇᓚᐅᖅᑎᓪᓗᒋᑦ 

ᕿᒥᕐᕈᑲᓐᓂᕈᓐᓇᖅᓯᓲᖑᒻᒥᒐᑦ ᑕᕝᕘᓇ 

ᑭᓪᓕᖃᕐᒥᒐᑦᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑏ. ᐃᓛᒃ ᑕᐃᒪ ᑖᓐᓇ 

ᐱᓗᐊᖅᑐᒥᖃᐃ ᐃᖃᓗᓐᓃᑦᑐᖅ ᑕᒫᖓ 

ᕿᑭᖅᑖᓗᒻᒥᑦ ᓄᓇᓕᓐᓂ ᐊᔾᔨᒌᓐᖏᑦᑐᐊᓗᓐᓂᑦ 

ᓇᔪᒐᐅᕙᒻᒪᑦ ᐊᒻᒪᓗ ᐊᔾᔨᒌᓐᖏᑦᑐᐊᓘᓪᓗᑎᒃ. 

ᑕᐃᒃᑯᐊ ᐋᓐᓂᐊᖃᖅᐸᑦᑐᑦ ᐱᓗᐊᖅᑐᒥ.  

 

ᐆᒥᖓ ᓱᓕᔪᒥᒃ ᐅᖃᕐᓂᐊᕋᒪ ᐊᔾᔨᐅᔪᖃᕐᓗᖓ. 

ᑕᐃᒪ ᐃᓚᖏᑦ ᒪᑐᒥᖓ ᐃᒪᐃᑦᑐᒥ ᓇᑎᓕᒻᒥᒃ 

ᓇᔫᑎᔪᓐᓇᖏᒻᒪᑕ ᐊᒥᓲᓕᖅᑐᑦ, ᐊᓂᕐᓂᖏᓐᓄᓪᓗ 

ᐊᑲᐅᔪᓐᓃᓲᖑᓪᓗᑎᑦ ᑕᐃᒪᐃᑦᑐᓂᑦ 

ᓇᑎᓖᓐᓈᓘᒻᒪᑕ ᐃᓪᓗᕈᓯᖏᑦ. ᑕᐃᒪᐃᑦᑐᒥᒃ 

ᐃᓪᓗᕈᓯᕐᒥᒃ ᐊᔾᔨᒋᓐᖏᑕᖓᓂᑦ 

ᐱᑕᖃᓐᖏᑎᐊᖅᑑᔮᕐᖓᑕ ᑕᕝᕙᓂ.  

ᑕᐃᒪ ᐅᕙᖓᓕ ᓄᓕᐊᖃᕋᒪ ᑕᐃᒪᐃᑦᑐᒥᒃ 

ᐃᓪᓗᕈᓯᕐᒦᒍᓐᓇᖏᑦᑐᑦ ᓇᑎᓕᒻᒥᒃ ᐊᒻᒪ ᐊᓯᖏᓐᓂᒃ 

ᑐᓴᖅᑎᑕᐅᓯᒪᓪᓗᖓ ᑕᐃᒪᐃᑦᑐᒦᒍᓐᓇᖏᑦᑐᖅᑕᐅᖅ 

ᐃᒪᐃᑦᑐᒥᒃ ᓇᑎᓕᐊᓗᒻᒥᒃ ᑕᒪᒃᑯᐊᓗ 

ᐃᒃᓯᕙᐅᑖᓗᖏᑦ ᐊᑦᔨᒌᖏᓐᓇᑦᑎᐊᖑᓪᓗᑎᒃ. 

ᑕᒪᒃᑯᓄᖓ ᓈᒻᒪᓴᓐᖏᑦᑐᒧᑦ ᑎᒥᒧᑦ 

ᓇᔪᖅᑕᐅᔪᓐᓇᖏᒻᒪᑕ ᐃᓚᖏᑦ 

ᐊᑲᐅᖏᑦᑐᒦᓗᐊᓲᖑᒻᒪᑕ.  

 

ᓄᓕᐊᕋᓕ ᐋᓐᓂᐊᕕᓕᐊᖅᓯᒪᑎᓪᓗᒍ ᑖᓐᓇ 

ᐊᑦᔨᐅᔪᕆᑐᐃᓐᓇᕐᓗᒍ ᑕᐃᒪᐃᑦᑐᒥᒃ 

ᐃᓪᓗᕈᓯᕐᒥᒍᓐᓇᓐᖏᓗᐊᒧᑦ ᐊᓇᕐᕕᒻᒥ 

ᐃᓪᓗᕈᓯᖃᓲᖑᒻᒪᑦ. ᐊᓇᕐᕕᒥᒃ ᑭᓯᐊᓂ 

ᓇᑎᕋᖃᖏᒻᒪᑕ ᑕᐃᒪᐃᑦᑐᓂᒃ. ᑕᒪᓐᓇ 

ᐋᖅᑭᒋᐊᖅᑕᐅᔪᓐᓇᖅᑲᑦ ᒫᓐᓇᐸᓗᒃᑯᑦ ᐃᓚᖏᓐᓄᑦ 

ᐋᓐᓂᐊᕕᓕᐊᖅᓯᒪᔪᓄᑦ ᐊᑲᐅᖏᓗᐊᖃᑦᑕᕐᖓᑦ 

ᐊᑦᔨᒌᖏᓐᓇᐅᓗᐊᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ, ᖁᔭᓐᓇᒦᑦᑕᐅᖅ ᑖᓐᓇ 

ᓇᓗᓇᐃᖅᓯᑎᐊᕐᖓᑦ. ᑕᒪᒃᑯᓂᖓ ᐊᑦᔨᒌᖏᑦᑐᓂᒃ 

ᐊᒻᒪᓗ ᑭᓯᐊᓂᑦᑕᐅᖅ ᑖᒃᑯᐊ ᐊᖏᕈᑎᒃᑯᑦ 

ᐊᐅᓚᑕᐅᒻᒪᑕ ᓯᓚᑎᑦᑎᓐᓂᒃ. ᑖᒃᑯᐊ 

ᐅᖃᖃᑎᒋᑦᑎᐊᓚᐅᕐᓗᑎᒍᑦ 

ᖃᓄᐃᓕᐅᒃᑲᓐᓂᕈᓐᓇᕐᒪᖔᑦᑕ 

ᖃᐅᔨᓴᕈᓐᓇᖅᑕᕋᓗᐊᕗᑦ. ᑕᕝᕘᓇ ᑖᓐᓇ 

ᐅᖃᐅᓯᑦᑎᐅᕙᒃ ᐊᒻᒪᓗ 

ᖃᐅᔨᒋᐊᒃᑲᓐᓂᕈᒪᓂᐊᖅᑕᕗᑦ 

ᖃᓄᐃᓕᐅᒃᑲᓐᓂᕈᓐᓇᕐᒪᖔᑦᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᑐᒡᓕᐊ ᐃᓚᒋᐊᕈᑦ ᐊᒻᒪᓗ ᑭᖑᓪᓕᖅᐹᖅ, 

ᒥᔅᑕ ᕿᔪᑦᑖᖅ. 

 

ᕿᔪᑦᑖᖅ: ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪ 

ᖁᔭᓐᓇᒦᑦᑎᐊᖅᑲᕋ ᑖᓐᓇ ᒥᓂᔅᑕ ᑕᒪᑐᒥᖓ 

ᓇᓗᓇᐃᖅᓯᑎᐊᕐᖓᑦ ᑕᒪᓐᓇᒎᖅ 

ᐱᓕᕆᐊᓐᖑᕈᒫᖅᑐᖅ. ᐃᓛᒃ ᑕᒪᓐᓇ 

ᑭᖑᓪᓕᕐᒥᖅᑲᐃ ᓴᓇᔪᖃᓕᕐᒥᑉᐸᓪᓘᓐᓃᑦ 

ᑕᒪᒃᑯᓄᖓ ᐋᓐᓂᐊᕕᓕᐊᖅᐸᓪᓕᐊᖃᑦᑕᖅᑐᓂᒃ 

ᓇᔪᒐᐅᖃᑦᑕᖅᑐ  

ᑕᒪᒃᑯᐊ ᐃᓱᒪᒋᔭᐅᒋᐊᕐᔫᒥᖃᑦᑕᕆᐊᖃᑦᑑᔮᕐᖓᑕ.  

 

ᐊᑦᔨᒌᖏᑦᑐᓂᒃ ᐃᓕᖅᑯᓯᖃᑦᑐᑎᒃ 

ᐋᓐᓂᐊᕕᓕᐊᖃᑦᑕᖅᑐᑦ. ᒫᓂ ᐱᓗᐊᖅᑐᒥᒃ 

ᑕᐃᓇᓂᓕ ᖃᓪᓗᓈᓂ ᑕᒪᒃᑯᐊ 

ᐋᖅᑭᑎᐊᖅᑕᐅᓯᒪᓂᖅᓴᐅᖃᑦᑕᖅᑑᒐᓗᐊᖅ. ᒫᓂᓕ 

ᐋᖅᑭᒃᓯᒪᓗᐊᖅᑑᔮᖃᑦᑕᖏᒻᒪᑦ ᐃᓄᐃᑦ ᓄᓇᖓᓐᓂ 

ᑕᒪᒃᑯᐊ ᐋᓐᓂᐊᕕᓕᐊᖃᑦᑕᖅᑐᓄᑦ 

ᓇᔪᒐᐅᖃᑦᑕᖅᑐᑦ. ᓴᓇᔭᐅᓂᐊᖅᑎᓪᓗᒋᖅᑲᐃ 

ᑕᒪᓐᓇ ᐃᓱᒪᒋᔭᐅᒋᐊᕐᔫᒥᖃᑦᑕᖅᑲᑦ ᐅᕝᕙᓘᓐᓃᑦ 

ᐋᖅᑭᒋᐊᖅᑕᐅᔪᓐᓇᖅᑲᑕ ᑕᒪᒃᑯᐊ ᐃᓗᖏᑦ 

ᐋᓐᓂᐊᕕᓕᐊᖅᐸᑦᑐᑦ ᐊᑦᔨᒌᖏᑦᑐᓂᒃ 

ᐃᓱᒪᒋᔭᐅᒋᐊᕐᔫᒥᖃᑦᑕᕐᓗᑎᒃ. 

ᐋᓐᓂᐊᕕᓕᐊᕈᑎᖃᖃᑦᑕᕐᖓᑕ ᐃᓚᖏᑦ 

ᖃᓄᐃᑦᑐᑐᐃᓐᓇᑦᑎᐊᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇᐃᓛᒃ ᐅᖃᐅᓯᑦᑎᐊᕙᒃ ᐊᒻᒪᓗ 

ᐃᓚᖓᒍᑦ ᓅᑉᐸᓪᓕᐊᓯᒻᒥᔪᑦ. 

ᖃᐅᔨᒪᓇᖅᐸᖏᒻᒪᐃᓛᒃ ᖃᓄᐃᑦᑐᒧᑦ 

ᑎᑭᑕᐅᓂᐊᕐᒪᖔᑕ. ᑖᓐᓇ ᐅᖃᐅᓯᑦᑎᐊᕙᒃ 

ᐊᑐᐃᓐᓇᐅᓇᓱᑉᐸᑦᑑᒐᓗᐊᑦ ᐃᓚᖏᓪᓗ 

ᓅᑉᐸᓪᓕᐊᓯᒪᓪᓗᑎᒃ ᑕᒪᒃᑯᓄᖓ. ᑖᓐᓇ 

ᓇᓗᓇᓐᖏᑦᑐᖅ ᑖᒃᑯᓄᖓ ᓇᒻᒥᓂᓕᓐᓂᑦ 

ᐅᖃᐅᓯᐅᒃᑲᓂᕐᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ. 

 

ᐊᐱᖅᑯᑦ 458 - 4(2): ᓄᓇᐅᑉ 

ᓱᕈᖅᓯᒪᓂᕆᔭᖓ ᖃᒪᓂᑦᑐᐊᕐᒥ 

(ᒥᑭᓐᖑᐊᖅ) 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᒥᓂᔅᑕᖓᓄᑦ 

ᐊᐱᖅᑯᑎᔅᓴᖃᖅᑐᖓ.  

 

ᑕᐃᒪ ᖃᐅᔨᒪᔪᐃᓐᓇᐅᒐᑦᑕ ᒥᓂᔅᑕᐃᑦ 

ᐊᓯᓂᑦᑕᐅᔪᒻᒪᑕ, ᒥᓂᔅᑕᐅᓂᖏᑦ ᐊᓯᓂᑦᑕᐅᔪᒻᒪᑕ. 

ᐆᒪᖅᑯᑎᓕᕆᔨᒃᑯᓪᓕ ᒥᓂᔅᑕᖓᓄᑦ 

ᐊᐱᖅᑯᑎᔅᓴᖃᑦᑐᖓ. ᑕᐃᓐᓇ ᒥᓂᔅᑐᕆᔪᔭᖓ 

ᐆᒪᖅᑯᑎᓕᕆᔨᒃᑯᑦ ᐊᖓᔪᖅᑳᖃᕝᕕᖓᓄᑦ 

ᑕᑯᔭᖅᑐᓚᐅᖅᓯᒪᒻᒪᑦ ᐊᒻᒪᓗ ᓱᕈᖅᓯᒪᔪᓂᒃ ᓄᓇᒥᒃ 

ᑕᑯᔪᓪᓗᓂ ᓇᒻᒥᓂᖅ  



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2500 

 

 

ᐆᒪᖅᑯᑎᓕᐅᕐᕕᒥᓂᑦᑎᓐᓂᒃ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᑳ ᐸᕐᓇᓯᒪᒻᒪᖔᑕ 

ᐳᓛᕆᐊᒃᑲᓂᕐᓂᐊᕐᓗᑎᒃ ᑖᒃᑯᐊ ᖁᓪᓕᖅ 

ᐆᒪᖅᑯᑎᓕᕆᔨᒃᑯᓂᓛᒃ ᓯᐊᒻᒪᖅᓯᒪᖃᑕᐅᒻᒪᑕ 

ᖃᒪᓂᑦᑎᐊᕐᒦᑦᑐᑎᒃ. ᐸᕐᓇᓯᒪᕕᓰ 

ᐳᓛᕆᐊᕐᓛᕐᓂᐊᕐᓗᓯ ᖃᒪᓂᑦᑐᐊᕐᒧᑦ ᑕᑯᔭᖅᑐᓪᓗᒍ 

ᐊᖏᔪᖅᑳᖃᕐᕕᒃ ᐊᓪᓚᒡᕕᒃ ᐊᒻᒪᓗᒃᑕᐅᖅ 

ᓇᒻᒥᓂᖅᑕᐅᖅ ᑕᑯᓗᒍ ᓄᓇ ᓱᕈᖅᓯᒪᔪᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᖁᓪᓕᖅ 

ᐆᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᐸᕐᓇᓯᒪᖏᒃᑲᓗᐊᖅᑐᖓ 

ᑖᕗᓐᖓᕆᐊᔅᓴᖅ. ᐊᖏᕈᒪᖃᑦᑕᓐᖏᒃᑲᒪᐃᓛᒃ. 

 

>>ᐃᓪᓚᖅᑐᑦ 

 

ᐃᓛᒃ ᐱᓂᐊᕐᓂᕋᓪᓗᖓ ᐅᖃᕈᒪᒐᔪᐃᒃᑲᒪ. ᐄ, 

ᐱᔪᓐᓇᖅᓯᑐᐊᕈᑦᑕ ᑕᐃᒪᐃᒐᓱᐊᕈᓐᓇᕋᔭᖅᑐᒍᑦ. 

ᖁᔭᓐᓇᒥᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᕆᖃᑦᑕᖅᓯᒪᒐᒪ ᐅᖃᐅᓯᒃᑯᑦ ᐊᐱᖅᑯᑎᒃᑯᑦ, 

ᐅᖃᐅᓯᕆᖃᑦᑕᖅᓯᒪᓪᓗᒍ ᖃᓄᑎᒋ ᐊᖏᒻᒪᖔᖅ 

ᑖᓐᓇ ᓱᕈᖅᓯᒪᔪᖅ ᓄᓇ. ᓇᒻᒥᓂᖅ 

ᑕᑯᑦᑎᐊᒻᒪᕆᓪᓗᓂ ᑕᑯᓐᓇᓐᖑᐊᓕᕈᓐᓇᓛᕐᖓᒍ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ 

ᖃᒪᓂᑦᑐᐊᕐᒨᓛᕐᓂᐊᕐᓂᕋᕐᓗᓂ ᒫᓐᓇ ᐅᐱᕐᖔᖅ, 

ᐅᕝᕙᓘᓐᓃᑦ ᐅᑭᐊᔅᓵᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒥᓂᔅᑕᐅᖃᑎᒪ ᐸᓐᓂᖅᑑᒦᖔᖅᑐᖅ 

ᐅᖃᐅᑎᒋᐊᕐᖔᖓ.  

 

ᐅᐱᕐᖔᖅ ᐳᓛᕆᐊᓛᖅᑯᖓ. ᐅᐱᕐᖔᒃᑯᑦ 

ᑲᑎᒪᕐᔪᐊᓚᐅᓐᖏᓂᑦᑎᓐᓂ-ᒐᓱᓛᖅᑯᖓ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪ ᖃᒪᓂᑦᑐᐊᓕᐊᓛᓕᕐᖓᑦ ᓂᕆᐅᑉᐹ 

ᓇᔅᓴᓛᕆᐊᒃᓴᖅ ᐊᖓᔪᖅᑳᖁᑎᒥᓂᒃ? 

ᐃᖅᑲᓇᐃᔭᖅᑎᒥᓂᒃ. ᐄ, ᑕᐃᒪ ᐊᖓᔪᖅᑳᖅ 

ᐃᖅᑲᓇᐃᔮᖓ ᖃᒪᓂᑦᑐᐊᕐᒥ ᐅᕗᖓ 

ᐊᐅᓪᓛᖅᑕᐅᓚᐅᖅᓯᒪᒻᒪᑦ. ᑖᓐᓇᑦᑕᐅᖃᐃ 

ᐃᓱᒪᒋᒋᐊᕈᓐᓇᖅᑲᐅᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖃᐅᔨᒋᐊᖄᕆᐊᖃᕋᔭᖅᑐᖓ ᓇᓕᐊᒃ 

ᐊᖓᔪᖅᑳᖁᑎᒐ ᓇᔅᓴᕈᓐᓇᕋᔭᕐᒪᖔᒃᑯ, 

ᓇᔅᓴᕐᓂᐊᕈᒪ. ᖃᐅᔨᒪᑦᑎᐊᕋᒪ ᒥᔅᑕ ᒥᑭᓐᖑᐊᖅ 

ᐃᓱᒫᓘᑎᒋᔭᖓᓂᑦ ᐊᖓᔪᖅᑳᖃᕐᕕᖓ 

ᖃᒪᓂᑦᑐᐊᕐᒦᑦᑐᓂ ᐊᒻᒪ ᑕᐃᑲᓂ 

ᓱᕈᖅᓯᒪᔪᖅᑕᖃᖅᑐᓂ ᓄᓇᒥ, ᓄᓇᖁᑎᖓᓂ.  

 

ᐳᓛᕆᐊᕋᓱᐊᖃᑦᑕᓲᖑᔪᒍᓂᓛᒃ ᐱᔪᓐᓇᑐᐊᕋᐃᒐᑦᑕ 

ᓄᓇᓕᓐᓄᑦ. ᖃᐅᔨᒪᒐᒪᑦᑕᐅᖅ 

ᐃᖅᑲᓇᐃᔭᖅᑎᑦᑎᐊᕆᑦᑐᕕᔾᔪᐊᕌᓘᒻᒪᑕ 

ᖃᒪᓂᑦᑐᐊᕐᒥ, ᑖᒃᑯᐊ ᐆᒻᒪᖁᑎᓕᕆᔨᒃᑯᑦ. 

ᐱᐅᒐᔭᖅᑐᖅ ᑕᐃᒫᒃ. ᒪᓕᒐᓕᐅᕐᕕᒻᒥ 

ᑲᑎᒪᕋᓛᕐᓂᕐᓗ ᓯᓚᑖᒍᑦ ᐃᖅᑲᓇᐃᔭᖅᑎᖏᑦ 

ᑕᑯᔭᖅᑐᑲᐃᓐᓇᕈᒃᑭᑦ, ᐅᖃᖃᑎᒋᔭᖅᑐᕐᓗᒋᑦ.  

 

ᐃᖅᑲᓇᐃᔭᖅᑎᒃᑲ ᐅᖃᖃᑎᒋᓂᐊᖅᑲᒃᑲ ᑭᒃᑯᑦ 

ᖃᒪᓂᑦᑐᐊᓕᐊᖃᑎᔅᓴᐅᒐᔭᕐᒪᖔᑕ, ᑭᓇ  



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2501 

 

 

ᖃᒪᓂᑦᑐᐊᓕᐊᖃᑎᒋᒋᐊᖃᕋᔭᕐᒪᖔᒃᑯ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑕ Hᐃᒃᔅ.  

 

ᐊᐱᖅᑯᑦ 459 - 4(2): ᐊᑲᐅᓐᖏᓕᐅᕈᑏᑦ 

ᐅᐃᕖᑎᑐᑦ ᐃᓕᓐᓂᐊᕐᕕᐅᑉ ᒥᒃᓵᓄᑦ 

(Hᐃᒃᔅ) 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᒧᑦ 

ᐊᐱᕆᔪᒪᔪᖓ.  

 

ᖃᐅᔨᒪᔪᔅᓴᐅᕗᓯ ᐃᒃᑯᐊ 

ᐊᖏᖃᑎᒌᒍᓐᓇᐃᓕᐅᖅᑲᔪᕐᔪᐊᒻᒪᕆᐊᓘᒻᒪᑕ 

ᐅᐃᕖᑦ ᐃᓕᓐᓂᐊᕐᕕᖏᓐᓄᑦ ᐃᓕᓴᖅᑐᖁᑎᓖᑦ 

ᐊᒻᒪᓗ ᑕᐃᒃᑯᐊ ᑕᖅᑲᒃᑯᐊ. ᑖᓐᓇ ᖃᕋᓴᐅᔭᒃᑯᑦ 

ᑎᑎᕋᐅᓯᖅ, ᑎᑎᕋᕐᕕᐅᖏᓐᓇᕋᒪ 

ᐊᖏᖃᑎᒌᒍᓐᓇᐃᓕᐅᖅᑲᒻᒪᑕ.  

 

ᐊᒻᒪᓗ ᑕᖅᑲᒃᑯᐊ ᑐᑭᓯᔪᒪᔪᑦ 

ᖃᓄᐃᓕᖓᓕᕋᓗᐊᕐᒪᖔᑦ ᑕᐃᒃᑯᐊᑦ ᐅᐃᕖᑦ 

ᑲᑐᔾᔨᖃᑎᒌᖏᑦ, ᐃᓕᓐᓂᐊᖅᑐᓕᕆᓂᕐᒧᑦ 

ᑲᑐᔾᔨᖃᑎᒌᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕ, ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ ᑕᒪᑐᒥᖓ 

ᐊᐱᖅᑯᑎᖃᕐᒪᑦ ᐅᐃᕖᑦ ᐃᓕᓐᓂᐊᖅᑐᓕᕆᔨᖏᑦᑕ 

ᑲᑎᒪᔨᖏᑕ ᒥᔅᓵᓄᑦ. ᑕᖅᑲᒃᑯᓄᖓ 

ᓇᓗᓇᐃᖅᓯᔪᒪᑦᑎᐊᖅᑐᖓ 

ᖃᓄᐃᓕᐅᕆᐊᖃᕐᓂᕆᔭᕗᑦ. ᑖᒃᑯᐊ ᐅᐃᕖᑦ 

ᐃᓕᓐᓂᐊᖅᑐᓕᕆᔨᖏᑕ ᑲᑎᒪᔨᖏᑦ 

ᒪᓕᓚᐅᓐᖏᒻᒪᑕ ᐃᓕᓐᓂᐊᖅᑐᓕᕆᓂᕐᒧᑦ 

ᐱᖁᔭᕐᔪᐊᕐᒥ ᒪᓕᒐᖏᓐᓂᓪᓗ, ᒐᕙᒪᒃᑯᓪᓘᓐᓃᑦ 

ᐊᑐᐊᒐᖏᓐᓂᑦ. ᒪᓕᓐᖏᓐᓂᖅᐸᑕ ᑭᓯᐊᓂ ᑖᓐᓇ 

ᓇᓗᓇᐃᖅᑳᕈᒪᔭᕋ.  

 

ᑖᒃᑯᐊ ᐅᐃᕖᑦ ᐃᓕᓐᓂᐊᖅᑐᓕᕆᔨᖏᑕ ᑲᑎᒪᔨᖏᑦ 

ᑎᑎᕋᕐᕕᒋᓯᒪᓕᖅᑕᕗᑦ,  

ᐊᒻᒪᓗ ᐅᓂᒃᑳᕐᕕᐅᖃᑦᑕᕈᒪᔪᒍᑦ 

ᖃᓄᐃᓕᖓᓕᕋᓗᐊᕐᒪᖔᑦ. ᑕᐃᒃᑯᐊ 

ᐃᖅᑲᖅᑐᐃᕕᒃᑎᒎᖅᑎᑦᑎᓇᓱᒃᑐᑦ, ᐃᒻᒪᖄ 

ᐱᓇᓱᐊᕈᓯᐅᓂᐊᖅᑐᒥᑦ ᑕᒪᓐᓇ ᑐᑭᓯᓂᐊᖅᑕᕗ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ ᐊᒻᒪᓗ 

ᑖᓐᓇ ᖁᔭᓐᓇᒦᖅᖢᒍ ᒥᓂᔅᑕᕆᔭᐅᔪᖅ ᑕᒪᑐᒥᖓ 

ᐅᖃᐅᓯᖃᕈᓐᓇᕐᒪᑦ. ᒥᓂᔅᑕ ᑭᐅᒐᒥ ᐅᖃᖅᑲᐅᖕᒪᑦ 

ᐃᓱᒫᓘᑎᒋᔭᐅᔪᓂᒃ ᑐᓴᖅᓯᒪᖕᒪᑦ ᐊᒻᒪᓗ 

ᐃᓕᓐᓂᐊᖅᑐᓕᕆᔨᒃᑯᑦ ᓇᐅᒃᑯᑦ ᓱᑯᑦᑎᐊᓃᒻᒪᖔᑦ 

ᐅᐃᕖᑦ ᐃᓕᓐᓂᐊᖅᑐᕆᔨᖓᑕ ᐱᖁᔭᕐᔪᐊᖓᑕ 

ᐱᔾᔪᑎᒋᓪᓗᒍ ᐱᖁᔭᕐᔪᐊᓂ ᑭᓯᐊᓂ ᓯᖁᒥᑦᑎᒃᐸᑦ. 

ᑐᑭᓯᔪᒪᕝᕕᒋᓕᑕᐃᓐᓇᖅᐱᓯᐅᒃ ᑕᐃᒃᑯᐊ ᐅᐃᕖᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ. 

 

ᐅᖃᖅᑎ (ᑐᓵᔨᒃᑯᑦ): ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕᒋᔭᐅᔪᖅ ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑏ. 

ᒪᓕᒐᓕᐅᖅᑎ ᖃᐅᔨᒪᔪᒃᓴᐅᕗᖅ 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᕆᔭᐅᓪᓗᖓ 

ᓄᓇᓕᖕᓂᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ 

ᐱᓕᕆᐊᕆᖃᑦᑕᕋᒃᑭᑦ ᐊᒻᒪᓗ ᑕᐃᒃᑯ ᐅᐃᕖᑦ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ 

ᐱᖁᔭᕐᔪᐊᖅᑎᒍᑦ ᑕᑯᓐᓇᖅᑕᐅᖕᒪᑕ.  

 

ᑭᓯᐊᓂ ᐅᖃᕈᓐᓇᖅᑐᖓ ᐊᕐᕌᓂ ᐊᓂᒍᖅᓯᒪᔪᓂᒃ 

ᑖᔅᓱᒪ ᐊᔾᔨᐸᓗᖏᓐᓂᒃ ᐱᓕᕆᐊᖃᖃᑦᑕᖅᓯᒪᔪᑦ.  

ᑕᐃᒪᐃᓕᖅᑲᐅᒐᓗᐊᖅᑎᓪᓗᖓ 

ᒥᓂᔅᑕᕆᔭᐅᓕᖅᖢᖓ ᐃᓕᓐᓂᐊᖅᑐᓕᕆᓂᕐᒧᑦ 

ᑐᑭᓯᒃᑲᓐᓂᐊᑎᒃᓴᓂᒃ ᑐᒃᓯᕋᕐᕕᒋᒋᐅᖅᑕᕗᑦ 

ᑕᐃᒪᓐᖓᓂᒃ ᒥᓂᔅᑕᕈᓚᐅᕋᒪ. 

 

ᐅᖃᖅᑎ: ᖁᔭᓐᓇᒦᒃ ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᒃᑯᖅ): ᖁᔭᓐᓇᒦᒃ ᐃᒃᓱᕙᐅᑖᖅ ᐊᒻᒪᓗ 

ᖁᔭᓐᓇᒦᖅᖢᒍ ᒥᓂᔅᑕᕆᔭᐅᔪᖅ  



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2502 

 

 

ᓇᓗᓇᐃᖅᓯᔪᓐᓇᕐᒪᑦ. ᐅᖃᖅᑏ 

ᑐᑭᓯᒃᑲᓐᓂᐅᑎᒃᓴᓂᒃ ᑐᒃᓯᕋᕐᕕᒋᒐᕕᒋᑦ ᖃᓄᖅ 

ᓇᓗᓇᐃᖅᓯᓯᒪᕚᑦ ᑐᒃᓯᕌᕆᓚᐅᖅᑕᕐᓂᒃ 

ᑐᓂᓯᓂᐊᕐᒪᖔᑦ? ᐃᓕᓐᓂᐊᖅᑐᓕᕆᔨᒃᑯᓪᓗ 

ᐃᖅᑲᓇᐃᔭᖃᑎᖃᖅᐹᑦ ᑕᐃᒃᑯᓂᖓ ᐅᐃᕖᓂᑦ 

ᑕᐃᒃᑯᐊ ᐃᓕᓴᖅᑐᖁᑎᓖᑦ 

ᓂᓪᓕᖅᑕᐃᓕᒪᖏᑦᑎᐊᕐᒪᑕ ᐊᑲᐅᒋᓐᖏᑕᒥᓂᒃ. 

 

ᐅᖃᖅᑎ: ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ 

ᐊᒻᒪ ᖁᔭᓐᓇᒦᒃ ᐊᐱᖅᑯᑎᒋᖃᑦᑕᕐᒪᒍ ᑕᒪᓐᓇ 

ᐱᔾᔪᑎᒋᓪᓗᒍ ᐅᖃᕈᓐᓇᖅᑐᖓᐃᓛᒃ ᑖᒃᑯᐊ 

ᑐᓴᕐᕕᒌᓐᓇᖃᑦᑕᖅᑕᕗᑦ ᐊᒻᒪᓗ ᑕᐃᒪᓐᖓ 

ᓄᓇᓕᖕᓂᑦ ᐃᓕᓐᓂᐊᖅᑐᓕᕆᔩ ᑲᑎᒪᔨᖏᑦᑎᒍᑦ 

ᑕᐃᒪᓐᓇᑦᑎᐊᖅ ᐅᖃᓪᓚᖃᑎᒋᖃᑦᑕᖅᑕᕗᑦ.  

ᑖᒃᑯᐊ ᑐᓴᕐᕕᒋᑦᑎᐊᖃᑦᑕᖅᓯᒪᓪᓗᑎᒍᑦ. ᒫᓐᓇᒧ 

ᑎᑭᖦᖢᒍᐃᓛᒃ ᑎᑎᕋᕐᕕᒋᓚᐅᕋᒃᑭᑦ ᓱᓕ 

ᑭᐅᔭᐅᓚᐅᖏᓐᓇᑦᑕ ᖃᓄᐃᓕᖓᓪᓚᕆᖕᓂᐊᕐᒪᖔᑕ 

ᒫᓐᓇ ᐅᖃᕈᓐᓇᖏᑦᑐᖓ ᑭᓯᐊᓂ ᓂᕆᐅᒃᑐᖓ 

ᐅᖃᖅᑲᐅᑎᓪᓗᖓ ᐱᓇᓱᐊᕈᓯᕆᓂᐊᖅᑕᑦᑎᓐᓂ 

ᓇᓗᓇᐃᔭᐃᑦᑎᐊᖅᓯᒪᔪᓂᒃ 

ᑐᓴᖅᑎᑕᐅᓂᐊᖅᑐᒃᓴᐅᔪᒍᑦ. ᑎᑎᕋᓵᓚᐅᖅᑕᕐᒪ 

ᒫᓐᓇ ᐊᐅᓪᓚᖅᑎᓵᓚᐅᖅᑕᕗᑦ 

ᑭᐅᔭᐅᓚᐅᖏᑦᑑᒐᓗᐊᖅ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. ᓇᐃᓴᐅᑎᖃᖅᑐᖅ 7 

ᑎᑎᖅᑲᑎᒍᑦ ᐊᐱᖅᑯᑏ. (ᑐᓵᔨᒃᑯᑦ) ᓈᓴᐅᑎᓕᒃ 8 

ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᒥᒃ ᑭᐅᔾᔪᑏᑦ. 9 

ᑭᐅᔾᔪᑎ ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ. 10 

ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. 11 ᐊᑎᓕᐅᖅᓯᒪᔪ 

ᑐᒃᓯᕋᐅᑎᓄᑦ ᑭᐅᔾᔪᑏᑦ. 12 ᐅᓂᒃᑳᖏᑦ 

ᑲᑎᒪᔨᕋᓛᖑᐃᓐᓇᖅᑐᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᐱᖁᔭᒃᓴᓂᒃ 

ᐊᓯᖏᓐᓂᒡᓗ. 13 ᒐᒪᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ 

ᒥᔅᑐ ᑕᑉᑐᓇ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 123 - 4(2): ᓄᓇᕘᑉ 

ᒐᕙᒪᖏᑕ ᑲᓐᖑᓇᖅᑐᓕᕆᓂᒻᒧᑦ 

ᐊᐅᓚᔾᔪᓯᐊᓄᑦ ᐊᑐᐊᒐᖏᑦ (ᑕᑉᑐᓇ) 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ ᖁᕕᐊᓱᒃᐳᖓ ᓴᖅᑭᑦᑎᔪᓐᓇᕋᒪ 

ᓄᓇᕗᑦ ᒐᕙᒪᒃᑯᑦ ᐃᒻᒥᒧᑦ ᑲᓐᖑᓇᖅᑑᑏᑦ 

ᐊᐅᓚᑕᐅᔾᔪᑎᖏᑕ ᑎᑎᖅᑲᖁᑎᖏᓐᓂ. ᖁᔭᓐᓇᒦᒃ. 

ᑎᑎᖅᑲᑦ ᓴᖅᑭᑕᐅᓂᖏᑦ. 

 

ᐅᖃᖅᑎ: ᖁᔭᓐᓇᒦᒃ. ᐊᐅᓚᑕᐅᔾᔪᑎᖏᑕ 

ᑎᑎᖅᑲᖁᑎᖏᓐᓂᒃ. ᑮᓇᐅᔭᓕᕆᓂᕐᒧᑦ ᒥᓂᔅᑐᔪᖅ, 

ᒥᓂᔅᑕ ᐲᑕᓴᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 124 - 4(2): ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ 13-ᒋᓕᖅᑕᖓ 

ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 2013-2014 

(ᐲᑕᓴᓐ) 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐅᓱᑉᐳᖓ 2013-14 ᖁᓪᓕᒃᑯᑦ 

ᐆᒪᖅᑯᑎᓕᕆᔨᖏᑦᑕ ᐊᕐᕌᒎᑕᒫᖅᓯᐅᑎᖏᓐᓂᒃ 

ᐅᓂᒃᑳᖏᓐᓂᒃ ᓴᖅᑭᑦᑎᒍᓐᓇᕋᒪ. ᖁᔭᓐᓇᒦᒃ. 

 

ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᑦ. ᒪᓕᒐᓕᐅᖅᑎ 

ᐃᖅᑲᖅᑐᐃᕕᓕᕆᓂᕐᒧᑦ, ᒥᔅᑕ ᐅᑲᓕᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 125 - 4(2): 

ᐊᖅᐸᓯᓛᖅ ᑮᓇᐅᔭᓕᐊᖑᔪᓐᓇᖅᑐᖅ 

ᓄᓇᕘᒥᑦ 2014 ᐅᓂᒃᑳᖏᑦ (ᐅᑲᓕᖅ) 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒥᓂᔅᑑᓪᓗᖓ ᒪᓕᒐᓕᕆᔨᒃᑯᓐᓄᑦ 

ᐊᓚᐃᒃᑯᐃᔪᒪᓕᕐᒥᔪᖓ ᑖᒃᑯᓂᖓ 

ᐊᕐᕌᒍᑕᒫᖅᓯᐅᑎᓄᑦ ᐅᓂᒃᑳᖓᓂᒃ ᑖᒃᑯᐊ 

Minimum Wage ᑮᓇᐅᔭᓕᐅᖃᑦᑕᕐᓂᐅᑉ ᒥᒃᓵᓄᑦ, 

2014-ᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓇᐃᓴᐅᑎᓕᒃ 14. 

ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐅᑦ 15. 

ᐱᖁᔨᕗᖔᓕᐅᓂᐊᕐᓂᒧᑦ ᖃᐅᔨᒃᑲᐅᑦ 

ᓯᕗᓪᓕᖅᐸᒥᒃ ᐅᖃᓕᒫᖅᑕᐅᓂᐊᖅᑎᓪᓗᒋᑦ 

ᐱᖁᔭᒃᓴᑦ. ᓈᓴᐅᑎᓕᒃ 16. ᐱᖁᔨᕗᖔᕈᑏᑦ 17. 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᒥᔅᑕ 

ᕋᒻᐴᑦ. 



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2503 

 

 

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 21 - ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒋᑦ ᒪᓕᒐᓕᐅᕐᕕᒻᒧᑦ 

ᓯᕗᓕᖅᑏᓪᓗ ᑲᑎᒪᔨᖏᓐᓄᑦ ᒪᓕᒐᖅ, 

ᒪᓕᒐᓕᐅᕐᕕᒻᒥ ᓄᖅᑲᓂᕐᒧᑦ ᐃᑲᔫᑎᓄᑦ 

ᒪᓕᒐᖅ ᐊᒻᒪᓗ ᐃᓚᒋᐊᕈᑕᐅᔪᑦ ᓄᖅᑲᓂᕐᒧᑦ 

ᐃᑲᔫᑎᓄᑦ ᒪᓕᒐᖅ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᕋᒻᐴᑦ (ᑑᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐃᑉᐱᖅᑕᐅᓪᓗᖓ ᐃᑲᓗᒃᑑᑦᑎᐊᖅ 

ᒪᓕᒐᓕᐅᖅᑎᖓᓐᓄᑦ ᑖᓐᓇ ᐱᖁᔭᔅᓴᖅ 21 

ᐱᖁᔭᕐᔪᐊᖅ ᐋᖅᑭᒋᐊᖅᑕᐅᓂᐊᖅᑐᖅ 

ᒪᓕᒐᓕᐅᖅᑏᑦ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᑦᑕ 

ᐱᖁᔭᕐᔪᐊᖓᑦ, ᒪᓕᒐᓕᐅᕐᕕᐅᑉ ᓄᖅᑲᕈᕐᒥᓴᐃᑦ 

ᐱᖁᔭᕐᔪᐊᖓᑦ ᐊᒻᒪ ᓄᖅᑲᕈᕐᒥᓴᐃᑦ ᐃᓚᒋᐊᕈᑎᖏᑦ 

ᐱᖁᔭᕐᔪᐊᖅ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ 

ᐋᖅᑭᑦᑎᐊᖅᓯᒪᖕᒪᑦ. ᐱᖁᔨᕗᖔᕐᒧᑦ? ᑕᐃᒃᑯᐊ 

ᐊᖏᖅᑐᐃᓐᓇᐃᑦ? (ᑐᓵᔨᑎᒍᑦ) ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑦ ᑲᔪᓯᕗᖅ. ᐊᒻᒪᓗ ᐱᖁᔭᒃᓴᖅ 21. 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᕌᓂᒃᐳᖅ.  

 

ᓈᓴᐅᑎᓕᒃ 18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᑦ. 19. ᑲᑎᒪᑐᐃᓐᓇᑎᓪᓗᒋᑦ 

ᐃᓱᒪᒃᓴᖅᓯᐅᕈᑕᐅᔪᑦ ᐱᖁᔭᒃᓴᑦ ᐊᓯᖏᓪᓗ. 

ᒪᓕᒐᒃᓴᐃᑦ 1, 11, 12, 13, 14, 15, 16, 17, 18 

ᐊᒻᒪᓗ 19 ᒥᔅᑕ ᒥᑭᓐᖑᐊᖅ ᐃᒃᓯᕙᐅᑕᕆᔭᐅᓪᓗᓂ.  

 

ᐊᒻᒪᓗ ᐱᔪᓐᓇᕐᓂᖅᑖᖅᑎᑕᐅᓯᒪᓂᕋ ᐱᖁᔨᕗᖔᕈᑦ 

19-4(2) ᑲᑎᒪᑐᐃᓐᓇᕐᓂᐊᖅᑐᒍᑦ ᑭᓯᐊᓂ 

ᑲᑎᒪᔾᔪᑕᐅᔪᖅ ᐱᔭᕇᖅᑕᐅᒃᐸᑦ.  

 

ᐊᒻᒪᓗ ᑲᑎᒪᑐᐃᓐᓇᓚᐅᖏᓐᓂᑦᑎᓐᓂ 20-ᒥᓂᑦ 

ᓄᖅᑲᖓᓚᐅᑲᖕᓂᐊᖅᑐᒍᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ 10:13ᒥ ᐊᒻᒪ 

ᑲᑎᒪᑐᐃᓐᓇᓕᖅᖢᑎᒃ 10:40ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑲᑎᒪᓂᖅᐳᑦ 

ᑲᔪᓯᒋᐊᓚᐅᕐᓂᐊᓕᕐᒥᖕᒪᑦ.  

 

ᖃᒪᓂᑦᑐᐊᕐᒥᐅᑕᐃᓪᓗ ᓄᓇᕗᑦᒥᐅᑕᐃᓪᓗ 

ᐅᓪᓛᒃᑰᖅᑐᒋᑦ.  

 

(ᑐᓵᔨᑎᒍᑦ) ᑲᑎᒪᑐᐃᓐᓇᖅᑎᓪᓗᑕ ᐅᑯᓂᐊ 

ᐱᓕᕆᐊᒃᓴᖃᕋᑦᑕ: ᐱᖁᔭᒃᓴᖅ 1, 11, 12, 13, 

14, 15, 16, 17, 18, ᐊᒻᒪᓗ 19. 

ᖃᓄᐃᓕᐅᕈᒪᓕᖅᐸᑦ ᑲᑎᒪᔩ? ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐅᓪᓛᒃᑯᑦ, ᐃᒃᓯᕙᐅᑖᖅ ᕿᒥᕐᕈᓇᒍᒪᔭᕗᑦ 2015-

16ᒧᑦ ᐊᐅᓚᔾᔪᑎᓄᑦ ᐊᑐᕈᒫᖅᑕᖏᑦ 

ᐊᕙᑎᓕᕆᔨᒃᑯᑦ ᐱᔭᕇᖅᐸᑦ ᐃᓕᖅᑯᓯᓕᕆᔨᒃᑯᑦ, 

ᐱᖅᑯᓯᓕᕆᔨᒃᑯᑦ ᐱᕕᖃᕈᑦᑕ ᒪᓕᒐᓕᐅᖅᑏᑦ 

ᑲᑎᒪᔨᖏᑕ ᐊᑐᕈᒫᖅᑕᖏᑦ ᐅᖃᐅᓯᕆᓂᐊᕐᓗᑎᒍᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᑖ 

ᑲᑎᒪᔾᔪᑎᒋᓂᐊᕐᓗᑎᒍᑦ ᐊᑐᕈᒫᖅᑕᖏᑦ 

ᐊᕙᑎᓕᕆᔨᒃᑯᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 16 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2015-

2016 - ᐊᕙᑎᓕᕆᔨᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐸᑦ ᒥᓂᔅᑕ ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑎᖏᑦ 

ᑕᑲᓄᖓ ᐊᐱᖅᓱᖅᑕᐅᕕᖕᒧᐊᖁᓪᓗᒋᑦ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᐃᖅᓱᒃᑏ, ᐃᖅᑲᓇᐃᔭᖅᑎᖏᑦ 

ᐃᓯᖅᑎᑦᑑᓪᓗᐊᕈᕕᒋᑦ.  

 

ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ, 

ᐃᖅᑲᓇᐃᔭᖅᑎᑎᑦ ᓇᓗᓇᐃᔭᖅᑑᓪᓗᐊᕈᕕᒋᑦ. ᒥᔅᑕ 

ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ, 

ᒥᓂᔅᑕᐅᖃᑎᒃᑲᓗ, ᓄᓇᕗᑦᒥᐅᓪᓗ.  

 

ᑖᒃᑯᐊ ᐃᖅᑲᓇᐃᔭᖅᑏᒃᑲᒃ ᑕᕝᕙᓃᖃᑎᒋᓂᐊᖅᑖᒃᑲᒃ 

ᑖᓐᓇ ᑕᓕᖅᐱᓐᓃᑦᑐᖅ ᑐᖏᓕᖅ, ᓂᕐᓗᖓᔪᖅ ᐊᒻᒪ 

ᑐᖏᓕᐅᑉ ᑐᖏᓕᖓ, ᐱᖕᓴᓐ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑐᓐᖓᓱᓐᓂᐊᖅᐳᓯ 

ᒪᓕᒐᓕᐅᕐᕕᖕᒥ. (ᑐᓵᔨᑎᒍᑦ) ᒪᒃᐱᒐᖅ I-4-ᒥᑦ. 

ᕿᒪᐃᓚᐅᕋᑦᑕ ᖃᓪᓗᓈᑎᑐᑦ, ᐃᓄᒃᑎᑐᑦ ᓕ-4. 

(ᑐᓵᔨᑎᒎᕈᓐᓃᖅᑐᖅ) ᐊᑎᖁᑎᒃᑲ ᒪᓕᒃᖢᒋᑦ, ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐊᐱᖅᑯᑎᒋᔪᒪᔭᕋ, ᐃᓕᖕᓄᑦ 

ᐊᐱᖅᑯᑎᒋᖅᑳᓚᐅᕐᓚᒍ ᖃᐅᔨᒪᒐᒪ I-4-ᒦᑦᑐᒍᑦ. 

ᑕᐃᒃᑯᐊ ᑐᒃᑐᐃᑦ ᑲᒪᒋᔭᐅᔭᕆᐊᖃᕐᓂᖏᑦ 

ᐸᖅᑭᔭᐅᕙᓪᓕᐊᓇᓱᐊᕐᓂᐊᖅᑎᓪᓗᒋᓪᓗ 

ᐱᓕᕆᐊᕆᔭᐅᓂᖓᓄᑦ ᐊᐱᖅᓲᑎᖃᕈᒪᒐᒪ.  

ᓇᓕᖕᐊᓂᒃ ᐊᐱᖅᓱᕈᓐᓇᖅᑎᒃᑯᕕᖓ I-5-

ᒦᑐᓐᓇᖅᑰᖅᖢᓂᓗ ᐊᒻᒪᓗ ᐅᕙᓃᑦᑐᕐᓇᖅᑰᖅᖢᓂ 

ᒪᒃᐱᖅᓯᒪᔭᑦᑎᓐᓂ. ᐊᔪᕆᖅᓯᐅᑎᑲᐃᓐᓇᓚᐅᖓ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᓱᒪᑕᐅᕕᓐᓃᓐᓇᑉᑕ. 

ᐊᐱᖅᓲᑎᒋᔪᓐᓇᑦᑎᐊᒃᑲᑦ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᒃᓴᑯᓗᒃ 

ᑐᓐᖓᓱᒋᑦ, ᒥᓂᔅᑕ ᒪᐃᒃ.  

ᐃᒃᑯᐊ ᑐᒃᑐᓕᕆᖃᑕᐅᖏᑦᑐᑑᖦᖤᕐᓂᐊᓕᕋᒪ, 

ᑐᑭᓯᒋᐊᕈᒪᒐᒪ.  

 

ᒥᔅᑕ ᕿᔪᒃᑖᕐᖏᓐᓇ ᐊᐱᖅᓱᓚᐅᕐᒪᑦ ᑲᑎᒪᕕᐅᑉ 

ᐃᓗᐊᓂ ᑐᓴᐅᒪᑦᑎᐊᖏᓐᓇᓱᒋᓐᓈᓪᓗᓂ. 

ᑐᓴᐅᒪᑎᑕᐅᑦᑎᐊᓐᖏᓗᐊᕋᓱᒋᓚᐅᖅᖢᓂᒋᑦ 

ᓄᓇᓖᓪᓗ ᐃᓚᖏᑦ.  

 

ᐅᓇᑦᑕᐅᖅ ᓄᓇᑦᓯᐊᒃᑯᑦ ᑎᑎᕋᖅᑕᐅᔪᕕᓂᖅ ᒫᓯ 

9-ᖑᑎᓪᓗᒍ, ᕿᑭᖅᑖᓗᖕᒥ ᐊᖑᓇᓱᒃᑐᓕᕆᔨᒃᑯᑦ 

QWB, ᐅᖃᖅᓯᒪᖕᒪᑕ, ᑕᒪᓐᓇᒎᖅ 

ᑐᒃᑐᑦᑐᓐᓇᐃᓪᓕᑎᑕᐅᓂᕐᒧᑦ ᐋᖅᑭᒃᑕᐅᔪᕕᓂᖅ 

ᒫᓐᓇ ᑕᖅᑮᒃ ᒪᕐᕉᒃ ᐅᖓᑖᓃᓕᖅᑐᖅ 

ᕿᓚᒥᒻᒪᕆᐊᓗᒃ ᐊᒻᒪᓗ 

ᑕᑯᒃᓴᐅᑦᑎᐊᖏᓪᓚᕆᒃᑐᒃᑯᑦ ᐋᖅᑭᒃᑕᐅᓚᐅᕐᒪᑦ. 

ᐱᒻᒪᕆᐊᓘᒐᓗᐊᖅᑎᓪᓗᒍ ᑕᒪᓐᓇ ᑐᒃᑐᓐᓇᓱᖕᓂᖅ. 

ᑖᒃᑯᐊᑦᑕᐅᖅ ᐃᓱᒪᖃᐸᓚᑦᑎᖕᒪᑕ 

ᑐᐊᕕᓗᐊᖅᑎᑕᐅᓚᐅᕋᓱᒋᐊᒃᓴᖅ ᑕᒪᑐᒧᖓ.  

 

ᐊᑦᔨᒌᒥᒃ ᑐᓴᐅᒪᑦᑎᐊᕐᓂᐊᕋᑦᑕ ᒥᓂᔅᑕ 

ᐅᓂᒃᑲᐅᑎᓚᐅᕐᒥᑎᒎᑦ ᖃᖓᒃᑯᑦ, ᖃᓄᖅ, ᑭᒃᑯᑦ, 

ᓇᒧᑦ ᐱᕕᖃᓚᐅᖅᐸᑦ. ᐊᑦᔨᒌᑦᑎᐊᒥᒃ 

ᑐᓴᐅᒪᓂᐊᕋᑦᑕ ᐃᓚᖏᑦ ᑕᒪᑐᒧᖓ 

ᑐᓴᐅᒪᑦᑎᐊᖏᓪᓚᕆᖕᓂᕋᕐᒪᑕ 

ᐱᕕᖃᓚᐅᖏᑦᑎᐊᒻᒪᕆᖕᓂᕋᖅᖢᑎᒡᓗ ᐃᓚᖏᑦ 

ᐱᕕᖃᕆᐊᖃᕋᔭᓚᐅᖅᑰᔨᔫᒐᓗᐊᑦ. ᑖᑦᓱᒥᖓᐃᓐᓇ 

ᑐᑭᓯᒋᐊᑦᑎᐊᖅᑳᕈᒪᕗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᒪᐃᒃ. 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᓄᑲᔅᓴᑯᓘᒃ, ᒪᓕᒐᓕᐅᖅᑎ ᐃᓄᒃ.  

 

ᑖᓐᓇ ᖃᐅᔨᒪᔭᐅᓂᖓ ᑐᓴᐅᒪᔭᐅᓂᖓ ᐃᓚᖓᓂᒃ 

ᓇᓗᓇᐃᕈᓐᓇᖅᑕᕗᑦ. ᑕᒪᓐᓇ ᕿᑭᖅᑖᓗᒻᒥ 

ᐱᔾᔪᑎᒋᒍᑦᑎᒍ ᑐᒃᑐᖓ ᑖᓐᓇ 

ᐃᓱᒫᓘᑕᐅᓯᒪᓚᐅᕐᖓᑦ ᓴᖅᑭᑕᐅᖅᑳᖅᓯᒪᓗᓂ 

QWB-ᑯᓐᓄᑦ, ᑐᒃᑑᐃ ᐃᓱᒫᓗᓇᕐᓂᖓ. ᐅᕝᕙᓘᓐᓃᑦ 

ᐆᒪᔪᓐᓂᐊᑎᒃᑯᓃᓐᖓᖅᑐᖅ. ᑕᐃᒃᑯᐊ QWB-ᑯᓐᓄᑦ 

ᐃᓚᐅᖃᑦᑕᖅᑐᐃᑦ.  

 

ᑕᐃᒃᑯᓇᓐᖓᑦ ᓴᖅᑭᑕᐅᖅᐹᓪᓗᒃᓯᒪᔪᖅ ᑕᒫᓂ 

2009-10 ᑕᒫᓂᕈᔪᒃ ᐃᓱᒫᓘᑕᐅᓕᖅᐸᓪᓕᐊᓯᒪᓂᖓ 

ᕿᑭᖅᑕᓗᒻᒥ ᑐᒃᑐᖏᑦ. ᑖᒃᑯᐊ QWB-ᑯᑦ 

ᑕᐃᒪᐃᓕᖓᔪᒥᒃ ᑐᒃᑐᐃᑦ 

ᐃᓱᒫᓗᓇᕐᓂᕆᓕᖅᑕᖓᓂᒃ ᓴᖅᑮᖃᑕᐅᓯᒪᔪᑦ. 

ᓲᖃᐃᒻᒪ ᑖᒃᑯ ᐊᖑᓇᓱᒃᑎᓂᒃ ᑭᒡᒐᖅᑐᕋᒥᒃ 

ᑕᕝᕙᓐᖓᑦ ᑭᓯᐊᓂ ᐆᒪᔪᐃᑦ 

ᖃᓄᐃᑉᐸᓪᓕᐊᓂᖏᓐᓂᒃ ᑐᓴᕐᓂᖅᓴᐅᖃᑦᑕᕋᑦᑕ.  

ᑕᐃᒫᒃ ᑭᓯᐊᓂᐅᒻᒪᑦ.  

 

ᐊᒻᒪ ᑕᒪᓐᓇ 2013-ᖑᑎᓪᓗᒍ ᕿᑭᖅᑖᓗᒻᒥ 

ᑐᒃᑐᓕᕆᓂᕐᒧᑦ ᑲᑎᒪᔨᐅᑲᐃᓐᓇᓂᐊᖅᑐᓂᒃ Baffin 

Caribou Committee, Joint Committee. 

ᑖᒃᑯᐊ ᒐᕙᒪᒃᑯ, ᓄᓇᕗᑦ ᒐᕙᒪᒃᑯᑦ, ᑐᓐᖓᕕᒃᑯᑦ, 

ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ, QWB-ᑯᑦ, HTO-ᓗ, 

ᑖᒃᑯᐊ ᐱᔪᒪᔭᖓᑦ ᒪᓕᒃᑐᒍ. ᐱᓗᐊᖅᑐᒥᒃ 

ᓴᖅᑭᖅᑐᖃᓚᐅᖅᑯᖅ 2013-ᖑᑎᓪᓗᒍ 

ᔫᓂᒥᐅᖅᑰᖅᑐᖅ ᐅᕝᕙᓗᑭᐊᖅ ᔪᓚᐃᒥ 2013.  

ᑕᐃᑲᓂ ᐊᐅᓚᔾᔭᕆᐊᕈᑎᔅᓴᖃᕆᐊᖃᓐᓂᕐᒥᒃ 

ᓇᓗᓇᐃᖅᑕᐅᓯᒪᔪᖃᖅᓯᒪᒻᒪᑦ ᑖᓐᓇ 2013-ᒥ 

ᑲᑎᒪᔩᑦ ᑕᐃᒃᑯᐊ ᓴᖅᑭᒻᒪᑕ ᐃᓐᓇᖃᖅᑐᑎᓪᓗ 

ᑐᒃᑐᓕᕆᔨᐅᓂᐊᖅᑐᑦ ᕿᑭᖅᑖᓗᒻᒥ.  

 

ᑕᐃᒪ ᐋᖅᑭᒃᓱᐃᓕᓚᐅᖅᑐᑦ ᖃᓄᖅ ᑐᒃᑐᐃᑦ 

ᖃᐅᔨᓴᖅᑕᐅᔪᓐᓇᕐᒪᖔᑦ  

ᓇᐃᓴᖅᑕᐅᔪᓐᓇᕐᒪᖔᑦ ᐊᒻᒪᓗ ᖃᓄᖅ 

ᐊᐅᓚᑦᔭᑦᑕᐅᒋᐊᕋᓱᒃᑲᔭᕐᒪᖔᑦ ᑐᒃᑐᐃ ᐅᓄᕐᓂᖏᑦ 

ᖃᑦᑏᓐᓇᐅᓂᖏᑦ ᒪᓕᓪᓗᒍ. ᑕᕝᕙ ᑕᐃᑲᓐᖓᓂᒃ 

ᑕᐃᒫᒃ ᐱᓯᒪᔫᒐᓗᐊᖅ. ᒪᒥᐊᒃᑲᓗᐊᖅᑐᖓ ᓇᓕᐊᒃ 

ᑐᓴᐅᒪᑦᑎᐊᓂᓐᖏᑉᐸᑦ ᑕᕝᕗᖓ ᑐᒃᑐᑦᑕᐃᓕᓂᖅ 

ᑎᑭᓪᓗᒍ.  

 

ᑭᓯᐊᓂᑦᑕᐅᖅ 2014 ᐅᑭᐅᖓᓂ ᑖᒃᑯᐊ 

ᕿᑭᖅᑖᓗᒻᒥ ᑐᒃᑐᓕᕆᓂᕐᒧᑦ 

ᑲᑎᒪᔨᐅᑲᐃᓐᓇᖅᓯᒪᔪᑦ ᐊᐅᓚᑦᑎᕙᓪᓗᓕᓚᐅᕐᖓᑕ 

ᐃᒫᖑᓈᕈᑎᓂᒃ. ᑕᐃᒪ ᑐᒃᑐᐃᑦ ᕿᑭᖅᑖᓗᒻᒥ 2014 

ᐅᑭᐅᖓᓂᒃ ᐊᕐᕌᓂᐅᓚᐅᖅᑐᖅ 

ᓈᓴᖅᑕᐅᓱᖓᒃᑲᓂᓪᓚᕆᓕᓚᐅᖅᑐᑦ 

ᑕᐃᒪᐃᒃᑲᓐᓂᖁᔭᐅᒻᒪᑕ 

ᓇᐃᓴᖅᑕᐅᓯᒪᒐᓗᐊᕆᓪᓗᑎᒃ ᓯᕗᓂᖓᓂ ᑐᒃᑐᐃᑦ.  

ᑕᐃᒪ ᐊᕐᕌᓂ ᑕᒪᓐᓇ ᑕᐃᒪᐃᓕᖓᓪᓗᓂ ᐊᒻᒪ 

ᐅᐱᕐᖔᒦᒻᒪᑦ ᓱᓕ ᑕᒫᓂ ᑐᒃᑐᓕᕆᓂᖅ ᔪᓚᐃᒥ 

2014 ᑲᔪᓯᒃᑲᓐᓂᓚᐅᕐᒥᔪᖅ ᐊᒻᒪᑦᑕᐅᖅ 

ᑲᔪᓯᒋᐊᓪᓚᑲᓐᓂᖅᑐᓂ 2014 ᓅᕖᕙᒥ 

ᐅᑭᐊᒃᓵᖑᓚᐅᖅᑐᖅ, ᐅᑭᐅᒋᐊᓕᖅᑎᓪᓗᒍ.  

 

ᑕᕝᕙᓂ ᖃᓄᖅᑑᕋᐅᑎᔅᓴᖃᑦᑎᐊᖅᑐᑎᒃ ᑐᒃᑐᐃᑦ 

ᓈᓴᖅᑕᐅᒌᖅᓯᒪᑦᑎᐊᓕᖅᑐᑎᒃ ᐊᐅᓚᑕᐅᒍᑎᔅᓴᐃᑦ 

ᓇᓗᓇᐃᖅᑕᐅᓯᒪᒐᓚᓕᖅᑐᑎᒃ ᑐᒃᑐᑦ 

ᖃᓄᐃᓕᖓᔪᔅᓴᐅᓂᐊᕐᒪᖔᑦ. ᑕᒪᒃᑯᐊ ᑕᕝᕘᓇ 

ᑕᐃᒪᐃᓕᖓᓇᓱᐊᓚᐅᖅᑑᒐᓗᐊᑦ. ᓄᓇᕗᑦ 

ᒐᕙᒪᒃᑯᑦᑕᐅᖅ ᐱᖓᓱᓂᒃ ᐊᑦᔨᒌᖏᑦᑐᓂᒃ 

ᐊᐅᓚᑦᑎᒍᑕᐅᒍᓐᓇᖅᑐᓂᒃ ᓴᖅᑮᓯᒪᐃᓐᓇᕐᖓᑕ 

ᐅᓪᓗᒥᒧᑦ. ᑕᐃᒪ ᐆᒪᔪᓕᕆᔨᕐᔪᐊᑯᓐᓄᑦ 

ᑐᓂᔭᐅᓚᐅᕆᓪᓗᑎᒃ ᑖᒃᑯᐊ ᖁᕕᐊᓱᒃᕕᐅᑉ 

ᐅᓪᓗᖏᓐᓂᓗ ᑕᐃᑲᓂ ᑲᖏᖅᖠᓂᕐᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᑎᓪᓗᒋᑦ. ᑖᓐᓇ 

ᐱᓕᕆᐊᕐᖑᓚᐅᕆᓪᓗᓂ. ᑕᐃᒪ 

ᑐᒃᑐᑦᑕᐃᓕᒋᐊᖃᕐᓂᖅ ᑕᐃᑰᓇ ᓴᖅᑭᓕᓚᐅᕐᒥᒻᒪᑦ 

ᑭᖑᓂᒐᒍᑦ ᑕᒪᒃᑯᐊ ᐃᓱᒪᔅᓴᖅᓯᐅᕈᑎᔅᓴᐃᑦ 

ᐊᑐᐃᓐᓇᕈᕆᐊᓪᓚᒃᓯᒪᓕᖅᑎᓪᓗᒋᑦ. 

 

ᑕᐃᒃᑯᐊ ᐆᒪᔪᓐᓂᐊᖅᑏᑦ ᓄᓇᓕᓐᓂ QWB-ᑯᑦ 

ᐱᕕᒃᓴᖃᑦᑎᐊᓚᐅᕐᒥᔪᑦ ᓇᒻᒥᓂᖅ ᐊᐅᓚᑦᑎᒍᒪᒍᑎᒃ 

ᑐᒃᑑᑉ ᒥᒃᓵᓄᑦ ᐱᔭᕆᐊᑐᔪᒃᑰᑎᓪᓗᒋᑦ ᑭᓯᐊᓂ 

ᐅᖃᑉᐸᒃᑲᒪ ᑕᐃᒫᒃ ᐅᖃᕈᓐᓇᕐᒥᔪᖓ ᓱᓕ ᐅᓪᓗᒥ 

ᓇᓕᑐᐃᓐᓇᖓ ᑖᒃᑯᐊ ᕿᑭᖅᑖᓗᒻᒥ 

ᐆᒪᔪᓐᓂᐊᖅᑏᑦ ᑲᑎᒪᔨᖏᑦ QWB-ᑯᓘᓐᓃᑦ 

ᐅᓪᓗᒥᒧᑦ ᓇᓗᓇᐃᖅᓯᓚᐅᖏᑦᑐᑦ ᖃᓄᖅ  



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2506 

 

 

ᑐᒃᑐᒥᒃ ᑲᒪᔪᒪᒻᒪᖔᕐᒥᒃ. ᑕᕝᕙ 

ᑕᐃᒪᐃᓕᖓᓇᓱᐊᖅᑐᒍᑦ.  

 

ᒪᒥᐊᒃᑲᓗᐊᖅᑐᖓ ᑕᐃᒫᒃ ᑭᓯᐊᓂ ᐊᑯᓂᐅᓪᓗᓂ 

ᓇᓗᓇᐃᖅᑕᕋ ᑭᐅᔾᔪᑎᒐ ᑐᑭᓯᒍᒪᓂᖓ 

ᓄᑲᒃᓴᑯᓗᒻᒪ ᒪᓕᒐᓕᐅᖅᑎᐅᑉ ᐃᓅᑉ ᐱᑦᔪᑎᒋᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑎᓯᐱᕆᒥ 

ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᖕᒪᑕ 

ᐊᑐᓕᖁᔭᒥᖕᓂᒃ ᐃᓕᔅᓯᓐᓄᐊᖅᓯᓚᐅᖅᐸᑦ ᑐᒃᑐᐃᑦ 

ᑖᒃᑯᐊ ᐸᖅᑭᔭᒃᓴᐅᓂᖏᓐᓄᒃ ᐊᑐᓕᖁᔭᒥᖕᓂᒃ 

ᐃᓕᔅᓯᓄᐊᖅᓯᓚᐅᖅᐸᑦ ᑎᓯᐱᕆᒥ 

ᑲᑎᒪᓂᖃᑦᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᐄ, ᑖᓐᓇ 

ᑕᐃᒪᐃᓚᐅᖅᑐᖅ ᐊᒻᒪᓗ ᑕᐃᓐᓇ 

ᑐᒃᑐᑦᑕᐃᓕᓂᐅᑲᐃᓐᓇᓂᐊᖅᑐᖅ ᑕᐃᒪᐃᓕᖓᓗᓂ. 

ᖃᐃᒻᒪᑦ ᑕᐃᒪ ᐊᖏᓚᐅᖅᑕᕋ. ᐊᒻᒪ ᑖᒃᑯᐊ ᑕᕙᓂ 

ᓄᓇᕘᒥ ᐆᒪᔪᓕᕆᖃᑎᒋᖃᑦᑕᓪᓚᕆᑦᑕᕗᑦ ᑕᒪᓂ 

ᖁᑦᑎᑦᑐᒦᕈᔪᑦᑐᑦ, ᓄᓇᕗᑦ ᑐᓐᖓᕕᒃᑯᓪᓗ, ᐊᒻᒪᓗ 

ᐆᒪᔪᓕᕆᔨᕐᔪᐊᒃᑯᑦ ᓄᓇᕘᒥ. ᑖᒃᑰᓪᓗᑕ 

ᐃᑲᔪᖅᑎᒌᓐᓂᕐᒥᒃ ᑕᕝᕘᓇ ᓴᖅᑭᕐᖓᑦ 

ᑕᐃᒫᑭᓯᐊᓂᐅᓪᓗᓂᓘᓕᓚᐅᕐᖓᑦ 

ᑕᐃᒪᐃᓕᖓᓚᐅᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑐᑭᓯᑦᑎᐊᖦᖤᕋᒪ NWMB-ᑯᑦ ᐊᑐᓕᖁᔭᖓᓐᓂᒃ 

ᐃᓛᒃ ᐃᓱᒪᒋᔭᐅᖁᔭᖓᑦ ᐊᑐᖅᖢᒍ 

ᑐᒃᑐᑦᑕᐃᓕᓕᓚᐅᖦᖤᖅᐳᒍᑦ ᕿᕿᖅᑖᓗᖕᒥᐅᑎᒍᑦ. 

NWMB-ᑯᑦ ᑕᐃᒪᐃᖁᔨᓪᓗᑎᒃ ᐃᓕᖕᓄᑦ ᐅᖃᕐᒪᑕ 

ᒥᓂᔅᑕᐅᓪᓗᑎᑦ. ᑖᓐᓇ ᑐᑭᓯᑦᑎᐊᖦᖤᕋᒃᑯ.  

ᐅᑯᐊᓕᑭᐊᕐᖓᐃ ᖃᓄᐃᒻᒪᑦ ᐅᕝᕙᓗᒃᑭᐊᖅ 

ᓇᐅᒃᑯᑦ ᑭᐊᖑᑯᐊᕐᖓᐃᑦ 

ᑐᑭᓯᐅᒪᖃᑎᒋᒍᓐᓃᖅᑕᕕᓂᖅᓯ ᕿᑭᖅᑖᓗᖕᒥ 

ᐊᖑᓇᓱᖕᓂᕐᒧᑦ ᑲᑎᒪᔩᑦ, QWB. ᐅᖃᖅᓯᒪᖕᒪᑕ 

ᐱᕙᓪᓕᐊᔪᑎᒍᑦ ᐅᖃᐅᓯᖃᖅᖢᑎᒡᓗ ᑕᒪᓐᓇᒎᖅ 

ᑕᑯᒃᓴᐅᑦᑎᐊᖏᓪᓚᕆᒃᑐᒃᑯ ᓲᕐᓗᓘᓐᓃᑦ 

ᑲᓐᖑᓇᖅᑰᔨᔪᒃᑯᑦ ᐱᓕᕆᐊᖑᓚᐅᕐᒪᑦ. ᓇᐅᒃᑯᑦ 

ᑭᐊᕐᖓᐃ ᑕᕝᕘᓇ ᐋᖅᑭᑦᑎᐊᖅᓯᒪᖏᑦᑐᖃᕐᓂᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒥᓪᓗ ᑖᒃᓱᒥᖓ ᐊᐱᕆᒐᕕᑦ. 

ᐊᖏᖃᑎᒌᒍᑏᑦ ᒪᓕᓪᓗᒋᑦ ᓄᓇᕘᑦᑖᕈᑎᒥᓃᑦ 

ᑕᐃᒃᑯᐊ ᓄᓇᕗᒥ ᐊᖏᕈᑎᒃᑯᑦ ᑖᒃᑯᐊ ᐃᓚᖓ 5 

ᐆᒪᔪᓕᕆᓂᕐᒥ. ᑖᓐᓇ ᐊᖏᖃᑎᒌᒎᒻᒦᑦᑐᖅ ᒥᓂᔅᑕ 

ᓄᓇᕗᑦ ᒐᕙᒪᒃᑯᓐᓄᑦ ᒥᓂᔅᑕ ᑕᕝᕙᓂ ᐱᕕᖃᕐᖓᑦ 

ᑐᒃᑐᑦᑕᐃᓕᑎᑦᑎᑲᐃᓐᓇᕈᓐᓇᓂᕐᒥᒃ. ᑕᒪᓐᓇ 

ᐱᑦᔪᑎᒋᓪᓗᒍ ᐆᒪᔪᖅ ᖃᓄᐃᑦᑐᑐᐃᓐᓇᐅᑉᐸᑦ 

ᐊᖏᖃᑎᒌᒍᑦ ᒪᓕᓪᓗᒍ.  

 

ᑭᓯᐊᓂ ᐊᓯᐊᒎᖏᑦᑐᖅ ᐃᒫᒃ ᐊᑦᔨᐅᖏᑦᑐᒥᒃ 

ᐱᑕᖃᓕᖅᑲᑦ ᐊᒻᒪᓗ ᐊᑦᔨᐅᖏᑦᑐᑰᓐᓂᖅ. ᑕᓐᓇ 

ᑐᒃᑐ ᐅᓄᖅᐸᓚᐅᕋᓗᐊᖅᑐᑎᒃ 

ᐊᒥᓲᕙᓚᐅᕋᓗᐊᖅᑐᑎᒃ 

ᖃᑦᑏᓐᓇᕈᑳᓪᓚᒃᓯᒪᕖᓐᖓᖅᑐᑎᒃ 

ᖃᑦᑏᓐᓇᒻᒪᕆᐅᓂᕋᖅᑕᐅᓕᖅᑐᑎᓪᓗ 

ᐃᓱᒫᓘᑕᐅᓯᒪᓪᓗᓂ. ᑖᓐᓇ ᑕᕝᕘᓇ 

ᐊᖏᖃᑎᒌᒍᑎᒃᑯᑦ ᐱᔪᓐᓇᕐᓂᖅ, ᖃᐅᔨᒪᔭᐅᒐᒥ 

ᑕᕝᕘᓇ ᐆᒪᔪᓕᕆᖃᑦᑕᑕᑦᑎᓐᓄᑦ, ᑕᓐᓇ 

ᐊᑐᑲᐃᓐᓇᖁᔭᐅᓪᓗᓂ, 

ᒫᓐᓇᑲᐃᓐᓇᓯᐅᑎᑐᐃᓐᓇᕐᒥᑦ.  

 

ᐊᒻᒪ ᑕᐃᓐᓇ ᑐᓴᐅᒪᖃᑎᒌᓐᓂᖅ 

ᑐᓴᐅᒪᑦᑎᐊᖏᓐᓂᕋᕐᓂᖅ ᐅᕙᖓᓕ 

ᓇᓗᒋᑦᑎᐊᖅᑕᕋ. ᑕᐃᒃᑯᐊ ᓇᓗᓐᓂᖅᑲᑕ QWB-

ᑯᓘᓐᓃᑦ ᐊᓯᖏᓪᓘᓐᓃᑦ ᖃᓄᖅ 

ᑐᓴᐅᒪᑦᑎᐊᓂᖏᒻᒪᖔᑕ ᑕᒪᔅᓱᒧᖓ ᓇᓗᒐᒪ, 

ᐱᔾᔪᑎᒋᓪᓗᒍ ᑕᓐᓇ ᑐᒃᑐᑕᐃᓕᔪᓐᓇᕐᓂᖅ 

ᐅᖃᐅᓯᐅᓕᑕᐃᓐᓇᓚᐅᓐᖏᓐᓂᖓ 

ᑐᒃᑐᓕᕆᓂᖅᑕᖃᖅᑎᓪᓗᒍ ᑕᒫᓂ ᕿᑭᖅᑖᓗᒻᒥ.  

 

ᓴᖅᑭᖃᑦᑕᓚᐅᕐᖓᑕ ᑕᒪᒃᑯᐊ ᐊᒻᒪ 

ᑐᒃᑐᐃᓈᕐᔪᒍᓐᓇᕐᓗᑎᑦ ᐱᕕᖃᑦᑕᖅᑯᑦ, ᐊᒻᒪᓗ 

ᓄᓇᐃᑦ ᓇᓗᓇᐃᖅᑕᐅᔪᑦ. ᐅᑯᐊ 

ᓇᓗᓇᐃᖅᑎᔅᓯᒪᓗᒋᑦ ᑐᒃᑐᕕᐅᖃᖃᑦᑕᔮᓐᖏᑦᑐᖅ 

ᑕᒪᓐᓇ ᐅᑭᐅᒃᑯᓘᓐᓃᑦ, ᐅᐱᕐᖔᒃᑯᓪᓘᓐᓃᑦ 

ᓄᕐᕆᐅᑎᓪᓗᒋᑦ ᐅᕝᕙᓘᓐᓃᑦ ᓄᓕᐊᖅᑎᓪᓗᒋᑦ. 

ᒪᑯᐊᕈᓘᔭᐃᑦ ᐋᖅᑭᒃᓯᒪᐃᓐᓇᓚᐅᕐᖓᑕ. 

ᑖᓐᓇ ᒪᒥᐊᓇᐅᒐᓗᐊᖅ QWB ᖃᓄᖅ 

ᑐᓴᐅᒪᑦᑎᐊᓂᖏᒻᒪᖔᖅ ᑭᐅᑎᒍᓐᓇᖏᓐᓇᒃᑯ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᑦᑕᐅᖅ 

ᓄᓇᓖᑦ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᐃᓚᖏᑦ 

ᐅᖃᖃᑦᑕᖅᓯᒪᖕᒪᑕ 

ᐱᕕᖃᖅᑎᑕᐅᓚᐅᓐᖏᑦᑎᐊᕐᓂᕐᒥᖕᓂᑦ ᑕᒪᑐᒧᖓ. 

ᖃᓄᐃᒻᒪᓪᓕᑭᐊᕐᖓᐃᑦ 

ᐱᕕᖃᖅᑎᑕᐅᓚᐅᓐᖏᓐᓂᕋᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑕᐃᒪᐃᓕᓯᒪᓂᖅ ᓇᒻᒥᓂᖅ QWB-

ᑯᓐᓂᓪᓘᓐᓃᑦ, ᐆᒻᒪᔪᕐᓂᐊᑎᒃᑯᓘᓐᓃᑦ 

ᑲᑎᒪᔨᖏᓐᓂᑦ ᑐᓴᐅᓚᐅᓐᖏᑦᑎᐊᕋᒃᑯᑦ.  

ᐱᕙᓪᓕᐊᔪᑎᒍᑦ ᑐᓴᕈᔪᖃᑦᑕᕋᓗᐊᕆᓪᓗᒍ.  

 

ᑕᕝᕙᓂᓕ ᑎᑎᖅᑲᖁᓪᓘᓐᓃᑦ ᑕᐃᒪᐃᓕᖓᓗᒍ 

ᐅᕙᓐᓄᑦ, ᐅᕙᖓ ᐊᓪᓚᕕᖓᓄᑦ 

ᖃᐅᔨᓚᐅᖅᓯᒪᓐᖏᓇᒃᑯ. ᐅᓇᖃᐃ 

ᐱᔾᔪᑎᒋᓪᓗᒍᐊᐃᑦ, ᑖᒃᑯᐊ ᑖᒃᑯᐊᓴᐃᓐᓇᐃᑦ ᑐᒃᑐᒥ 

ᐃᓱᒫᓘᑎᖃᓕᖅᑳᓚᐅᖅᑐᐃᑦ ᑐᒃᑐᑭᓐᓂᖓᓂᑦ, 

ᑖᒃᑯᐊᓴᐃᓐᓇᐃᑦ QWB, HTOs ᑕᒪᒃᑯᐊ 

ᕿᑭᖅᑖᓗᒻᒥ. ᑖᒃᑯᐊᓴᐃᓐᓇᐅᓗᑎᒃ ᑕᕝᕘᓇ 

ᐆᒪᔪᓕᕆᔨᕐᔪᐊᑯᓐᓄᑦ ᑖᒃᑯᐊ QWB-ᑯᑦ 

ᑭᒡᒐᑐᖅᑎᖃᕐᒥᒻᒪᑕ ᑕᕝᕙᓂ ᐆᒪᔪᓕᕆᔨᕐᔪᐊᑯᓐᓂᑦ 

ᑲᑎᒪᔨᖏᓐᓂᑦ, ᐊᒻᒪᑦᑕᐅᖅ ᓄᓇᕗᑦ ᑐᓐᖓᕕᒃᑯᑦ 

ᑕᐃᒫᔅᓴᐃᓐᓇᖅ ᑖᒃᑯᐊ ᐆᒪᔪᕐᓂᐊᖅᑎᕈᔪᐃᑦ 

ᑐᓐᖓᕕᒃᑯᑦ ᐊᑖᓃᑭᓪᓗᑎᑦ.  

 

ᑕᐃᒪ ᑖᓐᓇ ᐱᓪᓗᒍ ᓱᓕ ᖁᐊᖅᓵᓇᖅᑐᒥ 

ᐊᑐᖅᑐᖃᓚᐅᖏᒃᑲᓗᐊᕐᖓᓪᓕ ᖃᐅᔨᒪᔭᑦᑎᒍᑦ  

ᓲᖃᐃᒻᒪ 2009-ᒥᓂᒃ 2010 ᖃᐅᔨᓴᕐᓃᑦ 

ᑕᐃᒪᓐᖓᓂᑦ ᑲᔪᓰᓐᓇᖅᑐᑎᑦ.  

 

2013-ᒥᑦ ᑲᑎᒪᔨᕋᓛᖅᑖᕈᒪᒻᒪᑕ ᑖᒃᑯᐊᓴᐃᓐᓇᐃᑦ 

QWB-ᑯᓪᓗ, NTI-ᑯᓪᓗ, ᐆᒪᔪᓕᕆᔨᕐᔪᐊᑯᓪᓗ, 

ᒐᕙᒪᒃᑯᓪᓗ ᑐᒃᑐᓕᕆᓂᕐᒧᑦ ᑲᑎᒪᔨᑖᑦᑕᖅᑯᑦ.  

ᑖᓐᓇ ᐱᔾᔪᑎᒋᓪᓗᒍ ᐃᓱᒫᓘᑕᐅᓯᒪᔪᖅ. ᑕᐃᒪ 

ᑐᒃᑐᑦᑕᐃᓕᑲᐃᓐᓇᓂᕐᒧᑦ ᑎᑭᑎᓪᓗᒍ ᑕᒪᒃᑯᐊ 

ᓇᓗᓇᐃᖅᑕᐅᑕᐃᓐᓇᖅᓯᒪᓚᐅᓐᖏᒻᒪᑦ 

ᑐᒃᑐᑕᐃᓕᑲᐃᓐᓇᕈᓐᓇᕐᓂᖅ ᑕᕝᕙᓂ ᓄᓇᕗᑦ 

ᒐᕙᒪᒃᑯᑦ ᓇᓗᓇᐃᖅᓯᒪᔭᖏᓐᓂᑦ ᑖᓐᓇ 

ᐱᖓᔪᒋᔭᐅᖃᑦᑕᓚᐅᕐᖓᑦ. ᑕᐃᒃᑯᐊ ᒪᕐᕉᒃ 

ᑐᒃᑐᐊᔪᐃᓐᓈᕈᓐᓇᑎᑦᑎᒐᓗᐊᖅᑐᑎᒃ ᐃᒪᐃᑦᑐᒥ 

ᐋᖅᑭᒃᓯᒪᔪᖃᕈᓐᓇᕐᓂᒥᓂᖓᓄᑦ.  

 

ᓇᓗᑦᑎᐊᕆᕗᖓ ᖃᓄᖅ ᑕᐃᒃᑯᐊ 

ᖁᐊᖅᓵᖓᕈᔪᓐᓂᕐᒪᖔᑕ. ᑭᓯᐊᓂ ᑕᕝᕙ 

ᓂᕆᐅᓇᖅᑐᖅ ᐅᕙᓂ ᐃᖃᓗᓐᓂᑦ ᑲᑎᒪᒐᔪᒻᒪᑕ. 

ᐃᖃᓗᓐᓂ ᑲᑎᒪᑎᓪᓗᒋᑦ ᓄᓇᖏᓐᓅᕐᖓᑕ ᓄᓇᓖᑦ 

ᑐᓴᖅᑎᑕᐅᓐᓂᖏᑉᐸᑕ ᑕᐃᒪ ᐄ, ᓇᓗᓇᓐᖏᑦᑐᖅ 

ᖁᐊᖅᓵᖓᔪᖃᕈᓐᓇᖅᑐᖅ ᐅᓂᒃᑳᖅᑐᖃᕐᓂᖏᑉᐸᑦ 

ᓄᓇᖏᓐᓄᑦ.  

 

ᐊᒻᒪ ᓱᓕ 2014-ᒥᑦ 

ᐊᐅᓚᔭᐃᒋᐊᖅᑎᑎᒃᑲᓐᓂᓚᐅᕐᒥᒐᑦᑕ 

ᐊᕙᑎᓕᕆᔨᒃᑯᑦ ᓄᓇᓖᑦ 

ᐳᓚᕋᑕᐅᒃᑲᓐᓂᓱᖓᕐᓗᑎᑦ 2014-ᒥᑦ. ᑕᐃᒪ ᑖᒃᑯᐊ 

ᓄᓇᓖᑦ ᐅᐸᑦᑕᐅᑎᓪᓗᒋᑦ 400-ᖑᓐᖏᑦᑐᐃᑦ 

ᑲᑎᑦᑐᒋᑦ ᐳᓚᕋᒃᑐᖃᖅᑎᓪᓗᒍ ᓄᓇᓕᓐᓄᑦ 400-

ᖑᓐᖏᑦᑐᐃᑦ ᑲᑎᒪᔭᖅᑐᓚᐅᖅᑐᐃᑦ ᑲᑎᑦᑐᒋᑦ, 

ᑕᒫᓂᖃᐃ 380. ᐊᒻᒪ ᐅᕙᓂ ᐃᖃᓗᓐᓂ 

ᓴᖅᑭᖏᑦᑐᖅᑕᖃᖃᑦᑕᕐᓂᕆᐊᖓ 

ᑲᑎᒪᑎᑕᐅᒐᓱᐊᖅᑎᓪᓗᒋᑦ ᑐᑦᑑ ᒥᔅᓵᓄᑦ 

ᑐᓴᐅᒪᑎᑕᐅᒋᓪᓗᖓ. ᑕᒪᐅᖓ ᑭᓯᐊᓃᕋᔭᖅᑐᑦ 

ᐅᐸᒍᑎᓐᓂᖏᒃᑯᑎᓪᓗ ᐅᕝᕙᓗ ᓄᓇᓕᓐᓄᑦ 

ᑐᓴᐅᒪᑎᑕᐅᒋᐊᓕᐅᒐᓗᐊᑦ 

ᑲᔪᓯᑎᑕᐅᑦᑎᐊᓐᓂᖏᑉᐸᑕ ᑕᒪᓐᓇ.  

 

ᐅᕙᖓᓕ ᒥᓂᔅᑑᓕᖅᑐᖓ ᑐᑦᑐᓕᕆᓂᖅ 

ᕿᑭᖅᑖᓗᒻᒥᑦ ᓇᓗᓇᐃᖅᓯᒪᓕᖅᑕᕋ 

ᐱᖓᓱᐃᖅᑐᓗᐊᖅᑎᓪᓗᒍ ᑕᕝᕙᓂ ᒪᓕᒐᓕᐅᕐᕕᐅᑉ 

ᐃᓗᐊᓂ. ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ. ᐅᕙᖓᑑᖏᑦᑐᒃᓴᐅᔪᖅ 

ᐊᖑᓇᓱᒃᑐᓕᕆᔨᒃᑯᓐᓂ ᑎᑎᕋᐅᓯᐊᖃᑦᑕᖅᓯᒪᒐᒪ 

ᐊᑕᐅᓯᐅᖏᑦᑐᒥᒃ ᑕᐃᔅᓱᒧᖓ ᐊᐱᖅᑯᑎᒋᖃᐅᔪ 

ᒥᒃᓵᓄᑦ.  

 

ᐃᒃᓯᕙᐅᑖᖅ ᐅᓇ ᐊᐱᖅᑯᑎᒋᔪᒪᔭᕋ ᑖᒃᑯᐊ 

ᑐᒃᑐᑦᑕᐃᓕᒪᓕᕋᑦᑕ ᕿᑭᖅᑖᓗᖕᒥᑦ ᒥᔅᑐ 

ᕿᔪᒃᑖᕐᖑᓇ ᐅᖃᓚᐅᕐᒥᖕᒪᑦ 

ᑐᓴᐅᒪᑦᑎᐊᓚᐅᖏᓪᓚᕆᖅᑰᔨᖕᒪᑕᒎᖅ. ᖃᓄᕐᓕ 

ᓄᓇᓖᑦ ᑐᓴᖅᑎᓚᐅᖅᐱᓯᐅᒃ ᐅᓇ ᐊᑐᓕᓛᓕᖅᑐᖅ? 

ᖃᓄᐃᓕᐅᖅᖢᓯ ᑕᒪᑐᒥᖓ ᑐᓴᖅᑎᑦᑎᓚᐅᖅᐱᓯ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᕙᑎᓕᕆᓂᕐᒧᑦ 

ᒥᓂᔅᑑᔪᖅ ᒥᔅᑐ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑐᖏᓕᕆᔭᕋ ᐱᕕᖃᖅᑎᑕᐅᔪᓐᓇᖅᑲᑦ ᓇᕐᓗᖓᔪᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓇᕐᓗᖓᔪᖅ. 

 

ᓇᕐᓗᖓᔪᖅ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᒥᔅᑐ 

ᐃᓄᒃ ᖁᔭᓐᓇᒦᒃ. ᐱᓕᕆᕕᐅᑎᓪᓗᑕ ᓲᖃᐃᒻᒪ 

ᓂᕈᐊᖅᑕᐅᔪᒪᔪᑎᒍᑦ ᑕᐃᑰᓇ ᐅᖃᓘᑎᒃᑯᑦ ᑕᒪᓐᓇ 

ᐃᓱᒪᓕᐅᖅᑕᐅᖕᒪᑦ. ᐅᖃᓘᑎᒃᑯᑦ ᑐᐊᕕᕐᓇᖅᑐᒃᑯᑦ 

ᐱᓕᕆᓚᐅᖅᖢᑕ ᐊᒻᒪᓗ ᑭᖑᓂᖓᒍ ᑕᐃᒃᑯᐊ 

ᓄᓇᓕᐅᔪᑦ ᐃᒃᓯᕙᐅᑕᓕᐅᔪᑦ ᐊᒻᒪᓗ ᑲᑎᒪᓕᐅᔪᑦ 

HTO-ᑯᑦ QWB-ᑯᑦ ᐃᓚᐅᓪᓗᒋᑦ ᐊᒻᒪᓗ 

ᑐᓐᖓᕕᒃᑯᑦ ᑐᐊᕕᕐᓇᖅᑐᒃᑯᑦᑕᐅᖅ.  

 

ᒥᓂᔅᑐ ᑭᓯᐊᓂ ᐅᖃᓕᑕᐃᓐᓇᖅᐸᑦ ᐃᓄᓖᒫᓄᑦ 

ᖃᐅᔨᒪᔭᐅᓕᕐᓂᐊᖅᖢᑎᒃ. ᑕᐃᑰᓇᕈᓚᐅᖅᖢᑕ 

ᓄᓇᓕᐅᔪᑦ ᑐᓴᖅᑎᑦᑎᐊᓕᓚᐅᖅᑕᕗᑦ ᐊᒻᒪᓗ 

ᑖᒃᑯᐊ conservation  

officers-ᑯᑦᑕᐅᖅ ᐅᖃᓘᑎᒃᑯᑦᑕᐅᖅ 

ᐅᖃᓗᖃᑎᒋᓚᐅᖅᖢᑎᒍᑦ. ᑭᖑᓂᖓᒍᑦ 

enforcement-ᑯᑦ ᑕᐃᑰᓇ ᑎᑎᖅᑲᑎᒍᑦ 

ᑐᕌᖅᑎᓚᐅᖅᖢᑎᒍᑦ ᑭᖑᓂᖓᒍᑦ ᒥᓂᔅᑐ 

ᑐᓴᖅᑎᑦᑎᓚᐅᕐᒪᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᓐᓇ ᒥᓂᔅᑕᐅ 

ᑐᒡᓕᖓ ᐅᖃᐅᓯᕆᔭᐃᑦ ᓇᓗᓇᐃᒃᑲᓐᓂᕈᒪᓪᓗᒍ. 

ᓂᕈᐊᖅᑕᐅᓯᒪᔪᓯᒍ ᑲᑎᒪᓚᐅᖅᑐᓯᓚᕋᑖᕋᕕᑦ 

ᕿᑭᖅᑖᓗᖕᒥᑦ ᒪᓕᒐᓕᐅᖅᑎᑎᒍᑦ ᑲᑎᒪᖁᔭᐅᒐᑦᑕ 

ᑲᑎᒪᓚᐅᖅᓯᒪᒐᑦᑕ ᓱᓇᐅᕝᕙ ᐅᖃᐅᔾᔭᐅᓂᐊᓕᕋᑦᑕ 

ᐃᒪᐃᑦᑐᖃᓛᓕᕐᒪᒡᒎᖅ.  

 

ᑕᐃᔅᓱᒪᓂ ᒥᔅᑐ ᕿᔪᒃᑖᖅ ᐊᐱᖅᓱᖅᑎᓪᓗᒍ ᑕᒪᓐᓇ 

ᐅᖃᐅᓯᐅᓚᐅᕐᒥᖕᒪᑦ ᑐᑭᓕᐅᔾᔭᐅᓪᓗᓂ ᓲᕐᓗ ᒥᔅᑐ 

ᐃᓄᒃ ᐅᖅᑯᕐᒥᐅᓄᑦ ᑕᐅᔅᓱᒪᓂ 

ᑭᒡᒐᖅᑐᖅᑎᓐᖑᐊᖑᓚᐅᖅᓯᒪᖕᒪᑦ. 

ᐃᖅᑲᐃᓯᔪᒪᑐᐃᓐᓇᖅᖢᓯ ᐅᕙᓐᓂᒡᓗ ᐃᖅᑲᐃᓯᓗᖓ 

ᑕᐃᔅᓱᒪᓂ ᑲᑎᒪᑎᓪᓗᑕ ᐅᖄᓚᐅᑎᒃᑯᑦ 

ᓄᖅᑲᓕᕋᑦᑕ ᐊᐱᕆᓚᐅᖅᓯᒪᔪᖓ ᒥᓂᔅᑐ ᒪᐃᒃᒧᑦ 

ᐅᖄᓚᐅᑎᒃᑯᕇᕈᑦᑖ ᑐᓴᖅᑎᑦᑎᔪᓐᓇᕐᓂᐊᓕᖅᐱᑕ 

ᓈᓚᐅᑎᒃᑯᑦ? ᐋᒃᑲᒎᖅ. ᓂᓪᓕᖅᑕᐃᓕᑕᒎᖅ 

ᐃᓕᔅᓯᒎᖅ ᑐᓴᖅᑎᑦᑎᓛᕋᔅᓯ. ᑖᓐᓇ 

ᖃᐅᔨᒪᔭᐅᑦᑎᐊᖁᓪᓗᒍ ᒪᓕᒐᓕᐅᖅᑎᐅᓪᓗᑕ 

ᐅᖃᐅᔾᔭᐅᓚᐅᖅᓯᒪᔪᒍᑦ ᑐᓴᖅᑎᖅᑎᖏᓪᓗᑕᒎᖅ 

ᐅᕙᒍᑦ. ᐃᓕᔅᓯᒎᖅ ᑐᓴᖅᑎᑦᑎᓂᐊᕋᔅᓯ ᑕᐃᔅᓱᒪᓂ. 

ᑭᖑᓂᖓᒍᑦ ᐅᖃᕋᓱᖅᑰᔨᓕᕆᓪᓗᓯ 

ᒪᓕᒐᓕᕇᔩᓂᒃᑯᐊ ᑐᓴᖅᑎᑦᑎᒋᐊᖃᓚᐅᖅᑐᑦ. 

ᐅᖃᓚᐅᖅᓯᒪᔪᓯ ᐃᓕᔅᓯᒎᖅ ᑐᓴᖅᑎᑦᑎᓂᐊᖅᑐᓯ.  

 

ᑖᓐᓇ ᓄᓇᕗᑦᒥᐅᓄᑦ ᐱᓗᐊᖅᑐᒥᓗ 

ᕿᑭᖅᑖᓗᖕᒥᐅᓄᑦ ᖃᐅᔨᒪᔭᐅᑦᑎᐊᖁᔭᕋ. 

ᐊᐱᕆᓚᐅᖅᓯᒪᔪᖓ ᑐᓴᖅᑎᑦᑎᔪᓐᓇᖅᓯᕕᑕ ᑕᐃᒪ 

ᓈᓚᐅᑎᒃᑯᑦ. ᐋᒃᑲᒎᖅ ᐃᓕᔅᓯᒎᖅ  

ᑐᓴᖅᑎᑦᑎᓂᐊᖅᑐᓯ.  

 

ᑕᒪᓐᓇ ᑲᔪᓯᑎᓪᓗᒍ ᐊᓱᐃᓪᓛᒃ ᑐᒃᑐᑦᑕᐃᓕᓕᕋᑦᑕ 

ᕿᑭᖅᑖᓗᖕᒥ. ᖃᓄᖅ ᐱᓕᕆᖃᑎᒋᕕᓯᐅᒃ 

ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ 

ᑕᒪᓐᓇ ᐊᑐᖅᑕᐅᖁᓕᖅᑕᓯ 

ᐊᑐᖅᑕᐅᑦᑎᐊᕋᓗᐊᕐᒪᖔᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕᐅᔪᖅ 

ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᖁᔭᓐᓇᒦᓪᓗ 

ᑕᒪᓐᓇ ᐅᖃᐅᓯᕆᒐᕕᐅᒃ, ᓄᑲᔅᓴᑯᓘᒃ 

ᒪᓕᒐᓕᐅᖅᑎ ᐃᓄᒃ. ᐄ, ᑕᐃᔅᓱᒪᓂ 

ᐱᕕᑭᑦᑐᖅᓯᐅᕋᔭᓚᐅᕐᒥᒐᑦᑕᑦᑕᐅᖅ 

ᐃᓱᒪᔅᓴᖅᓯᐅᕈᑕᐅᓯᒪᓕᖅᑐᒥᒃ. ᑖᒃᑯᐊ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᓚᐅᖅᑎᓪᓗᒋᑦ. ᑕᐃᒪ 

ᑲᑎᒪᒌᖅᓯᒪᓕᖅᑎᓪᓗᒋᑦ ᐱᕕᑭᑦᑑᓚᐅᕐᒥᒐᑦᑕ. ᑖᓐᓇ 

ᐃᓱᒪᔅᓴᖅᓯᐅᕈᑎᒋᓪᓗᑎᒍ ᐊᓪᓚᕝᕕᒃᑕ ᐃᓗᐊᓂ.  

 

ᐅᓇᐅᓇ ᐃᖅᑲᐅᒪᒻᒥᒐᒪᑦᑕᐅᖅ, ᐄ 

ᓇᓗᓇᐃᓚᐅᖅᑎᓪᓗᑎᒍᑦ ᑕᒪᓐᓇ ᒐᕙᒪᒃᑯᓐᓄᑦ 

ᓴᖅᑭᑕᐅᓚᐅᖅᑎᓪᓗᒍ ᓇᓗᓇᐃᖅᓯᓚᐅᖅᓯᒪᔪᒍᑦ, 

ᑕᐃᒪ ᑕᒪᓐᓇ ᑐᓴᕋᔅᓴᕈᕐᓂᐊᕐᖓᑦ. ᐅᓇᐅᓇ 

ᒪᓕᒐᓕᐅᖅᑎᓂ ᐃᓚᐅᑎᑦᑎᔪᒪᓂᕆᓚᐅᖅᑕᕋ 

ᕿᑭᖅᑖᓗᒻᒥ ᑖᓐᓇ ᓲᕐᓗ ᑕᐃᒫᒃ ᐱᔪᒪᑐᐃᓐᓇᓂᕐᒧᑦ 

ᐱᓚᐅᖅᑐᖓ. ᑕᐃᒪᐃᒋᐊᖃᕐᓗᓂ 

ᒪᓕᒐᓕᐅᖅᑎᑐᐃᓐᓇᐃᑦ 

ᐃᒪᐃᓕᖓᔪᖅᑕᖃᔾᔮᖏᑦᑐᖅ.  

 

ᓲᕐᓗ ᐃᒫᖑᔮᖅᑐᖅ, ᑖᔅᓱᒥᖓ ᒪᓕᒐᓕᐅᖅᑎᓂᒃ, 

ᕿᑭᖅᑖᓗᒻᒥᐅᑦ ᒪᓕᒐᓕᐅᖅᑎᖏᓐᓂᑦ 

ᑐᓴᖅᑎᑦᑎᒐᓱᓚᐅᖅᑐᖓ 

ᑕᐃᒪᐃᓐᖏᒍᓐᓇᕐᕕᖃᕋᓗᐊᖅᑎᓪᓗᒍ. ᑕᒪᓐᓇ 

ᑐᓴᐅᒪᖃᑎᒌᓐᓂᖅ ᐱᔾᔪᑎᒋᓪᓗᒍ ᐅᕙᖓ 

ᐊᓪᓚᕝᕕᖓᓂᑦ ᐃᑉᐱᒍᓱᒃᑎᐊᕆᐊᖃᕐᓂᕗᑦᑕᐅᖅ  

ᒪᓕᒐᓕᐅᖅᑎᓂᒃ ᑖᓐᓇ ᐃᑉᐱᒋᓗᐊᑐᐃᓐᓇᕆᓪᓗᒍ.  

ᑕᐃᒪᐃᓐᖏᕕᖃᓚᐅᖅᑐᒍᑦ 

ᓇᓗᓇᐃᖅᓯᑐᐃᓐᓇᕈᓐᓇᑦᑎᐊᓚᐅᖅᑐᒍᑦ ᑖᔅᓱᒥᖓ 

ᐃᓱᒪᓕᐊᖑᔪᒥᑦ.  

 

ᐅᓇᓕᐅᓇ ᐅᖃᐅᓯᕆᒐᒃᑯ ᑐᓴᕋᔅᓴᓕᐊᖑᓂᖓᒍᑦ 

ᑖᓐᓇ ᑕᕝᕙ, ᑐᓴᕋᔅᓴᓕᐅᕐᓂᖅ ᑕᖅᑲᐅᖓ 

ᐅᖃᐅᓯᕆᔭᕗᑦ ᒫᓐᓇ, ᐊᐱᖅᑯᑕᐅᕋᑖᖅᑐᓂᓗ. 

ᐅᕙᖓ ᑕᐃᒪᐃᒍᒪᓂᑐᐃᓐᓇᑦᑎᐊᖓᓄᑦ 

ᒪᓕᒐᓕᐅᖅᑏᑦ ᑕᕝᕘᓇ ᐃᓚᐅᕕᖃᓚᐅᖅᑐᑦ. 

ᑕᐃᒪᐃᒍᒪᓚᐅᕋᒪ, ᑕᐃᒪᐃᒻᒪᑦ ᑕᐃᒫᔅᓴᐃᓐᓇᖅ 

ᐊᔾᔨᒌᒥ ᑐᓴᖃᑕᐅᒍᓐᓇᑦᑎᐊᓚᐅᖅᑐᑦ 

ᓇᓗᓇᐃᖅᓯᓕᖅᑲᑕ ᒐᕙᒪᒃᑯᑦ 

ᑐᒃᑐᑕᐃᓕᓂᐅᑲᐃᓐᓇᓂᐊᖅᑑᑉ ᒥᔅᓵᓄᑦ. ᑕᒪᓐᓇ 

ᐃᒫᒃ ᐅᖃᐅᔨᓐᓂᕈᑦᑕ, ᐄ 

ᑐᓴᖅᑎᑎᑦᑕᐃᓕᑲᓚᐅᕆᔅᓯ 

ᑐᓴᖅᑎᑦᑎᓚᐅᓐᖏᓂᔅᓯᓐᓂ. ᑖᓐᓇ 

ᑕᐃᒪᐃᓕᖓᓐᓂᖅᑲᑦ ᑕᐃᒪ ᐅᖃᖅᑯᖓ ᓲᖃᐃᒻᒪ 

ᑕᒪᒃᑯᓂᖓ ᑕᕝᕙᓂ ᒐᕙᒪᐅᑉ ᐊᐅᓚᓂᖓᓂᑦ 

ᒥᓂᔅᑕᐅᒐᓗᐊᖅᑐᖓ ᑖᒃᑯᐊᑦᑕᐅᖅ ᒥᓂᔅᑕᐅᖃᑎᒃᑲ 

ᑕᕝᕘᓇ ᑕᐃᒪᐃᓕᖓᓂᕐᒥᑦᑕᐅᖅ 

ᑕᐃᒫᔅᓴᐃᓐᓇᒃᑰᓚᐅᕐᒥᒻᒪᑦ, ᐱᓗᐊᖅᑐᒥᓪᓗ ᑕᓐᓇ 

ᓯᕗᓕᖅᑎᕆᔭᕗᑦ.  

 

ᑕᐃᒪ ᑕᐃᔅᓱᒪᓂ ᓄᓇᕗᑦ ᒐᕙᒪᒃᑯᑦ 

ᐱᕕᑭᑦᑐᓪᓚᕆᐅᓚᐅᕋᑦᑕ ᑐᓴᖅᑎᑦᑎᒋᐊᖃᓕᖅᑐᑕᓗ 

ᑕᒪᓐᓇ ᐱᔾᔪᑎᒋᓪᓗᒍ ᐃᓘᓐᓇᓂ ᐊᐅᓚᓐᖏᓇᑦᑎᒍ 

ᖃᓄᖅ ᑐᓴᕋᔅᓴᓕᐅᕐᓂᖅ ᑕᖅᑲᐅᖓ 

ᑐᒃᑐᑕᐃᓕᓂᐅᑉ ᒥᔅᓵᓄᑦ ᖃᓄᐃᓕᖓᒋᐊᖃᕐᓂᖓ, 

ᕿᓚᒥᐊᓗᒃᑯᑦ ᖃᓄᖅᑑᖅᑕᐅᑲᐅᖅᑐᓚᐅᕐᓂᖓ-

ᒋᐊᖃᕐᓂᖓᓗ ᑕᐃᒪᐃᒍᑎᖃᓚᐅᕐᖓᑦ. ᑖᓐᓇ 

ᐅᖃᒃᑲᓐᓂᕈᒪᑐᐃᓐᓇᖅᑕᕋ (ᑐᓵᔨᑎᒍᑦ) 

ᐱᑦᑎᐊᕈᒪᑐᐃᓐᓇᒧᑦ ᑕᐃᒪᐃᓚᐅᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓕᐊᓇᐃᑦ 

ᐱᓕᕆᕝᕕᓯ ᐅᔾᔨᕈᓱᒃᑐᑦ  

ᑕᐃᒪᐃᑦᑕᕆᐊᖃᕋᔅᓯ, ᒐᕙᒪᖃᕐᓂᐊᓚᐅᕋᑦᑕ 

ᐃᓄᖕᓄᑦ ᖃᓂᓐᓂᖅᓴᓄᑦ ᐃᓄᖕᓂᑦ 

ᑐᓴᐅᒪᑎᑦᑎᓂᖅᓴᐅᓂᒃ, ᐃᓄᖕᓂᑦ 

ᐃᓚᐅᑎᑦᑎᓂᖅᓴᓂᒃ ᐊᓕᐊᓇᐃᑦ ᐅᔾᔨᕈᓱᒃᑲᔅᓯ 

ᑕᐃᒪᐃᑦᑕᕆᐊᖃᕐᓂᔅᓯᓐᓂᒃ. ᖁᔭᒋᕙᒋᑦ ᑖᔅᓱᒧᖓ.  

 

ᐆᒥᖓ ᐊᐱᕆᒃᑲᓐᓂᕈᒪᓪᓗᖓ, ᐃᒃᓯᕙᐅᑖᖅ. ᑕᐃᒪ 

ᑐᒃᑐᑦᑕᕆᐊᖃᖏᓐᓇᑦᑕ ᓄᓇᓖᑦ ᐃᓚᖏᑦ 

ᐊᒃᓱᕈᓪᓚᕆᒃᑐᐊᓘᖕᒪᑕ ᓂᕿᒃᓴᖃᕐᓂᕐᒧᑦ. ᖃᓄᖅ 

ᐊᓯᐊᒍᑦ ᐃᑲᔫᑎᒃᓴᒥᒃ ᐃᓱᒪᒃᓴᖅᓯᐅᖅᓯᒪᖦᖤᕋᔅᓯ 

ᓲᖃᐃᒻᒫ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄᓛᒃ, ᑕᒪᐅᓇᑦᑕᐅᖅ ᐃᓅᓯᒃᑯᑦ ᓇᒻᒥᓂᖅ 

ᐊᑦᑐᖅᑕᐅᓯᒪᓪᓚᕆᑦᑐᖓ ᐊᖑᓇᓱᒃᑎᐅᓪᓗᖓ, 

ᐆᒪᔪᕋᓱᑦᑎᐅᓪᓗᖓ ᐊᑦᑐᖅᑕᐅᓯᒪᓪᓚᕆᑦᑐᖓ. 

ᑖᓐᓇ ᐅᖃᐅᓯᕆᔪᒪᓪᓗᒍ ᐊᖑᓇᓱᑦᑏᑦ ᑕᐃᒫᓪᓗᐊᖅ 

ᐃᑉᐱᒋᖃᑎᒋᒐᒃᑭᑦ, ᑖᔅᓱᒥᖓ ᐃᓱᒪᔅᓴᖅᓯᐅᓕᕋᒪ 

ᓲᕐᓗ ᐅᒻᒪᑎᒃᑯᑦ ᓇᒻᒥᓂ ᑲᐱᔪᖓ ᑐᒃᑐᑦᑕᐃᓕᓂᖅ 

ᐱᓪᓗᒍ, ᐃᒪᐃᓕᖓᔪᒦᓚᐅᕋᒪ. ᓲᖃᐃᒻᒪᐅᒐᓗᐊᖅ. 

ᑕᐃᒫᒃ ᑭᓯᐊᓂᐅᓪᓗᓂᓗ. ᒐᕙᒪᐃᓪᓗ ᐊᐅᓚᓂᖓ 

ᑕᐃᒫ ᑭᓯᐊᓂᐅᓪᓗ.  

 

ᓱᓕᑦᑕᐅᖅ ᑖᓐᓇ 2009 ᑕᑯᓗᒍ ᐊᕐᕌᒍᑦ 6-

ᖑᓕᕐᖓᑕ 2010 ᑐᒃᑐᑭᓪᓕᕙᓪᓕᐊᔪᒦᓚᐅᖅᑐᑦ, 

ᐅᒡᒋᐊᑦᑎᓕᓚᐅᖅᑐᑦ  

ᑐᒃᑐᑕᖃᑦᑎᐊᖃᑦᑕᖏᓐᓂᖓᓂᒃ, ᐱᖃᑕᐅᓪᓗᖓ 

ᖃᓄᖅᑑᓂᕐᒥᑦ ᓴᖅᑭᔮᖅᑐᖃᓕᕇᓚᐅᖅᑐᖅ 

ᑕᕝᕙᓐᖓᑦ ᒐᕙᒪᒃᑯᓐᓂᑦ ᑕᐃᔅᓱᒪᓂ. ᐸᓐᓂᖅᑑᒥ, 

ᐆᑦᑐᑎᒋᑐᐃᓐᓇᕐᓗᒍ ᐸᓐᓂᖅᑑᖅ ᑐᒃᑐᖏᑦ 

ᐊᑐᐃᓐᓇᖃᐃᓐᓇᐅᔭᓲᑐᖃᐅᒻᒥᒻᒪᑦ ᐅᕙᖓᓕ 

ᖃᐅᔨᔭᒃᑯᑦ. ᑕᐃᒪ ᑖᓐᓇ ᑕᐃᒪᐃᒍᓐᓃᕐᖓᑦ ᑖᒃᑯᐊ 

ᓄᓇᕗᑦ ᒐᕙᒪᒃᑯᓪᓗ, ᓄᓇᓕᓐᓄ Hᐋᒻᒪᓚᐅᔪᑦ 

ᐊᒻᒪᓗ ᐆᒻᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᐊᓕᐊᓇᐃᑦ 

ᓇᐅᔮᒥ ᑎᑭᓴᐃᒍᓐᓇᓚᐅᕐᖓᑕ 2010, 2009 

ᑕᒫᓂ, ᖁᕕᐊᓱᕝᕕᒻᒥ ᓂᕆᔭᔅᓴᐅᓂᐊᖅᑐᓂ.  

 

ᑕᒪᓐᓇ ᒫᓐᓇ ᑐᒃᑐᑦᑕᐃᓕᑲᐃᓐᓇᕐᓂᖅ ᐅᓇ 

ᐅᖃᐅᓯᕆᒃᑲᓐᓂᕈᒪᓪᓗᒍ. ᑐᒃᑐᑦᑕᐃᓕᓂᖅ 

ᑐᒃᑐᖃᓐᖏᑦᑐᒧᑦ ᐊᑑᑎᖃᓐᖏᒻᒪᑦ. ᑐᒃᑐᖃᓐᖏᑉᐸᑦ, 

ᑐᒃᑐᑦᑕᐃᓕᓂᖅ ᐊᑑᑎᖃᓐᖏᑎᐊᖅᑐᖅ. 

ᑐᒃᑐᖃᖅᑐᒥᑦ ᑭᓯᐊᓂ ᐃᑉᐱᓇᖅᑐᖅ. ᐅᓇ ᓄᓇᓖᑦ 

ᐊᔾᔨᒌᓐᖏᑦᑐᒥᑦ ᐊᖑᓇᓱᒃᑎᐅᓪᓗᑕ 

ᖃᐅᔨᒪᖃᑦᑕᐅᑎᓲᖑᓪᓗᑕ. ᐅᓇ ᐃᖃᓗᐃᑦ 

ᑕᐃᒫᔅᓴᐃᓐᓇᓕᒐᓚᑦᑐᒥᑦ ᑐᒃᑐᖃᑦᑕᐃᓐᓇᓚᐅᕐᖓᑕ 

ᐃᖃᓗᒻᒥᐅᑦ. ᐊᒻᒪ ᓄᓇᓖᑦ ᑕᒪᒃᑯᐊ 

ᑐᒃᑐᖃᑦᑕᑎᐊᓐᖏᑦᑐᐃᑦ ᖃᐅᔨᒪᓇᕆᓪᓗᑎᒃ.  

 

ᑕᐃᒪ ᑕᒪᓐᓇ ᖃᓄᖅᑑᓂᖅᑕᖃᕐᓗᓂ ᑭᓯᐊᓂᐅᒻᒪᑦ. 

ᑕᒪᔾᔭ ᑖᒃᑯᐊ ᒐᕙᒪᒃᑯᑦ ᐃᓗᐊᓂ ᑐᒃᑐᓕᕆᓃᑦ 

ᐃᓛᒃ, ᐃᓄᐃᑦ ᓂᕿᖃᕆᐊᖃᕐᓂᖏᑦ 

ᐱᔾᔪᑎᒋᓪᓗᒋᑦ ᐃᖅᑲᓇᐃᔭᖃᑎᒌᑦᑎᐊᕋᓱᐊᖅᐳᒍᑦ 

ᐊᒻᒪᓗ ᑖᒃᑯᐊ Family Services ᐊᒻᒪᓗ 

Economic Development. ᑖᒃᑯᐊ 

ᓇᓗᓇᐃᖅᓯᖃᑦᑕᓚᐅᕆᓪᓗᑎᒃ. ᒫᓐᓇ ᐃᒫᒃ 

ᑲᑎᒪᒐᑦᑕ ᑲᑎᒪᑎᓪᓗᒋᑦ 

ᐊᑐᐃᓐᓇᐅᑎᑦᑎᒐᓱᐊᕐᓂᐊᕐᒥᔪᐃᑦᑕᐅᖅ. ᐅᕙᒍᓪᓗ 

ᑕᐃᒪᐃᒻᒥᔪᒍᑦ.  

ᐊᒻᒪᓗ ᑕᕝᕙᓂ ᑮᓇᐅᔭᒥᒃ ᑐᒃᓯᕋᕈᑎᒋᔭᑦᑎᓐᓂ 

ᐊᑐᖅᑕᐅᖃᑦᑕᖅᓯᒪᔪᐃᑦ ᐊᕐᕌᒍᓂᑦ ᐊᓂᒍᖅᑐᓂ 

ᓄᓇᓖᑦ ᓂᕿᓂᑦ ᐱᔾᔪᑎᔅᓴᖏᑦ ᑕᕝᕙᓃᒻᒥᔪᑦ. ᓱᓕ, 

ᑕᐃᒪᐃᒻᒪᑦ. ᐄ, ᖃᓄᖅᑑᖅᑯᒍᑦ ᑕᕝᕙ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᕿᑭᖅᑖᓗᖕᒥ ᐃᓛᒃ, ᐊᖓᔪᒃᓴᑯᓘᒃ ᒥᓂᔅᑕ ᒪᐃᒃ, 

ᐃᓱᒪᑦᑕᐃᓕᒋᑦ ᐊᑲᐅᒃᓴᖏᑦᑐᐊᓘᔭᕆᐊᒃᓴᓐᓂᒃ 

ᑐᒃᑐᑦᑕᐃᓕᓂᕆᕐᓂᕐᒧᑦ. ᑖᔅᓱᒥᖓ 

ᐅᖃᐅᓯᖃᖏᓐᓇᒪ. ᐱᔾᔪᑎᖃᑦᑎᐊᖅᑐᖃᕌᖓᒥ 

ᑭᓯᐊᓂ ᐃᓱᒪᓕᐅᖅᑐᖃᓲᖑᖕᒪᑦ.  

 

ᑭᓯᐊᓂ ᐆᒥᖓ ᐊᐱᖅᓱᕈᒪᔪᖓ. ᐃᓛᒃ, 

ᖃᐅᔨᒋᐊᒃᑲᓐᓂᕈᒪᔪᖓ ᓲᕐᓗ ᑐᒃᑐᑦᑕᐃᓕᓕᕋᑦᑕ 

ᕿᑭᖅᑖᓗᖕᒥ. ᑕᕝᕙᓗᐊᓯᑦ ᓲᕐᓗ ᒪᕐᓚᑯᓂᒃ ᓂᕆᔩᑦ, 

vultures ᓲᕐᓗ, ᐊᑭᑦᑐᐃᓕᕇᖅᐳᑦ ᖃᖓᑕᔾᔪᑎᓂᒃ. 

ᓲᕐᓗ ᖃᐅᔨᒪᒐᒥᒃ ᓂᕿᓂᑦ ᑎᑭᓴᐃᖃᑦᑕᕐᓗᑕ 

ᑭᓯᐊᓂᐅᓂᐊᕋᑦᑕ ᕿᑭᖅᑖᓘᑉ ᐊᓯᐊᓂᑦ ᑐᒃᑐᒥ 

ᐱᓗᐊᖅᑐᒥᒃ.  

 

ᐊᑭᑦᑐᖅᑐᐊᓘᑲᐅᑎᒋᓪᓗᓂᓗᔪᕐᓗᐊᓯᑦ. 

ᐅᖃᖅᑑᒐᓗᐊᑦ ᐃᓛᒎᖅ ᑕᒫᓂ ᓇᖕᒥᓂᖃᕋᓱᖕᓂᖅ 

ᐊᑭᑐᔪᐊᓘᖕᒪᑦ. ᐅᕙᖔᓯᑦ ᐅᔾᔨᕆᑳᓪᓚᐅᔭᖅᖢᒍ.  

ᓲᕐᓘᑯᐊ ᐊᑕᐅᑦᑎᒃᑰᖅᑯᐃᔨᑦᑎᐊᖅᑐᑦ 

ᖃᐅᔨᒪᒐᓗᐊᖅᑐᖓ. ᐱᔮᕆᓐᖏᑦᑎᐊᖅᑑᒐᓗᐊᑦ.  

ᐊᑭᑦᑐᓯᑳᓪᓚᒡᔫᒥᕗᑦ ᓂᕿᓄᑦ ᐅᓯᔭᐅᔾᔪᑎᑦ. 

ᐱᔭᕇᖏᑦᑑᒐᓗᐊᓄᑯᐊ. ᑕᒪᓐᓇᐅᑎᓪᓗᒍ 

ᓇᓗᓇᓐᖏᑲᐅᑎᒋᖕᒪᑦ ᐊᒃᓱᕉᓴᓪᓚᕆᓕᒑᖕᒪᑕ. 

ᖃᓄᑭᐊᕐᖓᐃᑦ. ᓇᓗᓇᐃᖅᓯᓯᒪᐸᓗᓕᓐᖏᓚᓰ 

ᒪᐅᓇ ᐃᑲᔪᒃᑲᓐᓂᑐᐃᓐᓇᕆᐊᖃᖅᑐᒍ ᓄᓇᓖᑦ 

ᐃᓚᖏᓐᓄᑦ ᐱᓗᐊᖅᑐᒥᒃ ᐅᓇ ᐃᔨᒋᓕᕋᒃᑯᑦ.  

 

ᓲᕐᓗ  ᒥᑦᑎᒪᑕᓕᖕᒥᐅᑎᒍᓪᓗ 

ᐊᒃᓱᕈᖦᖤᐱᒃᑲᓗᐊᖅᐳᒍᑦ ᐃᒡᓗᓕᖕᒧᑦ 

ᖃᖓᑕᔪᓐᓇᕋᑦᑕ ᐅᕝᕙᓘᓐᓃᑦ ᓯᑭᑑᕈᓐᓇᕋᑦᑕ. 

ᑕᐅᕗᖓᓗ ᐅᖓᑖᓄᑦ ᑐᒃᑐᓕᐊᕈᓐᓇᕋᑕ. ᑭᓯᐊᓂ 

ᒪᑯᐊ ᐃᒻᒪᖃ ᑭᓐᖓᕐᒥᐅᑦ, ᐸᖕᓂᖅᑑᕐᒥᐅᑦ, 

ᐅᐊᑲᓪᓚᓗᐊᖑᒐᔭᖅᑰᕐᒪᑦ.  

 

ᖃᓄᑭᐊᕐᖓᐃᑦ ᐃᑲᔫᑎᒃᓴᐸᓗᖕᓂᒃ 

ᐃᓱᒪᒃᓴᖅᓯᐅᖅᓯᒪᓕᖅᐱᓯ ᑕᒪᑐᒧᖓ ᐅᕝᕙᓘᓐᓃᑦ 

ᓇᓗᓇᐃᖅᓯᓯᒪᓐᖏᓗᐊᖅᐱᓯ ᓱᓕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑑᔪᖅ 

ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ. ᐄᓛᒃ, 

ᑐᑭᓯᑦᑎᐊᖅᑐᖓ ᐅᖃᐅᓯᕆᔭᕐᓂᒃ. ᑕᖅᑲᒃᑯᓂᖓ 

ᐱᑦᔪᑎᖃᕋᑦᑕ ᑕᒪᑦᑕ. ᑕᐃᒪ ᑕᒪᓐᓇ ᓄᓇᕗᑦ 

ᒐᕙᒪᒃᑯᑦ ᐊᑐᐃᓐᓇᕈᖅᓯᒪᔭᖏᑦ ᑕᕝᕙᖓᓪᓕ 

ᐊᕙᑎᓕᕆᔨᒃᑯᓐᓂᑦ ᖃᐅᔨᒪᔪᖓ. ᒫᓐᓇ ᑮᓇᐅᔭᐃᑦ 

ᐊᑐᖅᑕᐅᖃᑦᑕᖅᑐᐃᑦ ᑕᒪᑦᓱᒧᖓ 

ᓂᕿᖃᕆᐊᖃᕐᓂᐅᑉ ᒥᒃᓵᓄᑦ ᒫᓐᓇ 

ᐊᑦᑐᖅᑕᐅᓯᒪᓂᖏᑦ ᓱᕐᕋᓗᐊᖅᓯᒪᖏᒻᒪᑕ.  

ᓇᓗᓇᕈᓐᓃᕈᑎᖃᒻᒥᔫᒐᓗᐊᖅ ᑕᐃᒃᑯᐊ 

ᖃᖓᑕᓲᓕᕆᔩᑦ ᐅᓯᖃᑦᑕᖅᑐᐃᑦ ᓂᕿᓂᒃ 

ᐊᑭᑦᑐᕆᐊᕆᓂᐊᕐᓂᖓ. ᑕᐃᒪ ᐊᓯᐅᔨᓂᐊᕐᒥᔪᖅ 

ᖃᓄᓕᒫᖅ ᓇᓗᓇᕈᓐᓃᕆᓪᓗᓂ. ᑖᓐᓇ 

ᐱᒋᐊᓕᕋᑖᖅᑑᓪᓗᓂ. ᑖᔅᓱᒪᖃᐃ 

ᑭᖑᓂᓪᓗᐊᑲᓪᓚᖓᒍᑦ ᖃᐅᔨᓇᖅᓯᔪᖃᕐᓂᐊᖅᑐᖅ 

ᖃᓄᖅᑑᕈᑎᔅᓴᒥᒃ.  

 

ᐊᒻᒪ ᑕᒪᑦᓱᒥᖓ ᐃᓄᐃᑦ ᓂᕿᖃᕆᐊᖃᓐᓂᖏᑦ 

ᐱᓪᓗᒋᑦ ᑕᒪᓐᓇ ᑲᑐᔾᔭᐅᑦᑎᐊᕈᔫᔭᕐᒪᑦ. ᑕᐃᒪᐃᒻᒪᑦ 

ᑕᐃᒫᑐᐊᖅ ᒫᓐᓇ ᐃᓛᒃ, ᓄᓇᕗᑦ ᒐᕙᒪᒃᑯᑦ ᑕᕝᕙᓂ 

ᐱᓕᕆᕕᖁᑎᕈᔪᖏᓐᓂ ᐊᑦᔨᒌᖏᑦᑐᓂ  

ᑲᒪᒋᔭᐅᑦᑎᐊᕈᔫᔭᕐᖓᑦ. ᓇᓗᓇᓐᖏᑦᑐᖅ 

ᐊᐅᓚᑦᔭᐃᒋᐊᒃᑲᓐᓂᕆᐊᖃᕈᑦᑕ ᖃᓄᑐᐃᓐᓇᖅ 

ᐃᓱᒪᒋᑦᑎᐊᕆᐊᖃᓐᓂᐊᖅᑕᕗᑦ ᑕᒪᓐᓇ. 

ᓄᓇᓕᓕᒫᓅᒐᓗᐊᖅ ᑕᐃᒃᑯᓄᖓ 

ᑭᖑᓂᖃᓈᕆᔪᓄᑦ ᓂᕿᒋᖃᑦᑕᖅᑕᒥᓄᑦ.  

 

ᑐᒃᑐᑦᑕᐃᓕᓂᖅ ᑕᒪᓐᓇ ᑐᒃᑐᑦᑕᐃᓕᑲᐃᓐᓇᕐᓂᖅ 

ᑕᒪᓐᓇᑦᑕᐅᖅ ᓇᓗᓇᓐᖏᑦᑐᖅ 

ᐅᖃᓚᐅᖅᓯᒪᒐᓗᐊᕐᕋᒪ ᒫᑦᓯᒧᖅᑲᐃ, 

ᐅᐱᓐᖓᔅᓵᒥᖃᐃ ᐊᑕᓂᐊᖅᑐᒋᓪᓗᒍ. ᓱᓇᐅᕝᕙ 

ᓈᓚᓐᓂᕐᒥᒃ ᐋᖅᑮᔪᖃᓐᓂᐊᖅᑐᖅ ᑕᕝᕙᓂ ᒫᑦᓯᒥ. 

ᐆᒪᔪᓕᕆᔨᕐᔪᐊᒃᑯᑦ ᒫᓐᓇ ᓈᓚᑦᑎᑦᑎᕗᑦ. ᑕᐃᒪ 

ᓂᓪᓕᐊᔪᓪᓚᕆᐊᓘᖃᑦᑲᕐᖓᑕ ᒫᓐᓇ ᑕᖅᑲᒃᑯᐊ 

ᐱᕕᔅᓴᖃᑦᑎᐊᖅᑐᑎᓪᓗ ᓇᓗᓇᓐᖏᑦᑐᖅ. 

ᑕᐃᑲᓐᖓᑦ ᐃᓱᒪᔅᓴᖅᓯᐅᕈᑎᔅᓴᒥᖅᑲᐃ 

ᑐᓂᔭᐅᒃᑲᓐᓂᓚᖓᒻᒥᔪᒍᑦ ᓂᖀᑦ ᐱᑦᔪᑎᒋᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᐊᕙᑎᓕᕆᔨᒃᑯᓐᓃᒻᓇᑦᑕ. ᒪᒃᐱᐊᓂᓕᒃ 4. 

ᐊᑎᖁᑎᒃᑲ ᒪᓕᒃᖢᒋᑦ ᒥᔅᑕ ᓲᔪᖅ. 

 

ᓱᔪᖅ: ᐊᓕᐊᓇᐃᕌᓐᓄᖔᒃ. ᐊᒻᒪᓗ ᑖᒃᑯᐊ 

ᐊᖏᔪᒃᓴᑯᓗᐊ ᑐᓐᖓᓱᑦᑎᐊᕐᓕ ᐊᒻᒪᓗ ᑖᓐᓇ 

ᓂᕐᓗᖓᔪᖅ ᐊᒻᒪᓗ ᑕᐃᖕᓇ ᑭᓇᑭᐊᖅ. 

ᑐᓐᖓᓱᒋᑦᓯ. ᖁᕕᐊᓱᒃᐳᒍᑦ ᐱᑦᔪᔾᔨᓇᓱᒃᑲᑦᑕ 

ᓄᓇᕘᒥᐅᓂᒃ ᑭᓐᖒᒪᔭᖏᓐᓂᒃ. ᑖᒃᑯᓂᖓᑑᖏᑦᑐᖅ 

ᐊᓯᖏᓐᓂᒡᓗ ᐊᒃᓱᕈᕋᑦᑕ. ᒪᓕᒐᓕᐅᖅᑎᐅᖃᑎᒐ 

ᐅᖃᓪᓚᒃᑎᓪᓗᒍ ᑕᒪᓐᓇ ᐃᓛᒃ ᐱᕐᔪᐊᖑᖕᒪᑦ, 

ᐱᕐᔪᐊᓪᓚᑦᑖᖑᓪᓗᓂᓗ ᐃᓅᓯᑦᑎᓐᓄᑦ.  

 

ᑕᐃᒪ ᑐᓴᖅᓯᒪᓕᕐᒥᒐᑦᑕ ᓱᓕᓐᖏᑦᑐᒥᒡᓗᑭᐊᖅ 

ᑕᒪᓐᓇ ᑐᒃᑐᓯᒪᔪᖃᖅᑐᖅ. ᐋᒪᐃᓐ, ᖃᓄᑭᐊᖅ. 

ᑐᒃᑐᑦᑕᐃᓕᓪᓗᑕᓗ. ᐱᑕᖃᓐᖏᓚᖃᐃ 

ᑕᐃᒪᐃᑦᑑᑎᓪᓗᒍ ᐅᓪᓗᒥ ᑐᒃᑐᑦᑕᐃᓕᒐᑦᑕ ᑕᐃᒪ 

ᓴᓐᖏᔪᒦᒃ ᐋᖅᑭᒃᓯᓯᒪᕕᓯ ᑕᒪᑐᒧᖓ 

ᓈᓚᖃᑦᑕᖏᒃᑯᑦᑕ ᑕᒪᑐᒥᖓ ᑖᓐᓇ ᑐᒃᑐᓐᓇᓱᖕᓂᖅ 

ᓈᓚᐅᓐᖏᑎᓪᓗᒍ, ᖃᓄᖅ ᐃᓱᒪᖅᓱᒥᐊᕐᓂᐊᖅᐸᑦ 

ᖃᓄᐃᓕᔭᐅᖃᑦᑕᕐᓂᐊᖅᐸᑦ? ᖃᓄᖅ ᑕᒪᑐᒥᖓ 

ᑐᑭᑖᖅᓯᒪᕕᓯ ᑐᒃᑐᓇᓱᒃᑕᐃᓕᓂᖅ ᐱᑦᔪᑎᒋᓪᓗᒍ? 

ᖃᓄᐃᓕᖓᓂᐊᕋᓗᐊᖅᐱᓯᓕᑭᐊᖅ ᑕᒪᑐᒧᖓ, 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ 

ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᓐᓇᑦᑕᐅᖅ ᖁᔭᓐᓇᒦᕈᒪᓪᓗᒍ 

ᒪᓕᒐᓕᐅᖅᑎᐅᖃᑎᕗᑦ ᐊᐱᕆᔪᖅ. ᐃᓛᒃ 

ᑐᒃᑐᑦᑐᐃᓕᓂᖅ ᐱᓚᐅᓐᖏᒃᑲᓗᐊᖅᑎᓪᓗᒍ ᑖᒃᑯᐊ 

ᐊᕙᑎᓕᕆᔨᒃᑯᑦ ᐆᒪᔪᓕᕆᔨᖏᑦ ᖃᓄᐃᑦᑐᕈᓘᔭᕐᓂᑦ 

ᓯᖁᒥᑕᐅᓕᖅᑐᓂᓘᓐᓃᑦ ᒪᓕᒐᕐᓂᑦ 

ᑐᒃᑐᐃᓇᐅᓐᖏᑦᑑᒐᓗᐊᒧᑦ ᑕᐃᒪᓐᖓᑦ ᑲᔪᓯᔪᒥᑦ 

ᖃᐅᔨᓴᐃᓐᓇᓲᖑᒻᒪᑕ ᑖᓐᓇ ᒪᓕᒐᖅ 

ᐆᒪᔪᓕᕆᓂᕐᒧᑦ ᐱᓪᓗᒍ.  

 

ᑕᐃᒪ ᑖᓐᓇ ᑐᒃᑐᑦᑕᐃᓕᓂᖅ 

ᓇᓗᓇᐃᖅᓯᒪᓕᖅᑎᓪᓗᒍᑦ ᒥᓂᔅᑕᐅᓪᓗᖓ ᑕᕝᕙᓂ 

ᑐᒃᑐᑦᑕᐃᓕᑲᐃᓐᓇᕐᓂᖅ. ᑕᒪᓐᓇ ᐆᒪᔪᓕᕆᓂᕐᒧᑦ 

ᒪᓕᒐᐅᔪᖅ, ᓄᓇᕗᑦ ᒐᕙᒪᒃᑯᑦ ᒪᓕᒐᖓ ᑕᐃᒫᒃ 

ᓱᓕ ᑕᕝᕗᖓ ᐊᑕᑐᐃᓐᓇᓚᖓᒻᒪᑦ, ᖃᓄᖅ ᐅᓪᓗᒥ 

ᐃᓕᖅᑯᓯᕆᓕᖅᑕᑎᓐᓂᑦ ᒪᓕᒐᖅ ᓴᖅᑭᕐᖓᑦ ᑕᐃᒪ 

ᑭᓯᐊᓂ ᓯᖁᒥᑕᐅᖃᑦᑕᓚᐅᓱᖓᕐᓗᓂ 

ᑲᔪᓯᓂᐊᖅᑐᖅ. ᑕᕝᕙ ᑕᐃᒪᐃᑦᑑᒥᒻᒪᑦ 

ᑐᒃᑐᑦᑕᐃᓕᑲᐃᓐᓇᕐᓂᖅ. ᒪᓕᒐᐃᑦ 

ᓴᓇᔭᐅᓯᒪᔫᔮᓲᖑᒻᒪᑕ ᐅᓪᓗᒥᐅᓕᖅᑐᖅ 

ᓯᖁᒥᑕᐅᔪᒫᕐᓂᐊᖅᑐᑎᑦ. ᑕᐃᒪᓗ ᑕᒪᒃᑯᐊ 

ᖃᐅᔨᓴᕐᓃᑦ ᐅᕝᕙᓘᓐᓃᑦ 

ᖃᐅᔨᓴᖅᑐᖃᓚᐅᖅᑎᓪᓗᒍ 

ᖃᓄᐃᓕᔭᐅᔪᖃᕆᐊᖃᕐᓃᑦ. ᒪᓕᒐᖅ ᑖᓐᓇ 

ᑕᐃᒪᐃᓕᖓᐃᓐᓇᕐᖓᑦ. ᑐᒃᑐᑦᑕᐃᓕᑲᐃᓐᓇᓂᕐᒧᓪᓗ 

ᑕᐃᒪᐃᑦᑑᒋᓪᓗᓂ. ᑕᒪᓐᓇ ᑕᐃᒫᒃ ᑭᐅᒍᓐᓇᖅᑕᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒧᖓ 

ᓂᓪᓕᐅᑎᖃᒃᑲᓐᓂᕐᓗᖓ. ᖁᔭᓐᓇᒦᑦᑎᐊᖅᐸᒋᑦ 

ᑕᒪᑐᒥᖓ. ᑖᓐᓇ ᐃᓱᒫᓗᒋᖅᑲᐅᒐᒃᑯ 

ᑐᑭᓯᓯᒪᔭᕋᓗᐊᕋ ᒪᓕᒐᖃᖅᑐᑦ. ᑕᒪᒃᑯᐊ 

ᐊᔾᔨᒌᓐᖏᑦᑐᑦ ᐆᒪᔪᕐᓂᐊᖅᑎᒃᑯᓪᓗ. 

ᐆᒃᑑᑎᒋᓗᒍᖃᐃ ᓄᓇᑦᑎᓐᓂ 

ᐃᒃᓯᓐᓈᕆᑦᑕᐃᓕᒪᑎᑦᑎᓂᕐᒥᑦ ᑲᑎᒪᔨᕋᓛᖃᐅᕐᒪᑕ 

ᓲᕐᓗ ᕿᒥᕐᕈᖃᑦᑕᖅᑐᓂᒃ ᑕᒪᒃᑯᓂᖓ 

ᐃᒪᐃᑦᑐᖃᕌᖓᑦ. ᑕᐃᒃᑯᐊ ᑕᐃᒪᐃᑦᑐᕕᓃᑦ 

ᐅᖃᐅᔾᔭᐅᕙᒃᖢᑎᒃ. ᑕᐃᒪᐃᑦᑑᑎᓪᓗᒍ ᑕᒪᑐᒥᖓ 

ᑕᐃᓐᓇ ᒪᓕᒐᖁᑎᒋᔭᓯ ᑕᐃᒪᓐᓇ 

ᐱᔪᓐᓇᕐᓂᖃᖅᑐᖅ. ᑕᐃᒪᓐᓇ ᑐᑭᓯᒐᒪ 

ᖁᔭᓐᓇᒦᖔᖅ.  

 

ᐅᓇ ᐊᓯᐊᓄᑦ ᓄᒃᑎᐊᕐᔪᓪᓗᖓ. ᐅᑯᐊ ᑕᕝᕙᓂ 

ᐊᕙᑎᓕᕆᔨᒃᑯᑦ 2014-18 ᑕᕝᕙᓂ 

ᐱᓕᕆᐊᖃᖅᑐᓂᒃ ᐸᕐᓇᐅᑎᔅᓯᓐᓂ ᐅᖃᖅᓯᒪᔪᖃᕐᒪᑦ  



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2513 

 

 

2014-15 ᐊᒻᒪ ᓯᕗᓪᓕᐅᔾᔨᓯᒪᓂᕋᖅᑕᐅᓪᓗᓯ 

ᕿᒥᕐᕈᓇᒃᖢᓯ ᐊᕙᑎᓕᕆᔨᒃᑯᑦ ᐊᖑᓇᓱᒃᐸᒃᑐᓄᑦ. 

ᑖᓐᓇ ᑕᐃᒪᓐᓇ ᑕᐃᒪᐃᑦᑑᑎᓪᓗᒍ ᑮᓇᐅᔭᑎᒍᑦ 

ᑕᒪᒃᑯᐊ ᐃᑲᔫᑕᐅᔪᑦ ᑭᓱᒧᓄᓇ ᑐᕌᖓᓪᓗᓂ 

ᑕᐃᒃᑯᓄᖓᖃᐃ ᓂᕿᓄᓇᐃᑦ ᑐᕌᖓᕙ? 

ᐅᕝᕙᓘᓐᓃᑦ ᑕᒪᒃᑯᓄᖓ ᒑᓯᑖᕈᑎᓄᑦ 

ᐊᖑᓇᓱᒋᐊᕐᓂᐊᕈᓂ ᒑᓯᑖᕈᑎ 

ᐃᑲᔪᖅᑕᐅᕝᕕᖃᖅᑐᖅ ᑭᓱᒥᓄᓇ 

ᑐᕌᒐᖃᓪᓚᑦᑖᖅᖢᓂ ᑕᒪᑐᒥᖓ ᐋᖅᑭᒃᓯᒪᕙ? 

ᑐᑭᓯᑎᑦᑐᓐᓇᖅᐱᖓ ᑖᔅᓱᒥᖓ ᐊᐱᖅᑯᑎᒋᔭᓐᓂᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑲᔪᓰᓐᓇᖅᑐᒥᑦ ᐊᐱᕆᖅᑰᕐᒪᑦ ᑖᔅᓱᒧᖓ 

ᑐᖏᓕᐅᑉ ᑐᖏᓕᒃᑲᓐᓂᖓᓄᑦ ᐱᖕᓴᓐ, ᓯᑏᕝ ᐅᓇ 

ᐊᑎᖓ ᓯᑏᕝ ᖃᐅᔨᒪᓂᐊᖅᑯᓯ. ᑖᓐᓇ 

ᑭᐅᖁᒐᓗᐊᖅᑐᒍ ᐱᕕᖃᖅᑲᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐱᖕᓴᓐ.  

 

ᐱᖕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐃᓄᐃᑦ ᓂᕿᖏᓐᓂᑦ ᓯᐊᕐᒪᖅᑎᕆᒐᓱᖕᓂᕐᒧᑦ 

ᐱᓕᕆᓂᐅᔪᖅ ᐊᐅᓚᑕᐅᖃᑦᑕᖅᑐᖅ 

ᐱᕙᓪᓕᐊᔪᓕᕆᔨᒃᑯᑦ, ᐃᖏᕐᕋᔪᓕᕆᔨᒃᑯᑎᒍᑦ. 

ᐊᐅᓚᓐᖏᓇᑦᑎᒍᑦ. ᖃᐅᔨᒪᔮᓗᒋᓐᖏᑕᕋᓗᐊᕋ 

ᑭᓯᐊᓂ ᖃᐅᔨᒪᔪᖓ ᑮᓇᐅᔭᖃᖅᑎᑦᑎᓲᖑᖕᒪᑦ 

ᓄᓇᓕᖕᓂᑦ. ᓄᓇᓖᑦ ᓂᐅᕕᕈᒪᒃᐸᑕ 

ᓄᓇᓕᐅᖃᑎᒥᓂᒃ ᐃᓄᒃᓯᐅᑎᓂᑦ, 

ᖃᖓᑦᑕᐅᑎᖏᓐᓄᑦ ᐊᑭᓕᐅᑎᒃᓴᐅᓯᓐᓈᕐᓗᑎᒃ. 

ᐊᔾᔨᒌᓐᖏᑦᑐᕈᓘᔭᕐᓄᑦ ᑐᕌᖓᖕᒥᔪᐃᑦ ᑕᕝᕙᓂ 

ᓇᓗᓇᐃᖅᑐᖅᓯᒪᔪᑦ. ᑭᓯᐊᓂ ᓴᖅᑭᔮᕈᑎᖓ ᐃᓄᐃᑦ 

ᓂᕿᖏᓐᓂᑦ ᐱᔾᔪᑎᐅᓂᐊᕐᒪᑦ ᓄᓇᓕᖕᓄᑦ, ᓄᓇᐃ 

ᐊᓯᖏᓐᓂᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᑕᐃᓐᓇ 

ᖁᔭᓐᓇᒦᒃ. ᑐᑭᓯᑎᑦᑎᐊᕐᒪᖓ ᑖᔅᓱᒥᖓ 

ᐊᐱᖅᑯᑎᒋᔭᓐᓄᑦ. ᖁᕕᐊᓱᒃᐳᖓ ᑕᒪᑐᒧᖓ 

ᐱᔭᕐᓂᖏᒻᒪᑦ ᑕᒪᓐᓇ ᐱᓕᕆᐊᕆᔭᕗᑦ. ᐊᒻᒪᓗ 

ᖃᐅᔨᒪᒋᑦᑎ ᐅᕙᒍᑦ ᖁᕕᐊᓱᖏᓪᓗᑕ  

ᐊᐱᖅᓱᖏᓐᓇᑦᑕ. ᐊᒻᒪᓗ ᑕᒪᓐᓇ ᐱᖅᑯᓯᐅᖕᒪᑦ.  

 

ᑕᐃᑲᓐᖓᑦ ᑕᐃᒃᑯᐊ ᐃᑦᑐᕆᓚᐅᖅᑕᕗᑦ 

ᖃᐅᔨᓚᐅᕐᒥᒐᒪ ᑐᒃᑐᖃᓐᖏᑦᑎᐊᒻᒪᕆᒃᑎᓪᓗᒍ. 

ᑕᐃᒃᑯᐊ ᓂᐅᕕᖅᑎᒃᑯᑦ ᑖᕙᓂ ᓄᓇᑦᑎᓃᑎᓪᓗᒋᑦ 

ᐱᑦᑕᐃᓕᑎᑦᑎᓚᐅᖅᓯᒪᖕᒥᖕᒪᑕ 1944 ᑕᒫᓂ 

1946. ᐱᑦᑕᐃᓕᑎᑦᑎᓚᐅᖅᓯᒪᖕᒥᔪᑦ ᐃᒪᓐᓇ 

ᐱᖁᔨᓐᖏᓚᑦᑖᖅᖢᑎᒃ. ᑕᐃᒪᐃᑦᑑᑎᓪᓗᒍ ᑕᒪᓐᓇ 

ᐊᑐᖃᑦᑕᐃᓐᓇᕐᒪᑦ ᐅᓪᓗᒥᒧᑦ. ᑕᒪᓐᓇ 

ᐋᓪᓚᔪᐊᕐᓇᖏᑦᑎᐊᕋᓗᐊᕐᒪᑦ ᑭᓯᐊᓂ 

ᐃᓄᒋᐊᒃᓯᓗᐊᕐᓂᕗᑦ ᒪᓕᒃᖢᒍ 

ᓂᕆᔪᒻᒪᐅᓂᖅᓴᐅᖅᑰᓕᖅᖢᑕᓗ ᒫᓐᓇᐅᔪᒥᒃ 

ᑕᒪᒃᑯᓂᖓ ᐃᓛᒃ ᐃᓐᓇᑐᖃᖅᑎᒍᑦ.  

 

ᑕᐃᒪᐃᑎᓪᓗᒍ ᑕᒪᓐᓇ ᐃᓱᒫᓗᖁᓐᖏᓚᔅᓯ. 

ᑕᐃᒃᑯᐊᓗ ᑐᓵᔪᑦ ᑕᐅᕗᖓᓕᒫᖅ ᑕᒪᓐᓇ 

ᑕᐃᒪᐃᔾᔮᖏᒻᒪᑦ. ᐋᖅᑭᓚᐅᖅᑎᓪᓗᒍᖃᐃ ᑕᒪᓐᓇ 

ᑐᑭᓯᓇᖅᓯᑦᑎᐊᖅᐸᑦ ᑐᓴᖅᑎᑦᑎᓛᖅᐱᓰ ᑕᒪᑐᒥᖓ? 

ᐃᒪᓐᓇ ᐋᖅᑭᒃᓯᕗᒍᑦ ᑕᖅᑭᖅ ᐅᓇᐅᓕᖅᐸᑦ 

ᐊᕐᕌᒎᓕᖅᐸᑦ ᑕᒪᓐᓇ ᐱᔪᓐᓇᖅᓯᔪᒫᖅᑐᓯ. ᑕᐃᒪᓐᓇ 

ᑐᕌᒐᖃᖅᐱᓰ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑖᓐᓇ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᕆᒻᒪᑦ. ᖃᖔᓗᓐᓂᑦ ᑕᒪᓐᓇ ᒫᓐᓇ 

ᐊᑐᖅᑕᐃᓐᓇᕆᒐᑦᑎᒍᑦ. 

 

ᒐᕙᒪᒃᑯᑦᑕᐅᖅ ᐊᑐᕐᖓᒍ ᐅᓇ ᐱᑦᔪᑎᒋᓪᓗᒍ 

ᑖᒃᑯᐊ ᐊᖏᖃᑎᒌᒍᑏᑦ ᒪᓕᓪᓗᒋᑦ 

ᐆᒪᔪᓕᕆᔨᕐᔪᐊᒃᑯᑦ ᓄᓇᕘᒥ.  



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2514 

 

 

ᑖᒃᑯᐊ ᐱᔪᓐᓇᐅᑎᖃᑦᑎᐊᕐᖓᑕ 

ᓈᓚᑦᑎᑦᑎᒋᐊᖃᕐᓂᕐᒥᒃ ᐊᒻᒪ ᑕᒪᓐᓇ ᑐᒃᑐ 

ᕿᑭᖅᑖᓗᒻᒥ ᑕᐃᒪᐃᑦᑐᑰᖅᑐᓂ ᒫᓐᓇ.  

 

ᑖᓐᓇ ᓈᒻᒪᓈᖅᑐᓪᓚᕆᐊᓗᒻᒪᓪᓕ ᐃᓚᖓᒍᑦ 

ᐅᕙᓐᓄᑦ ᓲᖃᐃᒻᒪ ᐆᒪᔪᓕᕆᔨᕐᔪᐊᒃᑯᑦ 

ᐊᖏᖃᑎᒌᒍᑏᑦ ᒪᓕᓪᓗᒋᑦ ᐱᔪᓐᓇᕐᓂᖃᑦᑎᐊᕐᖓᑕ 

ᑕᐃᒪᐃᑦᑐᒥᒃ ᐊᐅᓚᑦᔭᐃᓂᕐᒥᒃ. ᑕᐃᒪ 

ᓈᓚᒃᑎᑦᑎᓂᖓ. ᑖᓐᓇ ᑐᑭᓯᔭᐅᑦᑎᐊᑲᓐᓂᖁᓪᓗᒍ 

Public Hearing ᓄᓇᕗᑦ ᒐᕙᒪᒃᑯᑦ, 

ᐆᒪᔪᓕᕆᔨᕐᔪᐊᒃᑯᑦ ᓵᖓᓃᖃᑕᐅᑐᐃᓐᓇᑦᑎᐊᕋᑦᑕ 

ᑕᖅᑲᒃᑯᐊᑎᑐᑦ ᑐᓐᖓᕕᒃᑯᑎᑐᑦ, QWB-ᑯᑎᑐᑦ, 

HTO-ᑯᑎᑐᑦ. ᑭᓇᑐᐃᓐᓇᕐᓗ ᐃᓄᒃ. ᑕᕝᕙᓂ 

ᐆᒪᔪᓕᕆᔨᕐᔪᐊᒃᑯᑦ ᓵᖓᓃᑦᑐᒍᑦ ᓲᕐᓗ 

ᓈᓚᒃᑎᑦᑎᓂᖓᑕ.  

 

ᑕᐃᒪ ᐱᔭᕇᖅᑲᑦ ᐱᔭᕇᖅᑲᑕ ᓈᓚᒃᑎᑦᑎᓂᖅ 

ᐆᒪᔪᓕᕆᔨᕐᔪᐊᒃᑯᑦ ᓱᓕ ᑖᒃᑯᐊᓴᐃᓐᓇᐃᑦ 

ᑐᓴᖅᑕᒥᓂᕐᒥᓂᒃ ᓈᓚᒃᑎᑦᑎᓂᒃᑯᑦ 

ᖃᓄᖅᑑᕈᑎᖃᓐᓂᐊᕐᒥᒻᒪᑕ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑦ. ᑖᓐᓇᑦᑕᐅᖅ ᓄᓇᕗᑦ ᒐᕙᒪᒃᑯᑦ 

ᑐᓂᓯᒪᔭᖓ ᓈᓚᒃᑎᑦᑎᓂᒃᑰᖅᑐᖅ 

ᐃᓱᒪᔅᓴᖅᓯᐅᕈᑕᐅᓂᐊᕐᒥᒻᒪᑦ ᐃᓚᒋᔭᐅᓗᓂ 

ᑖᒃᑯᓄᖓ ᐆᒪᔪᓕᕆᔨᕐᔪᐊᒃᑯᑦ 

ᐃᓱᒪᔅᓴᖅᓯᐅᕈᑎᔅᓴᓂᔅᓯᒪᒻᒪᑕ ᓈᓚᒃᑎᑦᑎᓂᒃᑯᑦ.  

 

ᑖᓐᓇ ᐱᔭᕇᖅᑲᑦ ᐱᔭᕇᖅᑎᐊᖅᑲᑦ 

ᓂᕆᐅᖃᑕᐅᑐᐃᓐᓇᖅᑯᖓ ᖃᖓ ᑕᒪᓐᓇ 

ᑐᒃᑐᓕᕆᓂᖅ, ᑐᑦᑐᑦᑕᐃᓕᒪᑲᐃᓐᓇᕐᓂᖅ. 

ᖃᓄᖅᑑᕈᑎᔅᓴᒥᒃ ᓂᕆᐅᖃᑕᐅᑐᐃᓐᓇᖅᑯᖓ ᒫᓐᓇ 

ᑕᐃᒫᒃ ᑭᓯᐊᓂ ᑭᐅᔾᔪᑎᒋᔪᓐᓇᕋᒃᑯ. 

ᐋᖅᑮᔪᓐᓇᖏᓐᓇᑦᑕ ᒐᕙᒪᐅᒐᓗᐊᖅᑎᓪᓗᑕ ᒫᓐᓇ 

ᓈᓚᓐᓂᖅ ᐊᓂᒍᓚᐅᖏᓐᓂᖓᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᕙᑎᓕᕆᔨᒃᑯᑦ 

ᐱᓕᕆᕝᕕᐅᑉ ᓇᐃᓈᕈᑎᖏᑦ ᓕ4. ᐊᑎᖁᑎᒃᑲ 

ᒪᓕᒃᖢᒋᑦ ᒥᔅᑕ ᕿᔪᑦᑖᖅ. 

 

ᕿᔪᑦᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᔅᓱᒧᖓᑦᑕᐅᖅ ᐊᐱᕆᒋᐊᒃᑲᓐᓂᕈᒪᑐᐃᓐᓇᖅᑐᖓ 

ᑐᒃᑐᓕᕆᓂᐅᑉ ᒥᒃᓵᓄᑦ. ᑕᐃᒪᐃᓛᒃ 

ᐊᐱᖅᓲᑎᒋᓚᐅᕋᒃᑯ ᑕᒪᓐᓇ  

ᓄᓇᑦᑎᓐᓂ ᐊᑲᐅᒋᔭᐅᑦᑎᐊᖏᓐᓂᖓ 

ᑐᓴᐅᒪᔭᐅᑦᑎᐊᖏᓐᓂᖓ ᐱᑦᔪᑎᒋᓪᓗᒋᑦ. ᑖᒃᑯᐊ 

ᐅᖃᖅᓯᒪᔫᒐᓗᐊᑦ ᑕᒪᒃᑯᐊᒎᖅ 

ᑐᓴᐅᒪᑎᑕᐅᓇᓱᓚᐅᖅᑑᒐᓗᐊᑦ ᑭᓯᐊᓂ ᐅᖃᓚᐅᕋᒪ 

ᑎᑎᖅᑲᓂᒃ ᑕᑯᓯᒪᓚᐅᖏᓇᑦᑕ ᓄᓇᑦᑎᓐᓂᓕ 

ᒪᑐᓯᒪᓂᐅᓂᐊᖅᑐᒥᒃ ᑐᒃᑐᒐᓱᐊᕐᓂᕐᒧᑦ.  

 

ᐅᑯᐊᓕᖃᐃ ᐱᓕᕆᖃᑕᐅᓚᐅᖅᑲᑦ ᕿᑭᖅᑕᓃᒃᑯᑦ, 

ᑖᒃᑯᐊ ᕿᑭᖅᑖᓗᓕᒫᒥ ᑭᒡᒐᖅᑐᐃᔨᖃᓐᖓᑕ 

ᓄᓇᓕᓐᓂ. ᐅᑯᐊ ᕿᑭᖅᑖᓗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᓄᓇᓕᓕᒫᓂ ᑲᑎᒪᔨᖃᖏᒻᒪᑕ ᐊᒻᒪᓗ ᓄᓇᕗᑦ 

ᑐᓐᖓᕕᒃᑯᑦ ᓄᓇᕗᓕᒫᒧᑦ ᑭᒡᒐᑐᐃᓪᓗᑎᒃ. ᑖᒃᑯᐊ 

ᕿᑭᖅᑕᓃᒃᑯᑦ ᑲᑎᒪᔨᓕᑐᐊᑦᑎᐊᖑᒻᒪᑕ 

ᓄᓇᓕᓕᒫᓂᒃ. ᑖᒃᑯᐊ 

ᖃᓄᐃᓕᐅᖃᑕᐅᓚᐅᖅᑲᓪᓕᑭᐊᖅ ᑕᒪᑐᒧᖓ 

ᑐᒃᑐᓕᕆᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑑᔪᖅ 

ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᖃᐅᔨᒪᔭᒃᑯᑦ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᒃᑯᑦ ᐅᕙᖓᓕ ᖃᐅᔨᒪᔭᒃᑯᑦ 

ᑐᓴᕐᕕᒋᓚᐅᓐᖏᑕᒃᑲ ᐅᓪᓗᒥᒧᑦ. ᐅᕙᖓ 

ᐊᓪᓚᕝᕕᖓᓂᑦ ᑕᐃᒪᐃᑦᑐᒥ ᑐᓴᓚᐅᓐᖏᑦᑐᖓ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᙶᖅᑐᒥᑦ ᑕᐃᒫᒃ 

ᓇᓗᓇᐃᖅᓯᒍᓐᓇᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓛᒃ 

ᑕᒪᒃᑯᐊᓗ ᓄᓇᓖᑦ ᐆᒪᔪᕐᓂᐊᖅᑎᓖᓐᓇᐅᓇᑎᒃ 

ᓄᓇᕗᓪᓗ ᐊᑯᓂᐊᓗᒃ ᑖᓐᓇ ᑭᒡᒐᑐᖅᑕᕋ  



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2515 

 

 

ᐊᑯᓂᒻᒪᕆᐊᓗᒃ ᐆᒪᔪᕐᓂᐊᖅᑎᖃᕈᓐᓃᖅᓯᒪᓪᓗᓂ, 

ᐆᒪᔪᕐᓂᐊᑎᓪᓚᑦᑖᒥ ᑕᒪᒃᑯᓂᖓ Wildlife Officer-

ᓂᕋᖅᑕᐅᔪᒥᒃ ᑭᓯᐊᓂ ᑕᒪᒃᑯᐊ 

ᐊᖅᑯᑕᐅᔭᕆᐊᖃᖅᑑᔮᕋᓗᐊᕆᓪᓗᑎᒃ 

ᐱᑕᖃᓐᖏᓐᓂᖓᓄᑦ.  

 

ᓇᐅᒃᑯᒃᑭᐊᖅ ᑎᑎᖅᑲᓂᑦ ᓱᒻᒪᑦ 

ᓴᖅᑭᑦᑎᓚᐅᓐᖏᒻᒪᖔᑕ ᑖᒃᑯᐊ 

ᐆᒪᔪᕐᓂᐊᑎᓪᓗᑯᓘᓐᓃᑦ ᑲᑎᒪᔨᖏᑦ, ᓱᒻᒪᑦ 

ᑎᑎᕋᕐᕕᐅᓚᐅᓐᖏᒻᒪᖔᑕ ᒪᑐᓯᒪᓂᐊᕐᓂᖓ 

ᐱᔾᔪᑕᐅᓗᓂ. ᑐᓴᓚᐅᖅᓯᒪᒐᑦᑕᓕ ᑭᓯᐊᓂ 

ᑕᓚᕖᓴᒃᑯᑦ ᑕᑯᓐᓇᖅᑐᑕ ᑕᕝᕙᓴᐃᓐᓇᕐᓗ ᑐᓴᖅᑐᑕ 

ᒪᑐᐃᔭᐅᓪᓗᓂᓗᒎᖅ ᓯᕗᓂᖓᒍᑦ 

ᑐᓴᐅᒪᓚᐅᓐᖏᑦᑎᐊᕋᑦᑕ. ᑕᒪᓐᓇ 

ᐊᑲᐅᓐᖏᓕᐅᕈᑎᒋᓪᓚᕆᓚᐅᕋᑦᑎᒍᓪᓕ ᓄᓇᑦᑎᓐᓂ. 

ᓱᒻᒪᒃᑭᐊᖅ ᑎᑎᖅᑲᓂᑦ ᓴᖅᑮᓚᐅᓐᖏᓚᑦ 

ᒪᑐᓯᓂᐊᕐᓂᕋᕐᓗᑎᒃ ᑐᒃᑐᒐᓱᐊᕐᓂᕐᒥᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᖁᔭᓐᓇᒦᓪᓗ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᐊᐱᕆᒻᒪᑦ ᑖᔅᓱᒥᖓ ᑖᓐᓇ ᑐᖏᓕᕆᔭᕋ ᑖᔅᓱᒧᖓ 

ᓇᓗᓇᐃᖅᓯᒋᐊᒃᑲᓐᓂᕈᓐᓇᖅᑲᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓂᕐᓗᖓᔪᖅ.  

 

ᓂᕐᓗᖓᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᖁᔭᓐᓇᒦᒃ ᒥᔅᑕ ᕿᔪᒃᑖᖅ. ᐃᓄᒃᑯᖓᐅᒐᓗᐊᖅ 

ᑖᒃᑯᐊ ᕿᑭᖅᑕᕐᔪᐊᕐᒥᐅᑦ Conservation Officer-

ᖃᓐᖏᒻᒪᑕ ᒫᓐᓇ. ᑕᒪᓐᓇ ᓯᕗᓂᑉᑎᓐᓂᑦ 

Conservation Officer-ᒥᑦ ᐃᓂᑖᕋᓱᒃᑕᕗ ᒫᓐᓇ. 

ᐊᒻᒪ ᑕᐃᒃᑯᐊᑦ QWB-ᑯᑦ ᕿᑭᖅᑕᕐᔪᐊᕐᒥᐅᑦ 

ᑕᐃᑲᓂ RWO-ᑯᓐᓂᑦ ᐃᒃᓯᕙᐅᑕᖏᑦ 

ᐃᓚᐅᓚᐅᖅᖢᑎᒃ ᐊᒻᒪᓗ ᐅᖃᖅᑐᖃᓐᖏᒻᒪᑦ ᐃᓛᒃ, 

ᒥᓂᔅᑕ ᐅᖃᖅᐸᑦ ᑕᐃᒪ ᐅᖃᕈᓐᓇᖅᓯᒐᓗᐊᖅᖢᑎᒃ.  

ᑭᓯᐊᓂᒃ ᑎᑎᖅᑲᒥᒃ ᑕᑯᔭᒃᓴᒥᑦ ᓱᓕ ᐃᓛᒃ 

ᑕᐃᑉᓱᒪᓂ ᐱᓚᐅᓐᖏᓐᓇᑉᑕ ᑭᓯᐊᓂ 

ᒪᑭᕝᕕᐊᖑᓂᐊᓕᖅᖢᓂᓗ ᐃᓛᒃ 

ᖁᕕᐊᓱᖕᓇᐅᑎᓪᓗᒍᓗ ᑕᕝᕘᓇ ᑎᑎᖅᑲᒥ 

ᐱᑕᖃᓚᐅᓐᖏᒻᒪᑦ ᐅᒡᒍᐊᕋᓗᐊᖅᐳᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᒥᓂᔅᑕ 

ᐅᖃᖅᑲᐅᒻᒪᑦ ᑕᒪᒃᑯᐊᒎᖅ ᑐᒃᑐᖃᓐᖏᑦᑐᒥᐅᑕᐃᑦ 

ᑐᒃᑐᖃᓐᖏᑦᑐᒦᑦᑐᓄᑦ ᑖᓐᓇ ᑐᒃᑐᑦᑕᐃᓕᓂᖅ 

ᐊᑦᑐᐃᖏᑦᑎᐊᕐᖓᑕ. ᑕᐃᒪ ᓄᓇᖃᕋᒪᓕ 

ᑐᒃᑐᖃᓐᖏᑦᑐᒥᑦ ᑐᒃᑐᓕᐊᓲᖑᓪᓗᑕᓗ 

ᐅᖓᓯᑦᑐᐊᓗᒻᒧᑦ ᑭᓯᐊᓂ, ᑕᒪᐅᖓ ᕿᑭᖅᑖᓗᒃ 

ᐃᑎᕕᑦᑐᒍᑦ ᑭᓯᐊᓂ ᑐᒃᑐᓕᐊᓲᖑᒐᑦᑕ ᐊᒻᒪᓗ 

ᑐᒃᑐᓕᐊᖅᓯᒪᓲᖑᓪᓗᑕ ᐊᑯᓂ.  

 

ᕿᓚᒥᐅᓂᕋᐃᓲᖑᒐᑦᑕᓕ ᑐᒃᑐᓕᐊᖅᓯᒪᔪᒥᒃ 

ᐱᓇᓱᐊᕈᓯᖅ ᐊᑕᐅᓯᖅ ᐊᐅᓪᓚᖅᓯᒪᑉᐸᑦ, 

ᕿᓚᒻᒥᐅᓂᕋᖅᑕᕗᑦ ᑕᕝᕙ ᓄᓇᑦᑎᓐᓂ 

ᑐᒃᑐᓕᐊᖅᓯᒪᔪᖅ ᐊᒻᒪᓗ ᖃᑦᑕᐅᔭᖅᔪᐊᕐᒥᑦ ᒑᓯᒥᑦ 

ᐊᑕᐅᓯᕐᒥᑦ ᐅᓯᓗᓂ ᑐᒃᑐᓕᐊᖅᑲᑦ ᒪᐅᖓᑦᑎᐊᖅ 

ᑐᒃᑐᓕᐊᕐᓂᕋᖅᑕᕗᑦ. ᑕᐃᒫᑎᒋ 

ᖃᓂᔅᓴᖏᑎᒋᒐᑦᑕᓕ ᓄᓇᑦᑎᓐᓂ ᑐᒃᑐᓂᑦ. ᑕᐃᒪ 

ᐅᖃᖅᑲᐅᒻᒪᑦ ᑕᒪᒃᑯᓂᖓᒎᖅ 

ᑐᒃᑐᖃᓐᖏᑦᑐᒥᐅᑕᕐᓂᒃ ᑖᓐᓇ ᒪᑐᓯᒪᑲᐃᓐᓇᕐᓂᖅ 

ᐊᑦᑐᐃᖏᒻᒪᑦ. ᑕᐃᒪᓕᖃᐃ ᕿᑭᖅᑕᕐᔪᐊᖅ 

ᐊᑦᑐᖅᑕᐅᓯᒪᖏᓚᖅ ᑐᒃᑐᒐᓱᐊᕐᓂᖅ 

ᒪᑐᓯᒪᓂᖓᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕᐅᔪᖅ 

ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ. 

ᐅᖃᖅᑲᐅᖏᓐᓇᒪ ᐊᑦᑐᖅᑕᐅᓯᒪᓐᖏᒋᐊᖓ. 

ᐅᖃᖅᑲᐅᔪᖓ ᐊᑑᑎᖃᓐᖏᑦᑐᖅ. 

ᑐᒃᑐᖃᓐᖏᑦᑐᒦᑉᐸᑦ ᑐᒃᑐᑦᑕᐃᓕᓂᖅ 

ᐊᑑᑎᖃᓐᖏᑦᑐᖅ, ᐃᒪᐃᓕᖅᑲᐅᔪᖓ. ᑐᒃᑐᖃᖅᑲᑦ 

ᐊᑑᑎᖃᕋᔭᖅᑐᖅ.  

 

ᑕᐃᒪ ᕿᑭᖅᑕᔪᐊᕐᒥᐅᑦ ᑐᒃᑐᓲᑦ ᖃᐅᔨᒪᔭᒃᑲ. ᑕᒫᓂ 

ᓄᓇᖓᑕ ᖃᓂᒋᔮᓃᑦᑐᖃᓐᖏᒃᑲᓗᐊᖅᑎᓪᓗᒍ, 

ᑐᒃᑐᑦᑐᖃᓲᖅ ᑕᐃᒪᓐᖓᓕᒫᖅ. ᑕᐃᓐᓇ ᐊᑖᑕᒪ 

ᐊᑖᑕᔅᓴᕆᓚᐅᖅᑕᖓ ᐸᐅᓗᓯ ᐊᖕᒫᓕᒃ 

ᑕᑉᐹᓃᓕᖅᑎᓪᓗᒍ ᐱᓗᐊᖅᑐᒥᒃ 

ᖃᐅᔨᒪᖃᑎᒌᓐᓇᓚᐅᕋᒃᑯ ᑕᒪᒃᑯᐊ ᑐᒃᑐᐃᑦ 

ᓇᒦᒻᒪᖔᑕ ᑕᐃᒪᓐᖓᓂᒃ 

ᖃᐅᔨᔭᐅᕚᓪᓕᖅᓯᒪᒻᒥᒻᒪᑦ.  

 

ᑖᓐᓇ ᐱᑦᔪᑎᒋᓪᓗᒍ ᑕᐃᒪ ᑖᓐᓇ 

ᑐᑭᓯᔭᐅᑦᑎᐊᖁᔭᕋ ᓇᒥᑐᐃᓐᓇᖅ 

ᑐᒃᑐᖃᑦᑕᕇᖅᓯᒪᓕᕐᒪᑕ. ᑕᒪᒃᑯᐊ ᓄᓇᓖᑦ 

ᑐᒃᑐᖃᖃᑦᑕᑦᑎᐊᓚᐅᖅᑑᒐᓗᐊᑦ ᓱᕐᓗ 

ᐅᑎᕐᔭᕆᐊᖅᑐᑎᒃ ᐃᓚᖏᑦ ᑕᐃᒪᐃᓲᖑᒻᒪᑕ 

ᕙᓚᐅᕋᓗᐊᕐᖓᑕ ᑕᐃᒪᐃᒍᓐᓇᐃᓕᒻᒪᑕ ᐅᓪᓗᒥ. 

ᑖᓐᓇ ᑕᐃᒫᒃ ᐆᑦᑑᑎᒋᑐᐃᓐᓇᖅᑲᐅᔭᕋ.  



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2516 

 

 

ᐅᖃᖅᑲᐅᖏᑦᑐᖓ ᐊᒃᑐᐃᔮᖏᑦᑐᖅ ᑭᓯᐊᓂ 

ᐊᑑᑎᖃᖏᒪᓪᓕ ᑐᒃᑐᖃᖏᑉᐸᑦ ᑐᒃᑐᑦᑕᐃᓕᓂᒃ. 

ᐃᒪᐃᓕᑐᐃᓐᓇᖅᑲᐅᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᔪᑦᑖᖅ. 

 

ᕿᔪᑦᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᑭᓯᔪᖓ. 

ᑐᑭᓯᕗᖓᖃᐃ ᕿᑭᖅᑕᕐᔪᐊᕐᒧᑦ ᑖᓐᓇ 

ᐊᑑᑎᖃᖏᑦᑐᖅ ᒪᑐᓯᒪᓂᖅ ᑐᒃᑐᖃᓐᖏᓇᑦᑕ 

ᖃᓂᒋᔭᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᐄ, ᖁᔭᓐᓇᒦᒃ. ᑕᐃᒪ 

ᕿᑭᖅᑖᓗᓕᒫᒧᑦ ᑖᓐᓇ ᐊᑐᖅᑐᖅ. ᕿᑭᖅᑖᓗᒻᒥ 

ᑖᒃᑯᐊ ᓄᓇᓖᑦ ᖁᓖᑦ ᓄᓇᓕᑦ ᐊᑦᑐᖅᑕᐅᓯᒪᔪᑦ 

ᑖᒃᓱᒧᖓ ᑐᒃᑐᑦᑕᐃᓕᓂᕐᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᔪᑦᑖᖅ. 

 

ᕿᔪᑦᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓛᒃ 

ᐅᖃᖃᑦᑕᕋᒪ ᐆᒪᔪᓐᓂᐊᖅᑎᖃᖏᓇᑦᑕᓕ 

ᓄᓇᑦᑎᓐᓂ ᖃᓄᕐᓕᑭᐊᖅ ᑕᐃᒪ 

ᖃᐅᔨᒪᔭᐅᖃᑦᑕᓂᐊᖅᑲᑦ ᑐᒃᑐᑦᑕᐃᓕᔪᑦ ᑕᒪᒃᑯᐊ.  

 

ᐅᖃᖅᑲᐅᒐᒪ ᐅᖓᓯᑦᑐᐊᓗᒻᒧᑦ ᑭᓯᐊᓂ 

ᑐᒃᑐᓕᐊᓲᖑᒐᑦᑕ. ᐃᖅᑲᓇᐃᔭᖅᑎᖃᓐᓂᐊᖁᖅᑲᐃ 

ᑕᒪᑐᒧᖓ ᖃᐅᔨᒪᓇᓱᐊᖃᑦᑕᓂᐊᖅᑐᓂᒃ 

ᑐᒃᑐᓕᐊᖅᑐᖃᖏᒃᑲᓗᐊᕐᒪᖔᑦ ᐅᕝᕙᓗ 

ᑐᒃᑐᑦᑐᖃᖏᒃᑲᓗᐊᕐᒪᖔᑦ ᑕᒪᒃᑯᓂᖓ 

ᐆᒪᔪᓐᓂᐊᖅᑎᖃᖏᑦᑐᓂᒃ. ᖃᓄᖅ  

ᖃᐅᔨᒪᔾᔪᑎᖃᕋᓱᐊᕐᓂᐊᖅᑲᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᓱᒪᓂ ᐅᖄᓚᐅᑎᒃᑯᑦ QWB-ᑯᑦ ᑖᒃᑯᐊ 

ᐊᒃᑐᖅᑕᐅᓂᐊᖅᑐᑦ QWB-ᑯᓃᑦᑐᑦ ᐅᖄᓚᐅᑎᒃᑯᑦ 

ᑲᑎᒪᒐᑦᑕ. ᑕᒪᓐᓇ ᐱᑦᔪᑎᒋᓪᓗᒍ 

ᑲᑎᒪᕈᑕᐅᖃᑦᑕᕐᓂᕆᓚᐅᖅᑕᖓ ᑐᒃᑐᓕᕆᓂᖅ 

ᕿᑭᖅᑖᓗᒻᒥ ᐃᓱᒫᓗᓇᖅᑐᒦᓕᕐᓂᖓᓄᑦ. ᑖᒃᑯᐊ 

ᑐᒃᑐᑦᑕᐃᓕᑲᐃᓐᓇᕐᓂᖅ ᐱᒋᐊᕐᓂᐊᓕᖅᑎᓪᓗᒍ 

ᑖᒃᑯᐊ ᕿᑭᖅᑖᓗᒻᒥ ᐆᒪᔪᓕᕆᔨᒃᑯᑦ QWB-ᑯᑦ 

ᐃᓚᐅᑦᑎᐊᓚᐅᕐᖓᑕ. ᑕᐃᒃᓱᒪᓂ ᐆᒥᖓ 

ᓯᕗᓂᒃᓴᖃᓚᐅᕋᑦᑕ ᑕᒪᒃᑭᑦᑑᔮᖅᑐᑕ ᑖᒃᑯᐊ 

ᐆᒪᔪᓐᓂᐊᑎᑯᓪᓗ ᓄᓇᓕᓐᓂ ᐊᒻᒪᓗ ᒐᕙᒪᒃᑯᑦ 

ᐆᒪᔪᓕᕆᔨᖏᑦ ᓄᓇᓕᓐᓂ. ᑕᐃᒪ 

ᐃᖅᑲᓇᐃᔭᖃᑎᒌᑦᑎᐊᕐᓂᐊᕐᕋᑦᑕ ᐃᓇᑦᑎᓪᓗᖓᓗ 

ᑕᐃᒫᒃ ᑕᒪᓐᓇ ᐱᒻᒪᕆᐊᓘᒻᒪᑦ ᑐᒃᑐ 

ᐃᓱᒫᓘᑕᐅᖅᑳᖅᓯᒪᒻᒪᑦ. ᑖᒃᑯᓇᓐᖓᑦ 

ᐆᒪᔪᓐᓂᐊᑎᒃᑯᓐᓂ ᕿᑭᖅᑖᓗᒻᒥ ᑖᓐᓇ ᐱᓪᓗᒍ 

ᑐᒃᑐᑭᓕᕐᓂᕐᖓᑦ ᕿᕿᖅᑖᓘᑉ.  

 

ᐃᖅᑲᓇᐃᔭᖃᑎᖃᑦᑎᐊᕈᒪᓚᐅᕋᒪᑦᑕᐅᖅ ᑕᒪᑦᓱᒧᖓ 

ᒥᓂᔅᑑᓪᓗᖓ. ᑕᐃᒪ ᑖᒃᑯᐊ ᓇᓗᓇᓐᖏᑦᑐᖅ ᑕᒫᓂ 

ᕿᑭᖅᑖᓗᒃ ᓇᓗᓇᐃᑐᐃᓐᓇᕈᓐᓇᕋᒃᑯ ᐊᑕᖏᓪᓗᒍ 

ᓇᓗᓇᐃᖅᑕᐅᖃᑦᑕᕇᖅᓯᒪᓚᐅᖅᑐᓂᓗ 

ᒪᓕᑦᑐᐃᓐᓇᐅᔮᖏᒻᒪᑕ ᓇᓗᓇᓐᖏᑎᐊᕐᖓᑦ ᐊᒻᒪ 

ᒪᓕᒍᒪᔪᑦ ᑕᕝᕙᐅᓂᐊᕐᕆᓪᓗᑎᒃ. ᑐᒃᑐᑦᑕᐃᓕᓂᖅ 

ᑐᓴᖅᓴᕈᑐᐊᖅᑲᑦ ᑕᐃᒪᐃᓕᖓᓂᐊᖅᑐᒥᒃ 

ᓂᕆᐅᓇᓕᓚᐅᕐᖓᑦ ᑕᐃᒪᓐᖓᓕᒫᖅ ᒪᓕᒐᐃᑦ 

ᑕᐃᒪᐃᑕᐅᒻᒪᑕ ᓇᒥᓕᒫᖅ. ᑕᐃᒪ ᑕᒪᓐᓇ 

ᐆᒪᔪᓐᓂᐊᑎᒃᑯᑦ ᑲᑎᒪᔨᖏᑦ 

ᐱᓕᕆᖃᑎᒋᑦᑎᐊᕈᒪᓯᒪᓪᓗᑎᒍ ᓄᓇᓕᓐᓃᖔᖅᑐᑦ, 

ᓄᓇᓕᓐᓃᑐᓪᓗ.  

 

ᑕᐃᒪ ᑕᒪᒃᑯᐊᓗ ᒫᓐᓇ ᖃᐅᔨᓴᕐᓃᑦ 

ᑲᔪᓯᓕᕇᖅᑐᑎᓪᓗ. ᑐᒃᑐᑐᖃᖃᑦᑕᕐᓂᖅ ᑕᒪᓐᓇ 

ᐱᑕᖃᐃᓇᓂᐊᖅᐸᓚᐃᒻᒪᑦ ᑕᒪᓐᓇ 

ᑕᐃᒪᐃᒃᑲᓗᐊᖅᑎᓪᓗᒍ. ᖃᐅᔨᓴᕐᓃᑦ ᑕᒪᒃᑯᐊ 

ᑲᔪᓯᔪᑦ ᐅᓪᓗᒥᒧᑦ, ᑕᐃᒪᓐᖓᑦ ᐱᑦᑕᐃᓕᓂᖅ 

ᐱᒋᐊᓚᐅᕐᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᓪᓗ 

ᒥᓂᔅᑕ ᑖᓐᓇ ᑕᒪᑐᒧᖓ ᑭᐅᑦᑎᐊᕐᖓᑦ. ᑕᐃᒪᐃᓛᒃ 

ᐅᖃᖅᑲᐅᒐᒪ ᐅᖓᓯᑦᑐᐊᓗᒻᒧᓪᓗ ᑐᒃᑐᓕᐊᓲᖑᒐᑦᑕ 

ᕿᑭᖅᑖᓗᒃ ᑕᒪᓐᓇ ᐃᑎᕕᑐᒍ ᑖᕙᓕ ᓄᓇᕕᒃ 

ᑖᕚᑦᑎᐊᑯᓘᓕᖅᑐᓂᐅᓲᖑᒐᑦᑕ ᕿᑭᑦᑖᓘᑉ ᐊᑭᐊ 

ᑎᑭᖏᓱᖓᑦᑎᐊᑐᐃᓐᓇᓲᕆᒐᑦᑎᒍᑦ. ᑕᒪᓐᓇ 

ᓇᓗᓇᖃᑦᑕᓐᖑᓱᒻᒪᑦ ᑐᒃᑐᓕᐊᖃᑦᑕᕐᓂᕗᑦ 

ᓱᕐᕋᔮᔪᔅᓴᐅᖏᒻᒪᓪᓕ ᓄᓇᑦᑎᓐᓂ ᑕᐅᕗᖓ 

ᐃᑳᖅᑕᐃᓕᑐᐃᓐᓇᑦᑎᐊᖃᑦᑕᕋᑦᑕᓕ ᓄᓇᕕᒃᒧ 

ᑕᒪᓐᓇ ᕿᑭᖅᑖᓗᓕᒫᖅ ᐃᑎᕕᑦᑐᒍ 

ᑐᒃᑐᓕᐊᓲᖑᒐᑦᑕ.  

 

ᐅᖃᖅᑲᐅᒐᒪ ᑕᐃᒪ ᕿᓚᒥᐅᓂᕋᐃᓲᖑᒐᑦᑕ 

ᐱᓇᓱᐊᕈᓯᖅ ᐊᑕᐅᓯᖅ ᐊᐅᓪᓚᖅᓯᒪᑉᐸᑦ 

ᑐᒃᑐᓕᐊᖅᓯᒪᓗᓂ. ᑕᐃᒪ ᖃᐅᔨᒪᓲᖑᔪᒍᑦ 

ᓇᒧᖓᖅᓯᒪᒻᒪᖔᖅ. ᑭᓯᐊᓂ ᑕᒪᒃᑯᓇᓐᖓᑦ 

ᖃᐅᔨᒪᔭᐅᖃᑦᑕᔮᓐᖏᓇᑦᑕᓕ ᓄᓇᑦᑎᓐᓂ 

ᐅᖓᓯᑦᑐᐊᓗᒻᒨᖃᑦᑕᕐᓂᕗᑦ ᐱᔾᔪᑎᒋᓪᓗᒍ ᓇᑭ 

ᑐᑦᑐᓚᑦᑖᕐᒪᖔᑦᑕ, ᐅᖃᖅᑲᐅᒐᒪ 

ᑖᕙᑦᑎᐊᑯᓘᓕᖃᑦᑕᕐᖓᑦ ᓄᓇᕕᒃ 

ᑐᒃᑐᓕᐊᕋᐃᒐᑦᑕ, ᑕᐅᕗᖓ 

ᐃᑳᔭᐃᖅᓯᒪᑐᐃᓐᓇᑎᐊᖃᑦᑕᕋᑦᑕ ᕿᑭᖅᑖᓘᑉ 

ᐃᓚᒋᓐᖏᑕᖓᓄᑦ. ᑕᐃᒪᓐᓇ ᑕᐃᒪᐃᑎᓪᓗᒍ ᑕᕝᕙ 

ᐊᐱᕆᕋᑖᖅᑯᖓ ᖃᓄᕐᓕ ᖃᐅᔨᒪᔭᐅᖃᑦᑕᓂᐊᕐᖓᑕ 

ᑕᒪᒃᑯᐊ ᑐᒃᑐᑦᑐᑦ ᕿᑭᖅᑖᓗᒻᒥᐅᖏᑦᑐᖅ 

ᐅᕝᕙᓘᓐᓃᑦ ᕿᑭᖅᑖᓗᒻᒥ ᑐᒃᑐᑦᑐᑦ ᓇᐅᒃᑯ 

ᖃᐅᔨᒪᔭᐅᖃᑦᑕᓂᐊᕐᒪᖔᑕ ᑕᒪᓐᓇ 

ᑐᑭᓯᐅᒪᔭᕆᐊᖃᖅᑰᕋᑦᑎᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᐅᓇ ᕿᑭᖅᑖᓗᑐᐊᑦᑎᐊᖅ ᒪᑐᓯᒪᔪᖅ 

ᓇᓗᓇᐃᖅᓯᒪᔪᖅ ᓯᓚᑖᓅᕈᒪᔪᖃᖅᑲᑦ 

ᐊᔪᓐᖏᑎᐊᖅᑐᑦ. ᑕᖅᑭᓕᒫᖅ ᑐᒃᑐᓕᐊᖅᓯᒪᒍᒪᒍᑎ 

ᑐᒃᑐᓕᐊᖅᓯᒪᔪᓐᓇᖅᑐᑦ. ᐊᑯᓂᐅᔪᒪᒍᑎ ᑕᐃᒫᑎᒋ. 

ᑕᒪᓐᓇ ᒪᑐᓯᒪᓐᖏᒪᓪᓕ ᓇᒧᖓᖃᑦᑕᕐᓂᖅ 

ᕿᑭᖅᑖᓘᑉ ᓯᓚᑖᓄᑦ. ᑕᐃᒪᐃᒻᒪᑦ ᑕᒪᓐᓇᓕ 

ᐱᔾᔭᐃᖅᑕᐅᓯᒪᓐᖏᑎᐊᕐᖓᑦ 

ᐅᖓᓯᑦᑐᓕᐊᕆᖃᑦᑕᕐᓂᖅ ᓲᕐᓗ ᕿᑭᖅᑖᓗᒃ 

ᑭᓯᐊᓂ ᓯᓚᑖᓄᑦ. ᑕᒪᓐᓇ ᐊᑐᖅᑕᐅᒐᔭᕐᓂᖅᑲᑦ 

ᖃᓄᐃᓐᖏᑎᐊᖅᑐᖅ.  

 

ᑖᒃᑯᐊ ᐃᒡᓗᓕᒃᓗ ᓴᓂᕋᔭᓪᓗ ᐆᑦᑐᑎᒋᓗᒍ 

ᑐᒃᑐᑦᑕᐃᓕᓂᕐᒥᑦᑕᐅᖅ ᐃᓛᒃ ᑐᒃᑐᓕᕆᓂᕐᒥᑦ 

ᕿᑭᖅᑖᓗᒻᒥᑦ ᐅᖃᖃᑕᐅᖏᓐᓇᑎᐊᖅᓯᒪᓪᓗᑎᒃ 

ᑕᐃᒪᐃᒻᒥᒪᑕ, ᐊᒻᒪᑦᑕᐅᖅ ᑖᕗᖓ 

ᐃᓗᐃᓪᓕᐅᓂᕋᖅᑕᑎᓐᓄᑦ ᓄᓇᕕᐅᓂᕋᖅᑕᐅᔪᒧᑦ 

ᑕᐃᒪ ᑖᕗᖓ ᑐᒃᑐᓕᐊᕈᓐᓇᑎᐊᖅᑐᑦ 

ᓴᓂᕋᔭᒥᐅᓪᓗ, ᐃᓪᓗᓕᖕᒥᐅᓪᓗ ᑕᒪᐃᑦᑐᖅ. 

ᑕᐃᒪᐃᒻᒪᑦ ᑕᐃᓐᓇ ᐃᑳᖅᕕᐅᖃᑦᑕᖅᑐᖅ 

ᐃᑳᕕᐅᔪᓐᓇᑎᐊᖅᑐᖅ ᑐᒃᑐᓕᐊᕈᒪᔪᓄᑦ 

ᕿᑭᖅᑖᓗᒻᒥᐅᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᐊᕙᑎᓕᕆᔨᒃᑯᑦ ᓇᐃᓪᓕᑎᖅᓯᒪᔪᑦ I-4 

ᖃᓪᓗᓈᑎᑐᑦ. ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᒥᓂᔅᑕ ᒪᐃᒃ, ᐃᖅᑲᓇᐃᔭᖅᑏᓪᓗ. ᐅᑯᓇᓂ 

ᐸᕐᓇᐅᑎᓂ ᒪᒃᐱᖅᑐᒐᖅ 140, ᐅᖃᐅᓯᖃᕐᒪᑕ 

ᐱᖓᓱᓄᑦ ᐊᕐᕌᒍᓄᑦ. ᑖᒃᑯᐊ ᒪᒃᓕᓐᑖᒃ ᑦᓵᓄᒥ, 

ᓇᓄᖏᑦ ᖃᐅᔨᓴᖅᑕᐅᓂᖏᑦ 

ᑲᔪᓯᑦᑎᐊᓚᐅᖅᓯᒪᖕᒪᑦ 2014-ᖑᑎᓪᓗᒍ. 

ᖃᐅᔨᑎᑕᐅᔪᒪᔪᖓ ᖃᓄᐃᓕᖓᓕᕐᒪᖔᑦ ᑕᐃᒃᑯᐊ 

ᓇᓄᐃᑦ ᖃᐅᔨᓴᖅᑕᐅᓚᐅᕐᓂᖏᑦ? McClintock 

Channel-ᒥᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᕙᑎᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᓐᓇ ᒥᓂᔅᑕᐅᑉ ᑐᖏᓕᐊᑕ ᐃᑲᔪᖅᑎᖓ ᒥᔅᑕ 

ᐱᖕᓴᓐ ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐱᖕᓴᓐ.  

 

ᐱᖕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᖅᐹᖅ ᐊᕐᕌᒍ ᖃᐅᔨᓴᕐᓂᕗᑦ ᐱᔭᕇᓚᐅᖅᑐᖅ 

ᐊᕐᕌᒎᓐᓄ ᓱᓕ ᒪᕐᕉᓐᓄᒃ ᖃᐅᔨᓴᒃᑲᓐᓂᓚᐅᕐᓗᑕ 

ᑐᑭᓯᑦᑎᐊᑲᓐᓂᕐᓂᐊᖅᑐᒍᑦ ᓇᓄᐃᑦ 

ᖃᑦᑎᐅᓕᕐᒪᖔᑦ ᑕᐅᕙᓂ, ᐅᕝᕙᓘᓐᓃᑦ 

ᐅᓄᖅᓯᕙᓪᓕᐊᒪᖔᖏᑦ, 

ᐃᓄᐃᓴᓪᓕᕙᓪᐊᒪᖔᖏᓪᓘᓐᓃᑦ. ᐊᕐᕌᒍᑦ ᑭᓯᐊᓂ 

ᐱᖓᓱᑦ ᓈᑉᐸᑕ ᑐᑭᓯᔫᒥᓂᐊᖅᑐᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐋᖁᐊᖅ.  

ᐋᖅᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᔅᓯᐅᕙᑦ ᑕᐃᒃᑯᐊ ᑐᑦᑐᑕᐅᔪᓐᓇᖅᑐᑦ ᑕᐅᕙᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓇᓗᓇᐃᖅᓯᒻᒪᑦ ᒥᔅᑕ ᐱᖕᓴᓐ ᑭᐅᖁᓪᓗᓂᐅᒃ.  

 

ᐱᒃᓯᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᐅᔪᖅ ᑐᑦᑐᑕᐅᔪᓐᓇᖅᑐᖅ ᒪᒃᓕᓐᑕᒃ-ᒥ 

ᐱᖓᓱᐃᕈᓐᓇᖅᑐᑦ ᑕᐃᑲᖓᑦ ᐃᑲᕋᓴᖓ. ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᐃᓱᒪᔅᓴᖅᓯᐅᕈᑎᒋᔭᖓ ᑕᒪᓐᓇ 

ᐊᓯᔾᔨᖅᑕᐅᔪᓐᓇᕐᒪᖔᑦ ᐅᓄᕐᓂᕆᔭᖏᑦ ᑖᒃᑯᐊ. 

ᓄᓇᕗᒻᒥ ᓄᓇᑖᕐᓂᕐᒧᑦ ᒪᓕᑦᑕᐅᓪᓗᑎᑦ ᑕᐃᒃᑯᐊ 

ᐊᖏᕈᑏᑦ ᐃᓱᒪᓕᐅᕈᑕᐅᓂᐊᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᖅᑯᐊᖅ.  

 

ᐋᖅᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᖃᓗᒃᑑᑦᑎᐊᕐᒧᑦ ᐅᖅᓱᖅᑑᕐᒥᐅᓄᓪᓗ 

ᐱᔭᐅᓇᓱᒻᒪᑕ. ᖃᓄᕐᓕ ᐱᔭᐅᓂᐊᖅᐸ? 

ᓱᖅᑯᐃᖅᓯᓯᒪᒐᒪ ᒪᕐᕉᓈᕐᓗᑎ ᐊᐃᑉᐸᖓ 

ᐊᑕᐅᓯᕌᕐᓗᓂ ᐊᕐᕌᒍ ᐊᑕᐅᓯᕐᒥ ᐊᕐᕌᒍᒥ 

ᐊᓯᔾᔨᖃᑦᑕᕐᒪᑕᒎᖅ ᑖᒃᑯᐊ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᕿᑎᕐᒥᐅᑦ ᐆᒪᔪᓕᕆᔨᒃᑯᓐᓄᑦ 

ᐃᓱᒪᔅᓴᖅᓯᐅᕈᑕᐅᖃᑦᑕᖂᖅᑐᖅ ᐊᐱᖅᑯᑎᒋᔭᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᔅᑕ 

ᐋᖅᑯᐊᖅ.  

 

ᐋᖅᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᖅ ᑖᒃᑯᐊ ᐋᖅᑭᓯᒪᓂᖃᖅᐸᑦ ᑖᒃᑯᐊ ᒪᕐᕉᒃ? 

ᐊᕐᕌᒍᒧᑦ ᐊᑕᐅᓯᕐᒧᑦ ᐅᖅᓱᖅᑑᕐᒥ 

ᒪᕐᕉᕌᕈᓐᓇᖅᖤᖅᐳᖅ ᐃᖃᓗᑦᑑᑦᑎᐊᕐᒥ 

ᐊᑕᐅᓯᕌᕈᓐᓇᖤᖅᐳᖅ ᐊᕐᕌᒍᒧᑦ ᐃᖃᓗᒃᑑᑦᑎᐊᖅ 

ᒪᕐᕉᕌᓕᕐᓗᓂ ᐅᖅᓱᖅᑑᖅ  

ᐊᑕᐅᓯᕌᓕᕐᓗᓂ. ᑖᓐᓇ 

ᓇᓗᓇᐃᖅᑕᐅᑦᑎᐊᑲᓐᓂᖁᑐᐃᓐᓇᖅᑕᕋ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ (ᑐᓵᔨᑎᒍᑦ): ᑐᖏᓕᕋ 

ᑭᐅᖁᕙᕋ ᑖᔅᓱᒧᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓂᕐᓗᖓᔪᖅ.  

 

ᓂᕐᓗᖓᔪᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᐋᖅᑯᐊᖅ. ᐄ, ᑕᒻᒪᓐᖏᑦᑐᖅ ᑕᒪᓐᓇ. 

ᕿᑎᕐᒥᐅᑦ ᐆᒪᔪᓕᕆᔨᖏᑦ ᑲᑎᒪᔨᖏᑦ 

ᐃᖃᓗᒃᑑᑦᑎᐊᖅ ᐅᖅᓱᖅᑑᖅ ᐃᓱᒪᓕᐅᓚᐅᕐᒪᑕ 

ᐊᕐᕌᒍᓄᑦ ᐊᓂᒍᖅᓯᒪᔪᓄᑦ ᑕᐃᒪᓐᓇ ᐊᕐᕌᒍᑕᒫᖅ 

ᓂᑭᑦᑖᖃᑦᑕᓂᐊᖅᑑᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐋᖅᑯᐊᖅ.  

 

ᐋᖅᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂᔅᓴᐃᓐᓇᖅ ᒪᒃᐱᒐᕐᒥ. ᐱᖓᔪᖓᓐᓂ ᐊᑖᓂ 

ᐅᖃᖅᓯᒪᒻᒪᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑖᒃᑯᐊ 

ᖃᐅᔨᓴᖅᑕᐅᔪᒪᓕᕐᒪᑕᒎᖅ ᐸᕐᓇᒃᓯᒪᔪᑦ. ᖃᐅᔨᒪᒐᑦᑕ 

ᐃᓄᐃᑦ ᓇᒻᒥᓂᖅ ᖃᐅᔨᓴᖅᑎᖃᕋᑎᒃ ᑭᓯᐊᓂ 

ᐃᓕᓴᕆᔭᐅᔾᔪᑎᖃᓐᖏᒻᒪᑕ ᐃᓐᓇᖅᐳᑦ ᑕᒪᒃᑯᐊ. 

ᑭᓯᐊᓂᓕ ᖃᐅᔨᒪᓂᖃᓪᓚᕆᒻᒪᑕ ᐃᓱᒪᑐᐃᓐᓇᖅ 

ᑕᐃᒪᓐᓇ ᐊᖑᒻᒪᑎᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ 

ᐊᑐᖅᑕᐅᓚᐅᖅᓯᒪᖅᑰᖏᒻᒪᑦ 2014-15 ᑐᖔᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᖓᑦ 

ᐊᕙᑎᓕᕆᔨᒃᑯᑦ, ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑐᖏᓕᕋ ᑖᔅᓱᒥᖓ ᑭᐅᓂᐊᕐᖓᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓂᕐᓗᖓᔪᖅ.  

 

ᓂᕐᓗᖓᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ 

ᖁᔭᓐᓇᒦᒃ,  

ᐋᖅᑯᐊᖅ. ᐄ, ᓱᓕᔪᖅ. ᐆᒪᔪᓂᒃ ᖃᐅᔨᓴᖅᑎᕗᑦ 

ᐃᖅᑲᓇᐃᔭᖃᑎᖃᖅᑐᖅ ᐊᖑᓇᓱᑦᑐᓕᕆᔨᒃᑯᓐᓂ 

ᐅᖅᓱᖅᑑᕐᒥ ᐊᒻᒪᓗ ᐃᖃᓗᒃᑑᑦᑎᐊᕐᒥ. 

ᓈᓴᐃᓕᕌᖓᒥ ᐊᐱᖅᓱᖃᑦᑕᖅᑐᑦ ᐊᖑᓇᓲᑎᓂᑦ 

ᑭᓱᓂᒃ ᑕᑯᖃᑦᑕᕐᒪᖔᑕ. ᑖᒃᑯᐊ 

ᐃᓱᒪᔅᓴᖅᓯᐅᖃᓯᐅᔾᔭᐅᖃᑦᑕᖅᑐᑦ ᐊᖑᓇᓱᑦᑏᓪᓗ 

ᓈᓴᐃᖃᑦᑕᖅᖢᑎᑦ ᑭᓯᐊᓂ ᐃᓄᐃᑦ 

ᖃᐅᔨᒪᔭᑐᖃᖏᑦ ᑕᒪᒃᑯᐊ 

ᖃᐅᔨᓴᖅᑕᐅᖃᑦᑕᖅᓯᒪᒻᒥᔫᒐᓗᐊᑦ ᐅᖅᓱᖅᑑᕐᒥ. 

ᑕᐃᒪᓐᓇᑦᑕᐅᖅ ᑕᕝᕙ ᐸᕐᓇᒃᓯᒪᒻᒥᔪᒍᑦ 

ᐱᖃᓯᐅᔾᔭᐅᓂᐊᕐᒪᑦ ᐃᓄᐃᑦ ᖃᐅᔨᒪᔭᑐᖃᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐋᖅᑯᐊᖅ.  

 

ᐋᖅᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕗᖓ ᓇᓂᕐᓂᒃ ᑕᑯᖃᑦᑕᓕᕋᖅᑕ ᐅᖅᓱᖅᑑᕐᒧᑦ 

ᑎᑭᖃᑦᑕᓕᖅᑐᑦ ᑎᑭᕌᖅᑐᑦ ᐅᓄᕐᓂᖅᓴᐅᓕᕐᒪᑕ 

ᐊᕐᕌᓂᓂᒃ. ᐃᓄᐃᑦ ᖃᐅᔨᒪᔭᑐᖃᖏᓪᓗ ᑕᒪᒃᑯᐊ 

ᑎᒍᒥᐊᖅᑕᐅᔪᑦ ᐅᖃᖃᑦᑕᕐᒪᑕ ᐃᓄᐃᑦ 

ᓇᓄᖃᕐᓂᕐᓴᐅᓕᕐᒪᒡᒎᖅ. ᓇᓄᓕᕆᔨᓯ 

ᐅᖃᖅᑕᖏᓐᓂᒃ ᐅᓄᕐᓂᕐᓴᐅᓪᓗᑎᒃ. ᑕᒡᕗᖓ 

ᐃᓱᓕᓚᐅᑲᓪᓗᒍ, ᐊᓯᐊᓄᐊᕐᓂᐊᕋᒪ. 2015-16 

ᐊᕐᕌᒍᐊ ᑖᓐᓇ ᑐᒡᓕᕆᒻᒪᒍ ᓈᓴᐃᓂᖃᖅᑎᓪᓗᒋᑦ 

ᑖᓐᓇ ᑐᒡᓕᕆᕙᐅᑉ ᐊᕐᕌᒍ? ᖁᔭᓐᓇᒦᒃ 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ 

ᐊᕙᑎᓕᕆᔨᒃᑯᓐᓄᑦ ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᑖᔅᓱᒧᖓ ᑐᖏᓕᕐᓄᑦ 

ᑭᐅᔭᐅᔪᓐᓇᖅᑲᑦ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᕐᓗᖓᔪᖅ.  

 

ᓂᕐᓗᖓᔪᖅ: ᐃᑲᔪᖅᑎᖓ ᑐᖏᓕᐅ ᐅᖃᖅᑲᐅᒻᒪᑦ 

ᓇᐃᓴᐃᑦᑎᐊᕐᓂᐊᕈᔅᓯ ᐃᓛ ᓇᐃᓴᐃᑦᑎᐊᕐᓂᐊᕐᐸᑕ 

ᐊᕐᕌᒍᓄᑦ ᐱᖓᓱᓄᑦ ᖃᐅᔨᓴᐃᔪᒪᔪᒍᑦ ᐊᕐᕌᒍᑦ 

ᐱᖓᔪᖓᓐᓄᑦ ᑎᑭᓐᓂᐊᖅᑐᑦ 16 17 ᑎᑭᓪᓗᒍ. 

ᖁᔭᓐᓇᒦᒃ,  

 

ᐃᒃᓯᕙᐅᑕᖅ: ᒥᔅᑕ ᐋᖁᐊᖅ. 

 

ᐋᖁᐊᖅ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᑕᐅᓯᒃᑲᓐᓂᕐᒥᒃ 

ᐊᐱᖅᑯᑎᔅᓴᖃᖅᑐᖓ, ᐅᖅᓱᖅᑑᑉ ᑲᑎᓐᖓᔪᓂᒃ 

ᐆᒪᔪᖅᑕᐅᔪᓐᓴᖅᑐᑦ ᑭᒡᓕᖓᓂᒃ 

ᐅᓄᕐᓯᒋᐊᖅᑎᑦᑎᓂᐊᕐᐸ ᐊᕐᕌᒍᒋᔭᑦᑎᓐᓂ 

ᐅᕝᕙᓗᓐᓃᑦ ᐊᕐᕌᒎᓛᖅᑐᖅ ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᐃᔅᓯᕙᐅᑖᖅ. ᑖᓐᓇ 

ᑐᖏᓕᕋ ᑭᐅᔪᓐᓇᖅᑲᑦ. ᖁᔭᓐᓇᒦᒃ, 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᕐᓗᖓᔪᖅ.  

 

ᓂᕐᓗᖓᔪᖅ: ᖁᔭᓐᓇᒦᒃ, ᒥᔅᑕ ᐋᖁᐊᖅ. ᑖᓐᓇ 

ᑐᖏᓕᖅ ᐅᖃᖅᑲᐅᒥᖕᒪᑦ ᐊᔾᔨᒌᖃᑦᑕᖏᑦᑐᑦ 

ᒫᓐᓇᐅᔪᖅ ᓵᖓᓃᒻᒪᑦ ᐆᒪᔪᓕᕆᔨᕐᔪᐊᒃᑯᑦ. 

ᖃᐅᔨᔭᐅᓚᐅᖅᑳᖅᑎᓐᓇᒋᑦ ᑕᐃᒃᑯᐊ 

ᖃᐅᔨᓴᖅᑎᑕᐅᔪᓂᑦ ᐆᒪᔪᓕᕆᔨᕐᔪᐊᑯᓐᓄᑦ 

ᐃᓱᒪᕐᓲᑎᒋᔭᐅᒻᒪᑦ. ᒫᓐᓇ ᑭᓯᐊᓂᓕ ᑕᐃᒪᓕ 

ᖃᐅᔨᒪᑕ ᖃᓄᖅ ᖃᐅᔨᔭᐅᔪᑦ ᖃᔅᓯᐅᓂᐊᕐᒪᖔᑕ 

ᖃᐅᔨᒪᓐᖏᑕᕗᑦ ᒥᓂᔅᑕᒧᐊᖅᑕᐅᔪᑦ.  

 

ᑕᐃᒃᑯᐊ ᑭᒡᓕᓯᓂᐊᖅᑐᑦ ᓇᐃᓴᐃᓚᐅᕐᓂᖓᑦ 

ᐱᔭᕇᕐᐸᑕ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᓐᓂ 

ᖃᐅᔨᓴᐃᓚᐅᕐᓗᑎᑦ ᐃᓱᒪᓕᐅᕈᒫᖅᑐᑦ. ᓱᓕ 

ᐊᕐᕌᒍᒥ ᐊᑕᐅᓯᕐᒥ ᖃᐅᔨᓴᐃᒃᑲᓐᓂᕆᐊᖃᕐᒪᑕ 

ᓇᐃᓴᐃᓗᑎᒃ ᐊᕐᕌᒍ  

ᐅᓂᒃᑳᑦ ᐃᖅᑲᓇᐃᖅᑕᐅᔭᕌᖓᑕ ᐊᕐᕌᒍᓕᒫᖅ 

ᐃᖅᑲᓇᐃᔭᖅᑕᐅᓇᓱᖃᑦᑕᕐᒪᑕ 

ᖃᐅᔨᓇᓱᖃᑦᑕᕐᓂᐊᕐᐳᒍᑦ ᐅᖅᓱᖅᑑᕐᒥᐅᑦ 

ᐊᑯᓂᑲᓪᓚᕈᓗᒃ ᐊᑦᑐᖅᑕᐅᓯᒪᓕᕐᒪᑕ ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᒪᓕᒃᖢᒋᑦ. 

ᐃᓵᒃᑐᖃᒃᑲᓐᓂᖂᓐᖏᒻᒪᑦ. ᒥᔅᑕ ᐃᓄᒃ 

ᑐᒡᓕᕆᓕᖅᑕᖓᓂ ᐊᐱᖅᓱᕐᓂᐊᖅᑐᖅ ᒥᔅᑕ ᐃᓄᒃ.  

 

ᐃᓄᒃ: ᐃᒃᓯᕙᐅᑖᖅ. ᑕᐃᒃᑯᐊ ᐊᐱᖅᓲᑎᒋᖅᑲᐅᔭᒪ 

ᐃᓚᖏᑦ ᐱᔭᕇᕈᑎᒋᓂᐊᖅᑐᓂᑦ ᑖᔅᓱᒧᖓ 

ᐊᐱᕐᓱᑲᓐᓂᒐᓛᕌᕐᔪᒍᒪᓪᓗᖓ 

ᑐᑭᓯᔭᕇᑦᑎᐊᕐᓂᐊᕋᒪ. ᑕᐃᒪ ᑭᖑᓪᓕᖅᐹᒥ 

ᐅᖃᓪᓚᒃᑲᒪ ᐅᖃᖅᑲᐅᒐᒪ ᕿᑭᖅᑖᓗᖕᒥᐅᑎᒍᑦ 

ᐊᕗᖓ ᕿᑭᖅᑖᓗᑉ ᐊᓯᐊᓄᑦ ᑐᒃᑐᓕᐊᕈᓐᓇᕋᑦᑕ, 

ᐸᐅᖓᐅᔪᒃᓴᐅᔪᕐᓗ ᖁᑦᑎᒃᑑᑉ ᕿᑭᖅᑕᖏᓐᓄᑦ 

ᕿᑭᖅᑖᓗᖕᒦᖏᒻᒪᑕ.  

 

ᐱᓗᐊᖅᑐᒥᒃ ᐅᖃᐅᓯᕆᔪᒪᔭᕋ ᐊᖕᓇ ᓴᓂᕋᔭᐅᑉ 

ᐅᖓᑖ, ᑲᓇᑕᐅᓂᕋᖅᑕᐅᕙᒃᑐᖅ ᐃᒡᓗᓕᖕᒥᐅᓂᑦ 

ᓴᓂᕋᔭᕐᒥᐅᓂᑦ. ᑕᐅᕗᖓ 

ᑐᒃᑐᓕᐊᖃᑦᑕᕈᓐᓇᕋᑦᑕᐃᓛᒃ ᖃᓂᒃᓴᕐᓂᖅᓴᐅᔪᑎᒍᑦ 

ᐱᔭᕆᐊᑐᔪᐊᓘᒐᓗᐊᖅᑐᓂ ᐅᓐᓃᑦ 

ᐊᓯᖅᑯᕐᕕᖃᓐᖏᒻᒪᑦ. ᐃᓱᒪᒋᓯᒪᕕᓯᐅᒃ ᑕᒪᓐᓇ 

ᕿᑭᖅᑖᓗᖕᒥ ᑐᒃᑐᒃᑕᐃᓕᒪᓂᖅ ᖃᓄᖅ ᑕᐅᕙᒃᑯᐊ 

ᓲᕐᓗ ᑭᕙᓪᓕᕐᒥ ᑐᒃᑐᖏᓐᓂ 

ᐊᒃᑐᐃᓂᖃᕈᓐᓇᕋᔭᕐᒪᖔᑦ.  

 

ᑕᒪᓐᓇ ᐃᓱᒪᒃᓴᖅᓯᐅᕈᑎᒋᖃᓯᐅᑎᓯᒪᕕᓯᐅᒃ? 

ᑕᐃᒪᓐᓇᑐᐊᖑᒃᐸᑦ ᐅᓄᖅᑐᐊᓗᖕᓂᑦ 

ᕿᑭᖅᑖᓗᖕᒥᐅᑎᒍᑦ 

ᐃᓚᓐᖓᖃᑦᑕᕈᓐᓇᑐᐃᓐᓇᕆᐊᖃᕋᑦᑎᒍᑦ ᐃᓛᒃ 

ᐅᓄᖅᑐᐊᓘᓂᐊᕐᒪᖔᑕ ᖃᐅᔨᒪᔪᓐᓃᖅᑐᖓ 

ᑕᐃᒃᑯᐊ ᖃᖓᑕᓲᓕᕆᔨᒃᑯᑦ  

ᐊᑭᑐᐃᔪᒻᒪᕆᐊᓘᖕᒪᑕ ᓂᕿᓄᑦ ᖃᖓᑦᑕᐅᑎᓂᒃ 

ᑕᐃᒪᐃᑳᓪᓚᖕᓂᖅᐸᑦ ᑕᒪᓐᓇ 

ᐃᓱᒪᒋᖃᓯᐅᑎᓯᒪᕕᓯᐅᒃ? ᖁᔭᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ (ᑐᓵᔨᑎᒍᑦ): 

ᒥᓂᔅᑕᖓᑦ ᐊᕙᑎᓕᕆᔨᒃᑯᑦ ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᑕᒪᓐᓇ 

ᑐᓴᕆᐊᓐᖓᖅᓯᒪᓕᖅᑕᕋ ᐃᓛᒃ 

ᑐᓴᖃᑦᑕᕆᐊᓕᕐᓂᑯᒐ ᑕᕝᕙᓐᖓᑦ ᑭᕙᓪᓕᕐᒥᐅᑦ 

ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂ ᑕᒪᓐᓇ 

ᑕᐃᒃᑯᓇᓐᖓᑦ ᐃᓱᒫᓘᑕᐅᕙᓪᓕᐊᓕᓯᓯᒪᔪᖅ. 

ᑕᐅᕗᔅᓱᒪ ᑭᕙᓪᓕᐅᑉ ᑐᑦᑐᖏᑦ. ᐊᕐᕌᒍᓂᑦ 

ᐃᒪᓐᓇᑲᓪᓛᕐᔪᒻᒪᕆᐅᓕᖅᑐᓂᑦ 6-ᓯᒋᓕᓐᖏᑉᐸᒍ 

ᑖᕙᓐᖓᑦ ᕿᑭᖅᑖᓗᒻᒥᐅᑦ ᑐᑦᑐᓂᑦ 

ᑎᑭᓴᐃᖃᑦᑕᕐᖓᑕ ᓂᕿᔅᓴᒥᓂᒃ. ᐊᒻᒪᓗ ᒫᓐᓇ 

ᑭᓯᐊᓂ ᑕᕝᕙ ᐃᓱᒫᓘᑕᐅᓕᖅᑎᓪᓗᒍ ᑭᕙᓪᓕᕐᒥᐅᑦ 

ᐆᒪᔪᓕᕆᔨᒃᑯᖏᑕ ᑲᑎᒪᔨᖏᓐᓄᑦ 

ᑐᓴᖅᓯᒪᓕᖅᑐᒍᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐊᒻᒪ ᐅᓇ 

ᐊᐱᖅᑯᑎᒋᔪᒪᔭᕋ ᐃᓚᖏᓐᓄᑦ ᐅᖃᐅᓯᖃᖦᖤᕐᒥᖕᒪᑦ 

ᐃᓛᒃ, ᐊᔾᔨᒌᓐᖏᑦᑐᓂᑦ ᑐᓴᕐᓇᖃᑦᑕᕐᒪᑦ. ᖃᓄᐃᒻᒪᑦ 

ᕿᑭᖅᑖᓗᒃ ᑐᒃᑐᖃᕈᓐᓃᕐᒪᖔᑕ 

ᐱᔾᔪᑕᐅᓂᕋᖅᑕᐅᔪᓂᑦ ᐊᔾᔨᒌᓐᖏᑦᑐᓂᑦ ᑕᒪᕐᒥᒃ 

ᓱᓕᔪᓐᓇᖅᖢᑎᒃ. ᐃᓚᐃᓐᓇᖏᑦ ᓱᓕᔪᓐᓇᖅᑐᑦ. 

ᖃᐅᔨᒪᓐᖏᑦᑎᐊᕋᒪᓕ. ᒪᑯᐊᖃᐃ 

ᐊᒪᕈᖃᓗᐊᓕᓐᖏᒃᑲᓗᐊᕐᒪᖔᑕ ᕿᑭᖅᑖᓗᖕᒥ 

ᐃᓱᒪᒋᖃᓯᐅᔾᔭᐅᓯᒪᕙᑦ 

ᑐᒃᑐᑭᓐᓂᐊᓗᒋᓕᖅᑕᖓᓄᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2521 

 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᑕᒪᓐᓇ ᑐᒃᑐᑦ 

ᐃᓕᖅᑯᓯᒥᓂᑦ ᑐᓴᕐᓇᖃᑦᑕᕐᒥᔪᖅ ᐊᑐᖅᑐᖅ 

ᑐᒃᑐᓕᕐᔪᐊᕌᓘᖃᑦᑕᖅᓯᒪᑎᓪᓗᒍ ᑕᒫᓂ 1990-

ᕈᔪᖏᓐᓂ ᐃᖃᓗᐃᑦ ᐅᓇ 

ᓇᔪᖅᑕᐅᖃᑦᑕᓚᐅᖅᓯᒪᒻᒪᑦ ᑐᑦᑐᓄᑦ 

ᐊᖅᑯᓵᖅᑕᐅᓪᓗᓂ ᒫᓂᓗ ᐃᓕᓐᓂᐊᕐᕖᑦ 

ᖃᓂᒋᔮᓃᑦᑐᐃᑦ ᒪᔾᔭᐅᕙᓚᐅᖅᓯᒪᒻᒪᑕ.  

 

ᑕᐃᒪ ᑐᓴᕐᓇᖃᑦᑕᕐᖓᑦ ᑕᒪᒃᑯᓄᖓ ᑕᒪᒃᑯᓇᓐᖓᑦ 

ᑐᓴᖃᑦᑕᖅᑕᕗᑦ ᑕᒪᒃᑯᐊ ᐄ ᐱᕙᓪᓕᐅᑎᔪᑦ 

ᐃᓄᐃᓪᓗ ᐊᒪᕈᐃᓪᓗ ᑐᑦᑑᔭᐃᓂᕐᒧᑦ ᑐᑦᑐᐃᓪᓗ 

ᖃᑦᑏᓐᓇᕈᖅᐸᓪᓕᐊᓕᕐᓂᕆᔭᖓᓄᑦ ᑭᓯᐊᓂ ᑐᑦᑐ 

ᑖᓐᓇ ᐃᓕᖅᑯᓯᕐᒥᓂᑦ ᐊᑐᖅᑐᓂ ᑐᑦᑐᑭᓪᓕᔪᖅ. 

ᑖᓐᓇ ᖃᐅᔨᒪᓇᕐᓂᖅᐹᖑᔮᖅᑐᒍᓕ ᐃᓛᒃ 

ᖃᐅᔨᒪᔭᐅᓂᖅᐹᖑᔮᖅᑎᓪᓗᒍ ᑐᓴᖃᑦᑕᖅᑕᕋ 

ᑐᑦᑐᑭᓪᓕᓂᐅᔪᖅ.  

 

ᐊᒻᒪᑦᑕᐅ ᑕᒪᒃᑯᐊ ᒥᓂᔅᑑᖃᑎᒋᔭᒃᑲ 

ᑲᑎᒪᖃᑎᒋᓕᕋᐃᒐᒃᑭ ᑲᓇᑕᒥᐅᑦ ᒥᓂᔅᑕᕈᔪᖏᑦ 

ᓇᒥᓂᒫᑦᑎᐊᖅ ᑕᐃᒫᑦᑕᐅᖅ ᐅᖃᖅᑐᐃᓐᓇᐅᒻᒥᒻᒪᑕ, 

ᑭᓱᒧᒃᑭᐊᒎᖅ ᓄᖑᓕᖅᑐᑦ ᑐᑦᑐᑭᓪᓕᓕᖅᑐᒡᒎ 

ᐃᒪᐃᓕᐅᖅᑐᐃᓐᓇᕈᓗᐊᓘᓕᕐᖓᑕ. ᑕᒫᓂ 

ᒥᓂᔅᑑᖃᑎᒋᔭᒃᑲ ᑲᓇᑕᒥ ᑕᐃᒪᐃᑦᑐᓂᑦ 

ᐅᓂᒃᑳᖃᑦᑕᒥᒻᒪᑕᑦᑕᐅ ᓲᖃᐃᒻᒪ. ᑕᐃᒫᑦᑕᐅ 

ᐊᒪᕈᒻᒨᓱᒋᔭᐅᒐᓗᐊᖅᑐᓂ ᑭᓯᐊᓂ ᑐᑦᑐᐃ ᓇᒻᒥᓂᖅ 

ᐃᓕᖅᑯᓯᑯᓗᒻᒥᓂᑦ ᑕᕝᕘᓇ ᐊᑐᖅᑐᑦ.  

 

ᑐᑦᑐᑭᓐᓇᕐᒥᑦ ᐊᖅᑯᓵᕆᕙᓪᓚᐃᔪᒍᑦ ᑕᒫᓂ ᑲᓇᑕᒥ 

ᐅᑭᐅᖅᑕᖅᑐᒥᓗᐃᓛ ᑐᑦᑐᑭᓐᓂᕐᒥᑦ 

ᐊᖅᑯᓵᕆᓯᒪᑲᐃᓐᓇᓂᐊᖅᐸᓪᓚᐃᔪᒍᑦ. ᒪᑯᓄᖓ  

ᓄᖑᓴᖅᑖᓗᑐᐃᓐᓇᐅᓂᕐᒧᔾᔭᓐᖏᑦᑦᑑᒐᓗᐊᖅ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᑕᒪᓐᓇ 

ᑐᒃᑐᑦᑕᐃᓕᒪᓂᖅ ᐃᓱᒪᖃᑦᑎᐊᕋᓱᒃᖢᓂ 

ᐋᖅᑭᒃᑕᐅᓯᒪᓂᖅ ᖃᐅᔨᒪᔪᐃᓐᓇᐅᔪᒍᑦ. ᑭᓯᐊᓂ 

ᒫᓐᓇ ᖃᐅᔨᒪᓐᖏᑦᑐᒍᑦ ᖃᓄᖅ 

ᐊᑯᓂᐅᑎᒋᓂᐊᕐᒪᖔᑦ ᐃᓱᒪᒃᓴᖅᓯᐅᕆᐊᖃᕋᕕᑦ 

ᐊᖏᔪᒃᓴᑯᓘᒃ, ᒥᓂᔅᑕ ᒪᐃᒃ. ᒫᓐᓇ ᑐᒃᑐᑦᑕᐃᓕᒐᑦᑕ 

ᕿᑭᖅᑖᓗᖕᒥᐅᑎᒍᑦ. ᑕᐃᒪ ᐅᖃᖃᑦᑕᖅᑲᐅᖕᒥᒐᕕᑦ 

ᐱᖁᔭᕉᖅ ᓱᕋᒃᑕᐅᔪᒃᓴᐅᑕᐅᓪᓗᓂ 

ᐱᖁᔭᓕᐊᖑᖃᑦᑕᕐᒪᑦ.  

 

ᐅᑯᓂᖓ ᐅᖃᓕᒫᕌᕐᔪᓚᐅᑲᒡᓚᖓᐃᑦ ᓄᓇᑦᓯᐊᕐᒥ 

ᐱᕙᓪᓕᐊᔪᑎᒍᑦ ᑎᑎᕋᖅᑕᐅᔪᕕᓃᑦ ᒫᓯ 11, 

ᐃᓚᐃᓐᓇᖓ ᐅᖃᓕᒫᕐᓂᐊᖅᑕᕋ 

ᐅᖃᐅᓯᖃᖅᑎᓪᓗᒋᑦ. ᐃᖅᑲᓇᐃᔭᖅᑎᑦᑎ ᐃᒪᓐᓇ 

ᐅᖃᓪᓚᒃᑐᕕᓂᐅᖕᒪᑕ, ᐃᒪᓐᓇ 

ᐅᖃᓪᓚᒃᑐᕕᓂᐅᓂᕋᖅᑕᐅᖕᒪᑕ.  

 

ᑖᓐᓇ ᐱᒋᐊᕈᑎᒋᓪᓗᒍ ᒋᓰᓐ, ᐅᖃᖅᖢᓂ, 

ᑐᒃᑐᑦᑐᖃᕐᓂᖅᐸᖃᐃ ᐊᐱᕆᔪᖃᕐᓂᕐᒪᑦ ᐅᖃᖅᖢᓂ, 

ᐊᑐᓂ ᐃᒻᒥᒃᑯᑦ. “ᑕᒪᒃᑯᐊ 

ᑕᑯᓇᒃᑕᐅᔭᕆᐊᖃᖃᑦᑕᕋᔭᕐᒪᑕ, ᐃᓐᓇᒻᒪᕆᒃ ᐃᒻᒪᖄ 

ᐃᓐᓇᒻᒪᕆᒃ ᐊᐅᓪᓚᖅᓯᒪᔪᖅ ᓄᓇᒥ 

ᐊᐅᓪᓚᖅᓯᒪᔪᖅ, ᓄᓇᐃᓐᓇᕐᒦᑦᑐᖅ ᑳᖕᓂᕈᓂ 

ᓂᕿᒃᓴᖃᓐᖏᒃᑯᓂᓘᓐᓃᑦ 

ᑐᒃᑐᑦᑐᕕᓂᐅᑐᐃᓐᓇᕆᐊᖃᕐᒪᑦ. ᑖᓐᓇ 

ᐃᓐᓇᒻᒪᕆᐅᔪᖅ ᖃᓄᐃᓕᔭᐅᒐᔭᓐᖏᑦᑐᒃᓴᐅᕗᖅ.” 

ᒋᓯᓐ ᐅᖃᖅᖢᓂ. ᑭᓯᐊᓂ ᐊᓯᖏᑦ ᐃᒻᒪᖄ 

ᐊᑭᓕᒐᒃᓴᓃᑎᑕᐅᔪᖃᕈᓐᓇᕋᔭᖅᑐᕐᓘᓐᓃᑦ 

ᐅᕝᕙᓘᓐᓃᑦ 

ᐃᖅᑲᖅᑐᐃᕕᒃᑰᖅᑎᑕᐅᔪᖃᕈᓐᓇᕋᔭᖅᑐᖅ. ᓄᓇᕗᑦᒥ 

ᐊᖑᓇᓱᒃᑐᓕᕆᓂᕐᒧᑦ ᐱᖁᔭᖓ ᒪᓕᒃᖢᒍ.  



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2522 

 

 

ᐊᒻᒪ ᑖᓐᓇ ᑎᑎᕋᖅᓯᒪᔪᖅ ᐅᖃᒃᑲᓐᓂᖅᖢᓂ 

ᐱᖕᓴᓐ, ᑕᒪᑐᒪ ᒥᔅᓵᓄᑦ 

ᓇᓪᓕᕐᓂᖃᓐᖏᓐᓂᖅᓴᐅᖅᑰᔨᓚᐅᖅᑐᖅ, 

ᐅᖃᖅᖢᓂ, “ᑕᒪᓐᓇ ᒐᕙᒪᒃᑯᓐᓂᑦ ᐱᓕᕆᐊᖑᔪᖅ 

ᐱᒻᒪᕆᐊᓘᖕᒪᑦ ᐊᒻᒪᓗ ᐃᓚᖏᓐᓄᑦ 

ᖁᕕᐊᓇᓐᖏᑐᒻᒪᕆᐊᓘᓪᓘᓂ ᑭᓯᐊᓂ ᓄᓇᐅᑉ 

ᑕᒪᓐᓇ ᐱᖁᔭᕆᓕᕐᒪᒍ.” ᐱᖕᓴᓐ ᐅᖃᖅᑐᖅ. 

ᑕᕝᕗᖓ ᐃᓱᓕᑕᕋ. ᒐᕙᒪᒃᑯᑦ ᐃᓕᕋᓐᓇᒦᒃ. 

ᓄᓇᐅᒡᒎᖅ ᐱᖁᔭᕆᓕᕐᒪᒍ.  

 

ᓇᓕᐊᖕᓂᒃ ᐱᖁᔭᒥᒃ ᐊᑐᕐᓂᐊᖅᐱᑕ? ᐅᑯᐊ 

ᐃᖅᑲᓇᐃᔭᖅᑏᒃᑭᒃ ᒪᕐᕉᒃ ᐊᔾᔨᒌᓐᖏᑦᑐᒥᒃ 

ᐅᖃᖅᑯᔩᖕᒪᑎᒃ. ᐃᓐᓇᐅᒃᐸᒎᖅ 

ᐃᓱᒫᓗᖕᓇᓐᖏᑐᐃᓐᓇᕆᐊᓕᒃ ᑐᒃᑐᑲᓗᐊᖅᐸᑦ. 

ᐊᐃᑉᐸᖓᓗ ᐅᖃᖅᖢᓂ 

ᐃᖅᑲᖅᑐᐃᕕᖕᒧᐊᖅᑕᐅᖃᑦᑕᕐᓂᐊᖅᑐᐊᓗᐃᒡᒎᖅ.  

 

ᓇᓕᐊᖕᓂᒃ ᐱᖁᔭᒥᒃ ᐅᕝᕙᓘᓐᓃᑦ ᖃᓄᖅ 

ᐋᖅᑭᒃᓯᒪᓂᖃᕐᓂᐊᖅᐱᓯ ᑐᒃᑐᑦᑐᐊᓘᔭᕌᖓᑦᑕ? 

ᐃᓐᓇᐅᓂᖅᓴᐅᒍᑦᑕ ᐱᑦᑎᐊᖅᑕᐅᓂᖅᓴᐅᓗᑕ. 

ᒪᒃᑯᖕᓂᖅᓴᐅᒍᑦᑕ ᓂᑲᒋᔭᐅᓐᖏᓐᓂᖅᓴᐅᓗᑕ. 

ᑖᒃᑯᐊ ᑕᐃᒪᓐᓇ ᐅᖃᕐᒪᑎᒃ. ᑕᐃᒪᐃᓐᓂᐊᖅᑑᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᑲᔅᓴᑯᓘᒃ ᖁᔭᓐᓇᒦᒃ. 

ᐃᓱᒪᔅᓴᖅᓯᐅᕈᑎᒋᓂᐊᖅᑖᓗᒐ ᐃᓛᒃ 

ᐃᓱᒪᓕᐅᕈᑎᓂᐊᕆᒃᑭᑦ. ᐃᓱᒪᓕᐅᑦᑎᐊᕆᐊᖃᓕᕈᒪ 

ᐆᒪᔪᓕᕆᔨᕐᔪᐊᒃᑯᑦ ᖃᐃᑦᑎᑉᐸᑕ, ᓄᑲᔅᓴᑯᓘᒃ 

ᐃᓱᒪᓕᐅᕈᑎᑦᑎᐊᓂᐊᖅᑖᓗᒋᕙᒋᑦ. 

ᐊᐱᕆᕋᑖᕋᕕᓐᖓ ᐊᖏᔪᒃᓴᑯᓘᒃ 

ᐃᓱᒪᓕᐅᕆᐊᖃᕐᓂᐊᕋᕕᑦ. ᐄ, ᑖᓐᓇ ᓱᓕᔪᖅ. 

ᒪᓕᒐᓕᐅᖅᑎ ᔫ ᐃᓄᒃ, ᖁᔭᓐᓇᒦᖅᑐᒍ ᑖᔅᓱᒥᖓ.  

 

ᐃᓛᒃ ᑕᒪᒃᑯᐊ ᑕᐃᒪ ᐃᓕᖅᑯᓯᐅᖃᑦᑕᖅᓯᒪᔪᖅ 

ᐃᓚᖓᓂᑦ ᑕᕝᕘᓇ ᓇᓚᐅᓯᒪᒻᒥᒪᑦ ᑕᒪᒃᑯᐊ 

ᐱᑦᑕᐃᓕᔪᒥᒃ ᓇᒥᑐᐃᓐᓇᖅ, ᐱᔭᐅᑦᑎᐃᓕᔪᑦ 

ᑳᑦᑐᖃᕐᓂᐅᓴᕈᔪᑐᐊᖅᑲᑦ 

ᓂᕆᔭᔅᓴᖃᓐᖏᐅᓴᓐᖏᑐᐊᖅᑲᑦ ᑕᒪᓐᓇ 

ᑕᐃᒪᐃᓕᖓᔪᑐᖃᐅᓪᓗᒍᓕ ᑐᑭᓯᐅᒪᒻᒥᒐᒃᑯ, 

ᐆᒪᔪᖅᑕᐃᓕᔪᒥᐅᒐᓗᐊᖅ ᐱᔪᖃᕈᓐᓇᖅᑐᖅ, 

ᐃᒪᐃᓕᖓᔪᒥᒃ ᑐᓴᐅᒪᓇᖅᑐᑐᖃᐅᒻᒪᑦ ᑖᓐᓇ.  

ᑖᓐᓇ ᑭᓯᐊᓂ ᑐᖏᓕᒃᑲᓐᓂᕆᔭᕋ ᑖᔅᓱᒧᖓ 

ᐃᓚᖓᓄᑦ ᑭᐅᒋᐊᖅᑎᒐᓚᓐᓂᐊᕋᒃᑯ. ᐃᒃᓯᕙᐅᑖᖅ, 

ᐱᕕᖃᖅᑎᒃᑯᕕᐅᑉ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓂᕐᓗᖓᔪᖅ. 

ᐄᑯᓗᑦ, ᒥᔅᑕ ᐱᖕᓴᓐ.  

 

ᐱᖕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑖᒍᑦ ᓄᓇᕗᑦᒥ ᐆᒪᔪᓕᕆᔨᒃᑯᑦ ᐱᖁᔭᖏᑎᒍᑦ, 

ᑭᓇᑐᐃᓐᓇᖅ ᐃᒻᒥᓂ ᓴᐳᑎᒐᓱᐊᕐᓗᓂ 

ᐆᒪᔪᕈᓐᓇᖅᑐᖅ. ᑕᒪᓐᓇ ᒪᓕᒐᖅᑎᒍᑦ 

ᐊᔪᓐᖏᑎᑕᐅᔪᖅ. ᐃᒪᓐᓇ ᓲᕐᓗ ᑳᓐᓂᐅᓴᔪᓄᑦ 

ᐆᒪᔪᖅᑐᖃᕐᓂᖅᑲᑦ ᐆᒪᔪ ᓂᕿᖃᕆᐊᖃᕐᒪᑦ 

ᐃᓅᓂᐊᕈᓂ, ᑕᒪᓐᓇ ᑕᐃᒪᐃᓕᖓᐃᓐᓇᖅᑐᖅ.  

 

ᑭᓯᐊᓂ ᑕᒪᓐᓇ ᓄᖅᑲᖓᑎᑦᑎᓂᖅ ᑐᒃᑐᓂᑦ 

ᐱᔾᔪᑎᒋᓪᓗᒍ ᐅᔾᔨᕈᓱᓕᕈᑦᑕ ᑭᓇᑐᐃᓐᓇᕐᒥᒃ 

ᕿᑭᖅᑖᓗᒻᒥ ᑐᒃᑐᒐᓱᐊᖅᑐᓂᑦ 

ᖃᐅᔨᓴᕐᓂᖃᕐᓂᐊᖅᑐᒍᑦ. ᐄ, ᑕᐃᒪᓐᓇ 

ᐱᓕᕆᐊᔅᓴᖃᖅᑎᑕᐅᒐᑦᑕ, ᖃᐅᔨᒐᓱᐊᕐᓗᒋᑦ ᑕᒪᓐᓇ 

ᓱᒻᒪᑦ ᑕᐃᒪᐃᓚᐅᕐᓂᖓᓂᑦ. ᑖᓐᓇᓗ ᐱᓕᕆᕕᐅᔪᖅ 

ᐃᓱᒪᓕᐅᕈᑎᖃᓕᕋᔭᖅᑐᖅ 

ᐃᖅᑲᖅᑐᐃᕕᒃᑰᖅᑎᑦᑎᒐᓱᐊᕐᓂᐊᕐᒪᖔᕐᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᕿᑭᖅᑖᓗᖕᒥ ᒫᓐᓇ ᑐᒃᑐᑦᑕᐃᓕᒐᑦᑕ, 

ᖃᐅᔨᒪᓪᓗᖓᓗ ᑐᒃᑐᑦᑐᖃᔾᔮᖏᑦᑎᐊᖅᑐᖅ 

ᑐᒃᑐᑦᑕᐃᓕᒐᑦᑕ. ᑕᕝᕙᓂ ᓱᓕ ᐅᖃᓕᒫᖅᑲᐅᔭᓐᓂᒃ 

ᐅᓂᒃᑳᖅᓯᒪᔪᖃᕐᒥᖕᒪᑦ ᐅᖃᖅᓯᒪᓪᓗᓂ, 

ᐃᖅᑲᓇᐃᔭᖅᑎᑎᑦ ᐅᓂᒃᑳᖅᑐᒥᓂᐅᓪᓗᑎᒃ 

ᐅᖃᖅᓯᒪᓪᓗᓂ, “ᒫᑦᓯ 16-ᒥᒎᖅ ᐱᒋᐊᕐᓗᓂ 

ᐊᕙᑎᓕᕆᔨᒃᑯᑦ ᑭᒡᒐᖅᑐᖅᑎᖓᓐᓃᙶᖅᑐᖅ 

ᐊᒻᒪᓗ ᑐᓐᖓᕕᒃᑯᓐᓃᙶᖅᑐᑦ ᐃᖏᕐᕋᔭᖕᓂᐊᕐᒪᑕ 

ᓄᓇᓕᖕᓄᑦ ᐳᓚᕋᓐᓂᐊᕐᒪᑕ 

ᐅᖃᖃᑎᖃᕆᐊᖅᑐᕐᓗᑎᒃ.” ᖃᓄᖅ ᑕᒪᓐᓇ 

ᑐᒃᑐᓕᕆᓂᖅ ᐊᑯᓂᐅᔪᒃᑯᑦ ᐱᓕᕆᐊᖑᓂᐊᕐᒪᖔᑦ, 

ᑖᓐᓇ ᐃᖅᑲᓇᐃᔭᖅᑎ ᒋᓯᓐ ᐅᖃᖅᑐᖅ. 

ᑐᑭᓯᑎᒃᑲᓐᓂᕈᓐᓇᖅᐱᑎᒎᑦ ᖃᓄᕐᖑᓇ ᑐᑭᖃᖅᑐᖅ 

ᐅᖃᖃᑎᖃᕆᐊᖅᑐᕐᓗᑎᒃ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᒪᐃᒃ.  

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑖᓐᓇ ᑐᖏᓕᒃᑲᓐᓂᕆᔭᕋ ᐱᓐᒃᓯᑕᓐ ᑭᐅᓂᐊᕐᖓᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᓐᒃᓯᑕᓐ. 

 

ᐱᓐᒃᓯᑕᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ 

ᒥᓂᔅᑕ ᓇᓗᓇᐃᕆᖅᑲᐅᒻᒪᑦ ᑕᒃᑯᐊ ᓄᓇᕗᒥ 

ᐆᒪᔪᓕᕆᔨᕐᔪᐊᒃᑯᑦ ᑕᒫᓂ ᐱᓇᓱᐊᕈᓯᕐᒥ 

ᓈᓚᑦᑎᑎᒻᒪᑕ ᑐᒃᑐᐃᑦ ᐱᔾᔪᑎᒋᓪᓗᒋᑦ 

ᕿᒥᕐᕈᓪᓗᑎᒡᓗ. ᑖᒃᑯᐊ ᐃᓱᒪᓕᐅᕈᑕᐅᓚᐅᖅᑐᓂᒃ 

ᑕᒪᑐᒪ ᖄᖓᒍᑦ.  

 

ᑖᓐᓇ ᐱᓕᕆᕕᐅᔪᖅ ᐊᕙᑎᓕᕆᔨᒃᑯᑦ 

ᓇᓗᓇᐃᖅᓯᒪᔪᑦ ᑎᑎᕋᕐᓂᐊᕐᓗᑎᒃ 

ᐸᕐᓇᐅᑕᐅᓯᒪᓂᐊᖅᑐᑦ ᑕᒫᓂ ᕿᑭᖅᑖᓗᒻᒥ ᑖᓐᓇ 

ᑎᑎᕋᕐᓯᒪᓕᖅᑕᕗᑦ ᐸᕐᓇᐅᑕᐅᓂᐊᖅᑐᖅ 

ᑐᓂᐅᖅᑲᐅᑕᐅᓯᒪᓪᓗᓂᓗ ᓄᓇᓖᑦ 

ᐊᖑᓇᓱᒃᑎᖏᑦᑕ ᑲᑐᔾᔨᖃᑎᒌᖏᓐᓄᑦ. ᑖᒃᑯᐊ 

ᐋᔩᖃᑎᒌᑦ ᑖᓐᓇ ᑎᑎᕋᕈᑕᐅᓚᐅᖅᑐᖅ 

ᐋᔩᖃᑎᒌᒍᑕᐅᓂᐊᖅᑐᖅ ᑕᐃᒪ ᑐᓴᕐᕕᒋᒍᒪᒐᑦᑎᒍᑦ 

ᑕᒪᒃᑯᐊ ᐊᒻᒪᓗ ᖃᓄᖅ ᑐᑭᒧᐊᖁᔭᐅᒻᒪᖔᑕ ᑖᒃᑯᐊ 

ᑐᒃᑐᐃᑦ ᐊᐅᓚᑕᐅᓂᖏᑦ ᐱᔾᔪᑎᒋᓪᓗᒋᑦ 

ᕿᑭᖅᑖᓗᒻᒥ ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐱᓕᕆᐊᕆᔪᒪᔭᓯ ᑎᑎᕋᖅᓯᒪᓕᖅᑐᕉᖅ 

ᓯᕗᓪᓕᖅᐹᒥᒃ, ᐃᓕᔅᓯ ᐱᓕᕆᕕᖓᓃᙶᑐᐃᓐᓇᕐᒫᑦ 

ᓄᓇᓕᖕᓄᑦ ᑐᓴᖅᑕᐅᑎᓐᓇᓱᓕᑕᐃᓐᓇᕐᓂᐊᖅᑕᓯ 

ᖃᓄᕐᓕ ᐃᓱᒪᒋᔭᐅᒻᒪᖔᑦ. ᑕᐃᒪᓐᓇ ᑐᑭᓯᖅᑰᔨᒐᒪ. 

ᓱᓕ ᓄᓇᓕᖕᓂᑦ ᑐᓴᖅᑕᐅᓚᐅᓐᖏᑦᑎᐊᖅᑐᖅ 

ᐃᓕᔅᓯ ᐱᓕᕆᕝᕕᖓᓐᓂ ᓄᓇᓕᖕᓄᑦ ᐅᕝᕙᓕ 

ᐃᓱᒪᒋᔭᕘᕈᑎᒋᔭᖅᑐᕐᓂᐊᖅᑕᓯ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᕙᑎᓕᕆᓂᕐᒧᑦ 

ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᑖᓐᓇ ᑐᖏᓕᒃᑲᓐᓂᕆᔭᕋ 

ᓇᓗᓇᐃᕐᓯᒋᐊᒃᑲᓂᕐᓂᐊᕐᖓᑦ ᑖᔅᓱᒧᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐱᓐᒃᓯᑕᓐ. 

 

ᐱᓐᒃᓯᑕᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᕙᐃᒻᕙ 

2014-ᖑᑎᓪᓗᒍ ᕿᑭᖅᑖᓗᒻᒥ ᐊᖏᔪᓂᒃ ᐃᓛᒃ 

ᐊᒥᓲᓪᓗᑎᒃ ᑲᑎᒪᑎᑦᓯᓚᐅᕋᑦᑕ ᐃᓕᓐᓂᐊᕐᓯᓐᓈᑦ 

ᕿᑭᖅᑖᓗᒻᒥ ᓄᓇᓕᒦᙶᖅᑐᐃᓐᓇᐅᓪᓗᑎᒃ 

ᕿᑭᖅᑖᓗᒻᒥ ᐆᒪᔪᓕᕆᔩᑦ, ᓄᓇᕗᑦ ᑐᓐᖓᕕᒃᑯᓪᓗ 

ᐊᒻᒪᓗ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ. ᑕᐃᑲᓂ 

ᑲᑎᒪᓂᖃᖅᑎᓪᓗᒋᑦ ᑖᓐᓇ ᐱᓕᕆᕕᐅᔪᖅ 

ᑎᑎᕋᓕᓚᐅᖅᑐᑦ ᑖᒃᑯᓂᖓ 

ᐅᖃᓕᒪᖃᑎᒌᓚᐅᖅᑎᓪᓗᒋᑦ ᑲᑎᒪᔪᓂᑦ. ᑕᒪᓐᓇ 

ᐱᓕᕆᐊᒃᓴᓂᑦᑎᑕᐅᓚᐅᕋᑦᑕ ᑖᒃᑯᓂᖓ 

ᑎᑎᕋᖁᔭᐅᓪᓗᑕ ᐸᕐᓇᐅᑕᐅᓯᒪᓂᐊᖅᑐᓂᑦ 

ᒪᓕᑦᑐᒋᑦ ᑖᒃᑯᐊ ᑲᑎᒪᐅᑕᐅᓚᐅᖅᑐᑦ. ᑕᒪᓐᓇ 

ᐊᖅᑭᒃᓱᓕᓚᐅᖅᑕᕗᑦ ᑎᑎᕋᕆᐊᓐᖓᕐᓯᒪᔪᑦ ᐊᒻᒪᓗ 

ᓄᓇᓖᑦ ᐊᖑᓇᓱᒃᑎᖏᓐᓄᑦ 

ᐅᖃᖃᑎᒌᒍᑎᒋᓂᐊᖅᑕᕗᑦ ᑖᒃᑯᐊ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗᑦᑕᐅᖅ 

ᐃᒻᒪᖄ ᑖᔅᓱᒧᖓ ᑭᖑᓪᓕᖅᐹᒥ ᐊᐱᖅᑯᑎᒃᓴᕋ ᐋᒃᑲ 

ᒪᕐᕉᓐᓂᒃ ᓱᓕ ᐊᐱᖅᑯᑎᒃᓴᖃᖅᑐᖓ.  

 

ᐊᒻᒪ ᐅᓇ ᐅᖃᖅᓯᒪᖕᒪᑦ ᒋᓯᖕ ᐅᖃᖅᖢᓂᒎᖅ 

ᓄᓇᓕᓕᒫᒡᒎᖅ ᐳᓚᕋᑕᐅᒋᐊᕐᓂᐊᖅᑑᒐᓗᐊᑦ ᒫᑦᓯ 

ᓄᖑᓚᐅᓐᖏᓐᓂᖓᓂ ᐊᒻᒪ ᐊᑯᓂᐅᔪᒃᑯᑦ 

ᐸᕐᓇᒍᑎᒥᒃ ᐋᖅᑭᒃᓯᓯᒪᓕᕈᒪᓂᐊᖅᖢᑎᒃ 

ᑐᓂᔭᐅᔪᓐᓇᕐᓂᐊᖅᑐᓂᒃ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᓐᓄᑦ 2015 ᓄᖑᓚᐅᖏᓐᓂᖓᓂ.  

 

ᐅᖃᖅᓯᒪᒃᑲᓐᓂᕐᓂᖓ ᐅᓇ ᐊᐱᖅᑯᑎᒋᔪᒪᔭᕋ, 

ᑕᒪᑐᒥᖓ ᐊᐅᓚᑦᑎᑦᑎᐊᕐᓂᐊᕈᑦᑕ 

ᖃᐅᔨᒪᔭᕆᐊᖃᕐᓂᐊᕋᑕ ᖃᔅᓯᓪᓚᒃᑖᖑᒻᒪᖔᑕ 

ᐸᖕᓃᑦ,  



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2524 

 

 

ᐊᕐᓇᓪᓗᐃᑦ ᐊᒻᒪᓗ ᓄᕐᕋᐃᑦ ᑕᒫᓂ ᕿᑭᖅᑖᓘᑉ 

ᕿᑭᖅᑕᖓᓂ ᒐᓯᖕ ᐅᖃᖅᖢᓂ.  

 

ᑐᑭᓯᕗᖔ ᑕᒪᓐᓇ ᕿᑭᖅᑖᓘᑉ ᓄᓇᓕᓕᒫᕋᓗᐊ 

ᒫᓐᓇᒥᒃ ᐱᒋᐊᕐᓗᒍ ᖃᖓᒧᒃᑭᐊᖅ. ᐊᕐᕌᒍᑦ ᑕᒪᓐᓇ 

ᓄᖑᓚᐅᖏᓐᓂᖓᓂᒃ ᖃᐅᔨᓴᖅᑕᐅᔪᐃᓐᓇᑦᑎᐊᑐᖅ 

ᑕᒪᕐᒥᑦᑎᐊᖅ, ᐅᖃᖅᓯᒪᖕᒪᑦ ᑐᓂᓯᓂᓛᕈᒪᒐᒃᓯᒎᖅ 

2015 ᓄᖑᓚᐅᖏᓐᓂᖓᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ 

ᐊᕙᑎᓕᕆᔨᒃᑯᓐᓄᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑐᖏᓕᒃᑲᓐᓂᕆᔭᕋ ᐱᖕᓴᓐ ᑖᔅᓱᒧᖓ 

ᑭᐅᓂᐊᖓᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐱᖕᓴᓐ 

 

ᐱᖕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇ ᐃᖅᑲᓇᐃᔭᖅᑎ ᐊᐱᖅᓱᖅᑕᐅᓚᐅᑐᖅ 

ᐅᖃᓚᐅᖅᑐᖅ ᐅᕙᓐᓄᑦ ᑕᐃᒃᑯᐊ 

ᐅᖃᑦᓯᐊᕐᓂᖏᒻᒪᑕ ᑖᒃᑯᐊ ᑐᓴᖃᑦᑕᐅᑎᓕᕆᔨᒃᑯᑦ 

ᑎᑎᕋᖅᑕᕕᓂᖏᑦ, ᐅᖃᐅᓯᖏᓐᓂᒎᖅ 

ᐅᖃᑦᓯᐊᓂᖏᒻᒪᑦ. ᑖᓐᓇ ᐅᔾᔨᖅᓱᖅᑕᐅᖁᔭᕋ ᑖᒃᑯᐊ 

ᐅᖃᓚᐅᖅᑕᖏᑦ ᐅᑳᓂᒃᓯᒪᖕᒪ..  

 

ᑖᑦᓱᒪᑦ ᓴᓂᐊᒍᑦ ᐋᖅᑭᒃᓱᐃᕙᓪᓕᐊᔪᒍᑦ ᓯᕕᑐᔪᒧᑦ 

ᐊᐅᓚᑦᓯᔾᔪᑕᐅᓂᐊᖅᑐᒥᒃ ᕿᑭᖅᑖᓘᑉ ᑐᒃᑐᖏᓐᓄᑦ. 

ᖃᐅᔨᒪᒐᒃᓯ ᑐᑭᒃᓯᕋᒐᑦᑕ ᑮᓇᐅᔭᒃᑲᓐᓂᕐᓂ ᑕᒪᓐᓇ 

ᑮᓇᐅᔭᖅ, ᖃᐅᔨᓴᐃᓯᒪᐃᓐᓇᖁᓪᓗᒍ ᑕᒪᒃᑯᐊ 

ᖃᐅᔨᒪᒋᐊᑦᓯᐊᕋᑦᑎᒍ ᑐᒃᑐᐃᑦ. ᑕᐃᒪᓐᓇ 

ᐱᔾᔪᑎᒋᒐᓱᐊᖅᑕᖓ ᓄᓇᓖᑦ ᐋᔩᖃᑎᖃᕐᓂᑦᑕ 

ᓄᓐᖑᐊᓄᑦ ᒫᔅᓯ ᐱᐊᓂᒡᓗᒋᑦ ᑖᒃᑯᐊ 

ᐊᐅᓚᑦᓯᔾᔪᑕᐅᓂᐊᖅᑐᑦ ᐊᕐᕌᒎᑉ ᓄᓐᖑᐊᓂ. 

ᑖᓐᓇ ᐊᖏᖅᑕᐅᖅᑳᕆᐊᖃᕐᒪᑦ 

ᐊᐅᑦᓯᔾᔪᑕᐅᓂᐊᖅᑐᖅ ᐊᐅᓚᑦᓯᖃᑎᒌᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᓱᖅᑕᐅᕕᒻᒦᖏᑦᑐᑦ 

ᐊᑎᖏᑦ ᑕᐃᔭᐅᖃᑦᑕᖏᓪᓗᑎᒃ. ᒥᔅᑕ ᐃᓄᒃ. 

 

ᐃᓄᒃ: ᐃᒃᓯᕙᐅᑖᖅ, ᐊᐱᖅᑯᑎᒃᓴᕋ. ᐊᒻᒪ 

ᖃᐅᔨᒪᓪᓗᖓ ᐊᖓᔪᒃᓴᑯᓘᒃ ᒥᓂᔅᑕ ᒪᐃᒃ 

ᑭᐅᔪᓐᓇᓐᖏᑐᐃᓐᓇᕆᐊᖃᖅᑕᐃᑦ ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᐊᐅᓚᖏᓐᓇᕕᐅᒃ ᑭᓯᐊᓂ 

ᐊᐱᕆᒋᐊᖑᔭᕐᓚᖓᐃᑦ. ᑖᒃᑯᐊ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᒫᓐᓇ ᓈᓚᒃᑎᑦᑎᖕᒪᑕ, 

ᐃᓱᒪᖃᖅᐲᑦ ᐅᕝᕙᓘᓐᓃᑦ ᖃᓄᖅ ᐊᑯᓂᐅᑎᒋᔪᖅ 

ᐅᑕᖅᑭᓂᐊᕋᓱᒋᕕᑦ ᖃᖓ 

ᐃᓕᖕᓄᐊᖅᓯᓛᕐᓂᐊᕋᓱᒋᕕᑦ? ᑭᐅᔪᓐᓇᖏᒃᑯᕕᐅᒃ 

ᑐᑭᓯᔪᖓ ᑭᐅᔪᓐᓇᓐᖏᑐᐃᓐᓇᕆᐊᖃᖅᑕᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᐊ ᑕᐃᒪᐃᑦᑐᒃᑯᑦ ᐊᑐᖅᑕᐅᖃᑦᑕᖅᑐᑦ 

ᐊᓂᒍᖅᑐᓂ ᐊᕐᕌᒍᓂᒃ public hearing ᐆᒪᔪᓄᑦ 

ᖃᓄᐃᑦᑐᑐᐃᓐᓇᕐᓄᑦ ᓈᓚᑦᑎᑦᑎᖃᑦᑕᕐᓂᖏᑦ 

ᐆᒪᔪᓕᕆᔨᒃᔪᐊᒃᑯᑦ ᑕᑯᓪᓗᒋᑦ ᐊᒻᒪᓗ 

ᖃᐅᔨᒪᓪᓗᒋᑦ. ᑕᖅᑭᑦ ᐱᖓᓱᑦ ᐅᖓᑖᓄᓪᓘᓐᓃᑦ 

ᑭᓯᐊᓂ ᓇᓗᓇᖏᑦᑐᖅ ᑖᕙᓂ 

ᑕᓪᓕᒪᕈᓐᓂᐊᖏᑉᐸᑕ ᓴᔅᓯᕈᕐᓂᐊᖏᑉᐸᑦ ᑖᒃᑯᐊ 

ᑕᒫᓃᒐᔪᓲᖑᒻᒪᑕ ᑕᒫᓂ ᓂᕆᐅᒐᓱᑦᑐᖓ, 

ᐆᒪᔪᓕᕆᔨᕐᔪᐊᒃᑯᑦ ᐃᓱᒪᔅᓴᖅᓯᐅᕇᖅᓯᒪᒍᓇᔪᑦ 

ᑕᒫᓂ ᑕᒪᓐᓇ ᑲᔪᓯᑦᑎᐊᓂᖅᑲᑦ. ᑕᒪᒃᑯᐊ ᓈᓚᓐᓃᑦ 

ᖃᐅᔨᒪᒻᒥᔭᒃᑲ ᓈᓚᑦᑎᑦᑎᓃᑦ ᐊᔾᔨᒌᖃᑦᑕᖏᑦᑐᑦ, 

ᐃᓚᖏᑦ ᐱᔭᕐᓂᖏᑦᑐᓪᓚᕆᐊᓘᖃᑦᑕᖅᑐᑦ ᐃᓚᖏᑦ 

ᐱᔭᕐᓂᖅᑑᖃᑦᑕᖅᑐᑎᒃ. ᑕᐃᒪ ᑖᓐᓇ ᖃᓄᑐᐃᓐᓇ 

ᐅᖃᕐᕕᒋᓗᐊᕈᓐᓇᕐᒥᓇᒍᓗᑦᑕᐅᖅ ᑕᐃᒪᑦᑑᒐᒃᑯᑦ 

ᑕᐃᒃᑯᐊ ᐃᓱᒪᖅᓱᓂᐊᕐᒥᒻᒪᑕ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑦ ᑖᔅᓱᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ. ᑖᓐᓇ ᐅᖃᐅᓯᕆᔭᐃᑦ ᒪᓕᒃᖢᒍ 

ᑕᖅᑭᑦ ᑕᓪᓕᒪᐅᑐᐃᓐᓇᕆᐊᖃᕐᒪᑕ, ᕿᑭᖅᑖᓗᖕᒥᓕ 

ᑕᒫᓂ ᐊᐅᔭᖅ ᑐᒃᑐᔾᔮᓐᖏᓚᖔ ᐱᖁᔭᖅ ᒪᓕᒡᓗᒍ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2525 

 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕙᑎᓕᕆᓂᕐᒧᑦ 

ᒥᓂᔅᑕ. ᒥᓂᔅᑕ ᒪᐃᒃ 

 

ᐊᖓᔪᖅᑳᖅ ᔮᓂ ᒪᐃᒃ: ᑐᓴᖅᓯᖃᑕᐅᑐᐃᓐᓇᕋᒪ 

ᐆᒪᔪᓕᕆᔨᕐᔪᐊᒃᑯᓐᓂ ᑖᓐᓇ ᑭᐅᔪᓐᓇᖏᑦᑕᕋ 

ᒪᒥᐊᓇᐅᒐᓗᐊᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ. ᒥᓂᔅᑕᖃᐃ ᐅᖃᖅᐸ ᑖᓐᓇ 

ᑐᒃᑐᑦᑕᐃᓕᒪᓂᖅ ᐊᓯᔾᔨᑐᐃᓐᓇᕆᐊᓕᒃ 

ᑐᓴᓚᐅᓐᖏᒃᑲᓗᐊᕐᓂᕐᓂᒃ ᐅᕝᕙᓘᓐᓃᑦ ᑐᓴᕇᕈᕕᑦ 

ᑭᓯᐊᓂ ᐊᓯᔾᔨᓛᖅᐸ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᐆᒪᔪᓕᕆᔨᕐᔪᐊᒃᑯᓐᓂ ᐃᓱᒪᓕᐊᕆᓂᐊᖅᑕᖓᓂ 

ᐅᑕᖅᑭᖃᑕᐅᑐᐃᓐᓇᕋᒪ ᐅᖃᕋᑖᖅᑐᖓ. ᑕᐃᒪ 

ᐅᑕᖅᑭᒐᒪ ᑕᒪᓐᓇ ᑐᑦᑐᑦᑕᐃᓕᓂᖅ ᐊᓯᕈᔾᔮᖏᒻᒪᑦ 

ᑐᓴᓚᐅᓐᖏᓂᓐᓂ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᑕᖅᑮᓪᓗ 

ᑕᓪᓕᒪᐅᓂᐊᖅᐸᑕ ᐅᐱᕐᖔᖅ ᐊᐅᔭᖅ 

ᐅᖃᖅᖢᑎᒡᓗ ᐅᑕᖅᑭᒐᕕᒡᒎᖅ. ᑐᓴᓚᐅᓐᖏᓐᓂᕐᓂᑦ 

ᐊᓯᔾᔨᕐᔮᓇᓂ. ᖁᓚᓕᑦᑎᐊᒻᒪᕆᒃᐳᖓ ᐊᐅᔭᖅ 

ᑐᒃᑐᓐᓂᐊᕆᐊᒃᓴᖅ. ᐱᖁᔭᖅᑕᖃᕐᒪᑦ 

ᑐᒃᑐᖁᔭᐅᓐᖏᓐᓇᒪ.  

 

ᑭᖑᓪᓕᖅᐹᒥ ᐊᐱᖅᑯᑎᒃᓴᕋ. ᐅᕙᓂ ᑮᓇᐅᔭᐃᑦ 

ᐊᐅᓚᔾᔪᑎᓂᑦ I-17 Contributions-ᓂᑦ 

ᐊᐱᕆᔪᓐᓇᖅᑰᕋᒪ ᑕᕝᕙᓃᓐᓂᑦᑎᓐᓂ ᐃᒃᓯᕙᐅᑕᖅ. 

ᐅᓇ ᐊᓪᓕᖅᐹᖅ ᐊᓯᖏᑦ ᑮᓇᐅᔭᖅᑑᑎᒃᓴᑦ 

ᐊᑭᓕᖅᓱᒐᒃᓴᑦ  

$821,000 ᑮᓇᐅᔭᑲᓪᓛᓘᒋᒐᒃᑯᐊᓯᑦ. 

ᑭᓱᒧᒃᑭᐊᕐᖑᓇᐃᑦ ᐊᑐᕋᔭᖅᑐᕐᖓᐃᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᓱᓕ 

ᐃᒃᓯᕙᐅᑕᖅ. ᒪᒥᐊᓇᐅᒐᓗᐊᖅ 

ᓇᓕᐊᓐᓃᓪᓚᕆᒻᒪᖔᑦ ᐊᐱᖅᑯᑎᒋᔭᖓ? 

ᓇᓗᓇᐃᕆᐊᒃᑲᓐᓂᕈᓐᓇᖅᑲᒍ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᖓ 

ᑕᕝᕙᓃᑦᑐᖅ ᑐᓂᐅᖅᑲᐃᓐᓂᖅ ᐊᐅᓚᒍᑎᔅᓴᓂᑦ 

ᐋᖅᑭᐅᒪᒍᑎᔅᓴᓂᑦ ᑮᓇᐅᔭᓂᑦ I-7 ᒪᑉᐱᒐᖓᓂ. 

ᐊᓯᖏᑦ ᑮᓇᐅᔭᖅᑐᕈᑎᔅᓴᐃᑦ. ᒥᓂᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᒪᒥᐊᓇᐅᒐᓗᐊᖅ ᐸᐃᑉᐹᖁᑎᕗᑦ 

ᓇᓗᓇᖅᓯᑲᐃᓐᓇᕐᖓᑕ. ᑖᓐᓇ ᑐᖏᓕᒃᑲᓐᓂᕆᔭᕋ 

ᑭᐅᓂᐊᕐᖓᑦ ᑕᔅᓱᒧᖓ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐱᖕᓴᓐ. 

 

ᐱᖕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. 

ᐊᓯᖏᑦ ᑮᓇᐅᔭᖅᑐᕈᑎᔅᓴᐃᑦ ᐃᖅᑲᓇᐃᔭᖅᑏᑦ 

ᐊᐅᓪᓚᕈᑎᔅᓴᖏᓐᓄᑦ ᐊᒻᒪᑦᑕᐅᖅ ᐊᓯᖏᑦ ᑕᕝᕗᖓ 

ᑐᕌᖓᔪᐃᑦ ᐊᒻᒪ ᐊᕐᕌᒍᑕᒫᑦ 

ᐃᓕᓐᓂᐊᕆᐊᕈᑎᔅᓴᐃᑦ. ᐃᓕᓐᓂᐊᖅᑕᐅᓂᐊᖅᑐᓄᑦ 

ᑲᑎᒪᓂᕐᒧᑦ. ᑖᒃᑯᐊᓗ ᑲᑎᒪᔨᕋᓛᑦ, ᑲᑎᒪᔨᕋᓛᑦ 

ᑕᑯᒍᒪᖃᑦᑕᖅᓯᒪᔭᖏᓐᓂ ᓴᖅᑭᔮᓐᓂᖅᓴᐅᖁᔨᓗᑎᒃ 

ᑮᓇᐅᔭᖅᑐᕈᑎᔅᓴᖏᓐᓂ ᑕᕝᕙᓃᑦᑑᒐᓗᐊᑦ 

$821,000-ᓂᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᓱᕈᒪᓯᒪᔪᐃᑦ 

ᐃᓕᓴᕆᓯᒪᔭᐃᓐᓇᕆᓕᕋᒃᑭᑦ ᐃᓱᓕᒻᒪᑕ 

ᑲᔪᓯᒋᐊᓐᖑᓱᓕᕋᑦᑕ. ᐊᕙᑎᓕᕆᔨᒃᑯᑦ 

ᓇᐃᓈᖅᓯᒪᔪᑦ ᐅᓂᒃᑳᖏᑦ. ᐊᐅᓚᑦᑎᓂᕐᒧᑦ 

ᑐᕌᖓᔪᑦ ᓂᕈᐊᖅᑕᐅᒋᐊᓖᑦ $4,400,08.00 

ᐊᖏᖅᑭᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2526 

 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᓗᑕ I-5 

ᒪᑉᐱᒐᖅ I-5, V-5 ᐃᓄᑦᑎᑐᑦ. ᓇᐃᓈᖅᓯᒪᔪᑦ 

ᐱᓕᕆᕕᐅᑉ ᐅᓂᒃᑳᖏᑦ. ᐱᓕᕆᐊᖑᔪᓂᒃ 

ᐊᐅᓚᑦᑎᓂᖅ. ᒥᔅᑕ ᕋᒻᐹᑦ.  
 

ᕋᒻᐹᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕉᓐᓂᒃ ᐊᐱᖅᑯᑎᔅᓴᖃᖅᑐᖓ 

ᕿᓚᒥᕈᓘᓐᓂᐊᖅᑐᖅ.  
 

ᑕᐃᒪ ᓯᕗᓂᕆᓯᒪᔭᑦᑎᓐᓂ ᐊᕐᕌᒍᒐᓚᑲᓪᓚᓐᓂᒃ 

ᓇᓄᐃᑦ ᐊᑭᑦᑎᐊᕆᑦᑐᕕᔾᔪᐊᕌᓘᓯᒪᒻᒪᑕ ᓇᓄᕋᒥᓃᑦ 

ᐊᒻᒪᓗ ᒫᓐᓇ 

ᓂᐅᕕᐊᖑᑦᑎᐊᖏᓐᓂᖅᓴᐅᖃᑦᑕᓕᖅᑐᑎᑦ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᓱᒻᒪᑦ ᒪᑯᐊ ᐊᑭᖏᑦ 

ᑲᑕᔅᓯᒪᔪᕕᔾᔪᐊᕌᓘᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᒪᐃᒃ.  
 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᕆᒻᒪᑦ. ᑕᐃᒪ ᑕᒪᒃᑯᐊ ᒥᖅᑯᓖᓪᓗ ᕿᓰᓪᓗ 

ᐊᑭᖏᑦ ᖁᕝᕙᐸᑦᑐᑎᑦ ᐊᑉᐸᓯᓐᓂᖅᓴᐅᓕᖅᐸᑦᑐᑦ 

ᐃᓛᒃ ᐊᑭᑭᓪᓕᕙᓪᓕᐸᑦᑐᑦ ᑕᐃᒪᐃᑦᑑᒻᒪᑦ. ᑕᐃᒪ 

ᑕᒫᓂ ᐅᑭᐅᖑᓚᐅᖅᑐᖅ ᓂᐅᕕᐅᑕᐅᔾᔨᒐᓱᓐᓂᖅ 

ᐊᔅᓱᕈᕐᓇᓂᖅᓴᐅᓯᒪᓪᓗᓂ ᑕᒪᒃᑯᓂᖓ. ᑖᒃᑯᐊ 

ᒐᕙᒪᒃᑯᑎᒎᖃᑦᑕᖅᑐᐃᑦ ᐊᒻᒪᓗ ᑕᒪᐅᓇ 

ᓂᐅᕕᐊᔅᓴᖃᕋᓱᖃᑦᑕᓂᒃᑯᑦ ᐊᑐᖃᑦᑕᕐᓂᕆᔭᖓ 

ᐃᓱᒪᖅᓲᑎᒋᒐᑦᑎᒍ. ᑕᐃᒪ 

ᐊᑭᑦᑐᒃᑲᓐᓂᖅᕕᖃᓲᖑᒻᒪᑕ ᐅᓪᓗᕐᓗ ᑕᐃᓐᓇ 

ᐊᒡᒋᖅᑐᖅ ᖃᐅᔨᒪᓇᑎᒍᑦ ᖃᖓᐅᒐᔭᕐᒪᖔᖅ. ᑕᒫᓂ 

ᐅᐱᕐᖔᖑᓂᐊᖅᑐᖅ ᑕᖅᑭᖓᓂ ᔫᓐ ᑕᐃᒪ 

ᓇᓗᓇᕈᓐᓃᑲᓐᓂᓂᐊᕐᒥᒻᒪᑦ. ᑕᐃᑯᖓ ᒫᓐᓇ 

ᑐᕌᒐᖃᕋᓱᐊᖅᑐᒍᑦ ᑖᒃᑯᐊ 

ᐊᑭᑭᓪᓕᓗᐊᖅᓯᒪᑎᓪᓗᒋᑦ 

ᓂᐅᕐᕈᑎᒋᓇᓱᑐᐃᓐᓇᕐᓂᕈᖅᑎᒍᑦ 

ᐊᑭᑦᑐᕈᒫᕐᓂᐊᖅᑐᒥᓂᐅᓪᓗᑎᒃ 

ᐃᒪᐃᓕᖓᓂᑯᖓᓄᑦ ᑖᓐᓇ. ᒫᓐᓇ 

ᑭᐅᔾᔪᑎᒋᔪᓐᓇᖅᑕᕋ ᑖᓐᓇ ᐱᔾᔪᑎᖓᑦᑕ ᐃᓚᒋᔭᖓ 

ᓇᓗᓇᐃᕋᓱᐊᖅᑲᕋ ᐊᑭᑦᑐᕈᓐᓇᑐᐊᕐᓂᖅᑲᑕ 

ᐊᑭᑦᑐᑲᓐᓂᕈᓐᓇᓂᖅᓴᐅᒍᓐᓇᑐᐊᕐᓂᖅᑲᑕ ᑕᐃᒪ 

ᐱᐅᓂᖅᓴᐅᒐᔭᕐᒪᑦ ᑭᓇᓕᒫᒧᑦ. ᑕᐃᒫᒃ ᑖᒃᑯᐊ 

ᓂᐅᕕᖅᑕᐅᓂᖓ ᐃᑉᐱᒋᔭᕋᓗᐊᕗᑦ 

ᓂᐅᕕᖅᑕᐅᓚᐅᖅᓯᒪᓐᖏᑦᑐᑦ ᑭᓯᐊᓂ ᐅᕙᒍᖔᖅ 

ᐊᐅᓚᒃᑲᑦᑎᒍ ᐊᑭᑦᑐᔅᓯᐊᕆᒃᑲᓐᓂᕈᓐᓇᕈᑦᑎᒍ 

ᐱᐅᓂᖅᓴᐅᓯᒪᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐹᑦ.  
 

ᕋᒻᐹᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᕋᑖᕐᖓᑦ ᒫᓐᓇ ᔫᓐᕈᖅᓰᑲᐃᓐᓇᕐᖓᑕᒎᖅ 

ᓇᓄᕋᒥᓃᑦ ᐊᑭᑦᑐᕋᐅᔾᔭᐅᑎᑕᐅᓛᕐᓗᑎᑦ. ᔫᓐ-ᒥ 

ᖃᓄᐃᓕᐅᖅᑐᖃᓛᕐᖓᑦ ᐊᑭᑐᓂᖅᓴᐅᓛᖅᑐᒋᕕᒋᑦ 

ᔫᓐ-ᖑᓕᖅᑲᑦ ᐅᓪᓗᒥᓂᑦ? ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕᕆᔭᐅᔪᖅ 

ᐊᕙᑎᓕᕆᔨᒃᑯᓐᓄᑦ, ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᑐᐃᓐᓇᕋᑖᖅᑐᖓ ᑕᐃᒪ ᑕᐃᑲᓂ 

ᔫᓂᐅᓂᐊᖅᑐᒥ ᓂᐅᕕᐅᒃᑲᐅᔾᔨᒐᓱᐊᕐᓂᖅ 

ᑕᒪᒃᑯᓂᖓ ᐊᑐᓛᕐᒥᒻᒪᑦ. ᑕᐃᒪ 

ᐊᑭᑦᑐᓚᐅᕈᓐᓇᓚᐅᓱᖓᖅᑲᑦ 

ᐊᑭᑦᑐᑲᓐᓂᕈᓐᓇᓚᐅᓱᖓᖅᑲᑦ ᑕᒫᓂ 

ᖃᖓᑐᐃᓐᓇᑯᓪᓗ ᑕᒪᓐᓇ ᑕᑯᓐᓇᕋᓱᐊᕐᒥᒐᑦᑎᒍ. 

ᑕᐃᒫᒃ ᐱᔾᔪᑎᖃᓗᐊᒃᑲᓂᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐹᑦ.  

 

ᕋᒻᐹᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᐅᑉ ᒪᑐᐃᖅᓯᒍᑎᖏᓐᓂ ᐅᖃᐅᓯᖏᓐᓂ 

ᐅᖃᐅᓯᖃᖅᑲᐅᔪᖅ ᑮᓇᐅᔭᖅᑖᑎᑦᑎᑲᓐᓂᓂᕐᒥᒃ 

ᕿᓯᓐᓄᑦ ᓂᐅᕕᐅᑕᐅᕙᑦᑐᓂᒃ. ᐄ, ᐱᐅᓱᒋᔭᕋ ᑖᓐᓇ 

ᑕᒪᒃᑯᐊ ᕿᓰᑦ ᓇᑦᑎᕋᓱᓐᓂᕐᓗ ᐱᒻᒪᕆᐊᓘᒻᒪᑦ 

ᓄᓇᑦᑎᓄᑦ ᓄᓇᓕᓕᒫᐸᓗᑦᑎᓐᓄᑦ.  

 

ᐃᓱᒪᑐᐃᓐᓇᖅᑐᖓ ᐊᕙᑎᓕᕆᔨᒃᑯᑦ ᖃᓄᕐᓕ 

ᐱᓕᕆᒻᒪᖔᑕ ᐊᓯᖏᑦ ᒥᖅᑯᓖᑦ ᐱᓪᓗᒋᑦ? ᓄᐊᑦ 

ᐸᐃ-ᒥ ᐊᑭᑦᑐᕋᐅᑎᕕᒻᒦᑦᑐᖓ ᐅᖃᓚᐅᖅᓯᒪᒻᒪᑕ 

ᐊᑭᑦᑐᕋᐅᑎᓂᐅᖃᑦᑕᖅᓯᒪᔪᓂᒡᒎᖅ 

ᐊᑕᖏᑦᑎᐊᖅᑐᑎᑦ ᖃᑯᖅᑕᐃᑦ ᑎᕆᒐᓂᐊᒥᓃᑦ 

ᓂᐅᕕᐅᕆᔭᐃᓐᓇᑦᑎᐊᖑᕙᒻᒪᒎᖅ. 

ᖃᓄᐃᓕᐅᖅᑭᓯᓕ ᐊᕙᑎᓕᕆᔨᒃᑰᓪᓗᓯ 

ᐱᔭᐅᓂᖅᓴᐅᑎᑦᑎᒐᓱᐊᖃᑦᑕᖅᑭᓯ ᐊᓯᖏᓐᓂᑦᑕᐅᖅ 

ᒥᖅᑯᓕᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓂᓪᓕᐅᑎᒋᕋᑖᕐᒥᔭᖓ ᕿᓰᑦ ᓇᑏᑦ ᕿᓯᖏᑦ 

ᐊᑭᑦᑐᕆᐊᕈᒪᒐᑦᑎᒍᑦ  

ᐊᖏᖅᑕᐅᔪᓐᓇᖅᑲᑕ ᑕᕝᕙᓂ. ᑖᓐᓇ 

ᑕᐃᒪᐃᓐᓂᑯᖓᓄᑦ ᑕᕝᕙᓂ ᑮᓇᐅᔭᓂᒃ 

ᑐᒃᓯᕋᐅᑎᒋᒃᑲᓐᓂᕋᑦᑎᒍᑦ.  

 

ᑕᒪᓐᓇᓕ ᕿᓯᓕᕆᓂᖅ ᑕᒫᓂ ᓄᓇᕗᑦ ᐃᓗᐊᓂ 

ᐊᓪᓛ ᐊᒥᓴᕆᔭᒻᒪᕆᐅᓕᕐᖓᑦ. ᑕᒪᒃᑯᐊᓗ 

ᕿᑐᕐᒪᓴᖅᓯᒪᔪᐃᑦ ᕿᓰᑦ ᑕᐃᒪᐃᑦᑑᒋᓪᓗᑎᑦ. 

ᑕᒪᓐᓇᓗ ᐅᖃᕋᑖᖅᑑᒐᓗᐊᖅ ᓄᓇᕗᑦᒥᐅ ᐊᒥᓱᑦ 

ᐊᓯᕙᖅᑏᑦ ᕿᓰᔭᖃᑦᑕᕐᖓᑕ. ᑖᓐᓇᑦᑕᐅᖅ ᐆᒥᖓ 

ᐱᔾᔪᑎᖃᒃᑲᓂᕐᒥᒻᒪᑦ ᐊᑭᑐᓂᖓᓄᓕ 

ᐊᑦᑐᐊᖏᑦᑑᒐᓗᐊᖅ ᓇᓗᓇᓐᖏᑦᑐᖅ ᕿᓯᒃ 

ᐊᑭᑦᑐᖃᕐᓂᖅᑲᑦ ᓇᑦᑎᕋᓱᓐᓂᖅᓴᐅᔪᖃᕈᓐᓇᕐᖓᑦ 

ᖃᐅᔨᒪᒐᑦᑕ ᐊᒻᒪᓗ ᑕᒪᒃᑯᐊ ᐊᓯᕙᖅᑏᑦ 

ᓂᕆᑎᑦᑎᑦᑎᐊᖃᑦᑕᕐᒥᒻᒪᑕ ᓇᑦᑎᐅᑉ ᓂᕿᖓᓂᑦ, 

ᐃᓚᒥᓄᓪᓗ ᐊᒻᒪᓗ ᓄᓇᖅᑲᑎᒥᓄᒃ. ᑕᒪᓐᓇ ᑕᐃᒫᒃ 

ᐃᓕᓴᕆᐅᒪᑦᑎᐊᖃᑦᑎᒍᑦ ᑕᐃᒫᒃ ᐅᑉᐱᕆᓪᓗᑎᒍᓗ 

ᐊᑭᑦᑐᕆᐊᕆᐊᓕᒃ ᑕᒪᓐᓇ ᐸᕐᓇᑕᕗᑦ 

ᐊᖏᖅᑕᐅᒍᓐᓇᖅᑲ. ᑕᐃᒪ ᐊᐃᐳᕉ 1-ᒥ 

ᐊᑐᓕᖁᔭᕋᓗᐊᕗᑦ.  

 

ᐊᒻᒪ ᑖᓐᓇ ᐊᐃᑉᐸᖓ ᐊᐃᑉᐸᕈᑕᖓ ᑖᔅᓱᒪ 

ᑐᖏᓕᒃᑲᓂᕐᒪ ᐃᓛᒃ ᐊᐱᖅᑯᑕᐅᕋᑖᖅᑐᖅ ᑕᐃᓐᓇ 

ᐊᐃᑉᐸᕈᑕᖓ-ᒋᕋᑖᖅᑕᖓ ᑖᔅᓱᒪ ᑐᖏᓕᒃᑲᓂᕐᒪ 

ᑭᐅᓂᐊᕐᖓᐅ, ᐱᕕᖃᖅᑎᒃᑯᕕᐅᒃ. ᐃᒃᓯᕙᐅᑖᖅ, 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐱᖕᓴᓐ.  

 

ᐱᖕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕉᓐᓂᒃ ᐱᓕᕆᓂᖃᕋᑦᑕ ᐃᑲᔪᖅᓰᖃᑦᑕᖅᑐᓂᑦ 

ᐊᖑᓇᓱᒃᑎᐅᔪᓂᑦ ᒪᑯᓄᖓ ᒥᖅᑯᒃᑭᐅᓂᖅᓴᓂᒃ, 

ᐊᒥᕈᓘᔭᕐᓄᑦ ᑎᕆᒐᓂᐊᒥᓂᕐᓄᓪᓗ 

ᐊᔾᔨᒋᓐᖏᑦᑐᓄᑦ, ᒥᑭᓂᖅᐹᒥ ᐊᑭᒋᔪᓐᓇᖅᑕᖓᓂᑦ 

ᓴᖅᑭᔮᖅᑎᑦᑎᕙᑦᑐᒍᑦ. ᑕᐃᒪᓕ ᑕᐅᓇᓂ 

ᓂᐅᕕᐊᕆᔭᐅᒍᒪᓂᖓ ᑲᑕᒻᒥᑉᐸᑦ, 

ᑲᑕᖃᑦᑕᓲᖑᒻᒪᓂᓛ ᐊᖑᓇᓱᒃᑏᑦ ᐆᒻᒪᖓ 

ᐱᓂᐊᖅᑐᓯ ᖃᑦᑎᕌᕐᓂᐊᕐᒪᖔᖅ 

ᖃᐅᔨᒪᐃᓐᓇᖃᑦᑕᖅᑐᑦ ᑲᑕᑦᑐᐊᓘᒐᓗᐊᖅᑲᑕ 

ᑕᐅᓇᓂ ᖃᓪᓗᓈᓂ ᐊᑭᖏᑦ ᖃᖓᑐᐃᓐᓇᒃᑯᑦ 

ᐊᕐᕌᒍᒃᑯ.  

 

ᐊᐃᑉᐹ ᐊᒪᕈᕐᓄᓪᓕ, ᐊᒪᕈᒥᓂᕐᓄᑦ ᑐᕌᖓᔪᖅ 

ᑕᒪᒃᑯᐊ ᐊᒪᕈᒥᓂᕐᓂᑦ ᓂᐅᕕᐊᔅᓴᖃᖅᐸᑦᑐᐃᑦ 

ᑭᒃᑯᑐᐃᓐᓇᐃᑦ ᖃᖓᑐᐃᓐᓇᒃᑯᑦ ᐊᕐᕌᒍᒃᑯᑦ 

ᖃᑦᑎᓂᑦ ᓂᐅᕕᐊᔅᓴᖃᕐᓂᖏᑦ ᒪᓕᑦᑐᒋᑦ. 

ᐅᑎᖅᕕᐅᑲᓐᓂᐸᒻᒥᔪᑦ ᐃᑲᔫᓯᐊᒃᑲᓂᖅᑐᑎᑦ 

ᑭᖑᓂᐊᒍᑦ ᐅᑭᐊᔅᓵᖑᓕᕋᐃᒻᒪᑦ. ᑕᕝᕙ ᑖᒃᑯᐊ ᒪᕐᕉᒃ 

ᐱᓕᕆᓂᕆᕙᑦᑕᕗᑦ ᐊᖑᓇᓱᑦᑎᓂᒃ ᒪᑯᓂᖓᑦᑕᐅᖅ 

ᐊᓯᖏᓐᓂᑦ ᐊᒥᓕᕈᓘᔭᕐᓂᑦ ᐱᒐᓱᐊᓲᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᐅᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ 

ᐱᖕᓴᓐ ᐅᖃᕋᑖᕐᖓᑦ ᑕᐃᒪᓕ ᐊᑭᖏᓐᓂᑦ 

ᐋᖅᑭᑎᕆᓯᒪᑦᑕᐅᑎᒋᒻᒪᑕ ᑎᕆᒐᓂᐊᓄᓪᓗ 

ᐊᓯᖏᓐᓄᓪᓗ. ᑕᒪᓐᓇ ᓄᓇᓕᓐᓄᑦ 

ᑐᓴᖅᑕᐅᑎᒐᓱᐊᖅᑭᓯᐅᒃ ᖃᓄᖅ, 

ᓴᖅᑭᔮᖅᑎᒐᓱᐊᕋᓗᐊᖅᑭᓯᐅᒃ? ᑕᐃᒫᒃ 

ᑕᐃᒪᐃᑦᑐᓂᑦ 

ᒥᑭᒋᐊᖅᑎᑦᑎᒐᓱᐊᕐᓂᖅᓴᐅᖃᑦᑕᓂᕐᖓᑕ ᒫᓐᓇ 

ᐱᔭᐅᒍᒪᓂᖅᓴᐅᔪᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᖏᓕᒃᑲᓐᓂᕋ ᑖᔅᓱᒥᖓ ᐱᕕᖃᖅᑎᒍᓐᓇᕈᕕᐅᒃ 

ᑭᐅᓂᐊᕐᖓᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐱᖕᓴᓐ.  

 

ᐱᖕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᓕ ᐱᓕᕆᔪᑎᖃᓐᖏᑎᐊᖅᑐᒍᑦ 

ᒥᑭᒋᐊᕐᓂᐊᖅᑎᓂᑦ ᑲᔪᖏᖅᓴᐃᔪᑎᔅᓴᓂᒃ. ᑭᓯᐊᓂᓕ 

ᑕᕝᕙᓂ ᐸᕐᓇᐅᑎᑦᑎᓐᓂ ᑕᑯᔪᓐᓇᖅᑐᓯ 

ᐅᖃᖅᓯᒪᔪᒍᑦ ᓴᖅᑮᕙᓪᓕᐊᒍᒪᒐᑦᑕ ᐊᖑᓇᓱᒃᑎᓂᑦ 

ᐃᓕᓐᓂᐊᑎᑦᑎᓂᕐᓂ. ᑕᐃᒫᒃ ᑲᔪᖏᖅᓴᐅᔪᑎᒋᓗᒋᑦ 

ᒥᑭᒋᐊᕐᓂᐊᕈᒪᓕᖅᑎᑦᑎᒐᓱᒍᒪᓪᓗᑕ 

ᐊᖑᓇᓱᐊᕈᒪᓕᖅᑎᑦᑎᓇᓱᐊᕈᒪᓪᓗᑕ 

ᐱᓕᕆᓂᕆᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᑭᖑᓪᓕᖅᐹᖅ 

ᐊᐱᖅᑯᑎᒋᓂᐊᖅᑕᕋ. ᖃᖓ ᑖᒃᑯᓂᖓ 

ᐊᑐᓕᖅᑎᑦᑎᒋᐊᕐᓂᐊᖅᐱᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑖᓐᓇ ᑖᔅᓱᒧᖓ 

ᒥᔅᑕ ᐱᖕᓴᓐᒧᑦ ᑐᓐᓂᖁᑎᒋᒻᒪᒍ ᐊᐱᖅᑯᑎᓂ.  

 

ᐱᖕᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᐅᓇ 

ᕿᓂᕋᓗᐊᖅᑕᕋ. ᐃᖅᑲᐅᒪᔭᒃᑯᑦ  

2015-16 ᐊᕐᕌᒍᐊᓂᖅᑰᖅᑐᕐᖏᓐᓇ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ. 

(ᑐᓵᔨᒃᑰᕈᓐᓃᖅᑐᖅ) ᓇᓂᔮᑦ? ᒥᔅᑕ ᐱᖕᓴᓐ. 

 

ᐱᒃᓇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

2015-16ᒥᑦ ᓴᓇᔭᐅᑉᐸᑦ 2016-17ᒥᑦ 

ᐊᑐᓕᖅᑎᑕᐅᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓯᐊᓅᓚᐅᓐᖏᓐᓂᓂ 

15 ᒥᓂᔅᓯᒥ ᓄᖅᑲᖓᓚᐅᑲᓐᓂᐊᖅᑐᒍᑦ. ᖁᔭᓐᓇᒦᒃ.  

 

>>ᓄᖅᑲᖓᑲᐃᓐᓇᖅᑐᑦ 12:30ᒥ ᐊᒻᒪ ᐅᑎᖅᖢᑎᒃ 

12:48ᒥ  

 

ᐃᒃᓯᕙᐅᑕᖅ: ᑲᑎᒪᓂᖅᐳᑦ 

ᑲᔪᓯᒋᐊᓚᐅᕐᓂᐊᓕᕐᒥᖕᒪᑦ. ᐊᕙᑎᓕᕆᔨᒃᑯᑦ 

(ᑐᓵᔨᑎᒍᑦ) ᐱᓕᕆᕝᕕᐅᑉ ᓇᐃᓈᕈᑎᖓ. 

ᐱᓇᓱᐊᒐᐃᑦ ᐊᐅᓚᑕᐅᓂᖏᑦ. (ᑐᓵᔨᑎᒎᕈᓐᓃᖅᑐᖅ) 

ᓇᐃᒡᓕᑎᖅᓯᒪᔪᑦ I-5 ᐊᑎᖁᑎᒃᑲ ᒪᓕᒃᖢᒋᑦ, ᒥᔅᑕ 

ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᓱᑲᐃᓐᓇᕐᓂᐊᕋᒪ ᐊᕙᑎᓕᕆᔨᒃᑯᓐᓄᑦ 

ᐊᕙᑎᓕᕆᔨᒧᑦ ᐊᖓᔪᒃᓴᑯᓗᐊᓄᑦ. ᑖᒃᑯᐊ 2014-

2018 ᐱᓕᕆᐊᖑᓂᐊᖅᑐᑦ ᐱᔾᔪᑎᒋᓪᓗᒋᑦ 

ᐊᐱᖅᓱᕐᓂᐊᖅᑐᖓ.  

 

ᐸᕐᓇᐅᑎᒥ ᐅᖃᖅᓯᒪᔪᖃᕐᒪᑦ 2015-2016 

ᓯᕗᓪᓕᐅᔾᔨᓂᕋᕈᒪᓪᓗᑎᒃ ᓯᕗᓪᓕᐅᔾᔨᔪᒪᓪᓗᑎᒃ 

ᖃᓪᓗᓈᑦ ᐊᐅᓚᑦᑎᔾᔪᑎᓂᒃ. ᐊᐅᓚᑦᑎᔾᔪᑎᓂᒃ 

ᐋᖅᑭᒃᓱᐃᔪᒪᓪᓗᑎᒃ ᓄᓇᕗᒥ 

ᐊᐅᓚᑦᑎᔨᐅᓂᐊᖅᑐᒥᒃ ᐸᕐᓇᐅᑎᖏᓐᓂ ᐊᒻᒪ 

ᓄᓇᕘᑦ ᒫᓐᓇ ᐱᖁᔭᓕᐅᕈᓐᓇᖏᒃᑲᓗᐊᖅᑎᓪᓗᒍ 

ᓄᓇᕗᑦ ᒪᓕᒃᖢᒍ ᐱᖁᔭᕐᔪᐊᖓ 

ᐊᐅᓚᑦᑎᔾᔪᑕᐅᓂᐊᖅᑐᖅ. ᐊᓪᓚᓂᑦ 

ᐊᐅᓚᑦᑎᔾᔪᑎᓂᑦ ᐸᕐᓇᐅᑎᖏᑦ 

ᐋᖅᑭᒃᑐᖅᑕᐅᓯᒪᓂᐊᖅᑐᑦ ᒪᓕᒃᑕᐅᔪᒪᒍᑎᒃ 

ᐃᓱᒪᖅᓲᑕᐅᓂᐊᖅᖢᑎᒃ.  

ᖃᓄᕐᖑᓇ ᑐᕌᒐᖃᕐᒪᑦ ᐊᓪᓚᓂᖑᓈ ᑖᓐᓇ ᓄᓇᕗᑦ 

ᒪᓕᑲᑕᑐᐃᓐᓇᕐᓂᐊᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ 

ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐅᓐᓄᓴᒃᑯᑦ, ᐄ, ᑖᓐᓇ ᑐᖏᓕᕋ ᓂᕐᓗᖓᔪᖅ 

ᑭᐅᓂᐊᕐᖓᑦ ᑖᔅᓱᒧᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᕐᓗᖓᔪᖅ.  

 

ᓂᕐᓗᖓᔪᖅ: ᐄ, ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᒃ ᒥᔅᑕ ᓲᔪᖅ. ᑖᓐᓇ ᐃᓄᒃᑑᓕᕐᓂᖓᑕ 

ᑎᑎᕋᑦᑎᐊᖅᓯᒪᓐᖏᓂᕐᒪᖅᑲᐃ ᑭᓯᐊᓂ ᐊᒃᖤᓂᒃ 

ᐅᖃᐅᓯᖃᕋᓱᒃᑑᒐᓗᐊᖅ ᐊᒃᖤᑦ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᑉᐳᖓ 

ᐱᔮᕆᓐᖏᓐᓇᒪ. ᑖᓐᓇ ᑎᑎᕋᐅᓯᕆᓐᖏᑕᓐᓂᒃ 

ᑎᑎᕋᐅᓯᖃᕐᒪᑦ ᑖᓐᓇ ᓛᑯᓗᒃ. ᓱᓇᐅᕝᕙ 

ᐊᒃᖥᖅᓯᒪᔪᖅ. ᑕᐃᒪᓐᓇ ᑎᑎᕋᓲᖑᓐᖏᓐᓇᒪ. ᑖᓐᓇ 

ᐃᓱᒫᓘᑎᒋᕙᕋ.  

 

ᑕᐃᒃᑯᐊᑦᑕᐅᖅ ᐊᒃᖤᐃᑦ ᐊᒻᒪᑦᑕᐅᖅ 

ᐱᖁᔭᓕᐅᖅᑕᐅᕙᓪᓕᐊᓂᐊᓕᕐᒥᖕᒪᑕ 

ᑰᑕᖃᓕᖅᑎᑕᐅᕙᓪᓕᐊᓗᑎᒃ ᑕᐃᒃᑯᓇᓐᖓᑦ 

ᐊᒃᖤᖃᖅᑐᓄᑦ. ᑕᒪᓐᓇ ᐸᕐᓇᐅᑕᐅᓂᐊᓕᕐᒥᖕᒫᑦ 

ᑕᐃᒪᓐᓇ. ᓲᕐᓗ ᒪᑯᐊ ᓇᓄᐃᑦ ᑰᑕᖃᕐᒪᑕ 

ᑕᐃᒪᓐᓇᐅᓇ ᐸᕐᓇᒃᓯᒪᔪᒦᒃ ᑐᕌᒐᖃᖅᐸ 

ᐅᕝᕙᓘᓐᓂᑦ ᐊᓯᐊᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑎᒃᑯᐊᕐᒪᑦ, 

ᒥᔅᑕ ᓂᕐᓗᖓᔪᖅ.  

 

ᓂᕐᓗᖓᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ 

ᖁᔭᓐᓇᒦᒃ ᒥᔅᑕ  



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2529 

 

 

ᓲᔪᖅ ᐊᐱᖅᓱᕐᒪᑦ ᑖᕙᒃᑯᐊᑦ ᑭᕙᓪᓕᕐᒥᐅᓪᓗ 

ᕿᑎᕐᒥᐅᓪᓗ ᐊᒃᖤᖃᕐᒪᑕ. ᒫᓐᓇ ᒐᕙᒪᐅᓗᑕ 

ᐊᑐᐊᒐᒃᓴᓂᑦ ᐱᑕᖃᓐᖏᒻᒪᑦ, ᑭᓯᐊᓂ ᑖᕙᒃᑯᐊᑦ 

ᐆᒪᔪᓕᕆᔨᖏᑦ ᐱᓕᕆᖃᑎᒋᓗᑎᒍᑦ ᑕᒪᓐᓇ 

ᐊᐅᓚᑕᐅᓂᖓ ᐊᒃᖤᐃᑦ ᒥᒃᓵᓄᑦ 

ᐱᓕᕆᕙᓪᓕᐊᔪᒍᑦ ᐅᑉᓗᒥᒧᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑖᓐᓇ 

ᐅᖃᑦᑎᐊᖦᖤᓐᖑᐊᕐᔪᐊᕐᒪᑦ. ᐃᓛᒃ ᑕᒪᓐᓇ ᑐᑭᓯᔭᕋ 

ᖁᔭᓐᓇᒦᒃ ᑐᑭᓯᑎᑕᐅᒐᒪ. 

ᐱᔮᕆᓐᖏᑎᐊᒻᒪᕆᕋᑖᖅᑐᖓ ᑕᒪᑐᒥᖓ.  

 

ᐃᓛᒃ ᑖᓐᓇ ᑕᐃᒪᐃᑉᐸᓪᓕᐊᓂᐊᖅᑎᓪᓗᒍ ᓇᓄᐃᑦ 

ᓇᒧᑐᐃᓐᓇᖅ ᐱᓱᖕᒪᑕ. ᓇᒧᑐᐃᓐᓇᑦᑎᐊᖅ ᑕᒪᒃᑯᐊ 

ᐆᒪᔪᐃᑦ “ᐊᕗᓐᖓᓚᐅᕆᑦ” 

ᐃᒪᐃᓕᔪᓐᓇᖏᓐᓇᑦᑎᒍᑦ ᐃᓱᒪᖅᓱᕐᒪᑕ. ᑕᐃᒪᓕ 

ᑕᒪᐅᖓ ᕿᑭᖅᑖᓗᖕᒧᑦ ᑎᑭᑦᑐᐊᓘᓐᓂᖅᐸᑕ 

ᖃᓄᕐᓕ ᑕᐃᒪ ᐱᓇᔭᖅᐸᑦ ᑕᐃᒪᓐᓇᑦᑕᐅᖅ 

ᑲᑉᐱᐊᓇᕋᔭᕆᕙ ᐅᕝᕙᓘᓐᓃᑦ 

ᑐᖁᑦᑎᔭᕆᐊᖃᕋᔭᓐᖏᓚᒍᑦ. ᖃᓄᕐᓕ ᑕᒪᓐᓇ 

ᑐᕌᒐᖃᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑐᖏᓕᕋ ᑖᔅᓱᒧᖓ ᑭᐅᒃᑲᓐᓂᕈᓐᓇᖅᑲᑦ 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᕐᓗᖓᔪᖅ.  

 

ᓂᕐᓗᖓᔪᖅ: ᐄ, ᖁᔭᓐᓇᒦᒃ ᐃᒃᓯᕙᐅᑖᖅ. ᐊᒻᒪ 

ᖁᔭᓐᓇᒦᒃ ᑖᓐᓇ ᐊᐱᖅᓲᑕᐅᖕᒪᑦ ᑖᕙᓂ 

ᑭᕙᓪᓕᕐᒧᑦ. ᕿᑎᕐᒥᐅᓪᓕ ᑖᕙᒃᑯᐊ 

ᐊᒃᖤᖃᖅᑐᑐᖃᐅᖕᒪᑕ ᐊᒻᒪ ᑭᕙᓪᓕᕐᒥᐅᑦ. ᑭᓯᐊᓂ 

ᑕᒪᐅᓐᖓᐅᕙᓪᓕᐊᖅᑰᕐᒪᑕ ᑕᑉᐸᐅᖓ ᖁᑦᑎᒃᑐᒧᑦ. 

ᐊᒡᓛᑦ ᑭᒡᓕᓂᕐᒧᑦ ᑖᕙᒃᑯᐊ Victoria Island 

ᐊᒃᖤᖃᖅᐸᓚᐅᓐᖏᑦᑑᒐᓗᐊᑦ 

ᐊᒃᖤᖃᓕᖅᐸᓪᓕᐊᒻᒪᑦ. 

ᑕᒪᐅᓐᖓᕐᓂᐊᖅᑐᒃᓴᐅᒋᕗᖅ ᑭᓯᐊᓂ ᐅᕝᓗᒥᒧᑦ 

ᑭᒡᓕᖃᓐᖏᒻᒪᑕ ᑖᒃᑯᐊᑦ ᑭᓯᐊᓂᑦᑕᐅᖅ ᓲᖃᐃᒻᒪ 

ᐃᓄᐃᑦ ᐱᖅᑯᓯᕆᒻᒪᒍ ᑕᒪᓐᓇ  

ᑐᖁᑐᐃᓐᓇᕐᓗᒍ ᓂᕆᓂᐊᓐᖏᓪᓗᒍ 

ᐱᔪᒪᓐᓇᓐᖏᒻᒪᑦ, ᓲᖅ ᑖᕙᒃᑯᐊᑦ ᐆᒪᔪᓕᕆᔨᖏᑦ 

ᐱᓕᕆᖃᑎᒋᕙᓪᓕᐊᓗᒍ ᖃᓄᖅ ᑕᒪᓐᓇ ᐊᒃᖤ 

ᐱᓕᕆᔭᐅᔪᓐᓇᕐᒪᖔᑦ ᐅᖃᒪᖃᑎᒋᕙᓪᓕᐊᓗᒍ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᓇᐃᒡᓕᑎᖅᓯᒪᔪᑦ ᐊᕙᑎᓕᕆᔨᒃᑯᑦ. ᐊᑎᖁᑎᓐᓂᒃ. 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᒥᓂᔅᑕᕆᔭᐅᔪᖅ ᐊᐱᖅᓱᕈᒪᒐᒃᑯ, ᑕᒫᓂ 

ᑕᓯᐅᔭᕐᔪᐊᑉ ᐱᖓᓐᓇᖓᓂ.  

 

ᐱᓗᐊᕐᓗᒋᑦ ᑕᐃᒃᑯᐊ ᐊᖑᓇᓱᒃᑕᐅᔪᓐᓇᖅᑐᑦ 

ᐅᓄᕐᓂᖏᑦ, ᖃᖓᑭᐊᕐᖏᓐᓇ 2006-07-ᒨᖅᑰᖅᑐᖅ 

56-ᒧᑦ ᐋᖅᑭᒃᑕᐅᓚᐅᖅᓯᒪᖕᒪᑕ 

ᓇᓐᓄᒃᑕᐅᔪᓐᓇᖅᑐᑦ. ᐊᕙᑎᓕᕆᔨᒃᑯᓪᓗ 

ᐅᖃᖅᓯᒪᓪᓗᑎᒃ ᑖᒃᑯᐊᒎᖅ ᓄᖑᑉᐸᓪᓕᐊᖏᒻᒪᑕ. 

ᑭᓯᐊᓂ 24-ᖏᓐᓇᑯᓗᖕᒧᑦ ᐋᖅᑭᒃᑕᐅᓯᒪᖕᒪᑦ. ᑖᓐᓇ 

ᒥᓂᔅᑕᕆᔭᐅᔪᖅ ᐊᐱᕆᔪᒪᔭᕋ, ᓱᖕᒪᑦ 

ᓇᑉᐸᓪᓗᐊᖏᓐᓂᒃ ᐲᖅᓯᕕᐅᓯᒪᓕᕐᒪᖔᖏᑦ 

ᐅᓄᖅᓯᕙᓪᓕᐊᑎᓪᓗᒋᑦ 

ᐅᓄᕈᓐᓃᖅᐸᓪᓕᐊᖏᑦᑎᓪᓗᒋᓪᓗ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ 

ᒥᓂᔅᑕᖓᑦ. ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑐᖏᓕᒃᑲᓐᓂᕋ ᑖᔅᓱᒧᖓ 

ᓇᓗᓇᐃᖅᓯᒋᐊᑲᐃᓐᓇᓂᐊᖓᑦ ᐱᕕᖃᖅᑎᒃᑯᕕᐅᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐱᖕᓴᓐ. 

 

ᐱᖕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᐊᖑᓇᓱᒃᑕᐅᖃᑦᑕᖅᑐᑦ 42-ᒧᑦ 

ᐋᖅᑭᒃᑕᐅᓯᒪᓚᐅᖅᓯᒪᖕᒪᑕ 

ᐅᓄᖅᓯᒋᐊᖅᑕᐅᓚᐅᖅᓯᒪᓪᓗᑎᒃ 2004-05 

ᐊᕐᕌᒍᐊᓂ, 56-ᒨᖅᑰᖅᑐᕐᖏᓐᓇ. 

ᑖᓐᓇᐅᓚᐅᖅᑎᓪᓗᒍ ᖃᐅᔨᓴᕋᑦᑕ 

ᐅᓄᕈᓐᓃᖅᐹᓪᓕᕐᓂᕋᖅᑕᐅᓚᖅᓯᒪᖕᒪᑕ 

ᑕᐃᒪᐃᓐᓂᖓᓄᓪᓗ ᓄᓇᕘᒥ ᐆᒪᔪᓕᕆᔨᕐᔪᐊᑦ  

ᐱᔭᐅᔪᓐᓇᖅᑐᑦ 8-ᒧᑦ ᐋᖅᑭᒃᑕᐅᓚᐅᖅᓯᒪᔪᑦ.  

ᐊᑦᑎᒃᓯᔪᓪᓛᓘᓚᐅᖅᓯᒪᔪᑦ ᐊᒻᒪᓗ ᑕᐃᒪᖓᓂᒃ 

ᐅᓄᖅᓯᒋᐊᖅᑕᐅᓯᒪᓕᖅᖢᑎᒃ ᑕᐃᒃᑯᐊ 

ᖃᐅᔨᓴᖅᑕᐅᓯᒪᓂᑯᐃᑦ ᓄᑖᖑᓛᑦ ᐊᑐᖅᑕᐅᓪᓗᑎᒃ.  

 

ᓇᓕᖅᑯᑕᖅᑕᐅᒐᒥᒃ ᑖᒃᑯᐊ ᓱᕐᕋᓗᐊᔾᔭᐃᖅᓯᒪᔪᑦ 

ᐅᓄᕐᓂᖏᑦ ᐊᒻᒪᓗ ᑭᖑᓪᓕᕐᒥᒃ ᖃᐅᔨᓴᖅᑕᐅᒐᒥᒃ 

ᖃᐅᔨᓴᖅᑕᐅᓯᒪᔪᑦ ᐊᑐᖅᖢᒋᑦ 2011-12-ᒦᒃᑯᐊ 

ᑭᖑᓪᓕᖅᐹᖑᖅᑰᓚᐅᖅᑐᑦ ᖃᐅᔨᓴᐅᑎᕕᓃᑦ.  

ᐊᒻᒪᓗ ᑲᓇᑕᒥ ᐆᒪᔪᓕᕆᔨᒃᑯᑦ ᓈᓴᐅᑎᖁᑎᖏᑦ 

ᕿᒥᕐᕈᓇᒃᑲᑎᒃᑯᑦ ᑕᒫᓂ ᓱᕐᕋᓗᐊᔾᔭᐃᖅᓯᒪᔪᑦ 

ᐅᓄᕐᓂᖏᑦ.  

 

ᐊᖑᓇᓱᒃᑕᐅᔪᓐᓇᖅᑕᔪᑦ 24-ᒧᑦ ᐋᖅᑭᒃᑕᐅᓯᒪᔪᑦ, 

ᐊᒻᒪᓗ ᑕᐃᒪᓐᓇ ᐋᖅᑭᒃᑕᐅᓚᐅᖅᓯᒪᒡᓗᑎᒃ ᑕᒫᓂ 

2.5%-ᒥᒃ ᐅᓄᖅᓯᕙᓪᓕᐊᖅᑰᔨᓂᖏᑦ ᐊᓕᒃᖢᒋᑦ. 

ᑕᐃᒪᓐᓇ ᓇᓕᖅᑯᑕᖅᑕᐅᓚᐅᖅᓯᒪᔪᑦ. 

ᐅᓄᖅᓯᕙᓪᓕᐊᓂᖏᑦ 2.5% ᐋᖅᑭᒃᑕᐅᓯᒪᒡᓗᑎᒃ.  

 

ᒫᓐᓇ ᑕᐃᒪᓐᓇ ᐅᓄᖅᓯᕙᓪᓕᐊᑎᓪᓗᒋᑦ 

ᐃᓱᒪᓇᖅᓯᔪᑦ 24 ᓈᖕᒪᒐᓱᒋᔭᐅᓪᓗᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᔅᓱᒪᓂ 2011-12-ᒥ ᒥᔅᑕ ᐱᖕᓴᓐ ᐅᖃᖅᑕᖏᑦ 

ᓱᓕᔪᑦ. ᑕᐃᒃᑯᐊ 8-ᒥᑦ 21-ᒧᑦ 

ᐋᖅᑭᒃᑕᐅᓚᐅᖅᓯᒪᖕᒪᑕ ᓇᓐᓄᒃᑕᐅᔪᓐᓇᖅᑐᑦ. 

ᑕᐃᒃᓱᒪᓂ 42-ᓂᒃ ᓂᕕᖓᑖᓂᒃ 

ᑐᓐᓂᖅᑯᑕᐅᓚᐅᖅᓯᒪᔪᒍᑦ ᑕᐃᒃᑯᐊ ᐃᖅᓯᓇᖅᑐᑦ 

ᑐᖁᑕᐅᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ. 

ᐊᕐᕌᒍᑦ ᐊᑕᐅᓯᕐᒥᒃ 42-ᒧᑦ ᐋᖅᑭᒃᑕᐅᓚᐅᖅᓯᒪᔪᑦ 

ᓱᖕᒪᓪᓕᑭᐊᖅ 24 ᐅᓄᖓᓪᓛᓗᒃ 24-ᒧᑦ 

ᐋᖅᑭᒃᑕᐅᓕᕐᓂᖅᐸᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᓂᔅᑕ 

ᑭᐅᖁᔨᖕᒪ ᐃᖅᑲᓇᐃᔭᖅᑎᒥᓂᒃ. ᒥᔅᑕ ᐱᖕᓴᓐ.  

 

ᐱᖕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ  

ᐊᖑᔭᐅᔪᓐᓇᖅᑐᓂᒃ ᐊᒻᒪᓗ ᐊᖏᕈᑏᑦ ᑕᐃᒃᑯᐊ 

ᒪᓕᒃᖢᑎᒃᑯᑦ, ᓈᓴᐅᑏᑦ ᐊᑐᖅᖢᒋᓂᒃᑯᐊ 

ᐋᖅᑭᒃᓱᐃᖃᑦᑕᕋᑦᑕ ᐅᖓᑕᐅᔾᔨᓯᒪᔪᓅᖅᖢᒋᑦ 

ᐊᖏᕈᑏᑦ ᐊᖅᑭᒃᓯᒪᖕᒪᑕ. ᑕᐃᒃᑯᐊ 

ᓈᓴᖅᑕᐅᖃᓯᐅᔾᔭᐅᖃᑦᑕᕆᐊᓖᑦ 

ᐅᖓᑕᐅᔾᔭᐅᓪᓗᑎᒃ ᐊᖑᔭᕕᓃᑦ. 

 

ᐄ, ᐊᖑᓇᓱᒃᑕᐅᔪᓐᓇᖅᑐᑦ ᐊᑦᑎᒃᑐᑯᓘᑎᓪᓗᒋᑦ 

ᐃᖅᓯᓇᖅᑐᑦ ᑐᖁᑕᐅᔪᑦ ᐅᓄᓛᖑᓚᐅᖅᓯᒪᔪᑦ. 

ᑕᐃᒃᑯᐊ ᐊᐅᓚᑦᑎᔾᔪᑎᑎᒍᑦ 

ᐃᓱᒪᒋᔭᐅᖃᓯᐅᔾᔭᐅᒋᐊᖃᓚᐅᖅᓯᒪᔪᑦ ᐃᖅᓯᓇᖅᑐᑦ 

ᑐᖁᑕᐅᔪᑦ ᐃᓄᓛᖑᓚᐅᖅᓯᒪᔪᑦ. ᑕᐃᒃᑯᐊ 

ᐊᐅᓚᑦᑎᔾᔪᑎᑎᒍᑦ 

ᐃᓱᒪᒋᖃᓯᐅᔾᔭᐅᒋᐊᖃᓚᐅᖅᓯᒪᔪᑦ ᐃᖅᓯᓇᖅᑐᑦ 

ᑐᖁᑕᐅᖃᑦᑕᖅᑐᕕᓃᑦ. ᑭᐅᕗᖓᖃᐃ ᖃᓄᑭᐊᖅ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑕᖅ. 

 

ᓴᕕᑲᑕᖅ (ᑐᓵᔨᑐᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐅᐊᖕᓇᖓᓂ ᑕᓯᐅᔭᕐᔪᐊᑉ ᑭᖑᓂᑦᑎᓐᓂ ᑕᒡᓕᒪᓄᑦ 

ᓄᓇᓕᖕᓄᑦ ᐊᖑᓇᓱᑕᐅᖃᑦᑕᕐᒪᑕ ᑰᑕᖃᖅᖢᑎᑦ 

24 ᐱᖓᓱᐃᓐᓇᕐᓄᑦ ᐊᕐᕕᐊᑦ, ᑎᑭᕋᕐᔪᐊᖅ, 

ᑲᖏᖅᖠᓂᕐᒥᐅᓄᓪᓗ.  

 

ᓇᓐᓄᒃᑕᐅᓇᓱᖃᑦᑕᖅᖢᑎᒃ ᖃᐅᔨᒪᔪᖓ ᓇᓄᐃᑦ 

ᐱᔭᐅᔪᑦ ᓇᐅᒃᑯᑦ ᑎᑎᕋᖅᑕᐅᔪᐃᓐᓇᐅᖃᑦᑕᕆᐊᓖᑦ. 

ᑕᐃᒃᑯᐊ ᐃᖅᓯᓇᖅᑐᑦ ᑐᖁᑕᐅᔪᑦ 

ᐅᓄᖅᓯᒃᑲᓐᓂᖅᐸᑕ ᑖᒃᑯᓇᓐᖓᑦ ᓄᓇᓕᖕᓄᑦ. 

ᐱᔭᐅᖃᑦᑕᖅᑐᑦ ᐊᖑᓇᓱᒃᑕᐅᔪᓐᓇᖅᑐᑦ ᐅᓄᕐᓂᖏᑦ 

ᑕᒪᕐᒥ. ᓈᔭᐅᑲᐅᑎᒋᓇᔭᖅᑐᑦ ᐅᕝᕙᓘᓐᓃᑦ 

ᐊᑐᓕᖅᑎᑕᐅᓗᑎᑦ ᑕᐃᒃᑯᖓ ᐃᖅᓯᓇᖅᑐᓄᑦ 

ᑐᖁᑕᐅᓚᐅᖅᑐᓄᑦ. ᐅᓄᖅᓯᕙᓪᓕᐊᒃᐸᑕ ᑕᐃᒃᑯᐊ 

ᐃᖅᓯᓇᖅᑐᑦ ᑐᖁᑕᐅᖃᑦᑕᕐᓂᖏᑦ 

ᐊᖑᓇᓱᒍᓐᓇᐃᓪᓕᒐᔭᖅᑐᒍᑦ. ᓲᕐᓗ 2008 

ᑕᐃᔅᓱᒪᓂ ᐊᑐᓚᐅᖅᓯᒪᔭᑦᑎᑐᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᐊᕙᑎᓕᕆᔨᒃᑯᑦ 

ᒥᓂᔅᑕᖓ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᑖᓐᓇ ᑐᖏᓕᒃᑲᓐᓂᕆᔭᕋ  

ᑖᔅᓱᒧᖓ ᑭᐅᓂᐊᕐᖓᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐱᖕᓴᓐ. 

 

ᐱᖕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒪᓐᓇᖃᐃ ᑭᐅᓇᔭᖅᐳᖓ. 

ᓇᓕᖅᑯᑕᑐᐃᓐᓇᖅᖢᖓ ᐄ 

ᑕᐃᒪᐃᑦᑐᖅᑕᖃᑐᐃᓐᓇᕆᐊᓕᒃ. ᑕᐃᒪᓐᓇ ᐃᓛᒃ 

ᐃᓱᒪᑐᐃᓐᓇᕐᒥᑦ ᑕᐃᒪᓐᓇ ᑭᐅᔭᕆᐊᒃᓴᖅ 

ᓇᓗᓇᕐᒪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑕᖅ (ᑐᓵᔨᑎᖑᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ 

ᑕᐃᒪᓐᓇ ᐆᑦᑑᑎᖃᑐᐃᓐᓇᖅᑐᖓ ᐃᓚᖏᓂᒃᑯᐊ 

20-30-ᓂᑦ ᐊᕐᕌᒎᒃ ᒪᕐᕉᒃ ᐃᓗᐊᓂ ᐃᖅᓯᓇᖅᑐᓂᑦ 

ᓇᓐᓄᒃᓯᒪᒻᒪᑦ ᑕᐃᒪᐃᑦᑐᖃᓪᓚᑦᑖᑐᐃᓐᓇᕆᐊᖃᕐᒪᑦ.  

 

ᑭᓯᐊᓂ ᐊᓯᐊᓄᑦ ᓅᒡᓗᖓ. ᓄᓇᕗᑦ ᒐᕙᒪᒃᑯᑦ 

ᖃᐅᔨᓴᐃᓯᒪᒻᒪᑕ ᓇᓄᕐᓂᑦ ᑕᓯᐅᔭᕐᔪᐊᑉ 

ᐅᐊᓐᓇᖓᓃᑦᑐᓂᑦ ᑕᐃᒃᑯᐊ ᓄᓇᕗᑦ ᒐᕙᒪᒃᑯᑦ 

ᐊᐅᓚᑕᐅᒻᒪᑕ ᖃᐅᔨᑎᑕᐅᔪᒪᔪᖓ 

ᖃᐅᔨᓴᐃᒻᒪᖔᓐᖏᑦ ᖃᓄᑎᒋ ᐱᔪᓐᓇᕐᒪᖔᖏᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ ᒥᔅᑕ ᒪᐃᒃ. 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ 

ᑐᑭᓯᓇᓱᒋᐊᓖᑦ ᖃᑦᓯᓂᑦ ᐱᔪᓐᓇᕐᒪᖔᖅ. ᑕᐃᒃᑯᐊ 

ᒫᓐᓇ ᐅᓄᖅᑑᖕᒪᑕ ᓇᓄᐃᑦ ᑕᐃᒪᓐᓇ ᑰᑕ 

ᒥᒃᖠᒋᐊᖅᑕᐅᒐᓗᐊᖅᐸᑕ ᓇᓐᓄᑦᑕᐅᔪᓐᓇᖅᑐᑦ.  

ᖃᓄᖅ ᓇᔪᒐᖏᑦ ᐃᓱᒪᒋᔭᕆᐊᖃᕋᑦᑎᒃᑯ ᓇᓄᐃᑦ 

ᑐᖁᓂᐊᕈᑎᑦ ᑐᖁᓂᐊᖅᐳᑦ.  

 

ᑕᐃᒪᓐᓇ ᐅᓄᓗᐊᓕᕐᓂᖏᓐᓄᑦ 

ᐱᕐᓕᕋᓚᐅᓐᖏᓐᓂᖏᓐᓂᑦ ᐃᓄᖕᓄᑦ 

ᐱᔭᐅᔪᓐᓇᕆᐊᓖᑦ. ᐊᕐᕕᐊᓂᑦ ᓇᓄᓕᒻᒪᕆᐊᓘᒻᒪᑦ 

ᑕᐃᑲᓂᓄᐊᖑᓐᖏᑦᑐᖅ. ᑕᑯᐃᓐᓇᐅᔭᖅᑐᒍᑦ 

ᓇᓄᕐᓂᑦ.  

 

ᐊᒻᒪᓗ ᑕᖅᑲᒃᑯᓄᖓ ᓯᕐᓈᖅᑎᓄᒡᓘᓐᓃᑦ ᑕᐃᒃᑯᐊ 

ᐃᓱᒪᒋᔭᐅᓂᖅᓴᐅᖅᑰᕐᒪᑕ ᓇᓄᐃᑦ 

ᐊᐅᓚᑕᐅᖃᑦᑕᖅᑐᑦ ᐃᓕᔅᓯᓐᓄᑦ 

ᑰᑕᓕᖅᑕᐅᖃᑦᑕᖅᖢᑎᒡᓗ. ᐃᓱᒪᖃᖅᑐᖓᓕ 

ᑕᓯᐅᔭᕐᔪᐊᑦ ᐅᐊᓐᓇᖓᓂ ᓇᓄᐃᑦ ᐱᔭᐅᔪᓐᓇᖅᑐᑦ 

ᖁᕝᕙᕆᐊᖅᑕᐅᒃᑲᓐᓂᕈᓐᓇᕋᓱᒋᒍᒃᑭ. 

ᐆᒪᔪᓕᕆᔨᕐᔪᐊᒃᑯᑦᑐᑦ ᑕᐃᒪ 

ᐊᑐᓕᖁᔭᓕᐅᕐᓂᐊᖅᐳᑦ ᐅᓄᒃᑲᓐᓂᖅᑐᓂᑦ 

ᓇᓐᓄᒍᓐᓇᖅᑎᑕᐅᓪᓗᑎᒃ ᑕᐅᕙᓂᕐᒥᐅᑦ.  

 

ᑖᓐᓇ ᒥᓂᔅᑕᕆᔭᐅᔪᖅ ᐸᕐᓇᐅᓯᐅᖅᓯᒪᕚ ᖃᓄᑎᒋ 

ᓇᓄᖃᕐᒪᖔᖅ ᐊᒻᒪᓘᓐᓃᑦ ᓇᓐᓄᒃᑕᐅᔪᓐᓇᖅᑐᑦ 

ᐅᓄᖅᓯᒋᐊᖅᑕᐅᔪᓐᓇᕐᒪᖔᖏᓐᓂ ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᔅᓱᒪ ᑐᖏᓕᒃᑲᓂᕐᒪ ᑭᐅᓂᐊᕐᖓᐅᒃ ᑖᓐᓇ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐱᖕᓴᓐ.  

 

ᐱᖕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᖅᓯᒪᓪᓚᕆᑦᑐᒥᒃ ᐸᕐᓇᐅᑎᖃᓐᖏᓐᓇᑦᑕ  

ᖃᑦᑎᓂᒃ ᓄᖒᑦᑎᕙᓪᓕᐊᖏᓪᓗᑕ 

ᓇᓐᓄᒍᓐᓇᕐᒪᖔᑦᑕ 

ᓄᖑᑕᐅᕙᓪᓕᐊᖏᑦᑐᓐᓇᕐᒪᖔᑕ ᖃᓯᕌᕐᓗᑎᑦ 

ᓇᓄᕐᓂᒃ.  

 

ᐃᒪᓐᓇᓕ ᐱᐅᓯᖃᖃᑦᑕᕋᑦᑕ ᐅᖃᖃᑎᒋᓪᓗᑎᒍ 

ᑕᐃᒃᑯᐊ ᐊᖑᓇᓱᑦᑐᓕᕆᔨᒃᑯᑦ ᐅᖃᖃᑎᒋᓪᓗᑎᒍ, 

ᐊᒡᒍᖅᑐᖅᓯᒪᓂᕐᒥᓪᓗ ᐆᒪᔪᓕᕆᔨᒃᑯᑦ 

ᐅᖃᖃᑎᒋᓪᓗᑎᒍ ᐊᒻᒪᓗᑦᑕᐅᖅ ᓄᓇᕗᑦᒥ 

ᐆᒪᔪᓕᕆᔨᕐᔪᐊᒃᑯᑦ. ᐋᖅᑭᒃᓯᖃᑦᑕᕋᑦᑕ 

ᐅᓄᕐᓂᕆᔭᖏᓐᓂᑦ ᒥᒃᓴᐅᓴᒃᑕᐅᓪᓗᑎᑦ ᐊᒻᒪ 

ᐆᒪᔪᖅᑕᐅᔪᓐᓇᖅᑐᑦ ᓄᖑᑦᑎᕙᓪᓕᐊᖏᓪᓗᑎᑦ 

ᐱᔭᐅᔪᓐᓇᖅᑐᑦ ᑐᑭᓯᐅᒪᖃᑎᒌᓐᓂᒃᑯᑦ 

ᐊᖏᖃᑎᒌᒍᑎᖏᑦ ᐊᑐᖅᑕᐅᓪᓗᑎ ᓄᓇᓕᓐᓂ, 

ᑕᐃᒪᓐᓇ ᒪᓕᖃᑦᑕᖅᑐᒍᑦ ᐋᖅᑭᒃᓱᖃᑦᑕᖅᑕᕗᑦ 

ᑕᐃᒃᑯᐊ ᐊᑎᓕᐅᖃᑕᐅᓯᒪᔪᑦ ᐊᖏᖃᑎᒌᒍᑎᒧᒃ, 

ᓇᓗᓇᐃᖅᓯᓪᓗᑎᒃ ᓇᓄᕐᓂᒃ 

ᓄᖒᑦᑎᕙᓪᓕᐊᖏᓪᓗᑎᑦ ᖃᑦᑎᕌᕈᓐᓇᕐᒪᖔᑕ.  

 

ᒫᓐᓇᐅᔪᖅ ᐋᖅᑭᒃᓯᕙᓪᓕᐊᓕᖅᑐᒍᑦ ᓄᑖᒥᒃ 

ᓄᓇᕗᑦᓕᒫᒧᑦ ᐊᑐᖅᑕᐅᓂᐊᖅᑐᓂᑦ ᓇᓄᕐᓄᑦ 

ᒥᐊᓂᖅᓯᔪᑎᒋᔭᐅᓂᐊᕐᓗᓂ ᐊᒻᒪᓗᑦᑕᐅᖅ ᑖᒃᑯᓄᖓ 

ᐱᓕᕆᔭᐅᒻᒥᔪᑦ ᑖᒃᑯᓄᖓᑦᑕᐃᓐᓇᖅ ᑎᒥᐅᔪᓄᑦ 

ᑕᒪᑐᒧᖓᓗ ᐃᖏᕐᕋᓂᐅᔪᖅ ᐊᑐᖅᑕᐅᓗᓂ 

ᐋᖅᑭᒃᓯᓂᐊᖅᑐᖅ ᖃᑦᓯᕌᕋᔮᕐᒪᖔᑕ ᑕᕝᕙᓐᖓᑦ 

ᓄᖒᑦᑎᕙᓪᓕᐊᖏᓪᓗᑎᑦ ᓇᓐᓄᒍᓐᓇᖅᑕᖏᓐᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓴᕋᑖᖅᑕᕋ ᒪᓕᓪᓗᒍ ᓄᓇᓕᓐᓂ ᐊᖑᓇᓱᒃᑐᓕᕆᔨ 

ᐊᒡᒍᖅᑐᖅᓯᒪᓂᕐᒧᓪᓗ ᐆᒪᔪᓕᕆᔨᒃᑯᑦ ᑖᒃᑯᐊ 

ᐅᓄᕐᓂᕆᔭᖏᓐᓂᑦ ᒥᒃᓴᐅᓴᒃᑕᐅᓪᓗᑎᑦ ᓇᓄᐃᑦ, 

ᓱᖅᑯᐃᖅᑐᒍ ᐃᓄᐃᑦ ᖃᐅᔨᒪᔭᑐᖃᖏᑦ 

ᐊᑐᖅᑕᐅᓪᓗᑎᒃ ᐅᓄᕐᓂᕆᔭᖏᑦ ᑖᒃᑯᐊ 

ᒥᒃᓴᐅᓴᒃᑕᐅᑦᑕᓕᖅᐳᑦ.  

 

ᐊᑕᐅᑦᑎᒃᑯᓪᓗ ᐃᓪᓗᖔᖓᒍᑦ ᐃᓄᐃᑦ 

ᖃᐅᔨᒪᔭᑐᖃᖓ ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᑦ 

ᖃᐅᔨᒪᓂᖓ ᐋᖅᑭᒃᓯᔪᑕᐅᖃᑦᑕᖏᒻᒪᑦ 

ᑲᑎᓐᖓᔪᓂᑦ ᐆᒪᔪᖅᑕᐅᔪᓐᓇᖅᑐᓂᑦ ᑰᑕᓂᑦ. 

ᑐᓴᖃᑦᑕᕋᑦᑕ ᐊᖑᓇᓱᒃᑐᓕᒫᑦ, 

ᐊᖑᓇᓱᒃᑐᓕᕆᔨᒃᑯᓪᓗ ᐅᖃᖃᑦᑕᕐᒪᑕ 

ᓄᓇᓕᓕᒫᓂᒃ, ᐅᓄᖅᑐᐊᓗᓐᓂᒎᖅ ᓇᓄᖃᓕᕐᒪᑕ 

ᐃᓚᖏᑦ ᐅᓄᓗᐊᕐᓂᕋᐃᔫᒐᓗᐊᑦ. ᑭᓯᐊᓂ 

ᐅᓄᕐᓂᕋᐃᑐᐃᓐᓇᕐᓂᐊᕋᒪ. ᓄᓇᓕᓐᓂ ᐊᕐᕕᐊᓂ 

ᐱᓗᐊᖅᑐᒥᑦ ᓇᓄᐃᑦ ᐅᓄᖅᓯᕙᓪᓕᐊᑐᐃᓐᓇᓕᕐᒪᑕ, 

ᑕᐃᒪᖓᓂᑐᖃᖅ ᓇᓄᖃᕐᓂᖅᓴᐅᓕᕐᒪᑦ. ᐃᓄᐃᑦ 

ᖃᐅᔨᒪᑐᖃᖓᓐᓂᑦ ᐊᑐᕈᓐᓇᕈᔅᓯ. ᑕᐃᒃᑯᐊ 

ᐋᖅᑭᒃᓯᔪᑎᒋᓗᒋᑦ ᖃᑦᑎᓂᒃ ᓇᓐᓄᒍᓐᓇᕐᒪᖔᑦ. 

ᑖᓐᓇ ᐊᑐᖅᑕᐅᔪᓐᓇᖏᒻᒪᑦ ᑲᑎᓐᖓᔪᓂᑦ 

ᐆᒪᔪᖅᑕᐅᔪᓐᓇᖅᑐᓂᑦ ᑭᓪᓕᓕᐅᕈᑕᐅᓗᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᖁᔭᓐᓇᒦᓪᓗ ᑖᔅᓱᒥᖓ ᐅᖃᐅᓯᖃᕐᖓᑦ, ᐃᓄᐃᑦ 

ᖃᐅᔨᒪᓂᑐᖃᖓᓂᑦ ᖃᓄᖅ ᐃᓚᐅᒍᓐᓇᕐᒪᖔᑦ 

ᐊᒻᒪᓗ ᑕᐃᒃᑯᐊ ᖃᐅᔨᖃᑦᑕᖅᑐᐃᑦ ᑕᒪᔅᓱᒥᖓ 

ᓇᓄᖃᕐᓂᕆᓕᖅᑕᖓᓂᑦ, ᑖᔅᓱᒧᖓ 

ᐅᖃᐅᓯᕆᔭᑦᑎᓐᓄᑦ. ᑖᓐᓇ ᒐᕙᒪᒃᑯᑦ ᑕᕝᕘᓇᑐᐊᖅ 

ᐆᒪᔪᓕᕆᓂᕐᒥᑦ ᐱᔾᔪᑎᒋᓪᓗᒍ ᑖᓐᓇ ᐃᓚᖓ 5 

ᐊᖏᖃᑎᒌᒍᑕᐅᓯᒪᔪᖅ. ᑖᒃᑯᐊ ᐆᒪᔪᓕᕆᖃᑎᒋᔭᕗᑦ 

ᓈᒪᑦᑎᐊᖑᔭᖅᑐᒋᑦ ᑕᑯᕙᒻᒥᒐᒃᑭᑦ ᐃᓅᑉ 

ᖃᐅᔨᒪᔭᑐᖃᖓᒍᑦ ᓴᖅᑭᑎᑦᑎᔪᖃᖃᑦᑕᖅᑐᖅ 

ᑕᒫᓐᖓᑦ ᐆᒪᔪᕐᓂᐊᑎᒃᑯᓃᙶᖅᑐᒥᒃ ᐅᕝᕙᓘᓐᓃᑦ 

ᐊᓯᕙᖅᑎᒥᑦ, ᐅᕝᕙᓘᓐᓃᑦ ᑖᒃᑯᐊ ᓄᓇᕗᑦ 

ᑐᓐᖓᕕᒃᑯᑦ ᐅᕝᕙᓘᓐᓃᑦ ᑭᕙᓪᓕᖅ ᐃᓄᐃᑦ 

ᑲᑐᔾᔨᖃᑎᒌᖏᑦ.  

 

ᐅᓇ ᑖᓐᓇ ᐅᖃᐅᓯᕆᔭᕗᑦ ᒫᓐᓇ ᑖᕙᓂ 

ᑕᓯᐅᔭᕐᔪᐊᖅ ᐱᖓᓐᓇᖅᐸᓯᐊᓂ ᓇᓄᓕᕆᓂᖅ, 

ᓇᓄᐃᓪᓗ ᑲᒪᒋᔭᐅᓂᖏᑦ ᒫᓐᓇ ᑕᑯᓪᓗᒋᑦ 

ᓂᕆᐅᑦᑐᖓᓕ ᐆᒥᖓ, ᐆᒪᔪᓕᕆᔨᕐᔪᐊᒃᑯᑦ ᑕᐃᒪ 

ᓈᓚᒃᑎᑦᑎᕋᑖᑦᑎᐊᓚᐅᕐᖓᑕ ᖁᕕᐊᓱᕝᕕᐅ 

ᑕᖅᑭᖓᓂ. ᑕᐃᒪ ᐃᓄᐃᑦ ᑕᐃᒃᑯᐊ 

ᑐᓴᖅᑎᑦᑎᒋᐊᖅᑐᔅᓴᐅᓚᐅᖅᐳᑦ ᑕᒪᔅᓱᒧᖓ ᐃᓄᐃᑦ 

ᖃᐅᔨᒪᓂᑐᖃᖓ ᐱᔾᔪᑎᒋᓪᓗᒍ ᐊᒻᒪᓗ ᐃᓄᐃᑦ 

ᖃᐅᔨᓯᒪᔭᖏᑦ ᐊᓯᕙᖅᑏᑦ ᐱᓗᐊᖅᑐᒥ 

ᖃᐃᔨᓯᒪᔭᖏᑦ. ᐆᒪᔪᓕᕆᔨᕐᔪᐊᑯᓐᓂᑦ 

ᑐᓴᖅᑎᑦᑎᒋᐊᖅᑐᔅᓴᐅᓚᐅᕆᕗᑦ, ᑕᐃᒪᐃᑉᐸᓪᓗ 

ᐊᑲᐅᓪᓗᓂ ᓈᒻᒪᓈᖅᑐᓂᓗ ᐆᒪᔪᓕᕆᔨᕐᔪᐊᒃᑯᑦ 

ᓈᓚᒃᑎᑦᑎᓂᖓᒍᑦ ᓇᓄᐃᑦ ᒥᔅᓵᓄᑦ.  

 

ᑕᒪᒃᑯᐊ ᖃᐅᔨᓴᕈᑎᓕᒫᒥᓃᓪᓗ, ᖃᐅᔨᒪᓃᓪᓗ 

ᒐᕙᒪᒃᑯᓃᙶᑐᓪᓗ ᐊᓯᖏᓐᓃᖔᖅᑐᓪᓗ, 

ᑐᓐᖓᕕᒃᑯᓃᙶᑐᓪᓗ ᑕᐃᒃᑯᓄᖓ 

ᐃᓱᒪᔅᓴᖅᓯᐅᕈᑕᐅᑦᑎᐊᖁᓪᓗᒋᑦ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᓐᓄᑦ. ᐄ, ᑕᐃᓐᓇ ᐊᑐᖅᑕᐅᓂᖅᑲᑦ 

ᐃᓄᐃᑦ ᖃᐅᔨᒪᓂᑐᖃᖓ ᓂᕆᐅᑦᑎᐊᖅᑯᖓ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᑐᑭᓕᐅᖅᑎᑎᔾᔪᑕᐅᓐᓂᖅᑲᑦ ᑐᓴᑦᑎᐊᕈᒫᕐᒥᔭᕗᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ 

ᒥᓂᔅᑕ. ᐅᖃᕐᒪᑦ ᐃᓄᐃᑦ ᖃᐅᔨᒪᔭᑐᖃᖓᑦ 

ᐊᑐᖅᑕᐅᑉᐸᑦ ᓄᓇᓕᓐᓂᑦ ᐊᖑᓇᓱᑦᑐᓕᕆᔨᒃᑯᓐᓂ 

ᐊᒡᒍᖅᑐᖅᓯᒪᓂᕐᒥᓗ ᐆᒪᔪᓕᕆᔨ ᑐᓂᓯᑎᓪᓗᒍ 

ᐆᒪᔪᓕᕆᔨᕐᔪᐊᑯᓐᓄᑦ ᓴᖅᑭᑦᑎᒐᔭᕐᒪᑕ ᓇᓛᒎᖅᑐᒥᒃ.  

 

ᑭᓯᐊᓂᓕ ᖃᐅᔨᔪᒪᔪᖓ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐊᑐᕋᔅᓯ ᐋᒡᒌᓯᒥ 

ᑭᒡᓕᓯᓂᐊᖅᑏᑦ ᖃᐅᔨᒪᔭᖏᓐᓂᓐ ᓄᓇᕗᑦ 

ᒐᕙᒪᒃᑯᖏᑕ ᑐᓂᔭᖏᑦ ᑕᐃᒪᓐᓇ 

ᓱᕐᕋᒃᑕᐅᖁᔭᐅᓐᖏᒻᒪᑦ 24ᕌᖁᔭᐅᓪᓗᑎᒃ ᐊᕐᕌᒍᓂᑦ 

ᐱᖓᓱᑦ ᐃᓗᐊᓂ, ᒥᓂᔅᑕ ᑐᓴᖅᓯᒪᒐᓗᐊᕐᖢᓂ 

ᓄᓇᓕᖕᓂᑦ ᐊᖑᓇᓱᑦᑐᓕᕆᔨᖏᓐᓂ. 

ᓇᓄᖃᕐᓂᕋᐃᓪᓗᓂ ᐅᓄᖅᑐᓂᒃ. ᖃᐅᔨᒪᔪᖓ 

ᑐᓴᖅᓯᒪᕙᓪᓚᐃᒻᒥᔪᖅ ᐃᓐᓇᑐᖃᕐᓂᑦ 

ᓇᓄᖃᓪᓚᕆᑦᑐᐊᓘᓕᕐᒪᑦ ᑕᐅᕙᓂ ᐃᓄᐃᓪᓗ 

ᖃᐅᔨᒪᔭᑐᖃᖓᓂ ᐅᒃᐱᕈᓱᒃᖢᖓ ᑭᓯᐊᓂᓕ 

ᐱᓕᕆᕕᖓᑕ ᑐᓂᓯᒪᔭᖓ ᓱᓕ 24ᓂᑦ 

ᓇᓐᓄᖁᔨᓯᒪᖕᒪᑕ.  

 

ᒥᓂᔅᑕ ᐊᐱᕆᔪᒪᓕᖅᑕᕋ ᐃᓄᐃᑦ 

ᖃᐅᔨᒪᔭᑐᖃᖓᓂᒃ ᐊᑐᓚᐅᕋᓗᐊᕐᐱᓰ, 

ᖃᐅᔨᒪᓂᖓᓂᓪᓘᓐᓃᑦ ᐊᑐᓚᐅᖅᐱᓰ ᑐᓂᓯᑎᓪᓗᓯ 

ᑎᑎᖅᑲᓂᒃ ᑖᒃᑯᐊ ᓱᕐᕋᒃᑕᐅᖁᓐᖏᖢᒋᑦ 

ᐱᖓᓐᓇᖓᓂ ᑕᓯᐅᔭᕐᔪᐊᑉ ᐅᓄᕐᓂᕆᔭᖏᓐᓂ 

ᑕᐃᑲᓂ ᓇᓐᓄᒃᑕᐅᔪᓐᓇᖅᑐᓂᒃ ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᔅᓯᕙᐅᑖᖅ 

ᖁᔭᓐᓇᒦᓪᓗ ᑖᔅᓱᒥᖓ ᐃᖅᑯᓕᕐᖓᑦ. ᐅᕙᖓ 

ᓇᒻᒥᓂᖅ ᐅᕙᖓ ᐊᓪᓚᕝᕕᖓᓅᖅᑐᒥᒃ 

ᐆᒪᔪᕐᓂᐊᑎᒃᑯᓃᙶᖅᑐᒥᑦ ᐃᓐᓇᒥᓪᓘᓐᓃᑦ 

ᑐᓴᕐᕕᒋᓚᐅᓐᖏᑕᒃᑲ ᓇᒻᒥᓂᖅ ᑕᐃᒃᑯᐊ 

ᑎᑎᖅᑲᑎᒍᓪᓘᓃᑦ ᐅᖃᐅᓯᒃᑯᓘᓐᓃᑦ. ᐆᒥᖓᓕ 

ᐅᖃᑐᐃᓐᓇᖅᑲᐅᔪᖓ ᑕᐃᒃᑯᐊ ᓇᒻᒥᓂᖅ 

ᓈᓚᑦᑎᑦᑎᓂᖅᑕᖃᖅᑎᓪᓗᒍ ᓇᒻᒥᓂᖅ ᑕᐃᒃᑯᐊ 

ᓴᖅᑮᔭᖅᑐᕈᓐᓇᕐᖓᑕ ᓈᓚᓐᓂᕐᒧᑦ 

ᐆᒪᔪᓕᕆᔨᕐᔪᐊᒃᑯᑦ ᐊᐅᓚᓚᐅᖅᑕᖓᓐᓄᑦ 

ᑲᔪᓯᑎᑦᑎᓂᕆᓚᐅᖅᑕᖓᓗ ᓈᓚᓐᓂᕐᒥᒃ.  

 

ᐃᒫᒃ ᐅᖃᖅᑲᐅᔪᖓ ᑭᓯᐊᓂᓕ ᒪᒥᐊᒃᑲᓗᐊᖅᑐᖓ 

ᑖᔅᓱᒧᖓ ᒪᓕᒐᓕᐅᖅᑎᐅᖃᑎᓐᓄᑦ 

ᐆᒪᔪᕐᓂᐊᖅᑎᓂᑦ ᑕᐃᑲᓐᖓᑦ ᑭᕙᓪᓕᕐᒥ 

ᑎᑎᕋᕐᕕᐅᓚᐅᓐᖏᑦᑐᖓ. ᐃᓄᐃᑦ ᖃᐅᔨᒪᓂᑐᖃᖓ 

ᐱᔾᔪᑎᒋᓗᒍ ᐅᕝᕙᓘᓐᓃᑦ ᐃᓐᓇᕐᓂᑦ ᑕᐃᑲᓐᖓᑦ 

ᑐᓴᓚᐅᓐᖏᑦᑐᖓ ᑭᕙᓪᓕᕐᒥᑦ ᐅᕙᖓᓖᓛ 

ᐊᓪᓚᕕᒻᒥᑦ ᑕᒪᒃᑯᐊᓕᑭᐊᖅ ᑎᒥᐅᔪᑦ ᐊᓯᖏᑦ 

ᖃᓄᐃᒃᑲᓗᐊᖅᑯᑦ ᓂᕆᐅᓇᕋᓗᐊᖅᑯᕐᓕ. ᑕᐃᒃᑯᐊ 

ᑭᕙᓪᓕᕐᒥᐅᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 

ᑕᐃᒃᑯᓇᓐᖓᑦ ᑐᓴᖅᓯᒪᔪᔅᓴᐅᕗᑦ ᐊᒻᒪᓗ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑕᐃᒃᑯᓇᓐᖓᑦ 

ᑐᓴᖅᓯᒪᔪᔅᓴᐅᒋᕗᑦ ᑖᓐᓇ ᑕᓯᐅᔭᕐᔪᐊᑉ 

ᐱᖓᓐᓇᕐᐸᓯᖓᓂ ᓇᓄᖅ ᐱᔾᔪᑎᒋᓪᓗᒍ. ᐊᒻᒪᓗ 

ᓈᓚᑦᑎᑦᑎᓂᕐᒥ ᑕᐃᒃᑯᐊ ᐆᒪᔪᓕᕆᔨᕐᔪᐊᒃᑯᑦ 

ᑐᓴᖅᓯᒪᔪᔅᓴᐅᕗᑦ ᐅᖃᐅᓯᕆᕋᑖᖅᑕᖓ ᒪᓕᓪᓗᒍ. 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᒥᓂᔅᑕ ᓇᓗᓇᐃᖅᓯᖕᒪᑦ. ᐊᐱᕆᑐᐃᓐᓇᕈᒪᓕᖅᑕᕋ 

ᓄᓇᓕᖏᑦ ᐊᖑᓇᓱᒃᑐᓕᕆᔨᒃᑯᑦ 

ᐊᒡᒍᖅᑐᖅᓯᒪᓂᕐᒥᓗ ᐆᒪᔪᓕᕆᔨᒃᑯᑦ ᑎᑎᕋᕐᕕᖓᑦ 

ᑎᑎᕋᕐᕕᖓᑦ ᐃᓛᒃ ᑕᐃᒃᑯᓇᓐᖓᑦ ᑎᒥᖓ 

ᑎᑎᕋᖁᒻᒪᖔᒋᑦ ᑎᑎᕋᕐᕕᒃᓯᖕᓄᑦ. ᐃᓄᐃᑦ 

ᖃᐅᔨᒪᔭᑐᖃᖓᓂᒃ ᐊᑐᕐᓗᒋᑦ ᓇᓐᓄᒐᒃᓴᓂᒃ 

ᐅᓄᖅᓯᒋᐊᖅᑎᑦᑎᖁᔨᑉᐸᑕ ᓄᓇᓕᖕᓂᑦ 

ᐊᖑᓇᓱᒃᑐᓕᕆᔨᒃᑯᑦ ᑕᐃᒪᓐᓇᖃᐃ ᑭᓯᐊᓂ 

ᑐᓴᒐᒃᓴᐃᑦ ᑐᓂᔭᐅᒍᓐᓇᕐᒪᑕ ᐃᓕᔅᓯᓐᓂ 

ᑎᑎᕋᖅᐸᑕ ᐃᓕᔅᓯᓐᓄᑦ ᑰᑕᒥᒃ ᓇᓐᓄᒐᒃᓴᓂᒃ 

ᐅᓄᖅᓯᒋᐊᖁᔨᓗᑎᒃ. 

ᐃᓱᒪᔅᓴᖅᓯᐅᕈᑎᒋᔪᓐᓇᕋᔭᕐᐱᓯᐅᒃ. ᓄᓇᓕᖕᓂᑦ 

ᐊᖑᓇᓱᑦᑐᓕᕆᔨᒃᑯᓐᓂ ᑎᑎᕋᐅᓯᐊᕈᔅᓯ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ. ᑖᔅᓱᒥᖓ 

ᐅᖃᐅᓯᖃᕐᖓᑦ. ᐃᓛᒃ ᐅᖃᑐᐃᓐᓇᕋᑖᖅᑐᖓᓕ 

ᓯᕗᓪᓕᕐᒥ ᐅᖃᖅᑲᐅᒻᒪᑦ ᐊᐱᕆᖅᑰᔨᓪᓗᓂ 

ᑐᓴᓚᐅᕋᓗᐊᕐᒪᖔᕐᒪ. ᓇᓗᓇᐃᖅᓯᕋᑖᖅᑐᖓ 

ᑕᒪᒃᑯᐊ ᐱᕕᖃᐃᓐᓇᓕᒫᕐᖓᑕ ᓈᓚᑦᑎᑦᑎᓂᒃᑯᑦ 

ᐃᓄᐃᑦ ᖃᐅᔨᒪᓂᑐᖃᖓᓘᓐᓃᑦ ᐊᓯᖏᓪᓘᓐᓃᑦ 

ᐊᖏᖃᑎᒌᒍᑎᒃᑰᕐᖓᑕ ᑖᒃᑯᐊ.  

 

ᑕᐃᒪ ᐊᐱᕆᓕᕐᒥᒻᒪᖓ ᒫᓐᓇ 

ᐃᓱᒪᔅᓴᖅᓯᐅᕈᓐᓇᕋᔭᕐᒪᖔᕐᒪ ᑖᒃᑯᓄᖓ.  



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2534 

 

 

ᑎᑎᕋᖅᕕᐅᒍᒪ ᐃᓱᒪᔅᓴᖅᓯᐅᕋᔭᕐᒪᖔᕐᒪ ᐃᓄᐃᑦ 

ᖃᐅᔨᒪᓂᑐᖃᖓ ᐱᔾᔪᑎᒋᓪᓗᒍ. ᑭᓯᐊᓂᓕ ᑖᓐᓇ 

ᓈᓚᓐᓂ ᐆᒪᔪᓕᕆᔨᕐᔪᐊᒃᑯᑦ 

ᓈᓚᑦᑎᑦᑎᓂᕆᓚᐅᖅᑕᖓ ᑲᔪᓯᓚᐅᕐᖓᑦ ᒫᓐᓇ 

ᐅᑕᖅᑭᔪᖓ ᑕᐃᒃᑯᓇᖓᑦ. ᑕᐃᒫᑦᑕᐅᖅ 

ᐅᑕᖅᑭᒥᒻᒪᑕ ᑭᕙᓪᓕᕐᒥ ᐆᒪᔪᓕᕆᔨᒃᑯᖏᑦ. 

ᑕᐃᒫᔅᓴᐃᓇᓪᓗᐊᑦᑎᐊᖅ ᐅᑕᖅᑭᖃᑕᐅᑦᑎᐊᖅᑐᖓ 

ᑕᐃᑲᓐᖓᑦ. ᒫᓐᓇ ᐆᒪᔪᓕᕆᔨᕐᔪᐊᒃᑯᑦ 

ᑐᓴᖅᑎᑦᑎᓚᐅᓐᖏᑐᑦ ᓱᓕᓕ 

ᓈᓚᐅᑎᑦᑎᓂᕆᓚᐅᖅᑕᖓᑕ ᒥᔅᓵᓄᑦ. ᑖᓐᓇ 

ᓇᓄᓕᕆᓂᖅ ᑭᕙᓪᓕᕐᒥ ᐱᖓᓐᓇᖅᐸᓯᐊᓂ 

ᑕᐅᕙᓂ ᖃᓄᐃᓕᖓᔪᔅᓴᐅᑕᐅᒻᒪᖔᖅ.  

 

ᖃᖓᑐᐃᓐᓇᒃᑯᑦ 

ᓈᓚᑦᑎᑦᑎᓂᖃᓐᖏᒃᑲᓗᐊᖅᑎᓪᓗᒍ 

ᖃᖓᑐᐃᓐᓇᒃᑯᑦ ᑎᑎᖅᑲᓂᒃ ᖃᐅᔨᒪᓂᐊᖅᑯᓯ 

ᑐᓐᖓᓱᑎᑦᑎᔪᖓ. ᖃᖓᑐᐃᓐᓇᑎᐊᒃᑯᑦ ᑭᓯᐊᓂ 

ᒫᓐᓇ ᐆᒪᔪᓕᕆᔨᕐᔪᐊᑯᓪᓕ ᑲᒪᒋᒻᒪᒍ 

ᐃᓱᒪᓕᐅᕈᑎᒋᔭᕆᐊᖃᖅᑐᓂᐅᓪᓗ ᖃᓄᑎᒋ 

ᓇᓐᓄᒐᔅᓴᓂᒃ ᑕᐅᕙᓂ ᑭᕙᓪᓕᐅᑉ 

ᐱᖓᓐᓇᖅᐸᓯᖔᖓᓂ 

ᓇᓐᓄᒐᔅᓴᖅᑕᖃᕐᓂᐊᕐᒪᖔᖅ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇ ᒦᒃ ᒥᓂᔅᑕ ᑭᐅᒻᒪᑦ. ᐊᓯᐊᓄᐊᕐᓂᐊᖅᐳᖓ 

ᐅᖃᐅᓯᕆᔮᓐᓄᑦ. ᐅᖃᐅᓯᖄᕐᔪᒍᒪᓪᓗᖓ ᐊᒥᕐᓂᒃ 

ᒪᑐᐃᕆᐊᕈᑎᓐᓂᒃ ᑖᒃᑯᓂᖓ ᐅᖃᐅᓯᖃᖅᑲᐅᒐᕕᑦ. 

$160,000 ᓂᒡᒎᖅ ᐊᑐᕐᓂᐊᕋᔅᓯ ᕿᓯᓐᓄᑦ 

ᓂᐅᕕᕈᑎᒋᔭᐅᓂᐊᖅᑐᑦ ᓇᑦᑎᐅᑉ ᕿᓯᖏᓐᓄᑦ. 

ᑖᓐᓇ ᐊᑭᖃᖅᑎᑦᑎᔾᔪᑎᐅᖅᑰᖅᑐᖅ ᐊᑭᖏᓐᓄᑦ 

ᕿᓰᑦ.  

 

ᐊᐱᖅᓲᑎᒋᓚᐅᖅᓯᒪᒐᒪ ᐊᓯᖏᓐᓂ 

ᐊᐅᓪᓚᑎᑦᑎᖃᑦᑕᕐᓂᖅ ᐊᒥᕐᓂᒃ. ᑕᒪᓐᓇ 

ᕿᒥᕐᕈᓇᕐᓂᕋᓚᐅᕋᕕᐅᒃ 

ᓇᓗᓇᐃᖅᓯᒃᑲᓐᓂᕈᓐᓇᖅᐲᑦ ᖃᓄᐃᒻᒪᑦ ᑮᓇᐅᔭᓂᒃ 

ᐱᒃᑲᓐᓂᕈᒪᐸᖦᖤᖅᐱᑦ ᐊᑐᖅᑕᐅᓂᐊᖅᑐᓂᒃ 

ᑕᕝᕗᖓ ᐃᒡᓗᖔᖓᓄᓪᓕ ᐅᖃᖅᖢᑎᑦ 

ᑭᐅᔪᓐᓇᖏᓐᓇᕕᐅᒃ ᑕᒪᓐᓇ ᕿᒥᕐᕈᓇᒃᑕᐅᒃᒪᑦ 

ᓱᓕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᖓ 

ᐊᕙᑎᓕᕆᔨᒃᑯᑦ, ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᕆᒻᒪᑦ. ᑖᓐᓇ ᕿᓯᓕᕆᓂᖅ 

ᐃᓱᒪᒋᓯᒪᔭᑐᖃᕆᓚᐅᖅᑕᕗᑦ. ᑖᓐᓇ ᐊᓯᕙᖅᑎᓂᒃ 

ᐃᑲᔫᑕᐅᖃᑦᑕᖅᑐᖅ ᕿᒥᕐᕈᔭᐅᓂᖓ 

ᑲᔪᓯᒋᐊᓛᓕᖅᑎᓪᓗᒍ ᓯᑎᕝᕙᒥ ᑖᓐᓇ 

ᑲᔪᓯᒋᐊᓛᕐᖓᑦ ᕿᒥᕐᕈᓂᐅᔪᖅ. ᑕᐃᒪ ᑖᓐᓇᓕ 

ᕿᓯᓕᕆᓂᖅ ᐃᓱᒪᔅᓴᖅᓯᐅᕈᑎᒋᓯᒪᐃᓐᓇᓚᐅᕋᑦᑎᒍ 

ᖃᓄᖅ ᐋᖅᑭᒋᐊᒃᑲᓐᓂᕈᓐᓇᕐᒪᖔᖅ ᒫᓐᓇᖃᕐᒥᒃᑯᑦ 

ᑖᓐᓇ ᖃᐅᔨᓴᕐᓂᖅ ᑲᔪᓯᒐᓗᐊᖅᑎᓪᓗᒍ. ᑕᐃᒪ 

ᑖᓐᓇ ᐃᓱᒪᔅᓴᖅᓯᐅᕈᑎᒋᓚᐅᕋᑦᑎᒍ ᑕᐃᒫᒃ 

ᐊᖏᕋᔅᓴᓕᐊᕆᓯᒪᕙᕗᑦ ᕿᓰᑦ ᐊᑭᑐᓂᖓ ᐱᓪᓗᒍ 

ᐊᑭᑦᑐᕆᐊᖁᔨᓂᕐᓗ ᑖᓐᓇ ᐱᓪᓗᒍ. 

ᐃᓱᒪᔅᓴᖅᓯᐅᕇᖅᓯᒪᓚᐅᕋᑦᑕᓕ ᑕᒪᓐᓇ 

ᑲᔪᓯᓂᖃᕋᓗᐊᖅᑎᓪᓗᒍ ᕿᒥᕐᕈᓂᐅᔪᖅ 

ᐊᓯᕙᖅᑎᓄᑦ ᐃᑲᔪᕈᑕᐅᖃᑦᑕᖅᑐᖅ ᑖᓐᓇ 

ᒐᕙᒪᒃᑯᓃᖔᖅᑐᖅ ᐱᔾᔪᑎᒋᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᐊᖏᖃᑎᒋᕙᕋ ᒥᓂᔅᑕ ᑖᒃᑯᐊ 

ᐅᓄᖅᓯᒋᐊᕆᐊᖃᕐᒪᑕ ᐊᑭᖏᑦ. ᑕᒪᓐᓇ ᐱᐅᒻᒪᑦ 

ᐊᖑᓇᓱᑦᑎᓄᑦ ᓇᑦᓯᕋᓱᐊᖅᑎᐅᖃᑦᑕᖅᑐᓄᑦ. 

ᑭᓯᐊᓂ ᑕᐃᒃᑯᓄᖓᑦᑕᐅᖅ ᐊᖑᓇᓱᖃᑦᑕᖅᑐᑦ 

ᑕᒪᒃᑯᓂᖓ ᐊᒃᖤᓂᒃ, ᑎᕆᒐᓂᐊᓂᒃ ᐊᓯᖏᓐᓂᓪᓗ 

ᐊᒥᖃᖅᑐᓂᒃ ᑖᒃᑯᐊ ᐱᓕᕆᕕᐅᔪᑦ 

ᖃᖓᑦᑕᐅᑎᖏᓐᓂ ᐊᑭᓖᖃᑦᑕᕐᒪᑕ. ᑖᓐᓇ ᒥᓂᔅᑕ 

ᐃᓱᒪᔅᓴᖅᓯᐅᕈᑎᖃᕈᓐᓇᖅᐸᑖ ᑕᐃᒃᑯᐊ ᐊᓯᖏᑦ 

ᐊᐅᓪᓚᕈᔾᔭᐅᔪᑦ ᐊᒥᖅᑖᖃᑦᑕᖅᑐᓄᑦ 

ᐊᑭᓖᖃᑦᑕᕈᓐᓇᕆᕕᓯ? ᑭᕙᓪᓕᕐᒥ ᑕᒪᒃᑯᓂᖓ 

ᐊᒥᓕᒻᒪᕆᓐᓂᒃ ᓂᐅᕐᕈᑎᖃᖃᑦᑕᕐᒪᑕ ᐊᒻᒪᓗ 

ᐊᑭᓖᓪᓗᑎᑦ ᖃᖓᑦᑕᐅᑎᖏᓐᓂ ᑕᐃᒃᑯᓄᖓ 

ᐊᒥᓕᕆᔨᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᒪᐃᒃ.  

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐆᒥᖓ ᓇᓗᓇᐃᖅᓯᒋᐊᒃᑲᓂᕐᓗᖓ ᑖᓐᓇ ᓱᒻᒪ ᕿᓯᒃ 

ᐊᑭᑦᑐᕆᐊᖁᒻᒪᖔᑦᑎᒍ ᐱᔾᔪᑎᒋᔭᖏᑦ 

ᓇᓗᓇᐃᑦᑎᐊᑲᓐᓂᕈᒪᓪᓗᒋᑦ.  

 

ᑖᓐᓇ ᕿᓯᓕᕆᓂᖅ ᑕᒫᓂ ᐱᒻᒪᕆᒋᔭᐅᒻᒪᑦ 

ᐊᒥᓱᓄᑦ ᓄᓇᕗᒥ ᐊᒻᒪᑦᑕᐅᖅ ᒥᖅᑯᓕᕆᓂᖅ 

ᑕᐃᒫᔅᓴᐃᓐᓈᕐᒥᔪᖅ. ᐅᓇᓕᐅᓇ ᑖᓐᓇ ᕿᓯᓕᕆᓂᖅ 

ᖃᐅᔨᒪᓕᓚᐅᕋᑦᑕ ᓄᓇᕗᑦ ᐃᓗᐊᓂ, ᓄᓇᕗᑦ 

ᓯᓚᑖᓂᐅᓐᖏᑦᑐᖅ, ᓄᓇᕗᑦ ᐃᓗᐊᓂ 

ᐊᒥᒐᕆᔭᐅᒻᒪᑦ. ᕿᓰᑦ ᓂᐅᕕᐊᖑᖃᑦᑕᖅᑐᑦ 

ᕿᑐᒻᒪᓴᖅᓯᒪᔪᓪᓗ ᕿᑐᒻᒪᓴᖅᓯᒪᓐᖏᑐᓪᓗ ᑕᕝᕙᓂ 

ᓄᓇᕗᑦ ᐃᓗᐊᓂ ᐊᒥᒐᕆᔭᐅᓕᖅᓯᒪᔪᖅ.  

ᑖᓐᓇ ᓄᓇᕗᑦ ᐃᓗᐊᓂ ᐱᔪᒪᔭᐅᒻᒪᑦ, ᕿᓯᒃ, 

ᐊᒥᒐᕆᔭᐅᓪᓗᓂ ᐊᒻᒪᓗ ᕿᓯᓐᓂᐊᖅᑐᑦ ᑕᒫᓂ 

ᓄᓇᕗᑦ ᐃᓗᐊᓂ ᓴᓇᖃᑦᑕᖅᑐᐃᑦ ᖃᓄᑐᐃᓐᓇᖅ 

ᕿᓯᓐᓂᑦ ᑕᕝᕙᓂ ᐊᑐᓪᓛᔪᑦ ᑕᒪᒃᑯᐊ ᐱᓪᓗᒋᖅᑲᐃᑦ 

ᐊᓯᖏᓐᓂᓪᓗ ᐊᑐᖃᑦᑕᖅᑐᐃᑦ 

ᒪᓕᒐᓕᐅᖅᑎᐅᖃᑎᒐᓗ ᐊᑐᓪᓗᐊᖅᑐᓂ 

ᒥᖅᑯᓕᒻᒥᖅᑲᐃ ᑭᖑᓪᓕᕐᒥ ᐊᑐᓕᖅᑲᑦ 

ᐃᓕᓴᕆᓂᖅᓴᕆᓛᖅᑕᕋᓗᐊᕋ. ᑖᓐᓇ 

ᐱᔾᔪᑎᒋᓗᐊᖅᑐᒍ ᑕᖅᑲᒃᑯᐊ ᑕᐃᒃᑯᐊ 

ᓴᓇᖃᑦᑕᖅᑐᐃᑦ ᕿᓯᒐᔭᓐᓂᑦ ᐱᔪᒪᔪᑦ ᐱᔪᒪᔭᖏᓐᓂ 

ᐱᖁᓪᓗᑎᒍ ᐊᒻᒪᓗ ᐊᓯᕙᖅᑏᑦ ᓇᑦᑎᕋᓱᑦᑏᑦ 

ᐱᓗᐊᖅᑐᒥᒃ, ᐊᑯᓂᐊᓗᒃ.  

 

ᑖᓐᓇ ᐊᑭᑦᑐᕆᐊᓚᐅᖅᓯᒪᓐᖏᑦᑐᖅ. ᑖᓐᓇ 

ᐱᔾᔪᑎᒋᓗᐊᒃᑲᓐᓂᕆᓪᓗᒍ 

ᐊᑭᑦᑐᕆᐊᕆᐊᖃᓪᓚᕆᔅᓯᒪᔪᑐᖃᐅᒍᓗᐊᕐᖓᑕ 

ᐊᒻᒪᑦᑕᐅᖅ ᑖᓐᓇ ᓇᑦᑎᐅᑉ ᓂᕿᖓ ᓄᓇᓕᓐᓄᑦ 

ᐊᓯᕙᖅᑎᐅᑉ ᖃᓄᑐᐃᓐᓇᖅ 

ᑮᓇᐅᔭᓕᐅᕈᑎᒋᔪᒪᒍᓂᐅᑦᑕᐅᖅ ᐊᑐᕈᓐᓇᐸᒻᒥᔭᖓ 

ᑭᓯᐊᓂᑦᑕᐅᖅ ᓄᓇᖅᑲᑎᒥᓄᑦ ᐃᓚᒥᓄᓪᓘᓐᓃᑦ.  

ᑕᐃᓐᓇ ᐃᑲᔪᖃᑦᑕᖅᑐᖅ ᓂᕿᖃᖁᔨᓪᓗᓂ 

ᑕᒪᓐᓇᑦᑕᐅᖅ ᐃᓕᓴᕆᐅᒪᑦᑎᐊᕐᒥᒐᑦᑎᒍ ᐅᓇ.  

 

ᑖᓐᓇ ᖁᔭᓈᓐᖏᑎᐊᖅᑕᕗᑦ ᒥᖅᑯᓕᕆᓂᖅ 

ᒥᖅᑯᓕᓐᓂᑦ ᐊᒪᕈᕋᔭᕐᓂᓘᓐᓃᑦ ᐊᓯᖏᓐᓂᓘᓐᓃᑦ 

ᑖᓐᓇ ᖁᔭᓈᓐᖏᑎᐊᖅᑕᕗᑦ. ᐅᓇ ᒫᓐᓇᖃᒻᒥᒃᑯᑦ 

ᐱᔭᕆᐊᖃᖅᑑᔫᑎᒋᓪᓗᑎᒍ ᒐᕙᒪᐅᓪᓗᑕ ᑕᐃᒫᒃ 

ᐱᓯᒪᔭᕗᑦ ᑖᓐᓇ ᖃᐅᔨᒪᓪᓗᖓᓗ ᒐᓗᐊᕐᒥᔪᖓ 

ᕿᓯᓕᕆᓂᖅ ᓇᑦᑎᓕᕆᓂᖅ ᑕᒪᒃᑯᓄᖓ 

ᓯᕐᓈᖅᑎᓄᑦ ᓈᒻᒪᒋᔭᐅᕙᓐᖏᑦᑑᒐᓗᐊᖅ 

ᒪᒥᐊᓐᓇᖓᓗ ᑕᐃᒃᑯᓂᖓ 

ᕿᓰᔭᒃᑲᓂᕐᓂᐊᕋᓗᐊᖅᑲᑕ ᐊᓯᕙᖅᑏᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓇᐃᓪᓕᑎᖅᓯᒪᔪᑦ 

ᐊᕙᓗᓕᕆᓂᕐᒧᑦ ᒪᓕᒡᓗᒋᑦ ᐊᑎᓕᐅᖅᓯᒪᔪᖅ ᒥᔅᑕ 

ᐋᖁᐊᖅ.  

 

ᐋᖁᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᕐᒥᒃ 

ᐊᑕᐅᓯᐅᕙᓪᓚᐃᔪᒥᒃ ᐊᐱᖅᑯᑎᒃᓴᖃᕋᒪ ᑖᓐᓇ 

ᐱᔾᔪᑎᖃᖅᑐᖅ ᐃᑲᔫᑎᖃᖅᑭᓰ ᐊᖑᓇᓱᖃᑦᑕᖅᑐᓂᑦ 

ᐊᕗᖔᓗᒃ ᐊᖑᓇᓱᒋᐊᓕᕌᖓᑕ ᐊᐱᕆᔾᔪᑎᒐ 

ᐅᖅᓱᖅᑑᒥ ᐊᖑᓇᓱᑦᑎᖃᕋᑦᑕ ᐅᖓᓯᑦᑐᒨᖃᑦᑕᖅᑐᑦ 

ᑕᓗᕐᔪᐊᑉ ᐅᖓᑖᓄᑦ 100 ᒪᐃᓕᑦ ᐊᑕᐅᓯᖅ 

ᐃᖏᕐᕋᕕᒋᓪᓗᒍ ᑐᑭᒧᓪᓘᓐᓃᑦ 

ᐃᑲᔪᖅᑕᐅᔾᔪᑎᒃᓴᖅᑕᖃᕐᐹ ᐃᓕᑦᓯᓐᓂ ᑕᒪᑐᒧᖓ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕙᑎᓕᕆᓂᕐᒧᑦ, ᒥᓂᔅᑕ 

ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑖᓐᓇ ᑐᖏᓕᒃᑲᓐᓂᕆᔭᕋ ᑖᔅᓱᒧᖓ 

ᓇᓗᓇᐃᖅᓯᖁᓪᓗᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᓐᒃᓯᑕᓐ. 

 

ᐱᖕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᖃᑦᓯᑲᓪᓚᐅᒻᒪᑕ ᐃᑲᔫᑎᒋᖃᑦᑕᖅᑕᕗᑦ 

ᐊᖑᓇᓱᒃᑎᓄᑦ ᒫᓐᓇᐅᔪᖅ ᕿᒥᕐᕈᔭᐅᓪᓗᑎᒃ ᑭᓯᐊᓂ 

ᐱᑕᖃᓪᓚᕆᓐᖏᑦᑐᖅ ᐊᖑᓇᓱᒃᑎᓄᑦ ᓲᕐᓗ 

ᐅᖓᓯᒃᑐᒧᑦ ᐃᖏᕐᕋᒋᐊᖃᕐᐸᑕ 

ᐊᖑᓇᓱᐊᕐᓂᐊᕐᓗᑎᒃ. ᑕᒡᕗᖓᑐᐃᓐᓇᖅ ᑐᕌᖓᔪᒥᒃ 

ᐱᑕᖃᓐᖏᓐᓇᑦᑕ ᐊᑭᑭᓪᓕᒋᐊᕈᑎᔅᓴᓂᓪᓘᓐᓃᑦ 

ᐃᑲᔫᑎᒃᓴᓂᓪᓘᓐᓃᑦ ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐋᖁᐊᖅ.  

 

ᐋᖁᐊᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓱᒪᓕᕐᒥᒐᒪ, 

ᐅᖅᓱᐊᓗᑦᑖᖅᑎᑕᐅᓗᓂᓘᓐᓃᑦ 

ᐃᑲᔪᖅᑕᐅᓗᓂᓘᓐᓃᑦ ᐅᖅᓱᐊᓗᓐᓄᑦ 

ᐅᑎᕈᓐᓇᐃᓪᓕᖃᑦᑕᕐᒪᑕ ᐃᓛᓐᓂᒃᑯᑦ 

ᐅᑎᕈᑎᒃᓴᖃᕋᑎᒃ ᑮᓇᐅᔭᖃᓐᖏᒧᑦ 

ᒑᓴᓖᖅᑖᕈᓐᓇᐃᓪᓕᓲᖃᑦᑕᕐᒪᑕ ᐃᒪᓐᓇ 

ᐃᑲᔫᑎᒃᓴᖅᑕᖃᕐᐹ ᑕᒪᑐᒧᖓ (ᑐᓵᔨᑎᒍᑦ) 

ᐃᓱᒪᒋᐊᕈᓐᓇᖅᑭᓯ ᐅᖓᓯᒃᑐᓄᑦ 

ᐊᐅᓪᓚᖃᑦᑕᕆᐊᓖᑦ ᓂᕿᑖᕋᓱᐊᖅᓱᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᓇᓗᓇᐃᖅᓯᖅᑲᐅᒐᑦᑕ ᒪᓕᒐᓕᐅᖅᑎᐅᖃᑎᒪ 

ᓴᕕᑲᑖᖅ ᐊᐱᖅᑯᑎᒋᖅᑲᐅᔭᖓ. ᕿᒥᕐᕈᓴᑦᑕᖃᖓᑦ 

ᐃᑲᔫᑕᐅᖃᑦᑕᖅᑐᓂᒃ ᑕᕝᕙ ᒫᓐᓇ 

ᑭᐅᔾᔪᑎᔅᓴᑐᐊᑦᑎᐊᕋ ᑕᐃᓐᓇᓗ ᕿᒥᕐᕈᓂᖅ 

ᐱᔭᕇᓐᖏᒻᒪᑕ. ᑕᐃᒪ ᑕᒪᒃᑯᐊ ᐆᒪᔪᓕᕆᔩᑦ ᑕᒫᓐᓂ 

ᓄᓇᕘᑦ ᐃᓗᐊᓂ ᑐᓴᕆᐊᕐᕕᐅᑲᓐᓂᖁᓚᐅᕋᒃᑭᑦ, 

ᕿᒥᕐᕈᓂᖅ ᑖᓐᓇ ᐋᖅᑭᒋᐊᒃᑲᓐᓂᕆᐊᖁᓪᓗᒍ 

ᑕᒪᒃᑯᐊ ᐱᓪᓗᒋᑦ. ᑕᒪᓐᓇ 

ᓴᖅᑭᖅᑕᐅᓯᒪᓂᐊᖅᑐᔅᓴᐅᒐᓗᐊᖅ ᑕᐃᑰᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᒪ’ᓇᓪᓗᐊᕕᒃ. ᒥᔅᑕ 

ᐋᖁᐊᖅ. 

 

ᐊᑯᐊᖅ (ᑐᓵᔨᑎᒍᑦ): ᑕᐃᒪᐃᑦᑐᓂᒃ ᐃᑲᔫᑎᓂᒃ 

ᐱᓕᕆᐊᓂᒃ ᓴᖅᑭᑦᑐᖃᓚᐅᖅᓯᒪᕙ? ᑕᐃᒃᑯᐊ 

ᓯᑕᒪᒋᔭᖓᓐᓂ ᒪᓕᒐᓕᐅᖅᑎᐅᑎᓪᓗᒋᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᒫᓐᓇᑦᑎᐊᓕᓴᕈᓘᒐᒪ 

ᐅᐊᑦᑎᐊᕈᓐᓂᓴᕐᓂᒃ ᖃᐅᔨᒪᓗᐊᕌᓗᖏᓐᓇᒪ. 

ᐋᒡᒐᐅᒐᓗᐊᖅ. ᑖᓐᓇ ᑐᖏᓕᒃᑲᓐᓂᕆᔭᕋ 

ᑕᒪᔅᓱᒧᖓ ᑭᐅᓂᖓᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᒪ’ᓇᓪᓗᐊᕕᒃ. ᒥᔅᑕ 

ᐱᖕᓴᓐ 

 

ᐱᖕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᑦᓯᐊᒃᑯᑎᒍᑦ ᑕᐃᒪ ᐃᑲᔫᑎᖃᓚᐅᕐᒥᒻᒪᑕ 

ᐃᑲᔪᖅᓱᐃᔾᔪᑎᖃᖅᓱᑎᒃ ᑕᐃᒪᓐᓇ 

ᐅᖅᓱᐊᓗᑐᐃᓐᓇᐅᖏᑦᑐᒧᑦ ᑭᓯᐊᓂ ᑕᐃᑲ ᓄᓇᓖᑦ 

ᐊᖑᓇᓱᒃᑎᖏᑎᒍᑦ ᐃᑲᔫᑕᐅᖃᑦᑕᓚᐅᖅᑐᑦ 

ᑮᓇᐅᔭᐃᓪᓗ ᐊᑐᖅᑕᐅᒍᓐᓇᖅᓱᑎᒃ ᐊᔾᔨᒌᖏᑦᑐᓄᑦ 

ᐱᖁᑎᑖᕈᑕᐅᓪᓗᑎᒃ ᐅᕝᕙᓘᓐᓃᑦ 

ᐃᓪᓗᕋᓛᓕᐅᕈᑎᒋᓪᓗᒋᑦ ᓄᓇᓕᖕᓂ 

ᐊᑐᖅᑕᐅᖃᑦᑕᕐᓂᐊᖅᑐᓂᒃ ᐊᔾᔨᒌᓐᖏᑦᑐᓄᑦ.  

 

ᑖᒃᑯᐊ ᐱᓕᕆᖃᑎᒋᓕᕋᒃᑭᑦ ᐊᕙᑎᓕᕆᔨᒃᑯᑦ 

ᐊᕐᕌᒍᑦ 20 ᐅᖓᑖᓄᑦ, ᑕᐃᒪᐃᑦᑐᓂᒃ 

ᑕᑯᓚᐅᖅᓯᒪᖏᑦᑐᖓ ᐅᖅᓱᐊᓗᖕᓄᑦ 

ᐊᑭᑭᓪᓕᒋᐊᕈᑕᐅᓯᒪᒍᑕᐅᒐᔭᖅᑐᓂᒃ. 

ᐃᖅᑲᐅᒪᖏᑦᑐᖓ ᑕᐃᒪᐃᑦᑐᖃᓚᐅᖅᓯᒪᖕᒪᖔᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᐅᖃᐅᓯᑐᐃᓐᓇᖅ. 

ᐱᐅᔫᒐᔭᖅᑑᒐᓗᐊᖅ ᑕᐃᒪᓐᓇ ᐃᑲᔫᑎᑕᖃᖅᐸᑦ 

ᑕᒪᒃᑯᐊ ᐊᖑᓇᓱᒃᑏᑦ ᐅᖓᓯᒃᑐᒨᕆᐊᖃᖅᐸᑦ, 

ᐃᓱᒪᒋᓂᐊᖅᐸᓯᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᐅᖃᐅᓯᑐᐃᓐᓇᐅᖕᒪᑦ. ᒪᓕᒃᑐᒋᑦ ᐊᑎᖁᑎᒃᑲ, ᒥᔅᑕ 

ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᓇᓄᓕᕆᓂᒃ 

ᓂᓪᓕᐅᑎᒋᒃᑲᓐᓂᐊᕐᔪᖕᓂᐊᕋᒃᑯ ᑕᐅᕗᖓ 

ᐅᖃᓪᓚᔅᓲᔭᔾᔮᖏᑦᑐᖓ.  

 

ᓇᓄᓕᕆᓯᒪᒐᒪ ᓱᓕᔪᒥᒡᓗ ᐅᖃᓪᓚᒍᓐᓇᖅᖢᖓ 

ᓇᓚᐅᑦᑖᑐᐃᓐᓇᖏᓪᓗᖓ. ᐅᑯᐊ ᑎᑎᕋᐃᑦ 

ᒪᓕᑐᐃᓐᓇᕐᓗᒋᑦ ᐅᖃᔾᔮᖏᓐᓇᒪ. ᐅᕙᖓ 

ᑕᑯᓯᒪᓪᓚᑦᑖᖅᑕᓐᓂᒃ 

ᓇᓗᓇᐃᖅᓯᓇᓱᑐᐃᓐᓇᖅᐳᖓ.  

 

ᑖᔅᓱᒪᓂ ᐱᕈᖅᐸᓪᓕᐊᑎᓪᓗᖓ 

ᓇᓄᖁᑎᖃᖏᓪᓚᑦᑖᓚᐅᕐᒪ ᓄᓇᕗᑦ, ᐃᒪᓐᓇ 

ᐱᑕᖃᖏᓪᓚᒃᑖᖅᑐᖅ ᐊᕐᕌᒍᑦ ᐊᑕᐅᓯᖅ 

ᓇᓐᓄᒃᑐᖃᖅᐸᓚᐅᖅᑑᒐᓗᐊᖅ. ᐊᒻᒪᓗ 

ᓇᓂᑐᐃᓐᓇᖅ ᕿᕐᓂᖃᖅᐸᓚᐅᖅᑐᒍᑦ ᑕᒪᒃᑯᓂᖓ 

ᐳᐃᔨᕕᓂᕐᓂᒃ. ᐃᒪᓐᓇᓕ ᖃᐃᔪᓐᓇᖏᑦᑐᑦ, 

ᓇᓄᖃᓐᖏᓗᐊᕐᓂᖓᓄᑦ.  

ᐃᓄᐃᑦ ᐅᓪᓗᒥᒃ ᖃᐅᔨᒪᓂᑐᖃᖏᑦ 

ᐱᓕᕆᓕᖅᑎᓪᓗᒋᑦ ᖃᐅᔨᒪᔨᑦ ᑕᐃᒃᑯᐊ ᑐᓵᔪᑦ, 

ᑕᐅᑐᒃᑐᓪᓗ. ᓱᓕᔪᒥᒃ ᑕᕝᕙ ᓴᒡᓗᖏᓪᓗᖓ 

ᓇᓚᐅᑦᑖᑐᐃᓐᓇᖏᓪᓗᖓ ᐅᖃᕐᓂᐊᕋᒪ.  

 

ᒫᓐᓇ ᐊᑦᑕᕐᓇᖅᑐᒦᓕᕋᑦᑕ ᐃᓅᓪᓗᑕ ᓇᓄᐃᑦ 

ᐱᔾᔪᑎᒋᓪᓗᒋᑦ. ᐊᑦᑕᕐᓇᖅᑐᒦᓪᓚᑦᑖᓕᖅᑐᒍᑦ. 

ᐹᔭᐅᔪᖃᖃᑦᑕᓕᖅᑐᖅ ᐊᒻᒪ ᑐᐱᕐᒦᑦᑕᕆᐊᒃᓴᖅ 

ᑲᑉᐱᐊᓇᖅᓯᓪᓗᓂ. ᐃᒃᑯᐊᒎᖅ ᓄᖑᓕᖅᑐᖅ. 

ᑕᐃᒪᓐᓇᐅᖏᒻᒪ ᓄᖑᓕᖅᐸᑕ ᓇᓄᖃᕋᔭᖏᓐᓇᑦᑕ.  

 

ᑕᒪᒃᑯᐊ ᐅᓪᓗᒥᒃ ᐸᕐᓇᒃᑕᕗᑦ ᐃᓄᐃᓪᓗ 

ᖃᐅᔨᒪᓂᖏᑦ ᐃᒃᐱᒋᑦᑎᐊᖅᓯᐅᒃ, ᐃᓄᒃ ᐅᖃᕌᖓᒥ 

ᓴᒡᓗᓂᕋᖅᑐᓐᓇᕋᓱᖏᖕᒪ ᑕᐃᕙᓂ ᓯᕗᓂᑦᑎᓂ. 

ᑕᒪᓐᓇᖃᐃ ᐃᓄᐃᑦ ᖃᐅᔨᒪᓂᕆᔭᖓ 

ᐊᑐᖅᑕᐅᓕᑦᑎᐊᓕᕈᒫᕋᓗᐊᖅᐳᕐᖓᐃᑦ 

ᓇᓄᖃᓗᐊᕐᓂᖏᑦ ᐱᔾᔪᑎᒋᓪᓗᒍ. ᑕᒪᓐᓇ 

ᐃᓱᒪᒋᓯᒪᕕᓯᐅᒃ ᐃᖅᑲᓇᐃᔭᖅᑎᑎᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕᔪᖅ 

ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ. 

 

ᒥᓂᔅᑕ ᔮᓂ ᒪᐃᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᓪᓗ ᑕᔅᓱᒥᖓ ᒪᓕᒐᓕᐅᖅᑎᐅᖃᑎᒐ ᑖᓐᓇ 

ᑕᐃᒫᒃ ᓴᖅᑮᒻᒪᑦ ᐅᓗᕆᐊᓇᕐᓂᕆᓕᖅᑕᖏᓐᓂ 

ᓇᓄᐃᑦ. ᑕᐃᒪ ᐃᓛᒃ ᑐᓴᕐᓇᕈᓲᖑᒻᒪᑦ ᑕᐃᒫᒃ 

ᖃᐅᔨᓇᖃᑦᑕᖅᓯᒪᓪᓗᓂᓗ ᓇᓄᐃᑦ, 

ᓇᓄᖃᓕᖅᓯᒪᓕᖅᑎᓪᓗᒍ.  

ᑕᐃᒪᓐᖓᓂ ᖃᓄᑐᐃᓐᓇᖅ ᐅᓗᕆᐊᓇᖅᑐᓂᑦ 

ᓴᖅᑭᔮᖃᑦᑕᖅᓯᒪᔪᖃᖅᑐᖅ ᖃᐅᔨᒪᒻᒥᒐᒪᑦᑕᐅ 

ᓇᒻᒥᓂᖅ ᓇᓐᓄᑦᑕᐅᑲᓴᓐᓂᑯᒥᓂᕐᒥᑦ.  

 

ᐊᒻᒪᓗ ᑕᐃᓐᓇ ᐊᒃᑲᒐ ᓇᓂᕐᒥᑦ ᐊᓪᓛᒃ 

ᐅᓯᓂᑰᒻᒪᕆᑦᑐᖅ ᐆᒪᔪᒥᑦ ᖃᒧᑎᖓᑦᑕ ᐃᓗᐊᓂ. 

ᓇᓄᖅ ᑕᒪᔾᔭ ᑕᐃᒫᒃ ᐃᓕᖅᑯᓯᕈᓘᔭᐃᑦ ᑕᐃᒫᒃ 

ᐱᓯᒪᒻᒪᑕ ᐱᑕᖃᓕᕐᓂᖓᓐᓄᑦ, ᐆᒪᔪᒥᑦ ᐅᓯᔪᒥᑦ 

ᑐᓴᒐᓚᑦᑎᐊᖏᑦᑐᕈᓘᒐᑦᑕ ᑖᓐᓇ 

ᐃᓱᒪᒋᑲᐃᓐᓇᕋᑖᖅᑕᕋ. ᐊᖑᑏᑦ ᐃᓚᖏᑦ ᐅᓯᓲᑦ 

ᐅᒥᐊᕋᓛᑯᓗᐊᑕ ᐃᓗᐊᓂ ᓇᓄᕐᒥᑦ ᖃᐅᔨᓯᒪᕗᖓ 

ᐊᒃᑲᓐᓂ.  

 

ᐊᒻᒪᓗ ᑕᒪᓐᓇ ᓇᓄᓕᕆᓂᖅ ᐱᓪᓗᒍ ᑕᐃᒪ 

ᑕᒪᓐᓇ ᓇᓗᓇᐃᖃᑦᑕᖅᓯᒪᒻᒥᔭᕗᑦ ᒐᕙᒪᐅᓪᓗᑕ 

ᑖᓐᓇ ᓇᓄᖅ ᐱᔾᔪᑎᒋᓪᓗᒍ ᑕᒫᓂ ᓄᓇᕘᒥ ᑖᓐᓇ 

ᐱᓕᕆᐊᖑᓯᒪᐃᓐᓇᕐᖓᑦ ᒫᓐᓇᒧᑦ ᑕᐃᒪ 

ᐱᔭᕆᐊᑭᓪᓕᕚᓪᓕᖅᓯᒪᓪᓗᓂ 

ᓇᓄᓕᕆᔾᔪᑕᐅᓂᐊᖅᑐᖅ ᑕᒫᓂ ᓄᓇᕘᒥ. ᑕᒪᓐᓇᓗ 

ᕿᒥᕐᕈᔭᐅᓂᖓ, ᕿᒥᕐᕈᔭᐅᓂᖓᐃᓛᒃ 

ᐊᓯᕈᐃᔾᔪᑕᐅᓂᐊᖅᑐᓪᓗ ᑕᐃᒃᑯᐊ ᑕᒪᒃᑯᐊ 

ᖃᓄᓕᒫᑦᑎᐊᖅ ᑐᓴᕆᐊᕐᕕᐅᒐᓱᔅᓯᒪᒻᒪᑕ ᓄᓇᓖᑦ 

ᓄᓇᕗᑦ ᐃᓗᐊᓂ ᓇᓄᖅ ᐱᓪᓗᒍ ᑕᒪᓐᓇ 

ᐊᐅᓚᑦᑎᔾᔪᑕᐅᓂᐊᓕᕐᒥᔪᖅ. ᑕᐃᓐᓇ 

ᐊᐅᓚᑦᑎᔾᔪᑕᐅᖃᑦᑕᓚᐅᖅᑐᖅ 

ᐊᓯᓐᖑᕆᐊᕋᓱᔅᓯᒪᒻᒪᑦ ᑕᒪᓐᓇ ᑕᒪᔾᔭ 

ᑕᒪᔅᓱᒥᖓᑦᑕᐅ ᐊᐱᖅᑯᑎᒋᕋᑖᖅᑕᖓᑕ ᐃᓚᖓᓐᓂ 

ᓇᓗᓇᓐᖏᑦᑐᖅ ᓂᓪᓕᖅᑐᖃᖃᑦᑕᖅᓯᒪᔪᖅ ᑖᓐᓇ 

ᑕᐃᒪ ᓇᓄᓕᕆᓂᕐᒥᑦ 

ᐊᐅᓚᑦᑎᔾᔪᑕᐅᖃᑦᑕᕐᓂᐊᖅᑐᑦ ᓄᓇᕘᒥ.  

 

ᑕᕝᕙᓂ ᒪᐃᒥ ᓂᕆᐅᒋᔭᕗᑦ ᐆᒪᔪᓕᕆᔨᕐᔪᐊᒃᑯᓐᓄᑦ 

ᑐᓂᔪᓐᓇᖅᓯᓂᐊᕆᐊᖓ, 

ᑐᓂᔭᐅᔪᓐᓇᖅᓯᓂᐊᕆᐊᖓ. ᑖᓐᓇᐅᓇ 

ᐱᓕᕆᐊᖑᑦᑎᐊᖅᓯᒪᔪᕐᓕ ᐅᕙᒃᑯᑦ ᖃᐅᔨᒪᔭᒃᑯᑦ 

ᑕᒪᒃᑯᐊ ᐃᓱᒪᒋᔭᐅᔪᓐᓇᖅᑐᓕᒫᖑᔮᖅᑐᑦ ᓇᓄᐃᑦ 

ᒥᔅᓵᓄᑦ ᐅᖃᐅᓯᐅᖃᑦᑕᖅᓯᒪᑦᑎᐊᕐᖓᑕ 

ᕿᒥᕐᕈᓂᖅᑕᖃᖅᑎᓪᓗᒍ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓲᔪᖅ. 

 

ᓲᔪᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᓇᐃᓈᕐᓗᒍ 

ᖁᔭᓐᓇᒦᒃ. ᐃᓛᒃ ᑕᐃᒪᐃᖦᖢᓂᓗ ᑕᒪᓐᓇ 

ᐱᔭᕆᐊᖃᓪᓚᑦᑖᕐᒪᑦ. ᑕᒪᓐᓇ ᐃᓄᐃᑦ 

ᖃᐅᔨᒪᓂᕆᔭᖓ ᐅᓪᓗᒥ ᐊᒻᒪᓗ ᖃᐅᔨᖕᒪᑕ.  

ᑕᐃᒃᑯᐊᓗ ᓯᕐᓈᖅᑏᑦ ᖃᐅᔨᒪᓕᑦ ᑕᒪᑐᒥᖓ 

ᓯᑯᖃᕈᓐᓃᖅᐸᓪᓕᐊᓂᖓ ᐃᓱᒫᓘᑎᐅᖕᒪᑦ 

ᓄᓇᕐᔪᐊᒥ. ᑕᐃᒃᑯᐊ ᓇᓄᐃᑦ ᓯᑯᒧᑦ ᐆᒪᓐᖏᑦᑐᑦ.  

ᓯᑯ ᐄ, ᓇᔪᕈᓐᓇᖅᑕᕋᓗᐊᖓ ᓇᐅᒃᑯᑐᐃᓐᓇᑦᑎᐊᖅ 

ᑕᒪᑐᒥᖓ ᓇᓄᐃᑦ ᐅᕙᑦᑎᓐᓂ ᐊᔪᓐᖏᓂᖅᓴᐅᖕᒪᑕ 

ᐊᖑᓇᓱᒃᑎᓪᓚᑦᑖᖑᒐᒥᒃ. ᐃᒪᐅᒐᓗᐊᒥ ᑕᒫᓂ 

ᓇᓄᐃᑦ, ᓇᓄᕐᓂᑦ ᑕᑯᖃᑦᑕᖅᓯᒪᔪᖓ ᓇᑦᑎᖅᑐᓂᑦ.  

 

ᐅᓇ ᑕᕝᕙ ᓱᕋᒍᑕᐅᔪᖅ ᖃᐅᔨᓴᖃᑦᑕᖅᑐᓄᑦ 

ᑕᐃᒃᑯᓄᖓ, ᖁᓕᒥᒎᒃᑯ.ᑦ ᑖᓐᓇ ᓈᒻᒪᖏᒃᑲᓗᐊᕐᒪᑦ 

ᐊᓯᖃᓐᖏᒃᑯᓂ.  

 

ᖁᑭᕐᓂᑯᕈᔫᓕᕋᒥᒃ. ᑐᑭᓯᔾᔮᓐᖏᓚᓯᓗᑭᐊᖅ, ᓂᐱᒧᑦ 

ᑐᓵᑦᑎᐊᕈᓐᓃᖅᓯᒪᖕᒪᑕ ᐃᓚᖏᑦ. ᑕᐃᒪᐃᑦᑑᑎᓪᓗᒍ 

ᑕᒪᓐᓇ ᖁᕕᐊᓇᓐᖏᒃᑲᓗᐊᕐᒪᑦ ᑭᓯᐊᓂᓗ 

ᖃᐅᔨᓴᕆᐊᖃᖅᖢᑎᒃ. 

 

ᑕᐃᒪᐃᑦᑑᑎᓪᓗᒍ ᑕᒪᓐᓇ ᑕᐃᒪ 

ᑐᓵᑦᑎᐊᕈᓐᓃᕐᓂᕐᒥᖕᓄᑦ ᑕᒪᐅᖓ ᐃᓄᐃᑦ 

ᓇᐃᒪᓂᕐᒥᒍᑦ ᐃᓄᖕᓄᑦ ᖃᒡᓕᓂᖅᓴᐅᓂᖏᓐᓄᑦ 

ᑕᐃᒪ ᑕᒪᓐᓇ ᐊᑦᑕᕐᓇᖅᓯᕗᖅ ᐅᕙᑦᑎᓐᓄᑦ. 

ᑕᐃᒪᐃᑦᑑᑎᓪᓗᒍ ᑕᒪᓐᓇ 

ᖃᐅᔨᒪᑦᑎᐊᕆᐊᒃᑲᓐᓂᕐᓚᕗᑦ ᓇᓄᖅ 

ᐱᓕᕆᐊᖑᒍᓂ ᓂᓐᖓᖕᒪᑦ ᓴᐃᒻᒪᔾᔮᔪᓐᓃᖅᖢᓂᓗ 

ᐃᓅᓂᕐᒥᓂᒃ ᑕᐃᒪᐃᑦᑐᕈᕐᓂᖓᓄᑦ. ᑕᒪᔾᔭ 

ᐊᑦᑕᕐᓇᖅᓯᔾᔪᑎᒋᕙᐃᑦ.  

 

ᓯᑯᓕ ᑕᒪᓐᓇ ᐊᑦᑕᕐᓇᖅᓯᔾᔪᑎᒋᔾᔮᖏᒻᒪᔾᔪᒃ 

ᐊᒻᒪᓗᑦᑕᐅᖅ ᒥᓂᔅᑕᖃᐃ ᐃᓱᒪᑦᑎᐊᕈᓐᓇᖅᐳᖅ 

ᑕᐃᒃᑯᐊ ᑰᑕᐃᑦ ᐱᔾᔪᑎᒋᓪᓗᒋᑦ ᐊᑐᖃᑦᑕᖅᑕᕗᑦ 

ᑕᒪᐅᖓ ᕿᑭᖅᑖᓗᖕᒧᑦ ᑭᕙᓪᓕᕐᒧᓪᓗ. 

ᐃᒪᓐᓇᐅᖕᒪᑕ ᑕᐃᒪ ᑕᒪᓐᓇ ᐊᑐᖅᑎᓪᓗᒍᐃᓛᒃ 

ᐊᑐᕋᑦᑎᒍᑦ: ᐊᕐᓇᓕᒐᓗᐊᖅᐸᑕ 

ᐊᖑᑎᓕᒐᓗᐊᖅᐸᑕ ᑕᐃᒪᓐᓇ ᓇᓐᓄᒐᒃᓴᖏᑦ 

ᐃᓚᓐᖓᖅᑕᐅᖕᒪᑕ ᒪᓕᑦᑎᐊᖏᓐᓂᖓ ᒪᓕᒃᖢᒍ.  

ᑕᒪᓐᓇ ᓇᐅᒃᑯᑦᑐᖅ ᐋᖅᑭᒡᔫᒥᓚᐅᕐᓕ ᑕᒪᓐᓇ 

ᓄᓇᕘᕗᑦ ᐅᕙᒍᑦ ᒪᓕᒍᓐᓇᖅᑕᑦᑎᓐᓂᒃ.  

 

ᑕᒪᓐᓇ ᐃᓱᒪᓇᓪᓚᕆᓕᕐᒪᑦ. ᑕᒪᓐᓇ 

ᐃᓱᒪᒋᖃᓯᐅᑎᑦᑎᐊᕐᓂᐊᖅᐸᓯᐅᒃ ᐸᕐᓇᐅᑎᐅᔪᑦ 

ᑕᐃᒃᑯᐊ ᑕᒪᓐᓇ ᐃᓱᒪᒋᔭᐅᖁᖦᖤᐸᕋ. ᑖᓐᓇᓗ 

ᑭᖑᓪᓕᖅᐹᖑᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᐊᐱᖅᑯᑎᒥᒃ ᑐᓴᖅᑑᔭᖏᓐᓇᒪ. 

ᐊᑎᖁᑎᒃᑲ ᒪᓕᒃᖢᒋᑦ. ᒥᔅᑕ ᓴᕕᑲᑖᖅ.  

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᔅᓴᕋᓕ ᑭᐅᔭᕐᓂᖅᑐᑯᓘᕙᓪᓚᐃᔪᖅ. 

ᑕᕝᕙᓂ ᑮᓇᐅᔭᖅᑐᕈᑎᔅᓴᓂ I-5-ᒥ ᐊᓯᖏᑦ 

ᑮᓇᐅᔭᖅᑐᕈᑎᔅᓴᐃᑦ ᐅᖃᖅᓯᒪᒻᒪᑦ, $832,000 

ᑖᒃᑯᐊ ᐊᖏᖅᑕᐅᖁᔭᐅᒻᒪᑕ ᐅᕙᑦᑎᓐᓄᑦ. ᑖᓐᓇ 

ᖁᑦᑎᑦᑐᕕᔾᔪᐊᕌᓘᔭᕐᖓᑦ ᐊᓯᖏᓐᓄᑦ 

ᐊᑭᓕᖅᓱᕋᔅᓴᓅᓚᑐᐃᓐᓇᕐᓗᓂ ᑭᓱᒨᒪᖔᖅ 

ᓇᓗᓇᐃᖅᑐᖅᓯᒪᒐᓂ. ᐊᐱᕆᕗᖓ ᑭᓱᒧᓄᓇ 

ᐊᑐᖅᑕᐅᓛᕐᖓᑦ $820,000? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑐᖏᓕᒃᑲᓐᓂᕆᔭᕋ, ᐃᒃᓯᕙᐅᑖᖅ, 

ᐱᕕᖃᖅᑎᒍᓐᓇᕈᕕᐅᒃ?  

 

ᐃᒃᓯᕙᐅᑕᖅ: ᒥᔅᑕ ᐱᖕᓴᓐ.  

 

ᐱᖕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐊᕕᑦᑐᖅᓯᒪᓂᖏᑦ 

ᐱᓯᒪᔭᐃᓐᓇᕆᓐᖏᑕᕋᓗᐊᒃᑲ ᑭᓯᐊᓂ ᐃᓚᖏᑦ 

ᖃᐅᔨᒪᔭᒃᑲ. ᐃᖅᑲᓇᐃᔭᖅᑏᑦ 

ᐊᐅᓪᓚᖃᑦᑕᕐᓂᖏᓐᓄᑦ ᐊᕐᕌᒍᑕᒫᖅ 

ᐃᓕᓐᓂᐊᕆᐊᖅᑐᑎᑦ ᑲᑎᒪᔨᔭᖅᑐᖅᑐᓂᒃ ᐊᒻᒪ 

ᐅᖃᖅᑲᐅᒻᒥᒐᒪᑦᑕᐅᖅ ᑭᐅᓪᓗᖓ ᐊᓯᐊᓂᒃ ᒥᓂᔅᑕ 

ᒪᐃᒃ ᑲᑎᒪᔨᕋᓛᓄᑦ ᑭᐅᓚᐅᖅᑕᖏᑦ ᑲᑎᒪᔨᕋᓛᑦ. 

ᑭᐅᓚᐅᖅᑕᖏᑦ ᓇᓗᓇᐃᖅᓱᖅᑐᓂᒋᑦ ᑭᓱᓂᑦ 

ᐃᓗᓕᖃᕐᒪᖔᑕ ᒫᓐᓇᕈᓘᓚᐅᖅᑐᖅ. ᑭᓯᐊᓂ 

ᐱᓯᒪᒍᓐᓃᕐᒥᒐᒃᑭᑦ ᒫᓐᓇ ᐸᐃᑉᐹᖅᑯᑎᓐᓂ.  

ᑲᑎᒪᔨᕋᓛᓐᓄᑦ ᒫᓐᓇᕈᓗᒃ 

ᐅᖃᐅᓯᐅᕋᑖᓚᐅᖅᑑᒐᓗᐊᖅ. 

  

ᐊᒻᒪ ᒥᓂᔅᑕ ᑎᑎᖅᑲᖓᓂᒃ ᐅᖃᖅᓯᒪᒋᓪᓗᓂ 

ᑖᒃᑯᐊ ᐊᑭᓕᖅᓱᕋᔅᓴᐃᑦ ᐊᓯᖏᓐᓂ 

ᐊᑭᓕᖅᓱᕋᓴᓃᑦᑐᑦ ᐊᕕᑦᑐᖅᓯᒪᔭᖏᑦ 

ᑮᓇᐅᔭᓕᕆᔨᒃᑯᓐᓄᑦ ᐃᑲᔪᖅᑕᐅᓪᓗᑎᑦ 

ᐊᕕᑦᑐᖅᑕᐅᓐᓂᕐᖓᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐱᖅᑯᑕᐅᓚᐅᒐᓂᑦᑐᖅ. 

ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᔅᑕ ᐃᓄᒃ ᐊᐱᖅᑯᑎᒋᒻᒪᒍ ᑖᓐᓇᓴᐃᓐᓇᖏᓛᖅ 

ᑕᐃᒫᔅᓴᐃᓐᓇᖅ ᐊᐱᖅᓱᖃᐅᒻᒪᑦ I-7 ᐃᓗᐊᓃᑦᑐᓂᒃ 

ᑖᔅᓱᒥᖓ $821,000 ᐱᔾᔪᑎᖃᖅᑐᓂ 

ᑭᐅᔭᐅᖅᑲᐅᒻᒪᑦ ᐊᐅᓪᓚᕈᑎᓄᒡᒎᖅ ᐊᒻᒪ 

ᐃᖅᑲᓇᐃᔭᖅᑏᑦ ᑲᑎᒪᓂᖓᓄᑦ. ᒫᓐᓇ ᑕᐃᒪ 

$832,000 ᑕᖃᒃᑲᓐᓂᓕᕐᒪᒻᒪᑦ ᑕᐃᒫᔅᓴᐃᓐᓇᕐᓗ 

ᑭᐅᒋᓪᓗᑎᒃ ᐃᖅᑲᓇᐃᔭᖅᑏᑦ ᐊᐅᓪᓚᕈᑎᔅᓴᖏᓐᓄᑦ 

ᑲᑎᒪᔨᔭᖅᑐᕈᑎᔅᓴᖏᓐᓄᒡᒎᖅ.  

 

ᓇᓗᓇᐃᖅᓯᑦᑎᐊᓚᐅᕆᑦ ᐅᕙᓐᓄᑦ 

ᑭᐅᔭᕐᓂᕆᐊᕐᓗᒍᐊᐃ? ᑭᖑᓪᓕᕐᒦ ᐃᓛᒃᑯᑦ ᑖᒃᑯᐊ 

ᑎᑎᖅᑕᐅᓯᒪᒋᐊᖃᓛᖅᑐᔅᓴᐅᔫᒃ ᑮᓇᐅᔭᖅ 

ᐊᖏᔪᐋᓘᒻᒪᑦ ᐊᓯᖏᓐᓄᑦ ᐊᑭᓕᖅᓱᕆᐊᓕᓐᓄᑦ. 

ᐊᖏᖁᔭᐅᓲᖑᒐᑦᑕ ᑮᓇᐅᔭᖅᓴᓂᒃ ᑕᕝᕙᑐᐊᖅ 

ᑕᑯᓐᓈᖅᑕᕗᑦ ᐊᓯᖏᑦ ᑮᓇᐅᔭᖅᑐᕈᑎᔅᓵᓚᔪᑦ.  

ᑕᕝᕙᓂ ᐊᕕᑦᑐᖅᓯᒪᔪᓂᒃ ᑭᓱᒨᕋᔭᕐᒪᖔᑕ 

ᑕᑯᔅᓴᐅᑎᑦᑎᖃᑦᑕᕆᐊᖃᖅᑐᒋᑦᑎᒐᓗᐊᕋᒪ ᑭᓯᐊᓂ 

ᐊᔪᖅᑐᓯᖃᐃ ᖃᓄᑭᐊᖅ ᐊᑎᖃᕋᔭᖅᑑᒐᓗᐊᖅ 

ᑕᕝᕙᓂ.  

 

ᑖᒃᑯᐊ ᐊᓯᖏᑦ ᐊᑭᓕᖅᓱᕋᔅᓴᐃᑦ ᐱᓕᕆᐊᔅᓴᓄᑦ 

ᐸᕐᓇᐅᑎᔅᓯᓃᑦᑑᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᓂᔅᑕ ᑭᐅᖁᔨᔪᖅ 

ᐃᖅᑲᓇᐃᔭᖅᑎᒥᓂᒃ, ᒥᔅᑕ ᐱᖕᓴᓐ. 

 

ᐱᖕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐊᑭᓕᖅᓱᕆᐊᓕᓕᒫᑦᑎᐊᑦ ᑕᐃᑲᓂ 

ᐱᓕᕆᐊᔅᓴᓄᑦ ᐸᕐᓇᐅᑎᖏᓐᓂ 

ᓇᓗᓇᐃᖅᑐᖅᓯᒪᔪᑦ. ᑐᑭᓯᔪᖓ ᓱᒻᒪᑦ 

ᐃᓱᒫᓘᑎᒋᔭᐅᒻᒪᖔᖅ ᑖᓐᓇ ᐊᖏᔪᐊᓘᒻᒪᑦ ᐃᓛᒃ 

ᑮᓇᐅᔭᓪᓗᐊᑲᓪᓚᐅᒻᒫᑦ ᐊᕕᑦᑐᖅᓯᒪᔪᖏᓪᓗ 

ᓴᖅᑭᔮᕋᑎᒃ. ᑭᓱᒧᑦ ᑐᕌᖓᒐᔭᕐᒪᖔᖅ ᓴᖅᑭᔮᕋᑎᒃ. 

ᒥᓂᔅᑕ ᑕᐃᒪᐃᖁᔨᑉᐸᑦ ᐅᖃᖃᑎᒋᓂᐊᖅᑲᒃᑲ 

ᑮᓇᐅᔭᓕᕆᔨᑦᑕ ᐊᖏᔪᖅᑳᖓᓂ ᑕᒪᓐᓇ 

ᓴᖅᑭᖅᑕᐅᒍᓐᓇᕐᓂᐊᕐᒪᖔᖅ ᑕᐃᒫᒃ. ᑐᑭᓯᔪᖓ 

ᐃᓱᒫᓘᑎᒋᒐᕕᒋᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐅᖃᐅᓯᔅᓴᑐᐃᓐᓇᐅᓕᖅᑐᖅ 

ᐊᐱᖅᑯᑎᔅᓴᖃᕈᓐᓃᖅᑐᖓ ᑖᒃᑯᐊ ᒪᕐᕉᒃ ᑲᑎᑦᑐᒋᒃ 

1.7 ᒥᓕᐊᓐ ᑖᓚᐃᑦ  



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2540 

 

 

ᐅᕙᑦᑎᓐᓄᑦ ᐊᖏᖅᑕᐅᖁᔭᐅᒻᒪᑕ 

ᓇᓗᓇᐃᖅᑐᖅᓯᒪᓐᖏᑎᐊᖅᑐᑎᒃ ᑭᓱᒧᑦ 

ᑐᕌᖓᓛᕐᒪᖔᑕ. ᑕᐃᒪᐃᖁᔨᒐᔭᖅᑐᖓᓕ ᑭᖑᓪᓕᕐᒥ 

ᑐᑭᓯᑕᐅᕌᕐᔪᑯᑦᑕᖃᐃ ᑭᓱᒧᑦ ᑐᕌᖓᒐᔭᕐᒪᖔᑕ 

ᒐᕙᒪᒃᑯᑦ ᑮᓇᐅᔭᖁᑎᒋᒻᒪᒋᑦ. 

ᐊᑐᖅᑕᐅᑦᑎᐊᕋᓗᐊᕐᒪᖔᑕ ᖃᐅᔨᒪᒋᐊᖃᖅᐸᑲᑦᑕ 

ᖃᐅᔨᒪᓇᓐᖏᒻᒪᑦ ᑭᓱᒧᑦ ᐊᑐᖅᑕᐅᓛᕐᒪᖔᑕ. 

ᐊᖏᖁᔭᐅᓪᓗᑕᓗ 1.7 ᒥᓕᐊᓐ ᑖᓚᓂᑦ ᑭᓱᒧᑦ 

ᐊᑐᖅᑕᐅᓛᕐᒪᖔᑕ ᖃᐅᔨᒪᓇᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ. 

ᐊᐱᖅᑯᑎᐅᔮᓐᖏᒻᒪᑦ ᓅᒋᐊᑐᐃᓐᓇᓕᕐᓚᖓ. ᐃᒃᑯᐊ 

ᐊᐱᖅᓱᕈᒪᓯᒪᔪᐃᑦ ᓂᓪᓕᖅᓯᒪᔪᐃᓐᓇᐅᓕᕐᖓᑕ 

ᑲᔪᓯᒋᐊᕈᓐᓇᖅᓯᔪᒍᑦ ᓇᐃᓈᖅᓯᒪᔪᑦ 

ᐅᓂᒃᑳᓕᐊᖑᓯᒪᔪᑦ ᐱᓕᕆᕕᓐᓄᑦ ᐊᕙᑎᓕᕆᔨᒃᑯᑦ 

ᐱᓕᕆᐊᓂᑦ ᐊᐅᓚᑦᑎᓂᖓ ᑲᑎᑦᑐᒋᑦ 

ᐊᐅᓚᒍᑎᒃᓴᐃᑦ ᐋᖅᑭᐅᒪᔾᔪᑎᔅᓴᐃᑦ 

ᓂᕈᐊᖅᑕᐅᒋᐊᓖᑦ $20 ᒥᓕᐊᓐ $21,346,000. 

ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑐᑦᑐᓕᕆᓂᕐᒧᑦ 

ᐱᕕᖃᖅᑎᑕᐅᖅᑲᐅᖏᓐᓇᒪ ᑭᓯᐊᓂ 

ᐊᐱᖅᓱᒍᒪᖅᑲᐅᒋᓪᓗᖓᑦᑕᐅᖅ ᑕᕝᕙᓂ I-5-

ᒦᖅᑰᕐᒪᑦ. ᐊᒥᓲᓗᐊᓐᖏᑦᑑᒐᓗᐊᑦ.  

 

ᒥᓂᔅᑕ ᒪᐃᒃ ᑐᓐᖓᓱᒋᑦ ᑕᕝᕗᖓ ᑲᑎᒪᕕᑦᑎᓐᓄᑦ 

ᐃᖅᑲᓇᐃᔭᖅᑎᑎᓪᓗ.  

 

ᑭᓯᐊᓂ ᐅᖃᐅᓯᕆᔭᐅᒻᒪᕆᖅᑲᐅᑎᓪᓗᒍ ᐅᓪᓛᖅ. 

ᑖᓐᓇ ᑐᑦᑐᓕᕆᓂᖅ ᑐᑭᓯᒋᐊᖅᑳᕈᒪᔪᖓ 

ᖃᓄᕐᓕᑭᐊᖅ ᓇᐅᑦᑎᖅᓱᕐᓂᐊᕐᐱᓯ ᐱᓕᕆᕕᐅᓗᓯ 

ᑖᒃᑯᐊ ᑐᑦᑐᓕᕆᓂᕐᒧᑦ ᐸᕐᓇᐅᑎᓂᑦ 

ᐋᖅᑭᑦᓱᐃᕙᓪᓕᐊᕐᓂᐊᑎᓪᓗᓯ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᖁᔭᓐᓇᒦᒃ, 

ᐃᔅᓯᕙᐅᑖᖅ ᐃᓛ ᑖᓐᓇ ᕿᑭᖅᑖᓗᒻᒥ ᑐᑦᑐᓕᕆᓂᖅ 

ᑕᕝᕘᓇ ᒐᕙᒪᒃᑯᑎᒎᖅᑐᒥᒃ ᑐᔅᓯᕋᐅᑎᒋᔭᕗᑦ ᑖᓐᓇ 

ᑐᑦᑐᓕᕆᔨᒥ ᑕᒫᓂ ᕿᑭᖅᑖᓗᒻᒥ ᓴᖅᑮᖁᔨᓪᓗᑕ 

ᑕᕝᕙᓂ ᑮᓇᐅᔭᓂᑦ ᑐᔅᓯᕋᐅᑎᒋᔭᑦᑎᓐᓂᑦ ᑕᐃᒪ 

ᑕᒪᓐᓇ ᑐᑦᑐᓕᕆᓂᖅ ᕿᑭᖅᑖᓗᒻᒥ 

ᐱᕙᓪᓕᐊᑐᐃᓐᓇᓂᐊᕐᕙᓗᒻᒧᑦ ᑐᔅᓯᕋᕋᓗᐊᖅᑯᒍᑦ 

ᑕᐃᒪ ᓴᖅᑮᑲᓐᓂᖁ ᐃᓛ ᓴᖅᑭᑲᓐᓂᖁᔨᒐᓗᐊᖅᑐᑕ 

ᐊᖏᖅᑕᐅᔪᓐᓇᖅᑲᑦ ᑐᑦᑐᓕᕆᔨᒥᑦ ᑕᒫᓂ 

ᕿᑭᖅᑖᓗᒥ ᐊᒻᒪ ᐃᓪᓗᓕᒻᒦᒃᑲᔭᖅᑐᓂ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑕᐃᒪ ᒪᑉᐱᕋᐃᑉᐸᑕ 

ᑖᒃᑯᐊ ᓄᑖᒥᒃ ᐱᒋᐊᓕᕋᐃᒍᑦᑕ ᐃᓵᖃᑦᑕᕆᔅᓯ 

ᐊᐱᖅᑯᑎᔅᓴᖃᕐᕕᒋᓂᐊᕋᐃᒍᔅᓯᐅᒃ. ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᒻᒪ ᑖᓐᓇ 

ᑐᑦᑐᑦᑕᐃᓕᒪᑎᑦᑎᓂᖅ ᐊᑐᓕᕋᑦᑎᒍ ᑕᐃᒪᓕ 

ᖃᐅᔨᓴᕐᓂᐊ ᐃᓛ ᖃᐅᔨᓴᕆᐊᖃᕐᓂᐊᕐᒪᑕ 

ᓯᕗᓂᑦᑎᓐᓂ ᓲᕐᓗ ᑐᑦᑐᐃᑦ ᐅᓄᕐᓂᖏᑦ ᓱᓕ 

ᑲᑕᑉᐸᓪᓕᐊᒻᒪᖔᑕᓗᑭᐊᖅ ᐅᕝᕙᓘᓐᓃᑦ 

ᐅᓄᖅᓯᒋᐊᕐᓂᐊᕐᒪᑕᓗᑭᐊᖅ ᖃᖓᓪᓕᑭᐊᖅ 

ᑕᒪᒃᑯᓇᓐᖓᑦ ᖃᐅᔨᓴᓕᕆᐊᒃᑲᓐᓂᕈᒪᓂᐊᖅᑲᑦ 

ᒍᒫᕐᓂᐊᖅᑲᑦ ᓈᓴᐃᒃᑲᓂᕐᓗᑎᒃ ᕿᑭᖅᑖᓘᑉ 

ᑐᑦᑐᖏᓐᓂᒃ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᕙᑎᓕᕆᓂᕐᒧᑦ 

ᒥᓂᔅᑕ, ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᓛᒃ ᑐᑦᑐᐃᑦ ᐱᔾᔪᑎᒋᓪᓗᒋᑦ. ᑐᑦᑐᑦᑕᐃᓕᓂᕐᓗ 

ᑖᓐᓇ ᓴᖅᑮᒐᓚᑦᑐᓪᓚᕆᐊᓘᒻᒪᑦ ᖃᐅᔨᒪᓂᕐᓂᑦ 

ᐊᔾᔨᒌᓐᖏᑦᑐᓂᑦ ᑕᐃᒪᓐᖓᑦ ᐅᖃᐅᓯᐅᖃᑦᑕᓕᕐᖓᑦ.  

ᑭᖑᕙᖅᑐᐃᓐᓇᐸᓗᐊᓘᕙᓪᓚᐃᒐᑦᑕ ᖃᐅᔨᒪᓂᖅᐳᑦ 

ᓴᖅᑭᖅᓯᒪᔪᐊᓗᐃᑦ ᑯᓗᖑᐊᑕᖅᓯᓇᖅᑐᐃᑦ 

ᐊᔾᔨᒌᓐᖏᑦᑐᐃᑦ. ᑕᐃᒪ ᓇᓗᓇᖏᑦᑐᖅ 

ᑐᑦᑐᑦᑕᐃᓕᑎᑲᐃᓐᓇᕐᓂᖅ ᖃᐅᔨᒪᖏᑦᑎᐊᕋᒪᑦᑕᐅᖅ 

ᓇᒻᒥᓂᖅ ᑐᑦᑐᐃᑦ ᐃᓱᒪᖅᓱᖅᑐᑎᒃ 

ᐃᓱᒪᖅᓱᑎᐊᖅᑐᑎᒃ ᐃᓕᖅᑯᓯᕐᒥᓂᒃ ᐊᑐᖅᑐᑎᒃ 

ᐊᒻᒪᓗ ᑐᑦᑐᒃ ᑕᑯᓐᓇᖏᑦᑎᖓᑦ ᐅᕙᒍᑦ 

ᐅᖃᐅᓯᕆᔭᖓᓂᒃ ᖃᐅᔨᒪᓪᓗᖓ, ᐃᓕᖅᑯᓯᕐᒥᓂᒃ 

ᐊᑐᕈᒪᓕᕈᑎᒃ ᖃᓄᐃᓕᖓᔪᒪᓂᐊᕐᒪᖔᒥᒃ.  

 

ᑭᓯᐊᓂᑦᑕᐅᖅ ᑕᐃᒪᐃᑲᓗᐊᖅᑎᓪᓗᒍ ᑖᓐᓇ 

ᖃᐅᔨᓴᓪᓚᕆᒋᐊᖃᓕᖑᓱᓕᖓᑦ ᖃᐅᔨᓴᖅᑕᐅᓂᖓ 

ᐱᕙᓪᓕᖅᓯᒪᒋᐊᖃᓕᖓᑦ, ᑕᒪᒃᑯᐊ ᑭᕗᑖᑦᑎᓐᓄᑦ 

ᖃᐅᔨᒍᑕᐅᓂᐊᖅᑐᑦ ᒫᓐᓇ ᐊᑐᕐᓂᐊᑕᑦᑎᓐᓂᒃ, 

ᑭᖑᕚᑦᑎᓐᓄᑦ ᐊᑲᐅᓈᖅᓯᒪᓂᖅᓴᒥᒃ 

ᐊᑐᖅᑕᐅᒍᓐᓇᕈᒫᖓᑕ ᓇᓗᓇᖏᒻᒪᑦ ᓇᓗᓇᕋᓂᓗ 

ᐃᓐᓇᐃᑦ ᐅᖃᖅᐸᒻᒪᑕ ᑐᑦᑐᐃᑦ ᐅᑎᕈᒫᖅᑐᑦ 

ᐃᒪᐃᓕᔪᖃᐃᓐᓇᐸᒻᒪ ᐊᒻᒪ 

ᑕᐃᒪᐃᓕᔪᖃᖃᖅᐸᖅᓚᐅᖅᑐᓂ 

ᐅᓂᖅᓯᒪᓚᐅᖅᑐᑎᒃ ᒫᓐᓇ 

ᓄᖑᔾᔫᒥᓕᓯᒪᓕᕆᓪᓗᑎᒃ. ᑖᓐᓇ 

ᖃᐅᔨᒪᑦᑎᐊᕆᐊᔭᐅᒋᐊᖃᕐᓂᖓ ᐱᔾᔪᑎᒋᓪᓗᒍ 

ᖃᐅᔨᓵᖑᐃᓐᓇᖑᓱᓕᖅᑐᖅ ᓇᓗᓇᖏᑦᑐᖅ 

ᕿᑭᖅᑖᓗᒻᒥ ᑐᑦᑐᑦ ᐊᒻᒪᓗ ᐊᓯᐊᓂᓗᖃᐃ 

ᕿᑭᖅᑖᓘᑉ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2541 

 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᐅᔭᐅᖂᖏᓐᓇᒪ ᑭᓯᐊᓂ ᐊᔾᔨᒋᖏᑕᖓᒍᖅᑲᐃ 

ᐊᐱᕆᓗᒍ ᑕᒃᑯᐊ ᑐᒃᑐᓕᕆᓂᕐᒧᑦ 

ᐸᕐᓇᐅᑎᓕᐅᕐᓂᐊᕐᓂᕋᕐᒪᑕ 2015 

ᐃᓱᓕᓚᐅᖅᑎᓐᓇᒍ, ᑕᐃᑲᓂᖃᐃ ᐸᕐᓇᐅᑎᓂᒃ 

ᖃᐅᔨᓇᕐᓂᐊᖅᑲ ᖃᓄᖅ ᖃᖓᒃᑯᑦ 

ᓈᓴᐃᒃᑲᓐᓂᕐᓂᐊᕐᒪᖔᑦᑕ ᕿᑭᖅᑖᓘᑉ ᑐᑦᑐᖏᓐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᐅᑯᐊ ᖃᐅᔨᓴᐅᑏᑦ 

ᖃᐅᔨᒍᒪᓃᑦ ᑐᑦᑐᓂᒃ ᑕᐃᒪᐃᓕᖓᓂᐊᓕᖅᑐᑦ, 

ᐊᐅᓚᑦᑎᔾᔪᑕᐅᓂᐊᕐᓗᑎᓪᓗ ᖃᐅᔨᓴᖅᑕᐅᒌᕋᐃᑉᐸ 

ᐃᒪᐃᓕᖓᓂᐊᓕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

 

ᔪᐊᓇᓯ: ᒪᒥᐊᓇᖅ. ᑐᑭᓯᕙᕌ ᑕᐃᑲᓂ ᐸᕐᓇᐅᑎᓂᒃ 

ᐋᖅᑭᒃᓱᖅᓯᒪᓂᐊᖅᑐᖅ ᖃᐅᔨᔭᒐᔭᖅᑐᒍᑦ ᖃᖓᒃᑯᑦ 

ᓇᐅᑦᑎᖅᓱᕋᔭᕐᒪᖔᑦᑕ ᑐᑦᑐᐃᑦ ᓈᓴᖅᑕᐅᓗᑎᒃ 

ᓲᕐᓗ ᐆᒃᑐᑎᒋᓐᖑᐊᕐᓗᒍ 2015 ᐊᓂᒍᓚᐅᖅᑎᓪᓗᒍ 

ᐃᒪᖄ 2016-17-ᒥᓗᑭᐊᖅ ᓇᓗᓇᐃᖅᓯᒐᔭᖅᑐᖅ 

ᖃᖓᒃᑯᑦ ᓈᓴᐃᒐᔭᕐᒪᖔᑦᑕ ᕿᑭᖅᑖᓗᓕᒫᖅ 

ᑐᑦᑐᖏᓐᓂᒃ. ᑕᐃᑲᓂ ᓇᓗᓇᐃᖅᓯᒪᒐᔭᖅᑑᖅ 

ᑐᑦᑐᓕᕆᓂᕐᒧᑦ ᐸᕐᓇᐅᑎᓂᒃ? ᑕᐃᒫᒃ ᑐᑭᓯᕙᕌ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᐊᖏᖅᑐᖓ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ. ᐊᒻᒪᓗ ᖁᔭᓐᓇᒦᒃ 

ᑐᑭᓯᓇᖅᓯᒪᑦ ᑖᓐᓇ. ᐊᓯᖓᓅᕐᒥᓗᖓᓕᖃᐃ 

ᑕᕝᕙᓂ ᐸᕐᓇᐅᑎᒋᔭᖏᓐᓂᒃ 2016-17-ᒥᓗ 

ᓯᕗᓪᓕᐊᑎᓐᓂᐊᕐᓂᕋᖅᑕᖏᓂᒃ ᐃᒪᐃᓕᖓᒻᒪᑕ 

ᑖᓐᓇ ᐱᖓᔪᖓᑦ ᐃᑲᔪᖅᑐᐃᓗᑎᒃ ᐊᒻᒪᓗ  

ᐆᒪᔪᕐᓂᐊᖅᑏᑦ ᑲᑎᒪᔨᖏᓐᓂᒃ. ᓲᕐᓗ 

ᐱᓕᕆᐊᕆᔭᖏᓐᓂᒃ ᐊᒻᒪᓗ ᐊᑦᑐᐊᓂᕆᔭᖏᓂᒃ 

ᐆᒪᔪᓕᕆᓂᕐᒧᑦ ᐆᒪᔪᓕᕆᔨᐅᖃᑕᐅᔪᓂᒃ 

ᐃᓚᒋᔭᐅᒋᒃᑲᓐᓂᖅᑎᑕᐅᓗᑎᖃᐃ ᑖᓐᓇ 

ᖃᓄᑭᐊᖓᐃ ᑕᒪᓐᓇ ᐃᖏᕐᕋᒋᐊᕈᒫᖅᑲ ᑕᐃᑲᓂ 

2016-17-ᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑐᑭᓯᑦᑎᐊᖏᑕᕋ ᓇᓕᐊᓐᓂᓪᓚᕆᐅᒻᒪᖔᖅ. 

ᒪᑉᐱᖅᑐᒐᖓᓂᒃ ᑐᑭᓯᑦᑎᐊᕈᑦᑕᐅᒐᓗᐊᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

ᓇᓗᓇᐃᔭᖅᑑᓪᓗᐊᕈᓂ ᓇᓕᐊᖕᓂᒃ 

ᒪᒃᐱᐊᓃᖕᒪᖔᖅᐲᑦ. ᒥᔅᑕ ᔪᐊᓇᓯ. 

 

ᔪᐊᓇᓯ: ᐄ, ᖁᔭᓐᓇᒦᒃ. ᐅᕙᓂ ᐃᓄᑦᑎᑑᖅᑐᓂᑦ 

152, ᖃᓪᓗᓈᖅᑎᑐᑦ 141. ᐃᒪᐃᓕᖓᔪᖅ 

ᐃᓄᑦᑎᑐᑦ “ᐃᑲᔪᕐᓗᒋᑦ ᐊᒻᒪᓗ ᐱᐅᓯᒋᐊᕐᓗᒍ 

ᐊᖑᓇᓱᑦᑐᓕᕆᔨᓄᑦ ᐱᓕᕆᔾᔪᓯᑦ 

ᐱᐅᓯᒋᐊᑦᑎᖅᑳᕐᓗᒋᑦ ᐊᐅᓪᓚᑦᑎᔨᐅᖃᑎᒌᑦ”. 

ᑐᑭᓯᓇᖅᓯᑉᐸᑦ? ᑖᓐᓇ ᓯᕗᓪᓕᐅᑎᑕᐅᓂᐊᖅᑐᑦ 

2015-2016-ᒥ ᐱᖓᔪᖓ, ᑐᑭᓯᓇᖅᓯᑉᐸᑦ 

ᐃᒃᓯᕙᐅᑕᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᐄ ᑐᑭᓯᓕᖅᑯᖓ ᑖᓐᓇ 

ᑭᓱᒥᑦ ᐊᐱᖅᑯᑎᖃᕋᓱᒻᒪᖔᖅ. ᐃᒫᒃ ᑭᐅᔪᓐᓇᖅᑐᖓ 

ᒫᓐᓇ ᑕᒫᓂ ᒫᓐᓇ ᐊᑐᖅᑕᑎᓐᓂ ᑮᓇᐅᔭᖅᑐᓂᕐᒥᑦ 

ᓲᔪᓐᓇᖅᓯᓚᐅᕐᖓᑦ ᖃᐅᔨᒪᓇᖅᓯᓕᖅᑐᓂᓗ 

ᑭᖑᕙᒐᓚᑦᑑᒐᓗᐊᕐᒥᑦ ᐸᕐᓇᐅᑎᓕᐅᕆᐊᖓ.  

 

ᒫᓐᓇ ᑕᐃᒪ ᑖᒃᑯᐊ ᓄᓇᓕᓐᓂᑦ ᐆᒪᔪᕐᓂᐊᖅᑏᑦ 

ᐆᒪᔪᓕᕆᖃᑎᒋᖃᑦᑕᖅᑕᕗᓪᓗ ᑕᒪᒃᑯᓂᖓ ᖃᓄᖅ 

ᐊᖏᖃᑎᒌᒍᑏᑦ ᒪᓕᓪᓗᒋᑦ 

ᐊᐅᓚᑦᑎᒍᓐᓇᖅᓯᕙᓪᓕᐊᒋᐊᖃᕐᓂᖏᑦ. ᑕᒪᓐᓇ 

ᐃᑲᔪᖅᑐᕈᒪᓪᓗᑎᒍᑦ ᐆᒪᔪᓂᑦ 

ᑲᒪᔪᓐᓇᖅᓯᕙᓪᓕᐊᓂᕐᒥᑦ ᓇᒻᒥᓂᖅ ᑕᒪᒃᑯᐊ 

ᐊᖏᖃᑎᒌᒍᑏᑦ ᒪᓕᓪᓗᒋᑦ ᑕᒪᐅᓈᖅᑐᒥᑦ ᑖᓐᓇ 

ᓇᓗᓇᐃᖅᓯᔪᓐᓇᕐᒥᔪᖅ ᐊᒻᒪᓗ ᐊᓯᐊᒍᑦ ᑕᒪᒃᑯᐊ 

ᐊᐅᓚᑦᑎᓃᑦ ᐱᔭᕆᐊᑦᑐᐸᓪᓕᐊᒻᒪᑕ  



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2542 

 

 

ᐃᓚᖏᑦ ᐱᔾᔪᑎᒋᓪᓗᒋᑦ ᑕᒪᒃᑯᐊᑦᑕᐅᖅ 

ᐃᑲᔪᒃᑲᓐᓂᕈᒪᓪᓗᒋᑦ. ᓄᓇᓕᓐᓂ ᐆᒪᔪᕐᓂᐊᖅᑎᒃᑯᑦ 

ᑲᑎᒪᔨᖏᖅᑲᐃ ᐱᓗᐊᖅᑐᒥᑦ ᐊᓯᖏᓪᓘᒐᓗᐊᑦ 

ᐆᒪᔪᓕᕆᖃᑎᒋᖃᑦᑕᖅᑕᕗᑦ ᑎᒥᐅᔪᑦ ᑕᐃᒫᒃ 

ᐃᑲᔪᒃᑲᓐᓂᕈᒪᓪᓗᒋᑦ ᖃᓄᖅ 

ᐊᐅᓚᑦᑎᑦᑎᐊᒃᑲᓐᓂᕈᓐᓇᓂᕐᒥᑦ ᑕᒪᓐᓇ 

ᑐᓴᖃᑦᑕᕋᑦᑕ ᐃᓄᐃᑦ ᓇᒻᒥᓂᖅ 

ᐊᐅᓚᑦᑎᕚᓪᓕᕆᐊᓖᑦ ᑖᒃᑯᐊᑦᑕᐅ 

ᐆᒪᔪᕐᓂᐊᖅᑎᒃᑯᑦ ᑎᒥᖁᑎᖏᑦ ᑕᐃᒫᒃ ᐆᒪᔫᑉ 

ᒥᔅᓵᓄᑦ ᐊᐅᓪᓚᑦᑎᑦᑎᐊᖃᑕᐅᒍᓐᓇᕐᓂᖏᑦ 

ᐃᓕᓴᕆᐅᒪᓪᓗᒋᑦ ᑖᓐᓇ ᑕᐃᒪᐃᓗᖓᓗᐊᕈᑎᒋᔭᖓ 

ᐃᓚᖓ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ ᐃᔅᓯᕙᐅᑕᖅ. ᐊᒻᒪ ᑖᓐᓇ 

ᐅᖃᓕᒫᖅᓱᒍ ᑐᑭᓯᓇᖅᓯᒍᓐᓇᖅᑰᒻᒪᑦ ᓲᕐᓗ ᑖᒃᑯᐊ 

ᐆᒪᔪᕐᓂᐊᖅᑏᑦ ᑲᑎᒪᔨᖏᑦ HTOs ᓇᓗᓇᓐᖏᑦᑐᖅ 

ᓴᓐᖏᓂᓕᐅᒐᓗᐊᑦ ᓄᓇᕗᑦ ᐊᖏᖃᑎᒌᒍᑎᖓᑕ 

ᐃᓗᐊᒍ ᐱᓗᐊᖅᑐᒥᑦ ᑕᐃᓐᓇ ᐃᓚᖓ 5, article 

5. ᑭᓯᐊᓂ ᑖᓐᓇ ᐅᖃᓕᒫᖅᓱᒍ 

ᓴᓐᖏᓂᖅᑖᑲᓐᓂᖅᓯᑲᓐᓂᕋᔭᖅᑲ 

ᐊᖑᓇᓱᑦᑐᓕᕆᔨᒃᑯᓐᓂ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᐃᓛᒃ ᑕᒪᓐᓇ ᓄᓇᕘᒥ 

ᐆᒪᔪᓕᕆᖃᑦᑕᕐᓂᑦ ᑲᒪᒋᔭᐅᒻᒪᑦ ᑎᒥᐅᔪᓄᑦ 

ᐊᔾᔨᒌᓐᖏᑦᑐᓄᑦ ᓄᓇᓕᓐᓂᓗ ᐊᒡᒍᑐᖅᓯᒪᔪᓂᓗ 

ᐊᒻᒪᓗ ᓄᓇᕘ ᐃᓗᐊᓂ ᑕᒫᓂ ᑕᒪᒃᑯᐊᖑᒻᒪᑕ 

ᑕᒪᓐᓇ ᖃᓄᖅ ᐆᒪᔪᓂᑦ ᑲᒪᓂᖅ 

ᐱᓕᕆᖃᑎᒌᓐᓂᖅ ᐱᕙᓪᓕᑲᓐᓂᕆᐊᖃᕐᖓᑦ.  

ᐄ, ᓇᓗᓇᓐᖏᑦᑐᖅ ᑕᐃᒫᒃ ᑕᒪᔅᓱᒧᖓ 

ᑕᐃᒪᐃᓕᖓᓕᕈᓐᓇᖅᑲᑦ ᐊᑲᐅᓈᒃᑲᓐᓂᕋᔭᖅᑐᖅ 

ᐊᒻᒪ ᐊᑲᐅᓈᕈᑕᐅᒃᑲᓐᓂᕈᓐᓇᕋᔭᖅᑐᓂ. ᑕᒪᒃᑯᓂᖓ 

ᖃᐅᔨᒃᑲᓐᓂᕆᐊᖃᖅᑐᐃᓐᓇᐅᕙᓪᓚᐃᒐᑦᑕ ᑕᒫᓂ 

ᓄᓇᕗᒻᒥᐅᖑᔪᑎᒍᑦ ᑖᓐᓇ ᐊᖏᖃᑎᒌᒍᑦ ᐃᓚᖓ 

5 ᐃᓗᓕᖃᕐᖓᑦ ᐊᖏᔪᐊᓗᒻᒥᑦ. ᑕᐃᒪᐃᒻᒪᑦ 

ᑕᒪᒃᑯᐊ ᐃᑲᔪᖃᑎᒌᑦᑎᐊᕐᓂᕐᒥᑦ ᐃᓚᖓᓂ ᐃᓛ 

ᐆᒪᔪᓕᕆᓂᕐᒦᖃᑦᑕᖅᑐᐃᑦ ᐱᓕᕆᑦᑎᐊᖃᑦᑕᖅᑐᑦ 

ᖃᐅᔨᒪᔪᖓ ᑭᓯᐊᓂᑦᑕᐅ ᐱᕙᓪᓕᕈᑎᔅᓴᓂᑦ 

ᖃᐅᔨᒃᑲᓐᓂᕆᐊᖃᕋᑦᑕ ᓄᓇᓕᓐᓄᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ (ᑐᓵᔨᑎᒍᑦ) 

ᓇᐃᒡᓕᑎᒃᓯᒪᔪᑦ ᐊᕙᑎᓕᕆᔨᒃᑯᑦ ᐊᐅᓚᔾᔪᑏᑦ 

ᒪᑭᒪᐅᑏᓪᓗ ᑲᑎᓪᓗᒋᑦ  

ᓂᕈᐊᕈᑕᐅᓂᐊᖅᑐᑦ $21,346,000.00.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ 

ᓇᐃᒡᓕᑎᖅᓯᒪᔪᑦ ᑮᓇᐅᔭᖅᑐᕈᑏᑦ ᐃᓗᓕᖏᑦ 

ᑲᑎᓕᒫᕐᓗᒋᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ 

ᓂᕈᐊᕈᑕᐅᓂᐊᖅᑐᑦ $25,754,000.00. ᐊᖏᖅᐱᓯ? 

ᖁᔭᓐᓇᒦᒃ. ᐊᖏᖅᐱᑖ ᑖᒃᑯᐊ ᐱᔭᕇᕋᑦᑎᒃᑯᑦ 

ᐊᕙᑎᓕᕆᔨᒃᑯᑦ. 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᑖ 

ᑖᒃᑯᐊ ᐱᔭᕇᕋᑦᑎᒃᑯᑦ ᐊᕙᑎᓕᕆᔨᒃᑯᑦ? 

 

ᐃᓚᖏᑦ ᑲᑎᒪᔩ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᒃᑰᕈᓐᓃᖅᑐᖅ) ᐅᒃᑯᐊᕈᑎᖕᓂᑦ 

ᐅᖃᓗᒃᑑᓪᓗᐊᓕᖅᐳᑎᑦ, ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᓗᒃᑐᖅ ᐅᕙᒃᑯᑦ ᐃᒫ ᑐᑭᖃᖅᑐᖅ ᐃᒫᒃ 

ᖃᐅᔨᒪᓂᐊᕋᔅᓯᐅᒃ (ᓂᐱᑭᓵᖅᑐᖅ) ᐅᖃᓗᒃᑐ ᑕᕝᕙ.  

 

ᖁᔭᓐᓇᒦᒃ ᐱᕕᖃᖅᑎᑕᐅᒐᑦᑕ, ᖁᔭᓐᓇᒦᓪᓗ 

ᐃᖅᑲᓇᐃᔭᖅᑎᒃᑲ ᐊᒻᒪᓗ ᑖᒃᑯᐊ ᒥᓂᔅᑕᐅᖃᑎᒃᑲ 

ᐃᑲᔪᖅᑐᐃᒋᕙᒃᑲᒃᑭᑦ ᑕᒪᐅᓇ ᐊᕙᑎᓕᕆᓂᐅᑉ 

ᒥᔅᓵᒍᑦ.  

 

ᐊᒻᒪᓗ ᑕᐃᒃᑯᐊ ᐆᒪᔪᓕᕆᔨᕐᔪᐊᑯᓪᓗ, ᓄᓇᕗᑦ 

ᑐᓐᖓᕕᒃᑯᓪᓗ ᐱᓗᐊᖅᑐᒥᑦ ᐊᒻᒪᓗ ᑕᒪᒃᑯᐊ 

ᐆᒪᔪᕐᓂᐊᖅᑎᕈᔪᐃᑦ ᖁᔭᓐᓇᒦᒃᑎᐊᖃᒃᑲ. ᒪᑐᒥᖓ 

ᐅᖃᖅᑲᓐᓂᕈᒪᑐᐃᓐᓇᖅᑐᖓ ᑕᒪᒃᑯᐊ ᐆᒪᔪᒥᒃ, 

ᐊᕙᑎᒥᓪᓗ, ᓯᓚᒥᓪᓗ ᑲᒪᓇᓱᓐᓃᑦ ᐱᔭᕆᐊᑐᒻᒪᑕ. 

ᑕᐃᒪᒃᑲᓗᐊᖅᑐᒍ 

ᐱᓕᕆᖃᑎᒌᑦᑎᐊᖃᑦᑕᕈᓐᓇᓂᖅᓴᐅᒍᑦᑕ 

ᐱᔭᕆᐊᑭᓈᕆᓂᖅᓴᐅᒍᓐᓇᕋᑦᑕ, 

ᑕᐃᒪᐃᓕᖓᕕᒋᒐᒃᑯ ᑖᓐᓇ. ᐊᒻᒪᑦᑕᐅ ᒪᑐᒥᖓ 

ᖃᐅᔨᒪᖁᔨᒻᒥᔪᖓ ᐃᓱᒪᓕᑑᓯᒪᓐᖏᓐᓇᒪ 

ᓇᓗᓇᓐᖏᒻᒪᑦ ᒐᕙᒪᒃᑯᑦ ᐊᑐᕋᓱᒃᑕᒥᓂᒃ 

ᐊᑐᑦᑎᐊᕆᐊᖃᕐᓂᖓ ᐱᓪᓗᒍᖃᐃ ᐅᖃᖅᑐᖓ. 

ᑕᐃᒫᑦᑎᐊᖅ ᐱᔪᒪᓂᖅᐳᑦ ᐊᒻᒪᓗ 

ᑎᓕᔭᐅᔪᑎᒋᓯᒪᔭᕗᑦ ᑕᐃᒫᑦᑎᐊᖅ 

ᐱᓇᓱᒃᑲᓗᐊᖅᑯᒍᑦ ᐃᓚᖏᑦ  



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2543 

 

 

ᐱᔭᕐᓂᖃᑦᑕᔮᖏᒻᒪᑕ ᐃᓚᖏᓪᓗ 

ᐱᔭᕆᐊᑭᓐᓂᖅᓴᐅᖃᑦᑕᓂᐊᖅᑐᑦ ᓇᓗᓇᓐᖏᑦᑐᖅ.  

 

ᐊᒻᒪᑦᑕᐅᖅ ᑕᒪᒃᑯᐊ ᐆᑦᑐᑎᒋᓗᒍ ᑐᒃᑐᓕᕆᓂᖅ 

ᖃᐅᔨᒪᓃᑦ ᓴᖅᑭᑦᑎᐊᕐᖓᑕ ᒫᓐᓇ 

ᓴᖅᑭᔮᑦᑎᐊᓕᖅᑐᑎᓪᓗ. ᑕᐃᒪ ᓇᓗᓇᓐᖏᑦᑐᖅ 

ᑐᒃᑐ ᐱᔾᔪᑎᒋᓪᓗᒍ ᐅᕝᕙᓘᓐᓃᑦ ᐆᒪᔪᖅ 

ᖃᓄᐃᑦᑐᑐᐃᓐᓇᖅ ᑲᒪᒋᑦᑎᐊᕈᓐᓇᓂᐊᕙᓗᑦᑕᕗᑦ. 

ᖃᐅᔨᒪᓃᑦ ᐊᒥᓱᒻᒪᕇᑦ ᓴᖅᑭᕐᖓᑕ ᑕᐃᒪᖓ 

ᑐᒃᑐᑦᑕᐃᓕᓂᖅ ᐊᑐᓕᓚᐅᕐᖓᑦ. ᐊᒻᒪᑦᑕᐅᖅ 

ᖃᐅᔨᒪᖁᔨᒻᒥᔪᖓ ᐊᑐᕋᓱᑦᑕᕗᑦ ᑕᒪᒃᑯᐊ 

ᑕᒪᒃᑯᓄᖓ ᐆᒪᔪᓕᕆᓂᕐᒧᑦ ᓲᕐᓗ 

ᑐᒃᑐᑦᑕᐃᓕᓂᐅᑲᐃᓐᓇᖅᑐᖅ ᐅᕝᕙᓗ ᑐᒃᑑ 

ᐃᓕᖅᑯᓯᖓ ᐅᕝᕙᓘᓐᓃᑦ ᐆᒪᔫᑉ ᐃᓕᖅᑯᓯᖓ 

ᐃᓱᒪᖅᓱᑎᐊᖑᓱᒻᒥᒻᒪᑦ ᐅᕙᒍᑦ 

ᐃᓱᒪᓕᐅᖅᑎᐅᔪᑎᒍᑦ ᐊᑲᐅᓂᖅᐹᒥ 

ᓴᓇᓇᓱᐊᕋᓗᐊᖅᑎᓪᓗᑕ ᒪᓕᒐᕐᓂᒃ. ᐆᒪᔪᖅ 

ᑕᐃᓐᓇ ᐃᓱᒪᖅᓱᑎᐊᖑᓱᒻᒥᒻᒪᑦ. ᖃᐅᔨᒪᓐᖏᑦᑐᖓ 

ᐅᖃᕈᓐᓇᖏᑦᑐᖓ ᑕᐃᑲᓂ ᑐᒃᑐᖅ ᐆᑦᑐᑎᒋᓗᒍ 

ᐅᓄᖅᓯᒋᐊᕈᒪᓕᕈᓂ ᐅᓄᖅᓯᒋᐊᓛᕐᖓᑦ 

ᖃᐅᔨᒪᓐᖏᑕᕋ ᑖᓐᓇ ᖃᖓᐅᓂᐊᕐᒪᖔᖅ. ᑭᓯᐊᓂ 

ᐅᖃᕈᒪᔪᖓ ᑲᑐᔾᔨᖃᑎᒌᑦᑎᐊᕈᓐᓇᕋᑦᑕ ᑕᒪᒃᑯᐊ 

ᐱᔭᕐᓂᖏᑦᑐᑦ ᐱᒐᓗᐊᖅᑎᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᖅᓱᒃᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐊᓂᑎᑦᑑᓪᓗᐊᕈᕕᒋᑦ.  

 

ᐱᖃᑖᓄᑦ ᑖᒃᑯᓄᖓ ᐱᖅᑯᓯᓕᕆᓂᕐᒧᑦ 

ᐃᓕᖅᑯᓯᓕᕆᓂᕐᒧᑦ ᓅᒋᐊᖅᑳᑎᓐᓇᑕ 5 ᒥᓂᔅᓯᒥᒃ 

ᓄᖅᑲᖔᓪᓚᓈᕐᓂᐊᕋᑦᑕ. ᒪ`ᓇ.  

 

>>ᓄᖅᑲᖓᑲᐃᓐᓇᖅᑐᑦ 13:58 ᐊᒻᒪᓗ 

ᑲᑎᒪᓯᒋᐊᒃᑲᓂᖅᑐᑦ 14:08 

 

ᒪᓕᒐᒃᓴᖅ 16 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2015-

2016 - ᐃᓕᖅᑯᓯᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᐅᓪᓗᒃᑯᑦ. ᖃᒪᓂᑦᑐᐊᕐᒥᐅᑕᐃᑦ 

ᓄᓇᕗᑦᒥᐅᑕᐃᑦ, ᑲᔪᓯᒋᐊᓚᐅᕐᓂᐊᓕᕐᒥᒐᑦᑕ. 

(ᑐᓵᔨᑎᒍᑦ) ᑖᓐᓇ ᐃᓕᖅᑯᓯᓕᕆᔨᒃᑯᑦ ᒥᓂᔅᑕᖓᑦ 

ᖃᐃᖁᔨᖕᒪᖔᖅ ᓯᐊᓛᕐᒥᓂᒃ ᐊᐱᕆᔪᒪᔭᕋ?  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐄ 

 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᐊᖏᖅᐱᓰ ᑖᒃᑯᐊ ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ 

ᑕᐅᓄᖓᖁᓪᓗᖏᑦ.  

 

ᐃᓚᖏᑦ ᑲᑎᒪᔩ: ᐊᖏᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᑎᒍᕈᓐᓃᖅᑐᖅ) ᐃᖅᓱᖅᑏ, 

ᐃᖅᑲᓇᐃᔭᖅᑎᖏᑦ ᐃᓯᖅᑎᑦᑑᓪᓗᐊᕈᕕᒋᑦ.   

 

ᓇᓗᓇᐃᑦᑎᐊᕐᓂᐊᕐᒪᑦ ᒥᓂᔅᑕ ᖁᒃᓱᒃ 

ᓇᓗᓇᐃᔭᖅᑑᓪᓗᐊᕈᕕᒋᑦ ᐃᖅᑲᓇᐃᔭᖅᑎᑎᑦ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ`’ᓇᓗᐊᕕᒃ 

ᐃᒃᓯᕙᐅᑖᖅ, ᐊᒻᒪᓗ ᐅᓪᓗᒃᑰᖅᑐᒋᑦ ᓄᓇᕗᑦᒥᐅ 

ᑕᐅᑐᑦᑐᑦ.  

 

ᐅᓐᓄᓴᐅᔪᖅ ᑕᕝᕙᓃᖃᑎᖃᕈᓐᓇᖅᐳᖓ 

ᑕᓕᖅᐱᓐᓂᖅ ᑖᓐᓇ ᑐᓪᓕᕆᔭᕋ, ᔫ ᑯᓄᒃ, ᐊᒻᒪᓗ 

ᓴᐅᒥᓐᓃᑦᑐᖅ ᒫᓐᓇ ᑏᔨ ᐋᒃHᐅᒻᑕᐃ. 

ᑕᐃᔅᓯᐊᑐᔅᓴᐅᒐᓗᐊᖅᐸᕋ ᐊᖏᔪᖅᑳᕆᔭᕗᑦ 

ᑮᓇᐅᔭᓕᕆᕕᒃᑎᓐᓂ ᐊᒻᒪᓗ 

ᑕᕝᕗᓐᖓᕆᐊᖃᕐᓂᖅᐸᑦ ᑕᒫᓃᑦᑐᖃᕆᑉᓗᓂ ᐃᒡᓗ 

ᐃᓗᐊᓂ ᒋᑎᐅᓂ ᔫᒥ, ᑐᑭᒧᐊᑦᑎᐅᔪᖅ 

ᐊᑐᐊᒐᓕᕆᓂᕐᒧᑦ ᐊᒻᒪᓗ ᐸᕐᓇᓂᕐᒧᑦ. ᑖᒃᑯᐊᖑᔪᒍᑦ 

ᐅᑉᓗᒥ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᓂᔅᑕ 

ᖁᒃᓱᒃ ᐅᒃᑯᐃᕈᑎᖕᓂᒃ ᑲᔪᓯᒋᐊᖅᑑᓪᓗᐊᓕᖅᐳᑎᑦ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᕕᐊᓱᑉᐳᖓ 

ᑲᑎᒪᑐᐃᓐᓇᖅᑎᓪᓗᓯ ᓴᖅᑭᑦᑎᔪᓐᓇᕋᒪ 

ᐃᓕᖅᑯᓯᓕᕆᔨᒃᑯᑦ 2015-16 ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᖏᓐᓂ ᐊᒻᒪᓗ ᐸᕐᓇᐅᑎᖏᓐᓂ.  

 

ᐃᓕᖅᑯᓯᓕᕆᔨᒃᑯᑦ ᓯᕗᒃᑲᑕᖅᑎᒋᔭᓄᑦ ᓄᓇᕗᑦ 

ᒐᕙᒪᒃᑯᓐᓂ ᐸᐸᑦᑎᔨᐅᒻᒪᑕ ᐱᕙᓪᓕᐊᔨᐅᒻᒪᑕ 

ᐊᒻᒪᓗ ᓴᖅᑭᔮᖅᑎᑎᒃᑲᓐᓂᕋᓱᒻᒪᑕ ᓄᓇᕗᒻᒥ 

ᐱᖅᑯᓯᓕᕆᓂᐅᑉ  



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2544 

 

 

ᒥᔅᓵᓄᑦ ᐃᑦᑕᕐᓂᓴᓕᕆᔪᓂᒃ ᓄᓇᕗᒻᒥᓗ 

ᐅᖃᐅᓯᓕᕆᓂᕐᒥ.  

 

ᐃᒃᓯᕙᐅᑖᖅ, ᑖᒃᑯᐊ ᒐᕙᒪᒃᑯᑦ 

ᐊᑐᑦᑎᐊᕋᓱᐊᖃᑦᑕᕐᒪᑕ ᑕᒪᒃᑯᓂᖓ ᓴᓇᕐᕈᑎᓂᒃ. 

ᐃᓕᖅᑯᓯᓕᕆᔨᒃᑯᑦ ᐊᕕᑦᑐᖅᓯᒪᔪᓂᒃ 

ᐃᓕᓐᓂᐊᓯᓐᓈᑦ ᑲᑎᒪᑎᑦᑎᓂᐊᖅᑐᑦ 

ᐋᖅᑭᒋᐊᖅᑕᐅᒍᓐᓇᓂᐊᕐᒪᑕ ᑖᒃᑯᐊ 

ᐋᖅᑭᒋᐊᖅᑕᐅᓯᒪᔪᑦ ᑐᓐᓂᖅᑯᑏᑦ ᐊᑐᐊᒐᖏᑦ 

ᐱᔾᔪᑎᒋᓪᓗᒋᑦ. ᐊᑐᕈᒫᕐᓂᐊᖅᑐᑦ 2015-16 

ᑐᓂᖅᑯᑕᐅᓂᐊᖅᑐᑦ $7,162,000-ᖑᔪᑦ ᐊᒻᒪᓗ 

ᓄᓇᕗᒻᒥᐅᑦ. ᑕᒪᒃᑯᐊ ᑐᓴᐅᒪᓂᐊᕐᒪᑕ ᑕᒪᒃᑯᐊ 

ᑐᓂᖅᑯᑏᑦ ᐱᔾᔪᑎᒋᓪᓗᒋᑦ 

ᓇᓗᓇᐃᖅᓯᒐᓱᓐᓂᐊᖅᑐᒍᑦ ᑖᒃᑯᐊ 

ᐃᓕᖅᑯᓯᓕᕆᔨᒃᑯᑦ ᒪᑐᐃᖓᑦᑎᐊᕈᒪᓪᓗᑎᑦ 

ᐃᓚᐃᓐᓈᕆᓐᖏᓪᓗᑎᑦ ᐊᒻᒪᓗ ᓄᓇᓖᑦ ᑭᖒᒪᔭᖏᑦ 

ᑕᒪᒃᑯᐊ ᓴᖅᑭᔮᖅᑎᑦᑎᒐᓱᐊᕐᓗᒋᑦ ᐊᒻᒪᓗ 

ᐅᒃᐱᕆᔭᖏᑦ.  

 

ᐅᖃᐅᓰᑦ ᐃᓕᓴᕆᔭᐅᓯᒪᔪᓂᒃ ᐱᓕᕆᔩᑦ 

ᐊᖅᑯᑎᒋᓪᓗᒋᑦ ᑐᑭᒧᐊᑦᑎᑦᑎᔪᒍᑦ 

ᐊᑐᓕᖅᑎᑕᐅᕙᓪᓕᐊᓂᖏᓐᓂᒃ ᐅᖃᐅᓯᓕᕆᓂᕐᒧᑦ 

ᐱᓕᕆᐊᖑᖅᑎᑕᐅᓯᒪᔪᑦ ᐱᔨᑦᑎᕈᑏᓪᓗ ᒐᕙᒪᒃᑯᓐᓂ 

ᐃᓚᓕᐅᖅᖢᒋᑦ ᓄᓇᓕᓐᓄᑦ ᑐᓐᓂᖅᑯᑕᐅᖃᑦᑕᖅᑐᑦ 

ᑮᓇᐅᔭᑦ ᐊᒻᒪᓗ ᐊᓯᖏᓐᓄᑦ ᐃᑲᔪᖅᓲᑏᑦ 

ᐊᑐᓕᖅᑎᑦᑎᔾᔪᑕᐅᓂᐊᖅᑐᑦ ᐅᖃᐅᓰᑦ 

ᐃᓕᓴᕆᔭᐅᓯᒪᔪᑦ ᐱᖁᔭᖅᔪᐊᖓᓂᒃ ᐊᒻᒪ ᐃᓄᐃᑦ 

ᐅᖃᐅᓯᖏᓐᓂ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ 

ᐱᖁᔭᖅᔪᐊᖅ.  

 

ᐃᒃᓯᕙᐅᑖᖅ, ᖁᕕᐊᓱᑦᑐᖓ ᐊᖏᖅᓯᒪᑦᑎᐊᕋᑦᑕ 

ᐃᑲᔪᖅᓱᐃᔪᒪᓪᓗᑕ ᐱᒋᐊᖅᑕᐅᓂᐊᖅᑐᓂᒃ 

ᐱᔾᔪᑎᓕᓐᓂᒃ ᒪᑭᑎᑦᑎᑲᓐᓂᕐᓂᖅ 

ᓴᖅᑭᔮᖅᑎᑦᑎᑲᓂᕐᓂᕐᓗ ᐃᓄᐃᑦ ᐅᖃᐅᓯᖏᓐᓂ 

ᐊᑐᖅᑕᐅᓂᖅᓴᐅᖁᓪᓗᒋᓪᓗ ᒪᒃᑯᑦᑐᓄᑦ. 

ᐃᓕᖅᑯᓯᓕᕆᔨᒃᑯᑦ ᑲᑎᒪᓕᒫᖅᖢᒋᑦ $1.6-ᒥᓕᐊᓂᒃ 

ᑐᓐᓂᖅᑯᓯᓂᒃ ᑐᓂᓯᖃᑦᑕᖅᑐᑦ ᐃᑲᔪᖅᓲᑕᐅᔪᑦ 

ᐸᐸᑦᑎᓂᐊᕐᓂᕐᒧᑦ ᐊᑐᕐᓂᕐᒧᑦ 

ᓴᖅᑭᔮᖅᑎᑎᒃᑲᓐᓂᕐᓂᕐᒧᓪᓗ ᐃᓄᐃᑦ 

ᐅᖃᐅᓯᖓᓐᓂᒃ. ᑕᒪᑐᒪᓂ ᐊᕐᕌᒍᑎᓐᓂ 

ᐱᖃᑎᒋᓪᓗᑎᒃᑯᑦ ᐅᖃᐅᓯᓕᕆᔩᑦ, 

ᐃᓕᖅᑯᓯᓕᕆᔨᒃᑯᑦ ᐅᖃᐅᓯᓕᕆᓂᕐᒧᑦ ᐸᕐᓇᐅᑎᓂᒃ 

ᐊᒻᒪᓗ ᓴᓇᕐᕈᑎᓂᒃ ᐊᐅᓚᑎᔾᔪᑎᓂᒃ 

ᐋᖅᑭᒃᓯᓂᐊᖅᑐᑦ ᑐᑭᒧᐊᕈᑎᓂᓪᓗ 

ᓴᖅᑭᔮᖅᑎᑕᐅᒃᑲᓂᕐᓂᐊᕐᒪᑕ ᒪᑭᑎᑕᐅᒃᑲᓂᕐᓂ 

ᐊᒪᓪᓗ ᐃᓄᐃᑦ ᐅᖃᐅᓯᖓᑦᑕ ᐊᑐᖅᑕᐅᓂᖓ.  

 

ᐃᒃᓯᕙᐅᑖᖅ, ᓄᓇᓕᓐᓂ ᐃᓕᖅᑯᓯᓕᕆᔨᒃᑯᑦ 

ᑐᓐᓂᖅᑯᑎᓂᒃ ᑐᓂᓯᖃᑦᑕᖅᑐᑦ ᓈᓚᐅᑎᓄᑦ ᑖᒃᑯᐊ 

ᐊᐅᓚᑦᑎᖃᑦᑕᕐᒪᑕ ᓈᓚᐅᑎᓂᒃ 

ᐱᔨᑦᑎᕈᑎᓪᓚᕆᐊᓘᒻᒪᑦ ᓄᓇᓕᓐᓂ 

ᐊᑐᖃᑦᑕᖅᑐᓂᒃ. ᓄᓇᓕᓐᓂ ᑖᒃᑯᐊ 

ᐊᑐᖅᑕᐅᖃᑦᑕᖅᑐᑦ ᐃᓱᒪᖅᓲᑎᒋᔭᐅᓪᓗᑎᓪᓗ 

ᖃᓄᖅ ᐊᑐᖅᑕᐅᓂᐊᕐᒪᖔᖅ ᑕᖅᑲᒃᑯᓄᖓ 

ᑐᓴᒐᒃᓴᑦ, ᓂᔾᔭᐅᓯᔭᕐᓂᖅ, ᑮᓇᐅᔭᓕᐅᕋᓱᐊᕐᓂᒃᑯᑦ 

ᕕᖕᒎ ᐊᒻᒪᓗ ᐸᖅᓴᐃᔨᓄᑦ ᑐᕌᖓᔪᓂᒃ.  

 

ᐃᒃᓯᕙᐅᑖᖅ, ᐃᓕᖅᑯᓯᓕᕆᔨᒃᑯᑦ ᑐᓐᓂᖅᑯᑎᓂᒃ 

ᑮᓇᐅᔭᓂᒃ ᐅᓄᖅᓯᒋᐊᒃᑲᓐᓂᕈᒪᔪᑦ ᓈᓚᐅᑏᑦ 

ᑮᓇᐅᔭᖃᖅᑎᑕᐅᓂᐊᕐᒪᑕ ᓄᓇᕗᒻᒥ. ᑖᒃᑯᐊ 

ᓈᓚᐅᑏᑦ ᐱᖅᔪᐊᖑᒻᒪᑕ ᓄᓇᓕᓐᓂ 

ᑮᓇᐅᔭᖅᑖᑲᓐᓂᕈᑎ ᐃᑲᔫᑕᐅᓪᓚᕆᓐᓂᐊᖅᑐᖅ 

ᐃᓄᐃᑦ ᐅᖃᐅᓯᖓ ᖃᐅᑕᒫᑦᑎᐊᖅ 

ᐊᑐᖅᑕᐅᖃᑦᑕᕐᓂᖓ ᐱᔾᔪᑎᒋᓪᓗᒍ.  

 

ᐃᒃᓯᕙᐅᑖᖅ, ᑕᒪᔾᔭᐅᕗᑦ ᐅᖃᐅᓯᔅᓴᒃᑲ. 

ᐊᐱᖅᑯᑎᔅᓴᖃᕈᔅᓯ ᖃᖓᑐᐃᓐᓇᑦᑎᐊᖅ 

ᑭᐅᓇᓱᒍᓐᓇᓂᐊᖅᑐᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑲᑎᒪᔨᕋᓛᑦ 

ᐃᒃᓯᕙᐅᑕᖓ ᐅᖃᐅᓯᒃᓴᖃᖅᐹ? ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᐃᒃᓯᕙᐅᑕᕆᔭᐅᓪᓗᖓ ᖃᓄᐃᓐᖏᑦᓯᐊᕋᓱᐊᕐᓂᕐᒧᑦ 

ᑲᑎᒪᔨᕋᓛᓂ ᖁᕕᐊᓱᑉᐳᖓ ᓴᖅᑭᖅᑎᑦᓯᒋᐊᔅᓴᖅ 

ᑲᑎᒪᔨᕋᓛᑦ ᒪᑐᐃᖅᓯᔾᔪᑎᖏᓐᓂᒃ 

ᐃᓱᒪᔅᓴᖅᓯᐅᕈᑎᖃᖅᑎᓪᓗᑕ 2015-16-ᒥ 

ᑮᓇᐅᔭᖅᑑᑎᔅᓴᓂᒃ, ᐊᒻᒪ 2015-2018ᒧᑦ 

ᐱᓕᕆᐊᑦᓴᓄᑦ ᐸᕐᓇᐅᑎᖏᓐᓂᑦ 

ᐃᓕᖅᑯᓯᓕᕆᔨᒃᑯᑦ ᐱᖅᑯᓯᓕᕆᔨᒃᑯᓪᓗ.  

 

ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᑦᑐᑦ ᐃᓕᖅᑯᓯᓕᕆᔨᒃᑯᑦ 

ᐱᖅᑯᓯᓕᕆᔨᒃᑯᓪᓗ ᑐᑦᓯᕋᖅᑕᖏᑦ 2015-2016 

ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ ᑮᓇᐅᔭᖅᑑᑎᑦᓴᑦ 

ᐅᓄᕐᓂᖃᕐᒪᑕ 25.697 ᒥᓕᐊᓐᓂ 

ᐅᓄᕐᓯᒋᐊᖅᓯᒪᔪᑦ ᑕᒫᓂ .08%-ᒥᑦ ᑕᐃᒪᓐᖓᓂᑦ 

ᓴᖅᑭᑕᐅᓚᐅᕐᒪᑦ 2014-2015  



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2545 

 

 

ᑮᓇᐅᔭᖅᑑᑎᒃᓴᑦ. ᖃᑦᓯᑲᓪᓚᐃᑦ ᐃᖅᑲᓇᐃᔭᖅᑎᓄᑦ 

ᐃᓂᐅᔪᑦ ᐊᕐᕌᒎᓚᐅᖅᑐᑎᑐᑦ. 

 

ᒥᓂᔅᑕ ᓯᕗᕌᓃᑎᓪᓗᒍ ᑲᑎᒪᔨᕋᓛᑦ ᒪᓕᒐᓕᐅᖅᑏᑦ 

ᓴᖅᑭᑎᑦᓯᔪᓐᓇᓚᐅᖅᑐᑦ ᐃᓱᒫᓘᑕᐅᔪᓂᑦ.  

 

ᑖᒃᑯᐊ ᑲᑎᒪᔨᕋᓛᑦ ᐃᓕᑕᖅᓯᓯᒪᔪᑦ ᑖᓐᓇ 

ᐱᓕᕆᕝᕕᐅᔪᖅ ᑕᐅᑐᒐᖃᕐᓂᖓᓂᒃ 

ᐃᓕᖅᑯᓯᓕᕆᔾᔪᑎᓂᑦ ᐱᖅᑯᓯᓕᕆᔾᔪᑎᓂᓪᓗ 

ᐱᒋᐊᖅᑎᑕᐅᔪᓂᑦ ᐊᒻᒪ ᐅᖃᐅᓯᓕᕆᓂᕐᒧᑦ 

ᐱᒋᐊᖅᑎᑕᐅᔪᓂᑦ ᐊᒻᒪ ᐊᑐᓕᖅᑎᑦᓯᓂᖅ ᓄᓇᕗᒻᒥ 

ᐃᓕᑕᕆᔭᐅᓯᒪᔪᓄᑦ ᐅᖃᐅᓰᑦ ᐱᖁᔭᖏᓐᓂᑦ 

ᐱᓗᐊᖅᑐᒥᑦ ᐃᓄᐃᑦ ᐅᖃᐅᓯᖏᑦ 

ᓴᐳᔾᔭᐅᓯᒪᓂᖓᓐᓄᑦ ᐱᖁᔭᖅ ᐊᒻᒪᓗ ᑖᒃᑯᐊ 

ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓᑦ.  

 

ᐅᑐᐱᕆ 28, 2014 ᑖᓐᓇ ᒥᓂᔅᑕ 

ᑮᓇᐅᔭᓕᕆᓂᕐᒧᑦ ᓴᖅᑭᑎᑦᓯᓚᐅᕐᒪᑦ ᑖᒃᑯᐊ 

ᒐᕙᒪᒃᑯᑦ 2013-2014-ᒥ ᐊᕐᕌᒍᑕᒫᕐᓯᐅᑏᑦ ᐅᓂᒃᑳᑦ 

ᐱᔾᔪᑎᓖᑦ ᐃᑲᔫᑏᑦ ᐊᐃᑦᑑᓯᐊᓪᓗ ᑐᓂᔭᐅᔪᑦ 

ᐱᓕᕆᕝᕕᓕᒫᓄᑦ ᐊᕐᕌᒍ ᐊᑐᖅᑎᓪᓗᒍ. ᐊᑯᕐᖓᓐᓂ 

2004-2005 ᐊᒻᒪ 2013-2014 ᐊᕐᕌᒍᐊᑕ ᑖᒃᑯᐊ 

ᒐᕙᒪᒃᑯᑦ ᐃᑲᔫᑎᖏᑦ ᐊᐃᑦᑑᑎᖏᓐᓄᓪᓗ 

ᑮᓇᐅᔭᓴᐃᔭᖁᑏᑦ ᑕᒫᓃᓚᐅᖅᑐᑦ 3 ᐱᓕᐊᓐ.  

 

ᐃᓕᖅᑯᓯᓕᕆᔾᔪᑎᓂᑦ ᐱᖅᑯᓯᓕᕆᔾᔪᑎᓂᓪᓗ 

ᐱᓕᕆᕝᕕᐊ 2015-2016ᒥ ᑮᓇᐅᔭᖅᑑᑎᑦᓴᖏᑦ 

ᐃᓚᖃᓚᐅᖅᑐᑦ ᑲᑎᓪᓗᖏᑦ 7.162 ᒥᓕᐊᓐᓂᑦ 

ᑮᓇᐅᔭᓂᑦ ᐃᑲᔫᑕᐅᓚᐅᖅᑐᑦ 

ᐊᐃᑦᑑᑕᐅᓚᐅᖅᑐᑎᓪᓗ ᑕᒪᓐᓇ ᐃᓚᖃᖅᑐᖅ ᑕᒫᓂ 

27.87% ᐱᓕᕆᕝᕕᐅᑉ ᑲᑎᓪᓗᒋᑦ 

ᐊᐅᓚᔾᔪᑎᑦᓴᖏᓐᓂ ᐊᒻᒪᓗ ᐋᖅᑭᓯᒪᔾᔪᑎᖏᓐᓄᑦ 

ᑮᓇᐅᔭᖅᑑᑎᑦᓴᑦ.  

 

ᑲᑎᒪᔩᑦ ᐃᖅᑲᐅᒪᕗᑦ ᒥᓂᔅᑕᐅᑉ ᒪᑐᐃᕐᓯᔾᔪᑎᓄᑦ 

ᐅᖃᐅᓯᕐᖓᐅᑎᖏᑦ ᐅᖃᓪᓚᒍᑎᖃᓚᐅᕐᓯᒪᒻᒪᑦ 

ᒪᓕᒐᓕᐅᕐᕕᒻᒥ ᐊᕐᕌᓂ ᑐᓴᖅᑎᑎᓪᓗᓂ ᐃᓚᖓ 

ᒐᕙᒪᒃᑯᑦ ᓯᕗᓪᓕᐅᑎᓯᒪᔭᖓᑦ 

ᓯᕗᒧᐊᑦᑎᑦᑎᖁᓪᓗᒋᑦ ᑮᓇᐅᔭᓂᑦ ᑐᓂᔭᐅᕙᑦᑐᓂᑦ 

ᑎᒥᐅᔪᓄᑦ ᓄᓇᓕᓐᓄᑦ ᐊᒻᒪᓗ ᑭᓇᒃᑯᑐᐃᓐᓇᕐᓄᑦ 

ᒪᓕᑦᓯᒪᖃᑦᑕᖁᓪᓗᒋᑦ ᐱᐅᓂᕐᓴᐅᔪᓂᑦ 

ᑮᓇᐅᔭᓕᕆᔾᔪᑎᓄᑦ ᐱᖅᑯᓯᐅᔪᓂᑦ 

ᓴᖅᑭᑦᑎᖃᑦᑕᕈᓐᓇᖅᑐᓂᑦ ᒐᕙᒪᒃᑯᑦ 

ᓂᕆᐅᒋᔭᖏᓐᓂᑦ  

ᑮᓇᐅᔭᖃᖅᑎᑦᓯᓂᕐᒧᑦ. ᑖᒃᑯᓄᖓ ᑐᕌᒐᒃᓴᑦ 

ᐱᖃᓯᐅᔾᔭᐅᓯᒪᓚᐅᖅᑐᑦ ᒥᓂᔅᑕᖓᑦᑕ 

ᑮᓇᐅᔭᓕᕆᔨᒃᑯᑦ 2014ᒥ ᑮᓇᐅᔭᓄᑦ ᐊᑐᕈᒫᖅᑐᓂᑦ 

ᐅᖃᐅᓯᕐᖓᐅᑎᖃᖅᑎᓪᓗᒍ. 

 

ᐃᑦᓯᕙᐅᑖᖅ, ᑲᑎᒪᔩᑦ ᐃᖅᑲᐅᒪᕗᑦ ᐅᓄᑲᓪᓚᑦᑐᑦ 

ᒪᓕᒐᓕᐅᖅᑎᐅᖃᑎᒃᑲ ᓇᓗᓇᐃᕐᓯᓯᒪᒻᒪᑕ 

ᐱᔾᔪᑎᐅᔪᓂᑦ ᒪᑐᐃᕐᓯᓂᕐᒧᑦ 

ᐅᖃᐅᓯᕆᓚᐅᖅᑕᖏᓐᓂᑦ ᐱᓕᕆᕝᕕᐅᔪᑦ 

ᐊᑐᕈᒫᖅᑕᖏᑦ ᐃᓱᒪᒃᓴᕐᓯᐅᕈᑕᐅᓂᐊᖅᑎᓪᓗᒋᑦ 

ᑲᑎᒪᑐᐃᓐᓇᖅᑎᓪᓗᒋᑦ. ᐊᕐᕌᒍᑕᒫᕐᓯᐅᒻᒧᑦ 

ᐅᓂᒃᑳᓕᐊᑦ ᑐᓂᕐᕈᑎᓂᑦ ᐃᑲᔪᕈᑎᓄᓪᓗ 

ᓇᓗᓇᐃᖅᑕᐅᓯᒪᔪᑦ ᐱᓕᕆᐊᓂᑦ 

ᑮᓇᐅᔭᖃᖅᑎᑕᐅᔪᑦ ᑐᓴᒐᒃᓴᖅ ᑐᓂᔭᐅᓚᐅᖅᑐᖅ 

ᑭᓯᐊᓂᓕ ᐱᔾᔪᑎᖏᑦ ᑮᓇᐅᔭᖃᖅᑎᑕᐅᓂᖏᑕ 

ᓇᓗᓇᐃᕐᓯᓯᒪᖃᑦᑕᖏᒻᒪᑕ.  

 

ᑲᑎᒪᔩᑦ ᐃᓕᓴᕐᓯᕗᑦ ᑭᙴᒪᑦᓯᓂᖏᓐᓂ ᒐᕙᒪᒃᑯᑦ 

ᐊᑦᑕᓇᔾᔭᐃᕐᓯᓯᒪᔭᕆᐊᖃᕐᒪᑕ ᑐᓴᒐᑦᓴᓂᑦ 

ᑐᓂᕐᕈᓯᐊᓄᑦ ᐊᒻᒪᓗ ᐃᑲᔪᕈᓯᐊᓂᑦ ᑐᓂᔭᐅᔪᓄᑦ 

ᐱᔾᔪᑎᖏᑦ ᑐᕌᒐᑦᓴᖏᓪᓗ ᒐᕙᒪᒃᑯᑦ 

ᑮᓇᐅᔭᖁᑎᖏᑦ ᑐᓂᔭᐅᖃᑦᑕᖅᑐᑦ ᑎᒥᐅᔪᓄᑦ 

ᓴᖅᑭᑕᐅᖃᑦᑕᖁᓪᓗᒋᑦ. ᑕᐃᒪᐃᒻᒪᑦ ᐃᑲᔪᕐᓯᒐᔭᖅᑐᑦ 

ᒐᕙᒪᒃᑯᓐᓂ ᐊᒻᒪᓗ ᒪᓕᒐᓕᐅᖅᑎᓄᑦ 

ᑲᑎᒪᔨᐅᖃᑕᐅᔪᓂᑦ ᕿᒥᕐᕈᓇᑦᑎᓪᓗᒋᑦ 

ᑐᓂᕐᕈᓯᐊᓄᑦ ᐊᒻᒪᓗ ᐃᑲᔫᑎᓄᑦ ᐊᑭᓕᐅᑏᑦ 

ᐊᑐᖅᑕᐅᔾᔪᑎᑦᓴᖏᓐᓄᑦ ᐊᑐᖅᑕᐅᑦᑎᐊᖁᓪᓗᒋᑦ 

ᐊᒻᒪᓗ ᑮᓇᐅᔭᑦ ᓇᖑᓗᐊᓐᖏᓪᓗᒋᑦ.  

 

ᐱᓕᕆᕕᐅᑉ 2015-2018ᒧᑦ ᐱᓕᕆᐊᒃᓴᓄᑦ 

ᐸᕐᓇᐅᑎᖏᑦ ᐅᖃᕐᓯᒪᕗᑦ ᐋᖅᑭᒋᐊᖅᑕᐅᓯᒪᔪᑦ 

ᑐᓂᕐᕈᑎᑦ ᐊᒻᒪᓗ ᑮᓇᐅᔭᖃᖅᑎᑦᓯᓂᕐᒧᑦ ᐊᑐᐊᒐᖓ 

ᐊᖏᖅᑕᐅᓚᐅᖅᑐᑦ. ᑲᑎᒪᔨᕋᓛᑦ ᖁᕕᐊᓱᑉᐳᑦ 

ᑐᓂᔭᐅᓚᐅᕋᒥᒃ ᐅᓪᓗᒥᓯᐅᑎᓂᑦ ᑐᓂᕐᕈᑎᓄᑦ 

ᑮᓇᐅᔭᖃᖅᑎᑦᑎᓂᕐᒧᓪᓗ ᐊᑐᐊᒐᖏᓐᓂ ᐊᒻᒪᓗ 

ᓂᕆᐅᑦᓯᐊᖅᑯᑦ ᓴᖅᑭᑕᐅᓂᐊᕐᓂᖏᓐᓂᑦ 

ᒪᓕᒐᓕᐅᕐᕕᒻᒥ.  

 

ᒥᓂᔅᑕ ᒫᓐᓇᒫᖅ ᓯᕗᕌᓃᑎᓪᓗᒍ ᑲᑎᒪᔨᕋᓛᑦ 

ᓴᖅᑭᑎᑦᓯᓚᐅᕐᒪᑕ ᖃᑦᓯᑲᓪᓚᓐᓂᑦ ᐃᓱᒫᓘᑕᐅᔪᓂᑦ 

ᐃᓚᒌᑦ ᓵᑕᐅᖃᑦᑕᕆᐊᖃᕐᓂᖏᑦ ᐊᒻᒪᓗ ᐊᕐᕌᒍᑕᒫᑦ 

ᐅᓂᒃᑳᖃᑦᑕᕆᐊᖃᕐᓂᑦ ᑖᒃᑯᓇᓂ ᐅᖃᐅᓯᕐᓂᑦ 

ᑕᐃᒎᓯᓕᐅᖅᑏᑦ. ᑖᒃᑯᐊ ᐃᓄᐃᑦ ᐅᖃᐅᓯᖏᓐᓂᑦ 

ᑕᐃᒎᓯᓕᐅᖅᑎᐅᒻᒪᑕ ᓄᓇᕗᒥ. ᑲᑎᒪᔨᕋᓛᑦ 

ᐃᓕᓴᕐᓯᕗᑦ ᐊᕐᕌᒍᑕᒫᕐᓯᐅᑎᓄᑦ ᐅᓂᒃᑳᓕᐊᑦ 

ᐊᕐᕌᒍᖓᓄᑦ 2009-2010 2010-2011 ᐊᒻᒪ 

2011-2012-ᒧᑦ ᑮᓇᐅᔭᓕᕆᓐᓇᐅᑉ 

ᐊᕐᕌᒍᖏᓐᓅᖓᔪᑦ ᓴᖅᑭᑕᐅᓚᐅᖅᑐᑦ 



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2546 

 

 

ᒪᓕᒐᓕᐅᕐᕕᒻᒥ ᐊᕐᕌᒍᐊᓂ 2014. ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 2012-2013-ᒧᑦ 

ᐊᒻᒪᓗ 2013-2014-ᒧᑦ ᐊᕐᕌᒍᑕᒫᖅᓯᐅᑎᓄᑦ 

ᐅᓂᒃᑳᓕᐊᑦ ᓱᓕ ᓴᖅᑭᑕᐅᓚᐅᓐᖏᒻᒪᑕ 

ᒪᓕᒐᓕᐅᕐᕕᒻᒥ.  
 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓯᕗᓂᒃᓴᒥᑦ 

ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 

ᐊᕐᕌᒍᑕᒫᑦ ᐅᓂᒃᑳᓕᐊᖏᓐᓂ 

ᓇᓗᓇᐃᖅᓯᒪᓂᖅᓴᓂᑦ ᐃᓗᓕᖃᖃᑦᑕᖁᓪᓗᒋᑦ 

ᐊᑭᓕᖅᓱᕈᑎᒋᔭᖏᓐᓄᑦ ᐊᒻᒪᓗ ᓴᖅᑭᐸᓪᓕᐊᔪᓂᑦ 

ᓴᖅᑭᑕᐅᖃᑦᑕᕐᓗᑎᑦ ᒪᓕᒐᓕᐅᕐᕕᒻᒥ 

ᑭᖑᕙᖅᓯᒪᓐᖏᓪᓗᑎᒃ.  
 

ᑲᑎᒪᔨᕋᓛᑦ ᖃᐅᔨᒪᔪᑦ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ 

ᐱᖁᔭᕐᔪᐊᖓᑕ ᐊᑐᓕᖅᑎᑕᐅᓂᖓ 

ᓯᕗᓪᓕᐅᔾᔭᐅᓯᒪᓂᖓᓂᒃ ᐱᓕᕆᕝᕕᒃᓴᖏᓐᓄᑦ 

2015-2016 ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 

ᐅᖃᖅᓯᒪᕗᑦ ᐱᓕᕆᕝᕕᖕᓂᑦ 

ᐱᓕᕆᐊᖑᖅᑎᑕᐅᓯᒪᔪᑦ 

ᐋᖅᑭᓱᖅᑕᐅᑲᓐᓂᕐᓂᖏᓐᓂᒃ ᐅᖃᐅᓰᑦ 

ᐃᓕᓴᕆᔭᐅᓯᒪᔪᑦ ᐱᓕᕆᕝᕕᖏᓐᓂ 

ᐃᓚᖃᓕᕐᓂᐊᕐᒪᑕ ᐃᓄᑦᑎᑑᖓᔪᓂᑦ 

ᐱᓕᕆᕝᕕᖓᓐᓂ ᐊᒻᒪᓗ ᐅᐃᕖᑦ ᐱᓕᕆᕝᕕᖓᓐᓂ.  
 

ᒥᓂᔅᑕ ᒫᓐᓇᕈᓘᓚᐅᖅᑐᖅ ᑲᑎᒪᔩᕋᓛᑦ 

ᓵᖓᓃᑦᑎᓪᓗᒍ ᑲᑎᒪᔨᕋᓛᑦ ᖁᕕᐊᓱᓚᐅᖅᑐᑦ 

ᑐᓴᖅᑎᑕᐅᒐᒥᒃ ᐱᓕᕆᕝᕕᒃ ᑲᓇᑕᐅᑉ 

ᒐᕙᒪᒃᑯᖏᓐᓂ ᐊᔭᐅᖅᑐᐃᓂᐊᕐᓂᖏᓐᓂᒃ 

ᑮᓇᐅᔭᖃᖅᑎᑕᐅᒃᑲᓐᓂᕈᓐᓇᕐᓂᐊᕐᒪᑕ ᐅᖃᐅᓰᑦ 

ᐃᓕᓴᕆᔭᐅᓯᒪᔪᑦ ᓄᓇᕗᒻᒥ ᐱᔾᔪᑎᒋᓪᓗᒋᑦ ᑕᒪᒃᑮᒃ 

ᐅᐃᕖᑦ ᐊᒻᒪᓗ ᐃᓄᐃᑦ ᐅᖃᐅᓯᖏᑦ.  
 

ᐃᑦᓯᕙᐅᑖᖅ, ᑲᑎᒪᔨᕋᓛᑦ ᖃᐅᔨᒪᔪᑦ ᐃᓄᑦᑐᑦ 

ᑎᑎᕋᐅᓯᖅ ᐊᔾᔨᒌᓕᖅᑎᑕᐅᔾᔫᒥᔪᒪᓂᖓᓂ ᐊᒻᒪᓗ 

ᐊᒥᓱᑦ ᐊᑦᑐᖅᑕᐅᓂᐊᖅᑐᑦ 

ᐃᓚᐅᖃᑕᐅᔭᕆᐊᖃᕐᓂᖓᓂᒃ ᑲᑎᒪᔨᕋᓛᑦ 

ᓂᕆᐅᑉᐳᑦ ᐃᓗᐃᒃᑲᕐᓂᖅ ᐅᓂᒃᑳᓂᑦ 

ᒪᓕᒐᓕᐅᕐᕕᒻᒧᑦ ᓴᖅᑭᑦᑎᔪᖃᓛᕐᓂᐊᕐᓂᖓᓂᒃ 

ᐱᔾᔪᑎᓕᓐᓂ ᐃᓅᒐᑦᑕ ᐅᖃᐅᓯᓕᕆᓂᕐᒧᑦ 

ᑲᑎᒪᖅᔪᐊᕐᓂᐅᓚᐅᖅᑐᒥ.  
 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᖃᐅᔨᒪᔪᑦ ᐅᓄᖅᑐᑦ 

ᓄᓇᕗᒻᒥ ᐃᑦᑕᕐᓂᓴᑦ ᐱᖁᑎᑐᖃᐃᑦ ᐊᓯᖏᓐᓂ 

ᒐᕙᒪᖃᕐᕕᓐᓂ ᑲᓇᑕᐅᑉ ᐃᓗᐊᓂ 

ᑐᖅᑯᖅᑕᐅᓯᒪᓂᖏᓐᓂ. ᑲᑎᒪᔨᕋᓛᑦ 

ᖃᐅᔨᒪᒐᓗᐊᖅᑐᑦ ᑐᑭᓯᐅᒪᖃᑎᒌᓐᓂᕐᒧᑦ 

ᐊᖏᕈᑎᓂᒃ ᐊᑎᓕᐅᖅᓯᓯᒪᓂᖏᓐᓂ 

ᓄᓇᕗᒻᒦᖔᖅᑐᑦ ᐃᑦᑕᕐᓂᓴᐃᑦ 

ᑐᖅᑯᖅᑕᐅᑦᑎᐊᖅᓯᒪᓂᐊᕐᒪᑕ ᐊᒻᒪ ᖃᐅᔨᒪᒋᓪᓗᑎᑦ 

ᐊᒥᓱᕐᔪᐊᕐᒪᕆᐊᓗᓐᓂᒃ ᒥᓕᐊᖏᓐᓃᑦᑐᓂᒃ 

ᐊᕐᕌᒍᑕᒫᖅ ᑮᓇᐅᔭᓂᒃ ᐊᑐᖃᑦᑕᕐᓂᖏᓐᓂ 

ᑮᓇᐅᔭᖃᖅᑎᑕᐅᔪᓐᓇᓂᐊᕐᒪᑕ ᑖᒃᑯᐊ 

ᑐᖅᑯᖅᓯᓯᒪᖃᑦᑕᖅᑐᑦ.  
 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᑲᔪᖅᓱᐃᕗᑦ 

ᐱᓕᕆᕝᕕᓯ ᐊᒃᓱᕉᑎᖃᐃᓐᓇᓂᖏᓐᓂ 

ᐃᓚᒋᔭᐅᔪᓂᒃ ᐊᑦᑐᖅᑕᐅᖃᓯᐅᔾᔭᐅᖃᑦᑕᖅᑐᓂᓪᓗ 

ᐃᓚᓕᐅᖅᑐᒋᑦ ᐃᒻᒥᒃᑰᖅᑐᑦ ᑎᒥᖑᖅᑎᑕᐅᓯᒪᔪᑦ 

ᐊᕗᖓᐅᔨᓯᒪᓂᔅᓴᓐᓂ ᖃᓄᖅᑑᕈᑎᖃᕐᓂᐊᕐᒪᑕ 

ᓄᓇᕗᒻᒥᐅᑦ ᐃᑦᑕᕐᓂᓴᖁᑎᖏᑦ 

ᓴᐳᒻᒥᐅᓴᖅᑕᐅᓯᒪᓂᖏᑦ ᐊᒻᒪᓗ 

ᑕᑯᔭᖅᑐᕕᔅᓴᖓᓐᓂᒃ ᓄᓇᕗᑦ ᐃᓗᐊᓃᓪᓗᓂ 

ᑕᐃᓐᓇ ᐃᑦᑕᕐᓂᓴᖃᖅᕕᒃ.  
 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᖃᐅᔨᒪᔪᑦ 

ᐱᓕᕆᕝᕕᒋᔭᖓᑦ ᐊᑕᐅᓯᐅᓐᖏᑦᑐᒥᒃ 

ᐱᓕᕆᐊᖑᖅᑎᑕᐅᓯᒪᔪᓂᒃ ᐱᒋᐊᖅᑎᑦᑎᓯᒪᒻᒪᑕ 

ᓴᖅᑭᑎᑦᑎᓯᒪᒻᒪᑕ ᐊᒻᒪᓗ ᐱᔨᑦᑎᕈᑎᓂᒃ 

ᐱᑕᖃᐅᖅᑎᑦᑎᓯᒪᒻᒪᑕ ᑕᒪᒃᑮ ᓄᓇᕗᑦ 

ᐃᓐᓇᖁᑎᖏᓐᓄᑦ ᒪᒃᑯᑦᑐᖁᑎᖏᓄᓪᓗ ᑐᕌᖓᔪᓂᒃ.  

ᒪᓕᒐᓕᐅᖅᑏᑦ ᒥᓂᔅᑕᒥᒃ ᐊᔭᐅᖅᑐᐃᕗᑦ ᑖᒃᑯᐊ 

ᐃᓐᓇᐃᑦ ᒪᒃᑯᑦᑐᓪᓗ ᑲᑎᓐᖓᓂᖅᓴᐅᓕᖁᓪᓗᒋᑦ 

ᐱᓗᐊᖅᑐᒥ ᐃᓅᓯᕐᒧᑦ ᑐᕌᖓᔪᑦ ᓲᕐᓗ ᓇᒻᒥᓂᖅ 

ᐃᓅᓯᕐᒥᒃ ᑭᐱᓯᖃᑦᑕᕐᓂᖅ ᐊᒻᒪᓗ ᐃᓐᓇᐃᑦ 

ᐱᑦᓯᐊᖅᑕᐅᖃᑦᑕᖏᓐᓂᖏᑦ ᐱᔾᔪᑎᒋᓗᒋᑦ.  
 

ᐃᒃᓯᕙᐅᑖᖅ, ᐱᓕᕆᕝᕕᒋᔭᖓ ᐃᓕᖅᑯᓯᓕᕆᔨᒃᑯᑦ 

2015-18-ᒧᑦ ᐱᓕᕆᐊᖑᕐᓂᐊᖅᑐᑦ ᐸᕐᓇᐅᑎᖏᓐᓂ 

ᐅᖃᖅᓯᒪᕗᖅ ᓯᕗᓪᓕᐅᔾᔨᓯᒪᓂᕋᖅᑐᑎᑦ 

ᐋᖅᑭᓯᓪᓗᑎᑦ ᒐᕙᒪᒃᑯᑦ ᐱᓕᕆᕝᕕᓕᒫᖏᓐᓂ 

ᐊᑐᖅᑕᐅᓂᐊᖅᑐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 

ᑐᑭᒧᐊᕈᑎᓂᒃ. ᐃᓄᐃᑦ ᐱᖅᑯᓯᖏᓐᓂ ᑐᓐᖓᕕᓪᓕ 

ᐊᒻᒪᓗ ᓴᓇᕐᕈᑎᖃᐅᑦᑎᑕᐅᑦᑎᐊᕐᓗᑎᑦ 

ᓇᐅᑎᖅᓲᑎᖃᐅᑦᑎᐊᕐᓗᑎᑦ ᐊᒻᒪᓗ 

ᐊᑐᓕᖅᑎᑕᐅᓗᑎᑦ ᐃᓄᐃᑦ ᖃᐅᔨᒪᔭᑐᖃᖏᑦ 

ᒐᕙᒪᒃᑯᑦ ᐱᓕᕆᐊᖑᖅᑎᓯᒪᔭᖏᓐᓂ, 

ᐊᑐᐊᒐᖏᓐᓂ, ᐊᒻᒪᓗ ᐱᔨᑦᓯᕈᑎᖏᓐᓂ.  
 

ᐃᒃᓯᕙᐅᑖᖅ, ᐊᑕᐅᓯᐅᓐᖏᑦᑐᓂᒃ ᒪᓕᒐᓕᐅᖅᕕᒻᒥ 

ᓂᓪᓕᐅᑎᖃᖅᑐᖃᖃᑦᑕᖅᓯᒪᓕᖅᑐᖅ 

ᐃᓱᒫᓘᑕᐅᔪᓂᒃ ᐱᔾᔪᑎᓕᓐᓂᒃ ᐃᓄᐃᑦ 

ᖃᐅᔨᒪᔭᑐᖃᖏᑦᑕ ᐃᓕᐅᖅᑲᖅᑕᐅᒋᐊᖃᕐᓂᖏᑦᑕ 

ᒐᕙᒪᒃᑯᑦ ᐃᓗᐊᓂ.  

 

ᒥᓂᔅᑕ ᒫᓐᓇᕈᓘᓚᐅᖅᑐᖅ ᑲᑎᒪᔨᕋᓛᑦ ᓵᖓᓃᑦᑐᓂ 

ᐊᑕᐅᓯᐅᓐᖏᑦᑐᒥ ᐃᓱᒫᓘᑎᒋᔭᐅᔪᓂᒃ 

ᑐᓴᓚᐅᖅᑐᒍᑦ ᐱᔾᔪᑎᓕᓐᓂᒃ  



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2547 

 

 

ᑐᑦᑕᕐᕕᒃᑯᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ 

ᑲᑎᒪᔩᑦ ᐱᔭᒃᓴᖅᑖᕆᓯᒪᔭᖏᓐᓂᒃ 

ᐊᐅᓚᑕᐅᔾᔪᑎᖏᓐᓄᑦ ᐊᒻᒪᓗ 

ᐱᔪᓐᓇᕐᓂᖅᑖᕈᑎᒋᓯᒪᔭᖏᓐᓅᖓᔪᓂᒃ. ᑲᑎᒪᔨᕋᓛᑦ 

ᓂᕆᐅᑉᐳᑦ ᕿᒥᕐᕈᓇᖅᑎᑕᐅᓛᕐᓂᐊᓂᕐᒥᓂᒃ 

ᓄᑖᖑᕆᐊᖅᓯᒪᔪᓂᒃ ᑐᑦᑕᕐᕕᒃᑯᑦ ᐊᒻᒪᓗ ᐃᓄᐃᑦ 

ᖃᐅᔨᒪᔭᑐᖃᖏᑦᑕ ᑲᑎᒪᔩᑦ ᒪᓕᒐᒃᓴᖏᓐᓂ.  

 

ᑲᑎᒪᔨᕋᓛᑦ ᐊᑐᓕᖁᔭᓕᐅᕆᕗᑦ ᐱᓕᕆᕝᕕᐅᑉ 

ᐃᓄᐃᑦ ᖃᐅᔨᒪᔭᑐᖃᖏᑦᑕ ᑲᑎᒪᔨᖏᑦ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂ ᒪᓕᒐᓕᐅᖅᕕᒻᒧᑦ 

ᓴᖅᑭᑦᑎᖃᑦᑕᕐᓗᑎᑦ ᑭᖑᕙᓯᒪᓐᖏᑦᑐᓂᒃ 

ᑭᖑᓪᓕᖅᐹᖅ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ 

ᓴᖅᑭᑕᐅᓚᐅᖅᓯᒪᔪᑦ ᐊᑐᓚᐅᕐᓯᒪᒻᒪᑕ 2009-2010 

ᐊᕐᕌᒍᖓᓂ.  

 

ᐃᒃᓯᕙᐅᑖᖅ, ᑕᕝᕙ ᒪᑐᐃᕐᓯᔾᔪᑎᒃᑲ ᐱᔾᔪᑎᓖᑦ 

2015-2016 ᑮᓇᐅᔭᑦ ᐊᑐᕈᒫᖅᑐᓂᑦ ᐊᒻᒪᓗ 

2015-2018ᒧᑦ ᐱᓕᕆᐊᖑᕐᓂᐊᖅᑐᓄᑦ 

ᐸᕐᓇᐅᑎᒋᔭᐅᔪᓂᑦ ᐱᖅᑯᓯᓕᕆᔨᒃᑯᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐅᖃᐅᓯᒃᓴᑐᐃᓐᓇᐃᑦ. 

ᐃᖅᑲᐃᑎᒋᐊᒻᒫᕈᒪᑉᓗᓯ ᑲᑎᒪᔨᐅᖃᑎᒋᔭᒃᑳ, ᑖᒃᑯᐊ 

ᐅᒃᑯᐃᕈᑎᓂᑦ ᐅᖃᐅᓯᒃᓴᐅᔪᑦ 

ᐅᖃᐅᓯᒃᓴᕆᔭᐅᓵᖅᑐᑦ ᒪᒃᐱᖏᓐᓂ ᐊᕕᒃᑐᖅᓯᒪᔪᓂᑦ 

ᐃᓚᖏᑦ ᑲᒪᒋᔭᐅᖕᒪᑕ ᐊᐱᖅᑯᓯᒃᓴᖃᕋᔭᕐᓂᕈᑉᓯ 

ᑖᒃᑯᓇᓂ ᐊᕕᒃᑐᖅᓯᒪᔪᓂᑦ ᐊᐱᖅᓱᕆᐊᕈᒫᖅᐳᓯ.  

 

ᐅᖃᐅᓯᒃᓴᑐᐃᓐᓇᐃᑦ, ᐊᑎᕐᓂᒃ ᑕᑯᔭᖃᓐᖏᓐᓇᒪ 

ᐃᓵᒃᑐᖃᓐᖏᒻᒪᑦ. ᐅᖃᐅᓯᒃᓴᑐᐃᓐᓇᕐᓂᑦ ᑖᑉᑯᓄᖓ 

ᒪᒃᐱᖏᓐᓄᑦ ᐊᕕᒃᑐᖅᓯᒪᔪᓄᑦ 

ᐱᕙᓪᓕᐊᒋᐊᕐᓂᐊᓕᖅᐳᒍᑦ. ᑖᓐᓇ ᓯᕗᓪᓕᖅᐹᖅ 

ᖃᑉᓗᓈᑎᑐᑦ F-4 ᐃᓕᖅᑯᓯᓕᕆᔨᒃᑯᑦ ᓇᐃᓈᕈᑏᑦ 

ᐊᕕᒃᑐᖅᓯᒪᔪᑦ ᐃᓱᒪᑕᐅᕝᕕᖏᓐᓂ ᐃᓄᒃᑎᑐᑦ ᒥ-4. 

ᐊᒻᒪᓗ ᐃᖅᑲᐃᑎᑦᑎᔪᒪᑉᓗᖓ ᑲᑎᒪᔨᐅᖃᑎᒋᔭᒻᓄᑦ 

ᐃᓵᒃᐸᒌᖅᑕᖅᑑᓪᓗᐊᕈᑉᓯ ᒪᒃᐱᐊᖓᓂ 

ᐱᓕᕆᐊᖃᓕᖅᑎᓪᓗᑕ 

ᓇᓗᓇᐃᔭᖅᐸᓪᓕᐊᑦᑎᐊᕐᓂᐊᕐᒪᑕ ᐊᑎᖅᓯ. 

ᐊᕐᓇᒃᑲᖅ.  

 

ᐊᕐᓇᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ 2013-14ᒥ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᐱᓕᕆᐊᓯ 7 ᒥᓕᐊᓐ 

ᐅᖓᑖᓂ ᑮᓇᐅᔭᓂᑦ  ᑮᓇᐅᔭᖃᖅᑎᑦᑎᔾᔪᑏᑦ 

ᐃᑲᔪᕈᑎᓄᑦ ᐊᑐᓚᐅᕋᔅᓯ.  

ᖃᓄᐃᓕᐅᖃᑦᑕᖅᐱᓯᓕ ᕿᒥᕐᕈᓇᒃᖢᓯᐅᒃ 

ᓯᕗᒧᐊᑦᑎᐊᕋᓗᐊᕐᒪᖔᑕ ᖃᐅᔨᓴᖅᑐᓯᐅᒃ 

ᑮᓇᐅᔭᐃᑦ ᑖᒃᑯᐊ ᐊᑐᖅᑕᐅᓂᐊᖅᑐᑦ 

ᑐᓂᔭᐅᓚᐅᖅᑐᑦ, ᖃᓄᕐᓕ ᖃᐅᔨᒪᖃᑦᑕᖅᐱᓯ 

ᑮᓇᐅᔭᐃᑦ ᐊᑐᖅᑕᐅᓪᓚᑦᑖᕐᓂᕐᒪᖔᑕ 

ᐊᑐᕐᓂᐊᕐᓂᕆᓂᐊᖅᑕᖓᓄᑦ. ᖃᓄᕐᓕ 

ᓈᓴᐃᖃᑦᑕᖅᐱᓯ ᐊᑐᖅᑕᐅᔪᕕᓂᕐᓄᑦ ᑕᐃᒃᑯᓄᖓ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕᕆᔭᐅᔪᖅ ᐃᓕᖅᑯᓯᓕᕆᓂᕐᒧᑦ 

ᐱᖅᑯᓯᓕᕆᓂᕐᒧᓪᓗ, ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ ᐊᐱᖅᑯᑎᑦᓯᐊᕙᐅᓪᓗᓂ ᑖᓐᓇ 

ᐊᐱᖅᑯᑎᒋᔭᖓ ᑖᒃᑯᐊ ᑮᓇᐅᔭᓂᑦ ᐊᐅᓚᓂᐅᔪᓄᑦ 

ᐊᑐᖅᑕᐅᓂᐊᖅᑐᓂᑦ ᑲᒪᒋᔭᖃᓕᕌᖓᑉᑕ ᑕᕝᕙᓂ 

ᒥᓂᔅᑕᐅᕕᐅᔪᒥ ᑖᒃᑯᓄᖓ ᖁᑦᑎᓐᓂᖅᓴᓄᑦ 

ᑲᒪᒋᔭᐅᕙᒻᒪᑕ ᑕᕝᕙᓂ ᒥᓂᔅᑕᐅᕕᐅᔫᑉ ᐃᓗᐊᓂ 

ᐊᒻᒪᓗ ᓱᓇᒧᑦ ᐊᑐᖅᑕᐅᓂᐊᕐᒪᖔᑦ 

ᑐᒃᓯᕌᖑᑉᐸᑦᑕᓘᕝᕙ ᑐᒃᓯᕋᐅᑎᐅᒃᐸᑕᓘᕝᕙ 

ᕿᒥᕐᕈᔭᐅᑦᑎᐊᖅᓱᓂ ᑕᕝᕗᖓ ᑐᕌᖓᓂᖓᓄᑦ 

ᓈᒻᒪᒃᐸᑦ ᐃᒻᒪᖄ ᖃᓄᖅ ᑐᑭᖃᕋᔭᖅᑐᑭᐊᖏᕐᓇ 

ᐱᔪᓐᓇᖅᐸᑦ ᑖᓐᓇ ᑐᒃᓯᕋᐅᑕᐅᔪᖅ ᑖᒃᑯᓂᖓ 

ᐊᐃᑦᑑᑕᐅᔪᓄᑦ ᐃᑲᔪᖅᓯᒍᑕᐅᔪᓄᓪᓗ 

ᐊᑐᐊᒐᕐᒦᑉᐸᑕ ᐃᓗᐊᓂᑦ ᑖᑉᑯᓄᖓ ᑐᒃᓯᕋᐅᑦ 

ᐃᑎᖅᓯᒪᔫᓪᓗᐊᖅᑑᒃᐸᑦ ᑕᑯᔭᐅᑦᑎᐊᖅᖢᓂ 

ᑲᒪᒋᔭᐅᒋᐊᖃᖅᑐᖅ.  

 

ᑐᑭᓯᓇᕐᓂᕈᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒪᓐᓇ ᐅᖃᕋᓱᑦᑐᖓ ᑕᐃᒃᑯᐊ ᑐᓂᔭᐅᒌᕐᐸᑕ 

ᑮᓇᐅᔭᓂᒃ ᐱᔭᕇᖅᑐᑦ ᑮᓇᐅᔭᓂᒃ ᑕᐃᒃᑯᐊ 

ᐃᑲᔪᕈᑎᓂᑦ ᐱᑎᑕᐅᔭᕇᖅᓯᒪᓕᖅᑎᓪᓗᒋᑦ 

ᖃᓄᐊᓗᒃ ᓇᐃᓴᖅᑕᐅᖃᑦᑕᖅᐸᑦ ᑕᐃᒃᑯᐊ 

ᐊᑐᖅᑕᐅᓂᕕᓂᖏᑦ ᐱᓕᕆᕕᔅᓯᓐᓂ. ᐃᕐᖐᓐᓇᖅ 

ᑕᑯᔭᖅᑐᖃᑦᑕᖅᐱᓰ ᓲᕐᓗ ᐅᕙᖓ 

ᑐᒃᓯᕋᐅᑎᓕᐅᕐᓂᕐᓗᖓ ᑮᓇᐅᔭᓄᑦ ᑐᓂᔭᐅᓐᓂᕈᒪ 

ᐅᖃᐅᑎᓗᑎᑦ ᐊᑐᕐᓂᐊᕐᓂᕋᖅᖢᒍ 

ᐃᒪᓐᓇᐃᓕᐅᕈᑎᒋᓂᐊᖅᑕᕋ ᐅᖃᐅᑎᒋᓗᒋᑦ 

ᑕᐃᒪᓕ ᖃᐅᔨᒪᒐᔭᖅᐱᑦ ᖃᓄᖅ 

ᐊᑐᕐᓂᐊᕐᓂᕆᓚᐅᖅᑕᕐᓄᑦ ᖃᐅᔨᓴᖅᑕᐅᔪᓐᓇᖅᐳᖓ 

ᖃᓄᖅ  



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2548 

 

 

ᐊᑐᕐᓂᐊᕐᓂᕆᓚᐅᖅᑕᕐᓄᑦ 

ᐊᑐᖅᑕᕕᓂᕆᒐᓗᐊᕐᒪᖔᒃᑯ ᖃᓄᕐᓕ 

ᑭᐅᔪᓐᓇᕆᐊᖃᖅᐸᑦ ᑕᐃᒃᑯᐊ ᑐᒃᓯᕋᐅᑎᓕᐅᖅᑐᑦ 

ᑮᓇᐅᔭᓂᑦ ᐱᔪᒪᓪᓗᑎᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔭᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐊᒻᒪᓗ ᒪ’ᓈᕐᐳᖓ ᑐᑭᓯᑦᑎᐊᓕᕋᑉᑯ 

ᑕᒪᒃᑯᐊ ᖃᓄᖅ ᐊᖏᖃᑎᒌᒍᑎᒃᑯᑦ. ᑕᒡᕙ 

ᑐᒡᓕᕆᔭᕋ ᑕᒪᒻᓇ ᑭᐅᔪᓐᓇᑦᓯᐊᕐᒪᒍ ᐃᒃᓯᕙᐅᑕᖅ 

ᖃᓄᐃᑦᓴᖏᒃᑯᕕᑦ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓄᒃ. 

 

ᑯᓄᒃ: ᐄ ᑕᒃᑯᐊ ᑐᑦᓯᕋᖅᑐᒥᓃᑦ ᑐᑦᓯᕋᐅᑎᖏᑦ 

ᒪᓕᒃᑐᒋᑦ ᑮᓇᐅᔭᓂᑦ ᑐᓂᔭᐅᓲᖑᒻᒪᑕ 

ᒪᕐᕈᐊᖅᑎᖅᑐᑎᒃ. ᓯᕗᓪᓕᖅᐹᖅ ᐱᒋᐊᕈᑎᖏᑦ 

ᑖᓐᓇ ᓯᕗᓪᓕᖅᐸᐅᑎᖓ ᕿᒥᕐᕈᓲᕗᑦ ᑕᐃᒃᑯᐊ 

ᐊᑐᖅᑕᒥᓂᖏᑦ ᖃᓄᖅ ᐊᑐᖅᑕᐅᓂᕐᒪᖔᑕ 

ᕿᒥᕐᕈᓪᓗᑎᒍ ᑕᐃᒃᑯᐊᓗ ᑐᑦᓯᕋᐅᑎᖏᓐᓄᑦ ᖃᓄᖅ 

ᐊᑦᑐᐊᑎᒋᒻᒪᖔᑕ ᓯᕗᓪᓕᖅᐹᒥᑦ ᐅᓂᒃᑳᓕᐊᖏᑦ 

ᕿᒥᕐᕈᓲᕗᑦ ᑕᐃᓐᓇ ᑮᓇᐅᔭᔅᓴᐅᔪᖅ ᑐᒡᓕᐊ 

ᑐᓂᔭᐅᓚᐅᓐᖏᓐᓂᖏᓐᓂ ᑕᐃᒃᑯᓄᖓ 

ᑐᑦᓯᕋᖅᓯᒪᔪᓄᑦ ᐊᖏᖅᑕᐅᓯᒪᔪᓄᑦ. ᑖᒃᑯᐊ 

ᖃᐅᔨᓴᕈᑎᒋᓲᕗᑦ.  

 

ᐊᒻᒪᓗ ᐊᕐᕌᒍ ᑖᓐᓇ ᓈᒐᐃᒻᒪᑦ ᑕᐃᒃᑯᐊ ᑮᓇᐅᔭᐃᑦ 

ᖃᓄᖅ ᐊᑐᖅᑕᐅᓯᒪᓂᖏᑦ ᕿᒥᕐᕈᔨᓄᑦ 

ᖃᐅᔨᓴᖅᑎᓄᑦ ᐅᓂᒃᑳᓕᐊᓂᑦ ᐱᔪᒪᓲᖑᒻᒥᔪᒍᑦ 

ᑖᒃᑯᐊ ᑐᑦᓯᕋᐅᑎᒥᓃᑦ ᒪᓕᑦᑕᐅᑦᓯᐊᕋᓗᐊᕐᒪᖔᑕ 

ᐊᒻᒪᓗ ᑮᓇᐅᔭᐃᑦ ᐊᑐᕐᓂᐊᓚᐅᖅᑐᑦ ᑖᒃᑯᓄᖓ 

ᑐᕌᖓᑦᓯᐊᕋᓗᐊᕐᒪᖔᑕ. ᑖᒃᑯᐊ ᕿᒥᕐᕈᓲᕗᑦ 

ᐃᖅᑲᓇᐃᔭᖅᑎᑦᑎᒍᑦ ᐊᒻᒪᓗ ᓯᕗᓪᓕᒃᑯᑦ 

ᕿᒥᕐᕈᔭᐅᑎᓪᓗᒋᑦ ᑕᕝᕗᖓ ᑐᕌᕐᓂᕆᔭᖏᑦ 

ᐊᑐᑦᓯᐊᕋᓗᐊᕐᒪᖔᑕ ᐊᑐᑦᓯᐊᓐᓂᖏᑉᐸᑕ 

ᐊᐱᖅᓱᓲᕗᑦ ᓱᒻᒪᑦ ᐊᓯᔾᔨᖅᓯᒪᒻᒪᖔᖅ 

ᑐᕌᕈᑎᒋᓯᒪᔭᖓ ᐊᒻᒪᓘᓐᓃᑦ ᖃᓄᖅ ᑖᒃᑯᐊ 

ᑮᓇᐅᔭᐃᑦ ᑐᒡᓕᕆᓂᐊᖅᑕᖏᑦ ᑮᓇᔾᔭᔅᓴᐃᑦ 

ᑐᓂᔭᐅᓚᐅᓐᖏᓐᓂᖏᓐᓂ ᑐᑦᓯᕋᐅᑎᖏᓐᓄᑦ 

ᑐᕌᖓᑦᓯᐊᖅᓯᒪᓂᖏᓐᓄᑦ ᐊᑐᓕᖁᓪᓗᒋᑦ. ᓇᑯᕐᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᒻᒪᓗ ᑖᓐᓇ ᐱᓕᕆᕕᒃ ᒥᓂᔅᑕᓘᓐᓃᑦ 

ᐅᖃᕈᓐᓇᖅᑲᑦ. ᖃᑦᓯᐊᑎᖅᓱᑎᒃ 

ᑎᒍᒥᐊᖃᑦᑕᖅᓯᒪᓕᖅᑲᑦ ᑮᓇᐅᔭᓂᑦ ᑖᒃᑯᐊ 

ᒪᓕᓐᖏᑦᑐᕕᓃᑦ ᐱᔾᔪᑎᒋᒡᓗᒋᑦ? 

ᐱᓕᕆᐊᕆᓂᐊᖅᑕᒥᓂᑦ ᐱᓕᕆᐊᖃᖅᓯᒪᑎᓐᓇᒋᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): 

ᐃᒃᓯᕙᐅᑕᖅ, ᑖᓐᓇ ᐱᑕᖃᓐᖏ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑖᓐᓇ ᐱᓕᕆᔨᓯ ᐃᑲᔫᑎᖓ ᐊᐃᑦᑑᑎᖏᓪᓗ 

ᐃᓱᓕᓚᐅᕐᒪᑕ ᐊᖏᖃᑎᒌᒍᑎᖏᑦ ᑏᓰᑉᐱᕆ 31, 

ᖃᖓ ᑖᒃᑯᐊ ᓄᑖᕈᕆᐊᖅᑕᐅᓂᐊᖅᑲᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑕᖅ. ᒪ’ᓈᖅᖢᒍᓗ ᐊᐱᖅᑯᑖᓂ. 

ᐊᖏᖅᑕᐅᕼᐃᒪᓕᖅᒪᑦ ᐊᑐᐊᒐᖅ 

ᓄᑖᖑᖅᕼᐃᒪᓂᐊᓕᖅᑐ. ᐃᑭᐊᖅᑭᕕᒻᒦᑦᑐᕐᓘᓐᓃᑦ 

ᒫᓐᓇ, ᐃᑭᐊᖅᑭᕕᖃᓕᖅᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖃᖓ ᓴᖅᑭᓂᐊᖅᑭᐅᒡᓕ ᑐᒡᕗᖓ ᒪᓕᒐᓕᐅᕐᕕᒻᒧᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑕᖅ. ᑕᒡᕙᓂ ᐅᑭᐅᒃᑯᑦ ᑲᑎᒪᓂᐅᑉ 

ᐃᓗᐊᓂ ᐱᔪᒪᒐᓗᐊᖅᐸᕋ ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᓯᐊᓅᒡᓗᖓ ᐅᖃᐅᓯᕆᓂᐊᕋᒃᑭᑦ ᑖᒃᑯᐊ ᐃᓄᓐᓂ 

ᑕᐃᒎᓯᓕᐅᖅᑏᑦ ᑕᒡᕙᓂ ᑖᒃᑯᐊ ᐃᓄᐃᑦ 

ᑕᐃᒎᓯᓕᐅᖅᑏᑦ ᐋᖅᑭᒃᓱᐃᖁᒡᓗᒋᑦ ᐊᕐᕌᒍᑕᒫᖅ 

ᒥᓂᔅᑕᒧᑦ ᐅᓂᒃᑳᖃᑦᑕᕆᐊᖃᕐᒪᑦ. ᑖᒃᑯᐊ ᐊᕐᕌᒍᑦ 

ᐃᓱᓕᑐᐊᕌᖓᑦ.  

 

2012, 13, 14 ᓱᓕ ᑕᒪᐅᖓ 

ᓴᖅᑭᒃᑎᑕᐅᓯᒪᓐᖏᒻᒪᑕ ᒪᓕᒐᓕᐅᕐᕕᒧᑦ. 

ᖃᓄᐃᓕᖓᓕᖅᑲᑦ ᑖᒃᑯᐊ 2012, 2013, 2014 

ᐊᕐᕌᒍᑕᒫᑦ ᐅᓂᒃᑳᓕᐊᕆᔭᐅᓯᒪᔪᑦ? ᖃᖓ ᑖᒃᑯᐊ 

ᓴᖅᑭᑦᑎᑕᐅᒍᓐᓇᖅᓯᓂᐊᖅᑲ ᒪᓕᒐᓕᐅᕐᕕᒻᒧᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑕᖅ. ᐊᒻᒪᓗ ᒪᑦᓈᑲᓐᓂᖅᖢᒍ 

ᐊᐱᖅᑯᑎᒋᔭᖓᓂᑦ ᑖᓐᓇ ᑐᒡᓕᕆᔭᕋ 

ᐅᓂᒃᑳᕈᓐᓇᑦᓯᐊᕐᓂᐊᕐᒪᑦ ᑕᐃᒃᑯᓂᖓ 

ᐊᖅᐱᖅᑯᑎᒋᔭᖏᓐᓂ ᖃᓄᐃᔅᓴᖏᒃᑯᕕᑦ 

ᐃᒃᓯᕙᐅᑖᖅ. ᒪ’ᓇ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᑯᓄᒃ. 

 

ᑯᓄᒃ: ᓇᑯᕐᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 2012-13  

ᐱᓯᒪᓕᖅᑕᕗᑦ ᑭᓯᐊᓂ ᕿᒥᕐᕈᕙᓪᓕᐊᔭᕗᑦ 

ᑮᓇᐅᔭᐃᑦ ᖃᓄᖅ ᐊᑐᖅᓯᒪᓂᖏᓐᓂᒃ ᐊᒻᒪᓗ 

2013-14 ᒫᓐᓇᕋᑖᖅ ᐅᓂᒃᑳᓕᐊᖏᑦ 

ᖃᓄᐃᓕᐅᖅᓯᒪᓂᖏᑦ ᕿᒥᕐᕈᕙᓪᓕᐊᔭᕗᑦ ᑭᓯᐊᓂ 

ᑮᓇᐅᔭᓄᑦ ᐊᑐᖅᑐᒥᓃᑦ ᖃᐅᔨᓴᖅᑎᓄᑦ 

ᑲᒪᒋᔭᐅᒻᒪᑕ ᓱᓕ ᒥᓂᔅᑕᑦᑎᓐᓄ ᓱᓕ 

ᑐᓂᔭᐅᓚᐅᖏᑦᑐᑦ 2013-14. ᑕᐃᒃᑯᐊ ᑮᓇᐅᔭᓄᑦ 

ᖃᐅᔨᓴᖅᑏᑦ ᐅᓂᒃᑳᓕᐊᖏᑦ ᐅᑎᖅᓯᒪᓕᖅᑲᑕ 

ᒥᓂᔅᑕᑦᑎᓐᓄᑦ ᑐᓂᒐᔭᖅᑕᕗᑦ 

ᓴᖅᑭᑦᑕᐅᓚᐅᖏᓐᓂᖏᓐᓂᒃ ᑕᕝᕙᓂ. ᓇᑯᕐᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᑲ 2015-16 ᐅᖃᖅᓯᒪᖕᒪᑕ 8-ᖑᖕᒪᑕ ᑖᒃᑯᐊ 

ᐃᖅᑲᓇᐃᔭᑎᐅᔪᑦ ᑕᐃᑲᓂ ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑎᓂ, ᑖᒃᑯᐊ ᐃᓅᔪᓕᒫᖅ ᒫᓐᓇ 

ᐃᓐᓄᒃᓯᒪᔪᐃᓐᓇᐅᕚ ᓇᓪᓕᐊ ᐃᓂᐅᔪᑦ 

ᐃᓄᒃᓯᒪᖏᓚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐊᒻᒪᓗ ᒪ’ᓈᑲᓐᓂᖅᖢᒍ, ᐃᒃᓯᕙᐅᑖᖅ 

ᒫᓐᓇᐅᔪᑦ ᑖᒃᑯᓇᖓ 8-ᖑᔪᓂᑦ 7-ᖑᔪᑦ 

ᐃᓄᖃᖅᑐᑦ ᐊᒻᒪ ᑕᐃᓐᓇ ᑭᖑᓪᓕᖅ 8-ᒋᔭᖓᑦ 

ᓇᓕᐊᖑᒻᒪᖔ ᑐᒡᓕᕆᔭᓐᓄᑦ ᐅᓂᒃᑳᕈᓐᓇᖅᐸᒍᑦ 

ᐅᕙᖓ ᓇᖕᒥᓂᖅ ᓇᓕᐊᖑᒻᒫᑦ ᐱᓯᒪᖏᓇᑉᑯ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᑯᓄᒃ. 

 

ᑯᓄᒃ: ᐃᒃᓯᕙᐅᑖᖅ, ᑖᒃᑯᐊ ᒥᓂᔅᑕᐅᑉ 

ᐅᖃᐅᓯᕆᕋᑖᖅᑕᖏᑦ ᒪᓕᑦᑐᒋᑦ ᑕᐃᓐᓇ 

ᐊᐅᓚᑦᓯᔨᐅᔪᖅ ᑖᒃᑯᐊ ᑕᐃᒎᓯᓕᐅᕐᓂᖏᑦ ᖃᓄᖅ 

ᐋᖅᑭᑦᓯᒪᕙᓪᓕᐊᓂᖏᑦ ᐊᓯᐊᓄᑦ ᓅᕋᑖᓚᐅᖓᑦ, 

ᑕᐃᓐᓇ ᓅᓚᐅᖅᑎᓪᓗᒍ 

ᐃᓇᖏᖅᑕᐅᓯᒪᑲᐃᓐᓇᖅᑐᖅ ᐃᖅᑲᓇᐃᔭᖅᑎᒥᓄᑦ, 

ᑖᓐᓇ ᑕᐃᒎᓯᓕᐊᕐᒧᑦ ᕿᒥᕐᕈᔨᐅᔪᖅ ᒫᓐᓇ 

ᐃᖅᑲᓇᐃᔭᖅᑎᓪᓚᑦᑖᒧᑦ ᓱᓕ ᑎᒍᒥᐊᖅᑕᐅᖏᑦᑐᖅ.  

ᐃᖅᑲᓇᐃᔭᖅᑎᐅᑲᐃᓐᓇᖅᑐᒧ ᒫᓐᓇ 

ᐃᓇᖏᖅᑕᐅᓯᒪᑲᐃᓐᓇᖅᑐᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᓕᖅᑯᓯᓕᕆᔨᒃᑯᑦ 

ᐊᒻᒪᓗ ᐱᖅᑯᓯᓕᕆᔨᒃᑯᑦ, ᓇᐃᓈᖅᓯᒪᔪᑦ, 

ᐊᖓᔪᖅᑳᖃᕐᕕᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐊᐱᖅᑯᑎᒃᓴᖃᒐᓛᒃᑲᒪ ᑕᕝᕙᓂ ᒪᑉᐱᖅᑐᒐᕐᒥ. 

 

ᑕᐃᒃᑯᐊ ᒥᓂᔅᑕᐃᑦ ᐅᓂᒃᑳᓕᐊᕕᓂᖏᑦ ᕿᒥᕐᕈᒐᒃᑭᑦ 

ᑕᐃᒃᑯᐊ ᐅᐃᕖᒃᑯᑦ ᐊᒻᒪᓗ ᑲᓇᑕᒥ 

ᑕᑯᒃᓴᐅᑎᒃᓯᓂᕐᒧᑦ ᐅᓂᒃᑳᖏᑦ ᐅᖃᐅᓯᐅᒻᒪᑕ ᑖᓐᓇ 

ᒥᓂᔅᑕ ᐊᖏᕈᑎᖃᓚᐅᓂᖓᓂᒃ ᑖᒃᑯᓄᖓ ᑕᐃᒃᑯᐊ 

ᐅᐃᕖᒃᑯᑦ ᐸᕐᓇᐅᑎᖏᓐᓂᒃ. ᑖᓐᓇᖃᐃ ᒥᓂᔅᑕ 

ᑖᑦᓱᒥᖓ ᓴᖅᑮᒍᓐᓇᖅᑲ ᒪᓕᒐᓕᐅᕐᕕᐅᑉ ᐃᓗᐊᓄᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᐃᓕᖅᑯᓯᓕᕆᓂᕐᒧᑦ 

ᐱᖅᑯᓯᓕᕆᓂᕐᒧᓪᓗ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓈᖅᖢᒍ 

ᐊᐱᖅᑯᑎᒋᔭᖓᓂᒃ. ᐄ, ᑕᕝᕙᓂ ᑕᖅᑭᓂ ᖃᐃᔪᓂᒃ 

ᒪᐃᒥ ᑕᐃᑲᓂ ᒪᓕᒐᓕᐅᕐᕕᖕᒧᑦ 

ᓴᖅᑭᖅᑎᒍᒪᒐᓗᐊᖅᐸᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒃᐱᒐᖅ 6, 6-ᒥ ᐸᕐᓇᐅᑎᒃᓯᓐᓂ ᑖᒃᑯᐊ 

ᓯᕗᓪᓕᐅᔾᔭᐅᓯᒪᔪᑦ 2014-15 ᐅᖃᐅᓯᖃᖓᑦ 

ᐱᒋᐊᑦᑎᑦᓯᓂᐊ...ᐅᖃᖃᑎᖃᕆᐊᕐᓂᐊᕐᓂᕋᖅᓱᑎᒃ 

ᒐᕙᒪᑐᖃᒃᑯᓐᓂ ᑖᒃᑯᐊ ᓄᓇᕗᒧᑦ 

ᐊᖏᖃᑎᒌᒍᑕᐅᓯᒪᔪᑦ ᐱᔾᔪᑎᒋᓪᓗᒋᑦ ᑕᒪᒃᑯᐊ 

ᓴᐳᔾᔭᐅᓯᒪᒋᐊᖃᕐᓂᖏᓐᓄᑦ ᐅᐃᕖᑦ ᐃᓄᐃᓪᓗ 

ᐅᖃᐅᓯᖏᑦ. ᑖᓐᓇᓕ ᓯᕗᓪᓕᖅᐹᖅ ᐊᐱᖅᑯᑎᒐ,  

ᑖᒃᑯᐊ ᐱᔭᕆᐊᑭᓪᓕᑎᕆᔩᑦ ᐱᓕᕆᔪᑦ ᖃᑦᓯᓂᒃ 

ᑲᑎᒪᓯᒪᓕᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐊᒻᒪᑦᑕᐅᖅ ᒪ’ᓈ ᐊᐱᖅᑯᑎᒋᔭᖓᓂᒃ. 

ᑖᓐᓇ ᑐᒡᓕᕆᔭᕋ ᑐᒪᑦᓱᒥᖓ ᐊᖏᖃᑎᒌᓐᓂᕐᒥᒃ 

ᑲᓇᑕᒥᓪᓗ, ᓄᓇᕗᒻᒧᓪᓗ ᑕᒪᒃᑯᐊ 

ᑮᓇᐅᔭᖃᖅᑎᑕᐅᓂᖏᑦ ᑕᒪᒃᑯᐊ ᐱᔾᔪᑎᒋᓪᓗᒋᑦ 

ᑲᒪᒌᓐᓇᕐᒪᒍ ᑭᐅᔪᓐᓇᑦᓯᐊᓂᐊᕐᒪᑦ ᑲᑎᒪᑦᑕᕐᓃᑦ 

ᐱᔾᔪᑎᒋᓪᓗᒋᑦ ᐅᓂᒃᑳᖁᒐᓗᐊᖅᐸᕋ 

ᖃᓄᐃᔅᓴᖏᒃᑯᕕᑦ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᑯᓄᒃ.  

 

ᑯᓄᒃ: ᓇᑯᕐᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐃᖅᑲᓇᐃᔭᖅᑎᑦᑕ ᑲᑎᒪᔨᕋᓛᖏᑦ 

ᑲᑎᖃᑎᖃᖃᑦᑕᖅᓯᒪᔪᑦ ᑕᐃᒃᑯᓂᖓ 

ᐅᖃᐅᓯᓕᕆᓂᕐᒧᑦ ᑲᒪᔨᐅᔪᑦ ᐋᑐᕚᒥ 

ᐱᖓᓱᐊᖅᑎᖅᑐᑎᑦ. ᑕᕝᕙᓂ ᒪᐃᖑᓛᖅᑐᒥ 

ᑲᑎᓚᐅᕐᓗᑎᑦ ᑕᐃᓐᓇ ᑐᖏᓕᐅᖃᑕᐅᔪᖅ ᑕᐅᓇᓂ 

ᐋᑐᕚᒥ ᑲᑎᖃᑎᒋᓛᖅᑕᕋ ᑕᐃᒃᑯᐊ 

ᖃᓄᖅᑑᕈᑕᐅᓯᒪᔪᑦ ᕿᒥᕐᕈᓛᕋᑦᑎᒍ 

ᓯᕗᒧᐊᓚᐅᓐᖏᓐᓂᖏᓐᓂ ᐊᖏᕈᑎᔅᓴᐃᑦ. ᑭᓯᐊᓂ 

ᒫᓐᓇᐅᔪᖅ 2015-16-ᒧᑦ ᑮᓇᐅᔭᐃᑦ ᐸᕐᓇᑕᐅᓯᒪᔪᑦ 

ᐊᑎᓕᐅᕈᓐᓇᖅᓯᓛᖅᑕᕗᑦ ᑕᕝᕙᓂ ᒫᑦᓯ ᓄᓐᖑᐊᓂ. 

ᑲᑎᒪᔨᕋᓛᑦ ᐱᖓᓱᐊᖅᑎᖅᑐᑎᑦ ᑲᑎᒪᓯᒪᓕᖅᑐᑦ 

ᐊᒻᒪᓗ ᐊᓯᐊᒍᑦ ᑕᐃᒃᑯᐊ ᐃᖅᑲᓇᐃᔭᖅᑏᑦ 

ᐊᑕᐅᓯᐅᖃᑎᒌᑦᑐᑎᑦ ᐅᖃᖃᑎᒌᖃᑦᑕᖅᓯᒪᔪᑦ 

ᐊᒥᓱᐊᖅᑎᒐᓴᐅᓪᓗᑎᑦ. ᓇᑯᕐᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᓇᓂ ᐸᕐᓇᐅᑎᒋᔭᔅᓯᓐᓂ ᒪᒃᐱᒐᖅ 67 ᑖᒃᑯᐊ 

ᐱᔭᕆᐊᑭᓪᓕᑎᕆᔩᑦ ᐋᖅᑭᑦᑕᐅᓂᐊᓚᐅᕐᖓᑕ 

ᐱᒋᐊᖅᑎᑕᐅᓪᓗᑎᑦ ᕿᒥᕐᕈᓂᐊᕐᓗᑎᑦ 

ᐊᓯᐊᒎᕈᑕᐅᒍᓐᓇᖅᑐᓂᒃ ᐊᔾᔨᒌᓐᖏᑦᑐᓂᒃ 

ᐃᑲᔪᖅᓱᐃᔾᔪᑎᔅᓴᓂᒃ.  

 



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2551 

 

 

ᑖᒃᑯᐊ ᐱᔭᕆᐊᑭᓪᓕᑎᕆᔩᑦ ᕿᒥᕐᕈᓕᕐᖓᑕ 

ᐊᓯᐊᒎᕈᑎᔅᓴᓂᒃ ᐅᓂᒃᑳᕌᕐᔪᒍᓐᓇᑐᔅᓴᐅᔪᑦ ᑖᒃᑯᐊ 

ᖃᓄᐃᖅᑑᓚᐅᕐᓂᖏᓐᓂ ᖃᓄᐃᑦᑑᓂᖏᓐᓂ 

ᐊᓯᐊᒎᕈᑕᐅᒍᓐᓇᖅᑐᑦ, ᐃᒃᓯᕙᐅᑖᖅ. ᖁᔭᓐᓇᒦᒃ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᒃᓱᒃ.  
 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ ᐊᒻᒪᓗ ᒪ’ᓈᖅᖢᒍ ᐊᐱᖅᑯᑎᖓᓂᒃ. 

ᑖᓐᓇ ᑲᔪᓯᒋᐊᒃᑲᓐᓂᖁᒐᓗᐊᖅᖢᒍ ᐊᐱᖅᑯᑕᐅᔪᒧᑦ 

ᑐᒡᓕᕆᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᓄᒃ.  
 

ᑯᓄᒃ: ᓇᑯᕐᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ 

ᑕᐃᒪᓐᖓᓂᒃ ᓄᓇᕗᑦ ᓴᖅᑭᓚᐅᖅᓯᒪᒻᒪᑦ 

ᐊᕐᕌᒍᑕᒫᖅ ᐊᕐᕌᒍᒧᑦ ᐸᕐᓇᐃᓪᓗᑕ 

ᐊᑎᓕᐅᖃᑦᑕᖅᓯᒪᔪᒍᑦ ᑮᓇᐅᔭᐃᑦ ᑖᒃᑯᓂᖓ 

ᐊᑐᕐᓂᐊᖅᑐᓄᑦ ᐅᐃᕖᑎᑐᑦ ᐊᒻᒪᓗ ᐃᓄᑦᑐᑦ.  

ᑭᓯᐊᓂ ᕿᒥᕐᕈᓯᒪᔪᑦ ᒫᓐᓇᒧᑦ ᑎᑭᑦᑐᒍ ᐊᕐᕌᒍ 

ᑕᓪᓕᒪᓄᑦ ᖃᓄᖅ ᐊᑎᓕᐅᕈᓐᓇᕋᔭᕐᒪᖔᑕ 

ᐊᕐᕌᒍᑕᒫᒨᓐᖏᑦᑐᖅ. ᐊᑯᓂᐅᓂᖅᓴᖅ ᐊᖏᕈᑎᒥᒃ 

ᖃᓄᖅ ᐋᖅᑭᓯᔪᓐᓇᕐᒪᖔᑕ ᕿᒥᕐᕈᓯᒪᔪᒍᑦ ᐊᒻᒪ 

ᑖᒃᑯᐊ ᑮᓇᐅᔭᐃᑦ ᐊᑐᖃᑦᑕᖅᓯᒪᔪᑦ ᐅᐃᕖᑎᑐᑦ 

ᐊᒻᒪᓗ ᐃᓄᑦᑐᑦ ᑮᓇᐅᔭᐃᑦ ᐱᖃᑦᑕᖅᑕᕗᑦ 

ᒐᕙᒪᑐᖃᒃᑯᓐᓂ ᐊᓯᔾᔨᓚᐅᖅᓯᒪᓐᖏᒻᒪᑕ 

ᖁᕝᕙᕆᐊᓚᐅᖅᓯᒪᓐᖏᒻᒪᑕ. ᖃᓄᖅ 

ᖁᕝᕙᕆᐊᕈᑎᔅᓴᓂᒃ.  
 

ᒫᓐᓇ ᕿᒥᕐᕈᓯᒪᕙᓪᓕᐊᔪᒍᑦ ᐆᑦᑑᑎᒋᓯᒪᓪᓗᒋᑦ 

ᓄᓇᑦᓯᐊᖅ ᒐᕙᒪᒃᑯᖏᑦ ᐊᒻᒪᓗ ᔫᑳᓐ ᒐᕙᒪᒃᑯᖏᑦ 

ᑮᓇᐅᔭᐃᑦ ᖃᓄᖅ ᐋᖅᑭᓯᒪᓂᖏᓐᓂ 

ᕿᒥᕐᕈᓯᒪᔭᕗᑦ. ᑖᒃᑯᐊ ᑲᑎᒪᔨᕋᓛᖑᔪᑦ ᒫᓐᓇ 

ᕿᒥᕐᕈᒐᓱᐊᖅᑐᑦ ᐊᑯᓂᐅᓂᖅᓴᖅ ᐊᖏᕈᑎᒥᒃ 

ᐊᑎᓕᐅᓚᖓᒍᑦᑕ ᖃᓄᖅ ᑮᓇᐅᔭᐃᑦ ᑖᒃᑯᐊ 

ᖁᕝᕙᐹᓪᓕᕈᓐᓇᖅᑲᑦ ᒫᓐᓇ ᑮᓇᐅᔭᐃᑦ 

ᑮᓇᐅᔭᖅᑐᖅᑐᑦ ᐊᑭᑐᓂᖅᓴᐅᓕᕐᖓᑕ ᑕᐃᒪᖓᓂᒃ 

1999-ᒥ ᐱᒋᐊᓚᐅᖅᓯᒪᑎᓪᓗᑕ. ᒫᓐᓇ ᑕᐃᒃᑯᐊ 

ᒐᕙᒪᑐᖃᒃᑯᑦ ᐅᖃᖃᑎᒋᓯᒪᓪᓗᒋᑦ 

ᐸᕐᓇᐃᒐᓱᐊᖅᑐᒍᑦ ᐃᒻᒪᖃ ᐊᕐᕌᒍ ᒪᕐᕉᒃ 

ᐱᖓᓱᓄᓪᓘᓐᓃᑦ ᐊᖏᕈᑎᓂᒃ ᐊᑯᓂᐅᓂᖅᓴᖅ 

ᐋᖅᑭᑦᓱᐃᒐᔭᕆᐊᖅ ᐊᒻᒪᓗ ᑖᒃᑯᐊ ᐋᖅᑭᓯᒪᓂᖏᑦ 

ᐊᔾᔨᐅᑎᒐᓱᐊᕐᓗᒋᑦ ᓄᓇᑦᓯᐊᖅ ᒐᕙᒪᒃᑯᖏᑦᑕ 

ᐊᑐᖃᑦᑕᖅᑕᖏᓐᓂᒃ ᐊᒻᒪᓗ ᔫᑳᓐ 

ᐊᑐᖃᑦᑕᖅᑕᖏᓐᓂᒃ ᐅᐃᕖᑎᑐᑦ ᐊᒻᒪᓗ 

ᐅᖃᐅᓯᖃᖅᑳᖅᑐᒥᓃᑦ ᐅᖃᐅᓯᖏᑦ ᒪᓕᑦᑐᒋᑦ. 

ᓇᑯᕐᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓕᖅᑯᓯᓕᕆᔨᒃᑯᓐᓃᒃᑲᑦᑕ ᐊᖓᔪᖅᑳᖃᕐᕕᒻᒥ. ᒥᔅᑕ 

ᔪᐊᓇᓯ.  

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥ 

ᒥᓂᔅᑕ ᖁᒃᓱᒃ ᐊᒻᒪᓗ ᐃᖅᑲᓇᐃᔭᖅᑎᖏᑦ 

ᑐᓐᖓᓱᒋᑦᑎ.  
 

ᑐᑭᓯᒋᐊᖅᑳᕈᒪᓪᓗᒍ ᐅᑯᐊ ᑕᐃᒎᓯᓕᐅᖅᑏᑦ 

ᒥᔅᓵᓄᑦ. ᑖᒃᑯᐊ ᑮᓇᐅᔭᖃᖅᑎᑦᑎᓲᖑᒻᒪᑕ 

ᐃᓕᖅᑯᓯᓕᕆᔨᒃᑯᑦ ᑕᐃᒎᓯᓕᐅᖅᑎᒃᑯᓐᓂ 

ᖃᐅᔨᒪᓪᓗᒋᓪᓗ ᓲᕐᓗ ᒐᕙᒪᒃᑯᓐᓄᑦ ᒐᕙᒪᐅᑉ 

ᐃᓗᐊᓃᖏᒃᑲᓗᐊᖅᓱᑎᑦ ᐊᑐᐊᖓᒐᓛᒻᒪᑕ 

ᒐᕙᒪᒃᑯᓐᓄᑦ ᐊᒃᑐᐊᖓᒐᓛᒻᒪᑕ ᒐᕙᒪᒃᑯᓐᓄᑦ 

ᐊᒻᒪᓗ ᒥᓂᔅᑕ ᐅᓂᒃᑳᓕᐊᕆᖃᑦᑕᖅᑕᖏᓐᓂᑦ 

ᓴᖅᑭᑦᑎᖃᑦᑕᖅᓱᑎᒃ ᐊᕐᕌᒍᑕᒫᖅᓯᐅᑎᖏᓐᓂᑦ. 

ᑭᓯᐊᓂ ᖃᐅᔨᒍᒪᓕᖅᑕᕋ ᐊᕐᕌᒍ ᖃᑦᑎᐅᓕᖅᑐᑭᐊᖅ 

ᑖᓐᓇ ᑎᒥᐅᓯᒪᓕᕋᓗᐊᖅᑎᓪᓗᒍ 

ᐃᖏᕐᕋᑎᐊᖅᓯᒪᓕᖅᑐᔅᓴᐅᕚ ᖃᐅᔨᒍᒪᖅᑳᖅᑐᖓ 

ᒥᓂᔅᑕ ᖃᓄᖅ ᐃᓱᒪᒋᔭᖃᕐᒪᖔᖅ 

ᐊᐅᓚᑦᑎᐊᕐᓂᕆᔭᖓᓂᑦ ᑖᒃᑯᐊ 

ᑕᐃᒎᓯᓕᐅᖅᑎᒃᑯᑦ? ᓯᕗᓪᓕᕐᒥ ᐊᐱᖅᑯᑎᒐ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ.  
 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ, ᐊᒻᒪ ᒪ`ᓈᑐᒍᑦᑕᐅᖅ ᑖᓐᓇ 

ᐊᐱᖅᑯᑎᒋᔭᖓᓂᑦ. ᑖᒃᑯᐊ ᑕᐃᒪᓐᖓ 

ᐱᒋᐊᓚᐅᖅᓯᒪᒐᒥᒃ ᑲᑎᒪᔨᖃᖅᑐᓂ ᐊᒻᒪᓗ ᓲᕐᓗ 

ᐱᕙᓪᓕᐊᒋᐊᓕᓵᖅᑐᓂᑦ ᓱᓇᓗᑦᑖᖅ 

ᐊᔪᕐᓇᓚᐅᖅᐸᑦᑐᓂ 

ᐱᑦᑕᕆᐊᓐᖏᓚᐅᖅᐸᑦᑐᓂᐅᒐᓗᐊᖅᑐᓂ ᑭᓯᐊᓂ 

ᑖᒃᑯᐊᑦᑕᐅᖅ ᑕᐃᒪᓐᓇᑦᑎᐊᖅ 

ᐋᖅᑭᒃᐸᓪᓕᐊᑐᐃᓐᓇᑦᑐᖅ, 

ᐱᐅᓯᕙᓪᓕᐊᑐᐃᓐᓇᖅᑐᒥᑦ ᐃᓕᖅᑯᓯᖃᖅᑐᑦ 

ᒫᓐᓇᒧᑦ. ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ.  
 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᑦᑕᐅᖅ 

ᑖᒃᑯᐊ ᐃᓛᖃᐃ ᑕᐃᒎᓯᓕᐊᕆᖃᑦᑕᖅᑕᖏᓐᓂᑦ 

ᐱᑕᖃᖅᑲ ᓲᕐᓗ ᑕᐃᒎᓯᓕᐅᖅᑎᐅᒻᒪᑕ 

ᑕᐃᒎᓯᓕᐊᕆᖃᑦᑕᖅᑕᖏᓐᓂᑦ ᐃᓛᒃ 

ᑕᑯᓚᐅᖅᓯᒪᓐᖏᑦᑐᖓᓕ. ᐊᐱᕆᕙᕋ ᒥᓂᔅᑕ 

ᑕᐃᒎᓯᓕᐊᕆᖃᑦᑕᖅᑕᖏᓐᓂᑦ 

ᓄᐃᑎᑦᑎᖃᑦᑕᕐᒪᖔᑕ ᑕᖅᑲᐅᖓ ᓄᓇᕗᑦᒥᐅᓄ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ.  
 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ ᒪ`ᓇᑐᒍᑦᑕᐅᖅ ᐊᐱᖅᑯᑎᖓᓄᑦ. 

ᐱᑕᖃᓪᓚᕆᒻᒪᖔᖅ ᑕᐃᒪᐃᑦᑐᒥᑦ 

ᐊᐱᖅᑯᑎᓪᓚᕆᖓᓂᑦ ᐱᑕᖃᓐᖏᑦᑐᖅ ᑭᓯᐊᓂ 

ᐃᓚᓯᒋᐊᕈᒪᓐᓂᖅᐸᑕ ᑐᖏᓕᕆᔭᕋ, ᑕᕝᕗᖓ 

ᐊᐱᖅᑯᑎᖓᓄᑦ ᑐᓂᔪᓐᓇᕋᓗᐊᖅᑐᒍ, ᐃᒃᓯᕙᐅᑖᖅ 

ᖃᓄᐃᔅᓴᖏᒃᑯᕕᑦ?.  

 

ᐃᒃᓯᕙᐅᑕᖅ: ᒥᔅᑕ ᑯᓄᒃ.  

 

ᑯᓄᒃ: ᓇᑯᕐᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐊᕐᕌᒍᑕᒫᖅᓯᐅᑎᖏᓐᓂᑦ ᐅᓂᒃᑳᓕᐊᖑᓲᑦ ᒫᓐᓇᒧᑦ 

ᓴᖅᑭᓪᓚᑦᑖᓚᐅᖅᓯᒪᓐᖏᑦᑐᑦ ᖃᓄᖅ ᑕᐃᒎᓯᓕᐊᓂᒃ 

ᐊᔪᕈᑎᖃᖅᓯᒪᒻᒪᖔᑕ ᑭᓯᐊᓂ ᖃᕋᓴᐅᔭᑎᒍᑦ 

ᑎᑎᕋᖅᓯᒪᓪᓗᑎᒃ ᓇᓗᓇᐃᖅᓯᖃᑦᑕᖅᓯᒪᔪᑦ, ᐊᒻᒪᓗ 

ᑕᐃᓐᓇ ᖃᕋᓴᐅᔭᑎᒍᑦ ᓴᖅᑭᔮᓲᖅ ᑖᒃᑯᐊ ᐅᖃᐅᓰᑦ 

ᑐᑭᖏᓐᓂᒃ, ᖃᓪᓗᓈᑎᑐᑦ ᑕᐃᔭᐅᔪᖅ ᐆᒪᔪᑦ 

ᐅᖃᐅᓰᑦ ᑖᓐᓇ ᑕᕝᕘᓇ ᓴᖅᑭᔮᖃᑦᑕᕆᓪᓗᑎ 

ᑕᐃᒃᑯᐊ ᖃᓄᖅᑑᕈᑎᒋᓯᒪᔭᖏᑦ ᐊᒻᒪ ᑕᐃᒃᑯᐊ 

ᑲᑎᒪᔨᖏᓐᓂᑦ ᖃᓄᖅᑑᕈᑕᐅᓯᒪᔪᑦ 

ᓇᓗᓇᐃᖅᓯᒪᕕᒋᓯᒪᒻᒥᔭᕗᑦ ᑕᐃᒎᓯᓕᐅᖅᑎᒃᑯᑦ 

ᐅᓂᒃᑳᓕᐊᖏᓐᓂᑦ. 

 

ᑕᐃᒃᑯᐊ ᖃᓄᖅᑑᕈᑕᐅᓯᒪᔪᑦ ᓴᖅᑭᔮᑦᑎᐊᖁᓪᓗᒋᑦ, 

ᐊᒻᒪᓗ ᑕᐃᒃᑯᐊ ᒫᓐᓇ 2013-14 ᐅᓂᒃᑳᓕᐊᖏᑦ 

ᒪᓕᑦᑐᒋᑦ ᓇᓗᓇᐃᖅᓯᖁᔭᐅᓯᒪᒻᒥᔪᑦ ᑕᐃᒃᑯᐊ 

ᑕᐃᒎᓯᓕᐅᖅᑏᑦ ᖃᓄᖅᑑᖅᑕᐅᓯᒪᔪᑦ 

ᓴᖅᑭᔮᑦᑎᐊᖁᓪᓗᒋᑦ ᐅᓂᒃᑳᓕᐊᖏᓐᓂᑦ ᐊᒻᒪᓗ 

ᑕᖅᑲᐅᖓ ᓄᓇᓕᓐᓄᑦ ᓴᖅᑭᔮᕐᓂᖅᓴᐅᖁᓪᓗᒋᑦ. 

ᓇᑯᕐᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᑦᑕᐅᖅ 

ᓴᓐᖏᓂᕆᔭᖏᑦ ᖃᐅᔨᒪᒐᓗᐊᖅᑐᖓ ᑖᒃᑯᐊ 

ᑎᒥᓐᖑᖅᑎᑕᐅᓯᒪᒻᒪᑕ ᐃᓄᐃᑦ ᐅᖃᐅᓯᖏᑕ 

ᓴᐳᒻᒥᔭᐅᓂᖓᓄᑦ ᐱᖁᔭᖅ ᒪᓕᑦᑐᒍᑦ ᐃᓄᐃᑦ 

ᐅᖃᐅᓯᖓᓐᓂᒃ ᓴᐳᔾᔨᓂᕐᒧᑦ ᒪᓕᒐᕐᔪᐊᖅ ᐊᒻᒪᓗ 

ᓴᓐᖏᓂᖃᖅᑎᑕᐅᑦᓱᑎ ᑕᐃᑰᓇ. ᑭᓯᐊᓂ ᐃᓛᒃ 

ᐆᑦᑐᑎᖃᓐᖑᐊᑐᐃᓐᓇᕐᓗᖓᖃᐃ ᖃᓄᑎᒋᑦ 

ᓴᓐᖏᓂᖃᕐᒪᖔᑕ ᖃᐅᔨᒐᓱᐊᕈᒪᒐᓗᐊᖅᑐᖓ.  

 

ᐆᑦᑐᑎᒋᓗᒍ ᓲᕐᓗ ᒪᓕᒐᓕᐅᖅᑎᐅᑕᕋᑦᑕ, 

ᒪᓕᒐᓕᐅᖅᑎᐅᓕᕋᒪ 

ᐅᖃᐅᔭᐅᖃᑦᑕᖅᓯᒪᓪᓗᖓᓘᓐᓃᑦ 

ᐱᖁᔭᓕᐅᖅᑎᐅᕙᓚᐅᖅᓯᒪᔫᒐᓗᐊᑦ ᑖᒃᑯᐊ 

ᒪᓕᒐᓕᐅᖅᑎᐅᓂᕋᖅᑕᐅᖃᑦᑕᓕᖅᑐᒍᑦ, ᑕᐃᒪ 

ᐊᓯᔾᔨᖅᓯᒪᓕᖅᑯᖅ ᑕᐃᒪ ᐊᓯᔾᔨᕐᓯᒪᓕᖅᑯᖅ 

ᑕᐃᒎᓯᖓ ᑖᓐᓇ ᑖᒃᑯᓇᓐᖓᑦ ᑕᐃᒎᓯᕐᓂᑦ 

ᐊᑐᖃᑦᑕᖅᑕᑦᑎᓐᓂ ᐊᓯᔾᔩᒍᓐᓇᓲᖑᒐᔭᖅᑲᑦ,  

ᑕᐃᒎᓯᓕᐅᖅᑏᑦ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐊᒻᒪᓗ ᒪ’ᓈᖅᖢᒍᑦᑕᐅᖅ 

ᐊᐱᖅᑯᑎᒋᔭᖓᓂᒃ. ᐊᐱᖅᑯᑎᒋᔭᖓᓄᑦ, ᐄ, ᑖᒃᑯᐊ 

ᑲᑎᒪᔩᑦ, ᑲᑎᒪᔨᖏᑦ ᐃᓄᐃᑦ ᐅᖃᐅᓯᖓᓐᓄᑦ 

ᑕᐃᒎᓯᓕᐅᖅᑏᑦ ᑕᒪᒃᑯᓂᖓ ᖃᓄᖅ 

ᑕᐃᒎᑎᒋᔭᐅᖁᔭᐅᔪᖅ ᐃᓛᒃ ᐊᑐᓕᖁᖅᑕᐅᖁᔭᐅᔪᖅ 

ᑖᒃᑯᓇᓐᖓᑦ ᑲᑎᒪᔨᓂᑦ ᐅᕙᑉᑎᓐᓄᑦ ᒐᕙᒪᒃᑯᓐᓄᑦ, 

ᑐᓂᔭᐅᑦᑕᕐᒪᑦ ᐊᒻᒪ ᐅᕙᒍᑦ ᒥᓂᔅᑕᐅᕕᐅᓪᓗᑕ 

ᑲᒪᒋᒋᐊᑦᑕᕋᑉᑎᒍᑦ ᑖᒃᑯᓄᖓ 

ᒥᓂᔅᑕᐅᕕᐅᖃᑎᒋᔭᑉᑎᓄᓪᓗ ᐊᑐᓕᖅᑎᓐᓂᐊᖅᖢᒍ. 

ᐱᖏᓐᓇᕐᓂᖃᖅᐳᖅ ᑕᒡᕘᓇ ᑐᑭᓯᓐᓂᕈᑉᑯ 

ᐊᐱᖅᑯᑎᒋᔭᖓ ᒪᓕᒐᓕᐅᖅᑎᐅᖃᑎᒪ, ᑕᐃᑲᓐᖓᑦ 

ᑕᐃᒎᓯᓕᐅᖅᑎᓂᑦ ᐅᕙᑉᑎᓐᓄᑦ ᐊᑉᒥᒍᓐᓇᖅᑐᑦ 

ᖃᓄᖅ ᑖᒻᓇ ᑕᐃᔭᐅᓕᕋᔭᕐᒪᖔᖅ ᐅᖃᐅᓯᖅᑕᖅ 

ᑖᓐᓇ ᑕᐃᑲᙶᕐᓗᓂ ᐊᑐᓕᖁᔭᐅᓯᒪᒃᐸᑦ ᐅᕙᑉᑎᒍᑦ 

ᑲᒪᒋᔭᐅᒋᐊᖅᑑᓪᓗᐊᕋᔭᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᓪᓛᓪᓘᓐᓃᑦ 

ᑖᓐᓇ ᐃᑦᓯᕙᐅᑕᖅ ᐅᖃᐅᓯᕆᖃᑦᑕᕐᓯᒪᒐᑦᑎᒍ 

ᒪᓕᒐᓕᐅᖅᑎᐅᑦᓱᑕ ᐃᑦᓯᕙᐅᑕᐅᓐᖏᑦᑑᒐᓗᐊᖅ 

ᐅᖃᖅᑎᑦᑎᔨᕋᓛᓪᓗᑭᐊᖅ ᐅᖃᖅᑎᓪᓗᑭᐊᖅ 

ᑕᐃᓐᓇ ᐅᖃᖅᑎᕗᑦ ᐅᖃᖅᑎᑦᓯᔨᐅᑎᓪᓗᒍ ᑖᒃᑯᐊ 

ᑕᐃᒪᐃᑦᑑᑎᓪᓗᒋᑦ ᑕᒪᒃᑯᓇᓐᖓᖃᐃ 

ᐋᖅᑭᔅᓱᐃᖁᔪᓐᓇᕿᑎᒍ ᑕᐃᒎᓯᓕᐅᖅᑏᑦ. ᐅᕝᕙᓗ 

ᐃᕝᕕᑦ ᒥᓂᔅᑕᐅᓪᓗᑎᑦ ᐅᖃᐅᓯᓕᕆᓂᕐᒧᑦ ᑕᐃᒃᑯᐊ 

ᑕᐃᒎᓯᓕᐅᖅᑏᑦ ᑕᐃᒎᓯᓕᐊᖏᓐᓂ 

ᐊᑐᓕᖅᑎᑦᑎᔨᐅᕕᑦ. ᑐᑭᓯᓇᕐᓂᕈᒪ, 

ᐅᖃᖅᑎᑦᑎᔨᕋᓛᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪᓐᓇᓪᓗᐊᖖᕕᒃ, 

ᐅᖃᖅᑎᑦᑎᔨᕋᓛᖅ. ᐃᓛᒃ ᐄ, ᑕᐃᒪ ᐅᐊᑦᑎᐊᕈ 

ᐅᖃᓚᐅᕋᒪᐃᓛᒃ ᑖᒃᑯᐊ ᑕᐃᒎᓯᓕᐅᖅᑎᖏᑦ 

ᐃᓄᐃᑦ ᐅᖃᐅᓯᖏᓐᓄᑦ ᐅᕙᑉᑎᓐᓄᑦ 

ᑐᓂᓯᔪᓐᓇᖅᑐᑦ ᐅᕙᓗ  

ᐆᒃᑑᑎᒋᓚᐅᒃᑲᑦ ᑖᒻᓇ ᐃᒃᓯᕙᐅᑖᓛᖅᑕᐅᔪᖅ 

ᖃᓄᕐᓕᑭᐊᖅ ᑕᐃᔭᐅᑦᑕᖁᔭᐅᓕᕋᔭᕐᓂᕐᐸ 

ᑕᐃᑲᙶᖅᑐᒥᒃ ᑲᒪᒋᔭᖃᕆᐊᖃᕈᑉᑕ 

ᑲᒪᒋᒋᐊᕆᐊᖃᕋᔭᖅᑕᕗᑦ ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᔪᐊᓇᓯ.  

 

ᔪᐊᓇᓯ: ᐄ, ᖁᔭᓐᓇᒦᒃ, ᒥᔅᑕ ᐃᑦᓯᕙᐅᑖᖅ. 

ᓇᓗᓕᐅᖅᑲᒐᒪ ᖃᓄᖅ ᐃᓄᑦᑎᑐᖅ 

ᑕᐃᔭᕆᐊᔅᓴᖓᓂᒃ ᑭᓯᐊᓂ 

ᑕᐃᒎᓯᓕᐅᖅᑎᑯᓐᓄᖃᐃ ᐅᖃᐅᔾᔭᐅᒍᓐᓇᕋᔭᖅᑯᖓ.  

 

ᑭᓯᐊᓂ ᐊᓯᖓᓅᕐᒥᓗᖓ 2015-2016ᒥ 

ᓯᕗᓪᓕᐅᑎᑕᖏᑕ ᑖᓐᓇ ᓯᕗᓪᓕᕐᐹᖓ 

ᖃᓪᓗᓈᑎᑑᖅᑐᓂᑦ ᒪᒃᐱᖓᖅ 67 ᑖᒃᑯᐊᒎᖅ 

ᐋᖅᑭᑦᓱᐃᓗᑎᒃ ᐊᑐᓕᖅᑎᑦᓯᓗᑎᒃ 

ᑐᓴᐅᒪᔪᓕᕆᓂᕐᒧᑦ ᐸᕐᓇᐅᑎᒥᑦ ᐊᓯᔾᔩᓇᓱᐊᕐᓂᕐᒧᑦ 

ᐃᓕᖅᑯᓯᓕᕆᔨᒃᑯᑦ ᐊᐃᑦᑑᑎᓄᑦ ᐃᑲᔫᑎᓄᓪᓗ 

ᐊᑐᐊᒐᖏᓐᓂ. ᐃᓚᖃᕐᓗᓂ ᐊᕕᑦᑐᖅᓯᒪᔪᓂᑦ 

ᓄᓇᕗᒻᒥ ᑲᑎᒪᑎᑦᓯᖃᑦᑕᕐᓗᑎᒃ. ᑖᒃᑯᐊ 

ᓇᓗᓇᐃᕆᒌᕐᓯᒪᓕᖅᑭᓯ ᓇᓪᓕᐊᓄᑦ 

ᑲᑎᒪᓂᖃᓛᕐᒪᖔᑦᓯ ᐊᕕᑦᑐᕐᓯᒪᔪᓂᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᐊᒻᒪᓗ ᒪ’ᓈᑲᓐᓂᕐᖢᒍᑦᑕᐅᖅ 

ᐊᐱᖅᑯᑎᒋᔭᖓᓂᒃ. ᑖᒃᑯᐊ 

ᐱᓕᕆᐊᕆᔭᐅᖏᓐᓇᕐᒪᑕᐃᓛᒃ 

ᑐᓴᐅᒪᖃᑎᒌᑦᓯᐊᕆᐊᒃᑲᓂᕐᓂᕐᒥᒃ 

ᓄᓇᓕᑉᑎᓐᓄᓪᓘᓐᓃᑦ ᐊᕕᑦᑐᖅᓯᒪᔪᒧᓪᓘᓐᓃᑦ 

ᓄᓇᕗᑦ ᐃᓗᐊᓂ ᐅᕙᖓ ᓇᖕᒥᓂᖅ ᓇᓃᓕᕐᒪᖔᑕ 

ᑕᒪᒃᑯᐊ ᐸᕐᓇᕐᓂᕆᔭᖏᑦ, ᑕᒪᓐᓇ ᐱᔾᔪᑎᒋᓗᒍ 

ᐊᐱᖅᑯᑎᒋᔭᖓ ᑐᒡᓕᕆᔭᕐᒪ ᐱᓯᒪᓐᓂᕐᐸᒍ 

ᓇᓗᓇᐃᕈᓐᓇᑦᓯᐊᕋᓗᐊᖅᑕᖓ ᐃᒃᓯᕙᐅᑖᖅ, 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓄᒃ.  

 

ᑯᓄᒃ: ᓇᑯᕐᒦᒃ ᐃᔅᓯᕙᐅᑖᖅ. ᓯᕗᓪᓕᕐᒥᒃ ᐊᕐᕌᓂ 

ᑎᓯᐱᕆᒥ ᑕᒫᓂ ᐃᓅᓱᑦᑐᑦ ᑲᑎᒪᑎᓪᓗᒋᑦ  

ᓯᕗᓪᓕᕐᐹᖑᓗᑎᑦ ᑖᒃᑯᐊ ᐊᓯᔾᔨᖅᐸᓪᓕᐊᕈᑕᐅᔪᓂᑦ 

ᐃᓱᒪᔅᓴᕐᓯᐅᕈᑕᐅᓯᒪᔪᓂᑦ ᓇᓗᓇᐃᕐᓯᓯᒪᔪᑦ ᐊᒻᒪᓗ 

ᐊᕐᕕᐊᓂᑦ ᑲᑎᒪᓚᐅᕆᓪᓗᑎᒃ 

ᖁᕕᐊᓱᕝᕕᓐᖑᕐᐸᓪᓕᐊᑎᓪᓗᒍ. ᐊᒻᒪᓗ 

ᐱᖓᔪᖓᓐᓂᒃ ᒫᓐᓇ 

ᓇᓗᓇᐃᕐᓯᓯᒪᓐᖏᒃᑲᓗᐊᖅᑐᒍᑦ ᓇᓪᓕᐊᓐᓂᒃ 

ᓄᓇᓕᓐᓂᑦ ᕿᒥᕐᕈᕙᓪᓕᐊᓂᐊᕐᒥᔪᑦ.  

 

ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑲᑎᒪᔩᑦ 

ᑲᑎᒪᖃᑦᑕᒥᒻᒪᑕ ᐱᓇᓱᐊᕈᓯᐅᓛᖅᑐᒥ 

ᑲᖏᖅᑐᒑᐱᒻᒥ ᑲᑎᒪᓛᕐᒥᔪᑦ. ᑕᐃᒃᑯᐊ 

ᑲᑎᒪᕙᓪᓕᐊᓂᖏᓐᓂ ᒪᓕᑦᑐᒋᑦ ᓴᖅᑭᐸᓪᓕᐊᓂ 

ᑖᒃᑯᓂᖓ ᓄᑖᓐᖑᕆᐊᕐᓯᒪᔪᓂᒃ 

ᖃᐅᔨᒃᑲᐸᓪᓕᐊᓂᐊᖅᑕᕗᑦ ᐊᒻᒪ 

ᐱᓇᓱᐊᕈᓯᐅᓛᖅᑐᒥᒃ ᒥᓂᔅᑕᕗᑦᑕᐅᖅ 

ᖃᐃᖅᑯᔭᐅᓯᒪᒻᒥᒻᒪᑦ ᕿᑭᖅᑖᓗᒻᒥᐅᑦ ᒪᐃᔭᕆᔭᖏᑦ 

ᓯᕗᓕᖅᑎᖏᑦ ᑲᑎᒪᑎᓪᓗᒋᑦ ᑕᒫᓂ ᐃᖃᓗᓐᓂ 

ᑖᒃᑯᐊ ᑲᑎᒪᓃᑦ ᒪᓕᑦᑐᒋᑦ ᒫᓐᓇ ᐸᕐᓇᐸᓪᓕᐊᔭᕗᑦ.  

 

ᑭᕙᓪᓕᕐᒥᐅᑦ ᐆᑦᑑᑎᒋᓗᒋᑦ ᑕᐃᒃᑯᐊ 

ᑲᑐᔾᔨᖃᑎᒌᖏᑦ ᑲᑎᒪᓚᖓᑉᐸᑕ ᑕᐃᑲᓂ 

ᑲᑎᒪᓂᖏᓐᓂᒃ ᐃᓗᐊᒍᑦ ᐅᐸᒐᓱᐊᖃᑦᑕᕋᔭᖅᑐᒍᑦ 

ᐊᒻᒪᓗ ᑖᕙᓂ ᕿᑎᕐᒥᐅᓂᑦ ᕿᑎᕐᒥᐅᑦ 

ᑲᑐᔾᔨᖃᑎᒌᖏᑦ ᑲᑎᒪᓚᐅᖅᑎᓪᓗᒋᑦ 

ᐃᖅᑲᓇᐃᔭᖅᑎᕗᑦ ᖁᕐᓗᖅᑑᒦᖔᖅᑐᖅ 

ᑕᐃᑲᓂᑦᑕᐅᖅ ᐅᓂᒃᑳᕆᐊᖅᑐᓚᐅᕐᒥᔭᕗᑦ 

ᑕᒪᒃᑯᓂᖓ ᑲᒪᒋᕙᑦᑕᑎᓐᓂᒃ. ᓇᑯᕐᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐱᖅᑯᓯᓕᕆᔨᒃᑯᑦ 

ᐃᓕᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᑦ 

ᐊᖏᔪᖅᑳᖃᕐᕕᖓᑦ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑕᖃᖅᑑᖅ. ᒥᓂᔅᑕ 

ᑐᓐᖓᓱᒋᑦ ᐃᖅᑲᓇᐃᔭᖅᑎᑎᓪᓗ.  

 

ᑕᕝᕙᓂ F-4-ᒦᖅᑰᕋᑦᑕ. ᐆᒥᖓ 

ᐊᐱᕆᔪᒪᑐᐃᓐᓇᖅᑐᖓ ᐅᑯᓇᓂ 

ᐸᐃᑉᐹᓃᓐᖏᑦᑎᐊᖅᑐᖅ ᑭᓯᐊᓂ ᑕᐃᓐᓇ 

ᐅᖃᐅᓯᐅᖅᑲᐅᔪᖅ ᐃᓅᒐᑦᑕ ᐅᖃᐅᓯᕐᒧᑦ 

ᑲᑎᒪᓂᐅᓚᐅᖅᑐᖅ. ᑕᐃᓐᓇ ᐊᒃᓱᒻᒪᕆᐊᓗᒃ 

ᐱᒃᑯᒋᒐᒃᑯ ᑲᑎᒪᓂᐅᓚᐅᖅᑐᖅ, 

ᖃᐅᔨᒪᔪᐃᓐᓇᐅᒻᒪᑕ ᐅᕙᓂ ᒪᓕᒐᓕᐅᖅᑎᐅᖃᑎᒃᑲ 

ᓄᓇᕗᒻᒥᐅᓪᓗ ᐅᖃᐅᓯᑦᑎᓐᓂᒃ 

ᐊᓐᓂᕈᓱᓛᖑᖃᑕᐅᒻᒥᒐᒪᑦᑕᐅᖅ 

ᐊᑐᕋᓱᓐᓂᕐᐹᖑᖃᑕᐅᓪᓗᖓᓗ ᒪᓕᒐᓕᐅᕐᕕᐅᑉ 

ᐃᓗᐊᓂ, ᐅᕙᓐᓄᑦ ᐊᑲᐅᒋᒐᒃᑯ, ᐅᕙᓐᓄᓪᓗ 

ᐱᐅᒋᒐᒃᑯ.  



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2554 

 

 

ᑭᓯᐊᓂ ᐅᖃᐅᓯᕆᓂᐊᖅᑕᕋ ᑕᒻᒪᐅᑕᐅᑦᑕᐃᓕᓕ 

ᐊᒃᓱᒻᒪᕆᐊᓗᒃ ᖁᕕᐊᓱᓚᐅᓐᖏᓐᓇᒪ ᑕᐃᓐᓇ 

ᑲᑎᒪᓂᖅ ᑲᑎᒪᓂᐅᓚᐅᕐᓂᖓ ᐅᓪᓗᖏᑦ. 

ᐆᒧᖓᑐᐊᑦᑎᐊᖅ ᐅᑭᐊᒃᓵᑐᖄᓗᓐᓂᑦ 

ᖃᐅᔨᒪᔪᐃᓐᓇᐅᒻᒪᑕ ᐱᓕᕆᕝᕕᓕᒫᑦ ᓄᓇᕗᑦ 

ᒐᕙᒪᒃᑯᓐᓂ ᐊᒻᒪᓗ ᑎᒥᖁᑎᖏᑦ ᖃᖓᒃᑯᑦ 

ᑲᑎᒪᖃᑦᑕᕐᓂᐊᕐᒪᖔᑕ ᒪᓕᒐᓕᐅᖅᑏᑦ. 

ᐃᓚᐅᔪᒥᓇᓪᓚᕆᑦᑐᐊᓘᓚᐅᕋᓗᐊᕐᒪᑦ ᑕᐃᓐᓇ 

ᐅᕙᓐᓄᑦ ᓲᕐᓗ ᐃᓚᐅᔪᒪᓪᓚᕆᒃᑲᔭᓚᐅᖅᑐᖓ 

ᑕᐃᑲᓂ ᐱᕕᖃᓚᐅᕈᒪ ᑭᓯᐊᓂ 

ᐱᕖᕈᔾᔭᐅᑦᑎᐊᒻᒪᕆᒃᓯᒪᓚᐅᕋᑦᑕ 

ᐱᒻᒪᕆᐊᓗᒋᒐᓱᐊᕐᖢᑎᒍ 

ᐃᓚᐅᔪᓐᓇᖏᑦᑎᐊᒻᒪᕆᒃᖢᑕᓗ ᐅᕙᓂ 

ᐃᔅᓯᕚᕆᐊᖃᕋᑦᑕ,  

 

ᐊᑲᐅᓈᕐᒪᑦ ᑲᑎᒪᔨᐅᖃᑎᒐ ᒥᔅᑕ ᔪᐊᓇᓯ ᐊᒻᒪᓗ 

ᒥᔅᑕ ᕿᔪᒃᑖᖅ ᐅᓪᓛᒃᑯᑦ 

ᑕᑯᔭᖅᑐᓚᐅᑲᐱᓪᓚᒍᓐᓇᓚᐅᕐᓯᒪᒐᓗᐊᖅᑐᒍᑦ 

ᐆᒥᖓ ᐊᐱᕆᓚᐅᕐᓚᖓ, ᐊᔪᕐᓇᑦᑎᐊᓚᐅᕐᒫᑦ ᑖᓐᓇ 

ᒪᓕᒐᓕᐅᕐᕕᐅᑉ ᐃᓗᐊᓂ ᑲᑎᒪᓐᖏᑎᓪᓗᑕ 

ᑲᑎᒪᓂᖅ ᑲᔪᓯᑎᑦᑕᕆᐊᖓᓂ, 

ᐊᓯᖅᑯᕐᕕᖃᓐᖏᑦᑎᐊᓚᐅᕐᒫᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ, ᐊᒻᒪᓗ ᐊᐱᖅᑯᑎᑦᓯᐊᕙᓪᓚᕆᐅᒻᒪᑦ 

ᒪ’ᓈᕐᖢᒍ ᐊᐱᖅᑯᑎᖓᓂᒃ.  

 

ᐃᒃᓯᕙᐅᑖᖅ, ᐅᕙᖓ ᓇᖕᒥᓂᖅ ᑕᒪᑦᓱᒥᖓ 

ᐸᕐᓇᖃᑕᐅᓚᐅᓐᖏᓐᓇᒪ ᑭᓯᐊᓂ 

ᐊᖓᔪᖅᑳᖑᓂᕐᒧᑦ ᑐᖏᓕᕐᒪ ᑕᒪᓐᓇ 

ᑲᒪᒋᖃᑕᐅᓪᓚᕆᓚᐅᕐᒪᒍ ᐄ, ᑐᑭᓯᓪᓚᕆᑉᐸᒋᑦ 

ᐅᕙᒍᑦ ᑲᑎᒪ ᑕᒪᓐᓇ ᑲᑎᒪᓂᐅᑉ ᐃᓗᐊᓂ 

ᐊᑕᐅᑦᑎᒃᑰᕐᓂᖓ ᐃᓗᐊᓐᖏᓚᐅᕐᒪᑦ 

ᐊᖏᖃᑎᒋᓪᓚᕆᒃᑲᑉᑭᑦ ᐄ, ᑭᓯᐊᓂ ᓯᕗᓂᕐᒧᑦ 

ᑕᒪᓐᓇ ᑎᐊᑦᓇᐃᑲᓐᓂᖁᒻᓇᕐᓂᐊᖏᒻᒪᑦ ᑖᒃᓱᒥᖓ 

ᓇᓗᓇᐃᕐᕕᒋᑦᓯᐊᕐᐸᒋᑦ ᑭᓯᐊᓂ ᐃᒻᒪᖄ, ᑕᐃᑉᑯᐊ 

ᐊᐱᖅᑯᑎᕕᑦ ᐃᓚᖏᑦ ᓱᓇ ᐱᔾᔪᑕᐅᓚᐅᖅᑲ 

ᐊᔪᕐᓇᓪᓚᕆᓚᐅᕐᓂᕐᐸᑦ ᐊᖓᔪᖅᑳᖑᓂᕐᒧᑦ 

ᑐᖏᓕᕐᒪ ᑕᒪᓐᓇ ᓲᖅ ᑕᐃᒪᓐᓇᐃᓚᐅᕐᓂᕐᒪᖔᑦ 

ᑐᑭᓯᓇᖅᑎᒋᐊᓚᐅᖁᒐᓗᐊᖅᖢᒍ ᐃᒃᓯᕙᐅᑖᖅ 

ᐃᒃᓯᕙᐅᑕᓕᐊᓛᖅ, ᒪ’ᓇᓪᓗᐊᕕᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᑯᓄᒃ.  

 

ᑯᓄᒃ: ᓇᑯᕐᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐸᕐᓇᐃᔨᖃᓚᐅᕐᖓᑕ ᐸᕐᓇᐃᔨᖃᑎᖃᓚᐅᕋᑦᑕ 

ᐃᓕᖅᑯᓯᓕᕆᔨᒃᑰᓪᓗᑕ ᑖᒃᑯᓂᖓ ᓄᓇᕗᑦ 

ᑐᓐᖓᕕᒃᑯᑦ ᐃᖅᑲᓇᐃᔭᖅᑎᖏᓐᓂᑦ ᐊᒻᒪᓗ 

ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ 

ᐃᖅᑲᓇᐃᔭᖅᑎᖏᓐᓂᑦ ᐊᒻᒪᓗ ᑕᐃᒎᓯᓕᐅᖅᑎᒃᑯᑦ.  

ᑖᒃᑯᐊ ᑲᒪᖃᑦᑕᐅᓚᐅᕐᖓᑕ ᑖᓐᓇ ᐊᓯᐊᒍᑦ 

ᐃᓱᒪᓇᖃᑦᑕᓚᐅᖅᑑᒐᓗᐊᖅ ᑭᓯᐊᓂ ᑕᐃᒃᑯᐊ 

ᐃᓄᐃᑦ ᐅᖃᐅᓯᖏᑦ ᐊᒻᒪᓗ ᑎᑎᕋᐅᓯᖏᑦ 

ᑲᑎᒪᓂᖏᑦ ᒪᓕᑉᐸᓪᓕᐊᓗᑎᒍ ᑕᐃᑰᓇ 

ᐊᑲᐅᓈᓚᐅᕐᖓᑦ.  
 

ᑭᓯᐊᓂ ᑖᒃᑯᐊ ᑕᐃᓐᓇ ᑲᑎᒪᓂᐅᓚᐅᖅᑐᑦ ᑕᒫᓐᓂ 

ᐃᖃᓗᓐᓂ ᐱᒋᐊᓚᐅᖅᑎᓐᓇᒍᑦ ᑕᐅᓇᓂᑦᑕᐅᖅ 

ᐋᑐᕚᒥ ᐃᓄᐃᑦ ᓄᓇᕐᔪᐊᕐᒧᑦ ᑲᑎᒪᔨᖏᑦ 

ᑲᑎᒪᑎᑦᑎᓚᐅᕐᒥᒻᒪᑕ ᖃᓄᖅ ᐃᓄᐃᑦ ᑎᑎᕋᐅᓯᖓ 

ᕿᒥᕐᕈᔭᐅᒍᓐᓇᕐᒪᖔᖅ, ᑕᐃᓐᓇ ᒪᓕᑦᑐᑎᒍ, 

ᑐᓐᖓᕕᒋᓪᓗᑎᒍ ᐊᑲᐅᓈᕋᔭᕆᐊᖓ 

ᑕᐅᓇᙶᓚᐅᖅᑎᓪᓗᒍ ᐋᑐᕚᒥᑦ ᑕᕝᕗᖓ ᑎᑭᑦᑐᒍ 

ᑕᕝᕘᓇ ᐊᑲᐅᓈᕈᑎᒋᓚᐅᖅᑕᖓ ᐊᒻᒪᓗ ᑕᐃᒃᑯᐊ 

ᐃᓚᖏᑦ ᖃᐃᖅᑯᔭᐅᓯᒪᓚᐅᖅᑐᑦ 

ᐊᑲᐅᓈᖅᑎᒐᓱᐊᖅᑐᒍᑦ. ᐆᑦᑐᑎᒋᓪᓗᒍ ᑕᐃᒃᑯᐊ 

ᐊᑯᑭᑦᑐᓂ ᓄᓇᖏᓐᓂᑦ ᑕᐃᒎᓯᓕᐅᖅᑏᑦ 

ᑕᐃᒃᑯᐊᑦᑕᐅᖅ ᐱᒍᓐᓇᕐᓂᖏᑦ 

ᐊᑐᐃᓐᓇᐅᒍᓐᓇᕐᓂᖏᑦᑕᐅᖅ ᐃᓱᒪᒋᓪᓗᑎᒍ. 

ᑭᓯᐊᓂ ᑕᐃᒃᑯᐊ ᖁᕝᕙᐸᓪᓕᐊᓂᖏᑦ ᐅᖃᐅᓰᑦ 

ᒥᔅᓵᓄᑦ ᑲᑎᒪᓂᖏᑦ ᒪᓕᑦᑐᒋᑦ ᑕᐃᓐᓇ ᑕᐃᑲᓂ 

ᐱᓇᓱᐊᕈᓯᕆᓚᐅᖅᑕᖏᓐᓂᑦ 

ᐊᑲᐅᓈᖅᑐᑑᓚᐅᕐᖓᑦ.  
 

ᐊᒻᒪ ᑕᐃᑲᓂ ᐅᖃᐅᓯᐅᕙᓪᓕᐊᑎᓪᓗᒍ ᑕᐃᒃᑯᓂᖓ 

ᖃᓄᖅᑑᕈᑕᐅᓯᒪᔪᓂᒃ ᓴᖅᑭᑕᐅᔪᒫᕐᒥᔪᖅ ᑕᐃᒃᑯᐊ 

ᐅᓂᒃᑳᓕᐊᖏᑦ ᓴᖅᑭᓚᐅᖅᑎᓪᓗᒋᑦ. ᓇᑯᕐᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ.  
 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᖃᐅᔨᒪᑐᐃᓐᓇᓕᕆᓇᐃ ᐃᓛᑎᒍᑦ 

ᖁᕕᐊᓱᓐᖏᓪᓚᕆᓚᐅᖅᑐᒍᑦ 

ᐃᓚᐅᔪᓐᓇᓚᐅᓐᖏᓂᑦᑎᓐᓄᑦ. ᐃᓛᑎᒍᑦᑕᐅᖅ 

ᑕᒪᑐᒥᖓ ᐊᔅᓱᕐᔪᐊᒻᒪᕆᐊᓗᒃ ᐱᒃᑯᒍᓱᒃᑲᑦᑕ 

ᐃᓚᐅᕝᕕᒋᔪᒪᓪᓗᑎᒍᓗ 

ᖃᓄᖅᑑᖃᑕᐅᕕᒋᔪᒪᒐᓗᐊᖅᑐᑎᒍᓗ ᑖᓐᓇ 

ᓇᓗᓇᐃᖅᓯᒪᔪᒪᑐᐃᓐᓇᓕᖅᑕᕋ.  
 

ᑕᕝᕙᓂᑦᑕᐅᖅ ᑮᓇᐅᔭᐃᑦ ᑐᓂᔭᐅᖃᑦᑕᕐᓂᖏᓐᓂᑦ 

ᑕᕝᕙᓂ ᐊᐱᕆᔪᓐᓇᖅᑰᕋᒪ, ᐃᒃᓯᕙᐅᑖᖅ. ᐅᑯᐊ 

ᒥᓂᔅᑕ ᖁᒃᓱᒃ ᐱᒋᐊᕈᑎᖏᑦ ᐅᓂᒃᑳᕆᖅᑲᐅᔭᖏᑦ 

ᒪᑉᐱᖅᑐᒐᖓᓂᑦ ᑭᖑᓪᓕᖅᐹᖓᓂ 

ᖃᓪᓗᓈᑎᑑᖓᔪᓂᑦ, ᐃᓄᒃᑎᑑᖓᔪᓂᐅᔪᔅᓴᐅᕗᕐᓗ. 



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2555 

 

 

ᓄᓇᓕᓐᓂ ᓈᓚᐅᑎᐊᓛᓂᒃ ᐅᖃᐅᓯᓖᑦ, 

ᑐᑭᓯᑦᑎᐊᕈᒃᑭᑦ ᐅᖃᐅᓯᖃᕐᒪᑕ ᑕᒪᒃᑯᐊᒎᖅ 

ᐃᑲᔫᑕᐅᖃᑦᑕᖅᑐᑦ ᑮᓇᐅᔭᑦ ᐸᕐᓇᒃᑕᐅᓯᒪᓂᖓ 

ᐅᓄᖅᓯᒋᐊᓂᐊᕐᒪᑦ ᐅᓄᕐᓂᖅᓴᐃᑦ ᓄᓇᓖᑦ 

ᓈᓚᐅᑎᐊᓛᖃᕈᓐᓇᖁᓪᓗᒋᑦ.  
 

ᑕᐃᒪᐃᒃᑲᓗᐊᖅᑎᓪᓗᒍ ᑖᒃᑯᐊᓗ ᑮᓇᐅᔭᑦ 

ᑐᓂᔭᐅᔪᒪᔪᑦ ᑕᒻᒪᖏᒃᑯᒪ F-9 $150,000-

ᖑᓪᓗᑎᒃ ᐅᓄᖅᓯᒋᐊᓐᖏᑦᑎᐊᖅᑐᓂᓗ ᑖᓐᓇ 

ᑐᑭᓯᒃᑎᐊᓐᖏᕈᔪᒃᑲᒃᑯ. 

ᑐᑭᓯᑎᑕᐅᑦᑎᐊᕈᒪᒐᓗᐊᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᖁᒃᓱᒃ.  
 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ ᐊᒻᒪᓗ ᒪ`ᓈᑲᓐᓂᖅᑐᒍᑦᑕᐅᖅ 

ᐊᐱᖅᑯᑎᒋᔭᖓᓂᑦ. ᑕᐃᒪ ᐅᐊᑦᑎᐊᖅ ᑖᓐᓇ 

ᐅᖃᐅᓯᕆᓚᐅᕋᒃᑯᐃᓛᒃ, ᑕᒪᒃᑯᐊ ᓈᓚᐅᑎᑦ 

ᓄᓇᓕᓐᓂᑦ ᓈᓚᐅᑎᐊᓛᑦ ᐊᑐᕐᓚᕆᒻᒪᑕ 

ᐊᖁᓪᓚᕆᐅᒻᒪᑕ ᐃᓱᐊᕐᓂᖅᐹᖑᓪᓗᑎᓪᓗ ᓄᓇᓖᑦ 

ᓈᓚᐅᑎᓕᖃᖅᑐᐃᓐᓇᐸᓘᓕᕐᒪᑕ ᑕᒫᓂ ᓄᓇᕗᑦᒥ. 

ᖃᓄᓗᑦᑖᖅ ᕿᓂᕐᓂᒃᑎᒍᓪᓘᓐᓃᑦ ᐊᒻᒪᓘᓐᓃ ᓱᓇ 

ᐃᓕᓐᓂᐊᕐᓂᖅ ᐅᖃᐅᓯᓕᕆᓂᕐᓘᓐᓃᑦ, ᖃᓄᖅ 

ᐊᑦᑎᕆᒃᕕᓪᓚᕆᐅᓕᕐᒪᑕ ᐃᓱᐊᓪᓚᕆᑦᑐᑦ. ᑭᓯᐊᓂ 

ᐃᒃᓯᕙᐅᑖᖅ ᑕᐃᒃᑯᐊ ᐊᐱᖅᑯᑎᓪᓚᕆᖓᑕ 

ᐃᓗᓕᓚᕆᔭᖏᓐᓂᒃ ᐅᕙᖓ ᓇᒻᒥᓂᖅ ᑭᐅᑦᑎᐊᖅ 

ᐊᔪᕐᓂᐊᕋᒃᑯ. ᑐᓪᓕᕆᔭᒪ ᑭᐅᔪᒪᒐᓗᐊᕐᒪᒍ 

ᖃᓄᐃᔅᓴᖏᒃᑯᕕᑦ, ᑕᐃᒃᑯᐊ ᑮᓇᐅᔭᓕᕆᓂᖅ 

ᐱᔾᔪᑎᒋᓪᓗᒍ ᑕᒪᔅᓱᒧᖓ. ᒪ’ᓇᓪᓗᐊᕕᒃ, 

ᐅᖃᖅᑎᑦᑎᐊᓛᖅ.  
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᑯᓄᒃ.  
 

ᑯᓄᒃ: ᓇᑯᕐᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᕿᒥᕐᕈᕙᓪᓕᐊᓯᒪᒐᑦᑎᒍ ᑮᓇᐅᔭᐃᑦ 

ᐃᑲᔫᑎᐅᖃᑦᑕᖅᑐᑦ ᓄᓇᓕᓐᓄᑦ ᐊᔾᔨᒌᓐᖏᑦᑐᓄᑦ. 

ᐆᑦᑐᑎᒋᓗᒍ, ᐃᓐᓇᕐᓄᑦ, ᐃᓅᓱᑦᑐᓄᑦ ᐊᓯᕙᕐᓂᕐᒧᑦ 

ᐅᖃᐅᓯᕐᓄᑦ ᑐᕌᖓᔪᓂᒃ ᐊᒻᒪᓗ ᒪᑯᓄᖓ ᓄᓇᓖᑦ 

ᓇᓗᓇᐃᖅᑕᐅᓯᒪᔭᖏᑦ ᖃᓄᖅ 

ᐋᖅᑭᑕᐅᓲᖑᒻᒪᖔᑕ. ᒫᓐᓇ ᕿᒥᕐᕈᕙᓪᓕᐊᒐᑦᑎᒍ 

ᑕᐃᒃᑯᐊ ᐊᑐᖅᓯᒪᖏᓂᖅᓴᐃᑦ ᖃᑦᓯᐅᕙᑦ, ᑕᕝᕙᓂ 

ᒫᔅᓯ ᓄᕐᖑᐊᓂ ᕿᒥᕐᕈᕙᓪᓕᐊᖏᓐᓇᓚᖓᒐᑦᑎᒍ 

ᓇᓪᓕᐊᑦ ᐊᑐᖅᑕᐅᓯᒪᓐᖏᓂᖅᓴᐅᒻᒪᖔᑕ. ᑖᒃᑯᐊ 

ᐃᑲᔫᑎᒥᓃᑦ ᐊᖏᖅᑕᐅᓂᑯᑦ ᖃᑦᓯᑦ 

ᖄᖏᐅᑎᓯᒪᖕᒪᖔᑕ ᐊᒻᒪᓘᓐᓃᑦ ᐃᓄᖅᓯᒪᖕᒪᖔᑕ 

ᑖᓐᓇ ᕿᒥᕐᕈᓚᕐᓗᑎᒍ ᑖᓐᓇ ᒥᓂᔅᑕᑦᑎᓐᓄᑦ 

ᑐᓂᒐᔭᖅᑕᕗᑦ ᖃᓄᖅ ᐊᖏᓪᓕᕚᓪᓕᕆᐊᖃᕐᒪᖔᖅ.  

 

ᐆᑦᑑᑎᒋᓗᒍ ᑖᓐᓇ $150,000 ᖁᓕᓄᑦ 

ᓄᓇᓕᓐᓄᑦ ᐊᑐᕈᓐᓇᕐᖓᑕ ᑭᓯᐊᓂ $15,000 

ᑖᓐᓇ ᑭᓪᓕᖓ ᒪᓕᑦᑐᒍ ᖁᓖᓐᓇᐃᑦ 

ᐊᑐᕈᓐᓇᕐᖓᑕ ᑖᒃᑯᐊ ᐊᓯᖏᑦ ᓄᓇᓕᐅᔪᑦ 

ᐊᖏᖅᑕᐅᒍᓐᓇᐃᓕᓲᖑᒻᒪᑕ ᓈᒻᒪᒃᓯᒐᐃᒻᒪ 

$150,000. ᑖᓐᓇ ᒫᓐᓇ ᐸᕐᓇᐸᓪᓕᐊᔭᕗᑦ ᖃᓄᖅ 

ᐊᖏᓪᓕᕚᓪᓕᕈᓐᓇᕋᔭᕐᒪᖔᖅ ᑮᓇᐅᔭᐃᑦ ᑕᕝᕙᓂ 

ᐊᕐᕌᒎᔪᒥ 2014-15 ᒫᔅᓯ 31 ᖄᖏᓚᐅᖅᑎᓪᓗᒍ. 

ᓇᑯᕐᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ 

ᑕᕝᕙᓂ ᓱᓕ ᐊᐱᕆᔪᓐᓇᖅᑎᒃᑯᕕᖓ ᑮᓇᐅᔭᓂᒃ 

ᑐᓂᔭᐅᓂᑯᓂᒃ. ᐅᓇ ᑐᑭᓯᒋᐊᕈᒪᑐᐃᓐᓇᖅᑕᕋ 

ᖃᓪᓗᓈᑎᑑᖓᔪᓂᒃ F-10 ᑮᓇᐅᔭᐃᑦ ᑐᓂᔭᐅᓂᑯᑦ 

$200,000 ᓄᓇᕗᑦ ᐃᑦᑕᕐᓂᓴᓕᕆᓂᕐᒧᑦ ᑭᓱᑭᐊᖅ. 

ᑐᑭᓯᖏᐊᕈᒪᑐᐃᓐᓇᖅᑕᕋ ᑖᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. Nunavut Heritage 

Centre Society ᑖᑉᓱᒥᖓ ᐊᐱᖅᓲᑎᖃᕐᒪᑦ. ᒥᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ ᐃᓗᓕᖏᓐᓂᒃ 

ᑭᐅᖁᒐᓗᐊᖅᑕᕋ ᐊᐱᖅᑯᑕᐅᔪᒧᑦ. ᒪ’ᓇ. 

 

ᐃᒃᓯᕙᐅᑕᖅ: ᒥᔅᑕ ᑯᓄᒃ. 

 

ᑯᓄᒃ: ᓇᑯᕐᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐃᑦᑕᕐᓂᓴᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᑲᑎᒪᔨᕋᓛᑦ 

ᓴᖅᑭᓚᐅᖅᓯᒪᔪᑦ ᐸᕐᓇᐃᔪᒪᓪᓗᑎᒃ ᖃᓄᖅ 

ᐱᑐᖃᒃᑯᕕᐅᒐᔭᖅᑐᒥᒃ ᑮᓇᐅᔭᓂᒃ ᖃᓄᖅ 

ᓴᖅᑮᕙᓪᓕᐊᒍᓐᓇᕐᒪᖔᑕ ᐸᕐᓇᐃᒍᓐᓇᖁᓪᓗᒋᑦ. 

ᑖᒃᑯᐊ ᒫᓐᓇᒧᑦ ᐸᕐᓇᐸᓪᓕᐊᓂᖏᑦ ᖃᓄᖅ 

ᐃᑲᔫᑎᖃᕈᓐᓇᕋᔭᕐᒪᖔᑕ ᒫᓐᓇ ᑖᒃᑯᐊ ᑐᓂᔭᐅᓲᑦ 

ᑮᓇᐅᔭᓂᒃ ᓄᐊᑦᓯᒐᓱᐊᕐᓂᕐᒧᑦ, 

ᐱᖁᑎᒃᑯᕕᐅᒐᔭᖅᑐᒧᑦ ᑖᓐᓇ ᖃᓄᖅ 

ᓇᑉᐸᕈᓐᓇᕋᔭᕐᒪᖔ ᓄᓇᕗᑦ ᐃᓗᐊᓂ. ᑖᒃᑯᐊ 

ᑮᓇᐅᔭᓂᒃ ᓴᖅᑮᕙᓪᓕᐊᒐᓱᐊᕐᓂᖏᑦ 

ᓄᐊᑦᓯᒐᓱᐊᕐᓂᕐᒧᑦ ᑐᕌᖓᔪᑦ. ᓇᑯᒃᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᐃᓕᒃᑯᓯᓕᕆᔨᒃᑯᑦ ᓇᐃᒡᓕᑎᖅᓯᒪᔪᑦ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᖁᔭᓐᓇᒦᒃ ᐃᓕᓴᕆᔭᐅᒃᑲᓐᓂᕋᒪ. ᑖᒃᑯᑎᒎᓇ 

ᐊᐱᖅᑯᑎᒃᓴᖃᕈᒪᒐᒪ  

ᑕᖅᑭᑦ 6-ᖑᓕᖅᑐᑦ ᑕᐃᒃᑯᐊ ᐃᑦᑕᕐᓂᓴᑦ 

ᐱᖁᑎᑐᖃᐃᑦ ᔭᓗᓇᐃᒦᑦᑐᑦ 

ᐅᖃᐅᓯᕆᔭᐅᖃᑦᑕᖅᓯᒪᓕᕐᒪᑕ ᐊᑯᓂᕈᓘᓕᖅᑐᖅ 

ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ ᑐᓴᓚᐅᖅᖢᑎᒃ. 

ᑕᐃᒃᑯᐊᒎᖅ ᖃᐃᑕᐅᔪᒪᓕᕋᓗᐊᕐᒪᑕ ᔭᓗᓇᐃᒥᐅᓄᑦ 

ᐃᓂᒃᓴᖃᖏᓐᓂᖏᓐᓄᑦ ᐸᐸᑕᐅᔪᑦ ᐊᒻᒪᓗ 

ᕿᑭᖅᑖᓗᒃ ᑯᐊᐳᕇᓴᒃᑯᑦ ᐱᕙᓪᓕᐊᔪᒃᑯᑦ 

ᐅᖃᐅᓯᖃᓚᐅᕆᓪᓗᓂ ᐃᑦᑕᕐᓂᓴᓕᕆᕕᖕᒥ 

ᓴᓇᔪᒪᓪᓗᑎᒃ.  

 

ᖃᓄᐃᓕᖓᓕᕐᒪᖔᖅ ᒥᓂᔅᑕᕆᔭᐅᔪᖅ 

ᓇᓗᓇᐃᔭᐃᔪᓐᓇᖅᐹ ᑕᐃᒃᑯᐊ ᐃᑦᑕᕐᓂᓴᐃᑦ 

ᖃᓄᐃᓕᖓᓂᐊᓕᕐᒪᖔᑦ ᐸᐸᑕᐅᔪᑦ ᔭᓗᓇᐃᒥ 

ᐊᒻᒪᓗ ᖃᓄᐃᒃᐸᓪᓕᐊᓕᕐᒪᖔᑦ ᐃᑦᑕᕐᓂᓴᖃᕐᕕᒃ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐊᒻᒪᓗ ᒪ’ᓇᖅᖢᒍ 

ᐊᐱᖅᑯᑎᒃᓯᐊᕙᐅᖕᒪᑦ. ᐃᒃᓯᕙᐅᑖᖅ, ᑕᐃᒃᑯᐊ 

ᐱᖁᑎᑦ ᐱᑐᖃᐃᑦ ᐃᓛᒃ, ᒥᐊᓂᕆᔭᐅᓯᒪᔪᑦ 

ᐱᑐᖃᕕᓃᑦ ᓄᑕᐅᖏᑦᑐᖅ ᓇᓂ Prince of 

Whales Heritage Facility-ᖑᔪᒥᑦ. ᑕᐃᑲᓂ 

ᔭᓗᓇᐃᒦᑐᐃᓐᓇᕐᒪᑕ. ᐊᒻᒪᓗ ᐃᓚᖏᑦ ᐋᑐᕚᒥ, 

ᐋᑐᕚᒥᑦᑕᐅᖅ ᐱᖁᑎᑐᖃᐅᓯᕕᖕᒥ ᐱᑕᖃᕐᒥᖕᒪᑦ, 

ᑕᐃᑲᓂ ᐃᓚᖏᑦ ᑕᒫᓂ ᓄᓇᕗᑦ ᐃᓗᐊᓃᖔᕐᓂᑯᒃ 

ᑕᑲᓇᓃᒃᑭᒡᓗᑎᒃ.  

 

ᒫᓐᓇᐅᔪᑦ ᑖᒃᑯᐊ ᐱᓗᐊᖅᑐᒥᒃ ᐊᒥᓲᓂᖅᐹᖑᒻᒪᑕ 

Prince of Whales Heritage Centre-ᒥ ᑕᐃᑲᓂ 

ᔭᓗᓇᐃᒥ. ᓱᓕᔪᖅ ᑕᐃᑲᓂ ᑕᐃᓐᓇ ᐊᑐᖅᑐᐊᕋᑉᑕ 

ᐃᓂᖃᖅᑎᑕᐅᒐᑉᑕ ᑕᐃᑲᓂ ᑕᐃᒃᑯᐊ ᐱᖁᑎᕗᑦ 

ᒥᐊᓂᕆᔭᐅᔫᓪᓗᐊᖁᓪᓗᒋᑦ ᐊᒻᒪᓗ ᐊᑭᖃᖅᖢᓂ 

ᐊᕐᕌᒍᑕᒫᒥᒃ ᐊᖏᑎᒋᔫᑦᑕᖅᐳᖅ. 

ᐅᖃᖃᑎᖃᕐᐸᓪᓕᐊᓯᒪᒐᑉᑕ ᒫᓐᓇᐅᔪᒧᑦ ᑕᒪᓐᓇ 

ᑕᐅᑐᒃᑲᑉᑎᒍᓗ ᐊᑭᑐᓂᖓ, ᑖᕗᖓ ᐅᑭᐅᓂᑦ 

ᐊᒥᓱᓄᑦ ᑕᐅᑐᒃᖢᒍ ᐊᑭᑐᓂᖓ.  

 

ᑖᒃᓱᒪ ᐱᖁᑎᑉᑕ ᐱᑐᖃᕕᓃᑦ ᐱᑐᖃᑐᖃᐃᑦ 

ᐱᖁᑎᑦ ᒥᐊᓂᕆᔭᐅᓂᖓ ᐱᔾᔪᑎᒋᓪᓗᒍ ᒫᓐᓇ 

ᐅᖃᖃᑎᖃᕐᐸᓪᓕᐊᓯᒪᔪᒍᑦ, ᒐᕙᒪᒃᑯᖏᓐᓂᒡᓗ 

ᓄᓇᑦᓯᐊᖅ ᐅᕙᒍᓪᓗ, ᐊᓪᓛᒃ ᐃᑉᐸᒃᓵᒍᓪᓗᐊᓐᓈᖅ  

ᑕᐃᒪ ᑲᑎᒪᖃᑎᒋᓂᐊᒐᒃᑲ ᑕᐃᑲᓂ ᐅᕙᓂ 

ᑲᑎᒫᓂᒃᓯᒪᓕᕈᑉᑕ ᑕᒪᓐᓇ ᐱᔾᔪᑎᒋᓪᓚᕆᓪᓗᒍ 

ᖃᓄᖅᑑᖃᑎᒌᒋᐊᕈᐊᕐᓯᒪᒐᑉᑕ, ᐊᐱᖅᑯᑎᖓ 

ᓇᓃᒻᒪᖔᑉᑖ ᑐᑭᓯᒍᒪᓐᓂᕈᒃᑯ ᖃᓄᐃᓕᖓᓕᕐᐱᑕ 

ᒫᓐᓇ ᐅᖃᖃᑎᖃᕐᐸᓪᓕᐊᓯᒪᔪᒍᑦ ᓄᓇᑦᓯᐊᕐᒥᐅᓂᑦ 

ᑖᒃᑯᐊ ᐱᖁᑎᕗᑦ ᐱᑐᖃᖁᑎᕗᑦ ᒥᐊᓂᕆᔭᐅᓂᖏᑦ 

ᑖᕙᓂ ᐱᔾᔪᑎᒋᓪᓗᒋᑦ ᒪ’ᓇᓪᓗᐊᕕᒃ ᐅᖃᖅᑎᑦᑎᔩᑦ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ Hᐃᒃᔅ.  

 

Hᐃᒃᔅ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᒪᑉᐱᒐᖅ 72ᒥ ᐅᑯᓇᓂ ᐸᕐᓇᐅᑎᓂ 

ᐅᖃᐅᓯᖃᕐᒪᑦ ᑕᒫᓂᖃᐃ ᐊᑯᓐᓂᖓᓂ ᑕᒫᓂ 

ᐃᖃᓗᖕᓂ ᑐᖅᑯᐃᕕᑦᑕᖃᕈᒪᓪᓗᑎᒃ ᑭᓯᐊᓂ 

ᑕᐃᒃᑯᐊ ᓂᒡᓕᓴᐅᑎᖃᓐᖏᓐᓂᕐᒧᑦ 

ᑕᐃᑲᓃᒍᓐᓇᖏᒻᒪᑕ. ᑕᒫᓂ ᐃᖃᓗᖕᓂ 

ᓇᓗᓇᐃᖅᓯᔪᒪᔪᑦ ᐃᑦᑕᕐᓂᓴᓄᑦ ᐸᐸᑦᑎᕕᖕᒥᒃ 

ᐱᔪᓐᓇᕐᒪᖔᑦ. ᑕᐃᒃᑯᐊᓘᓐᓃᑦ 

ᓂᒡᓕᓴᐅᑎᒦᑦᑕᕆᐊᖃᓐᖏᑐᓪᓘᓐᓃᑦ ᑕᒪᐅᖓ 

ᐅᑎᖅᑎᑕᐅᑉᐸᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ, ᐊᒻᒪᓗ ᒪᑦᓈᕐᖢᒍ ᐊᐱᖅᑯᑎᖓᓂᒃ 

ᑕᐃᒪᐃᓛᒃ ᐅᐊᑦᓯᐊᖅ ᐅᖃᓚᐅᕋᒪ ᑕᒪᒃᑯᐊ 

ᐱᑐᖃᖁᑎᕗᑦ ᒥᐊᓂᕆᔭᐅᓂᖏᑦ ᐱᔾᔪᑎᒋᓪᓗᒋᑦ 

ᐅᖃᖃᑎᖃᕐᐸᓕᐊᓯᒪᔪᒍᑦ ᐊᒻᒪᓗ ᑖᑉᑯᐊ ᑕᐃᓐᓇ 

ᑎᐊᑦᓇ ᖃᓄᖏᕐᓇ ᐊᐱᖅᑯᑎᖓᓄᓂᓛᒃ.  

ᐃᒡᓗᑐᐃᓐᓇᕐᒥ ᖃᓄᐃᓐᖏᒥᐊᕋᔭᖅᑐᓂᒃ 

ᐸᐸᑦᓯᔫᓗᐊᕋᔭᕈᑉᑕ ᓇᒻᒥᓂᖅ ᖃᓄᕋᐅᔭᓗᐊᔾᔪᐊᖅ 

air-ᖃᕋᓗᒋᐊᖃᓗᐊᖅᑑᔭᓐᖏᑦᑐᒥᒃ 

ᐊᑐᖅᑑᓪᓗᐊᖅᑐᓂᑦ ᑕᒫᓂ ᒥᐊᓂᕐᓯᔫᓪᓗᐊᕋᔭᕈᑉᑕ 

ᐅᖃᖃᑎᖃᓗᕿᑦᑕᕐᓯᒪᓪᓗᑕᓗ 

ᖃᐅᔨᒪᒋᐊᕐᓯᒪᑉᔪᑎᒋᔭᕗᑦ ᑕᒪᓐᓇ ᖃᓄᖅ 

ᐅᕙᑉᑎᓐᓄᑦ. ᑕᒫᓂ ᑲᒪᒋᒋᐊᕈᓐᓇᕋᔭᕐᒪᖔᑉᑎᒍ.  

 

ᑭᓯᐊᓂ ᐃᓗᓕᓪᓚᕆᖏᑦ ᓇᓃᓕᕐᒪᖔᑦ 

ᐱᑐᖃᐅᓯᕕᐅᓇᔭᖅᑐᒥᒃ ᑕᒫᓂ ᐃᖃᓗᓐᓂᓪᓘᓐᓃᑦ 

ᓇᓂᑭᐊᖅ ᓄᓇᕗᑦ ᐃᓗᐊᓂ ᑕᒪᓐᓇᑦᑕᐅᖅ 

ᐱᓕᕆᕝᕕᒋᔭᕐᒪ ᑲᒪᒌᓐᓇᕐᒪᒍ ᑖᒃᓱᒪᓗ ᑐᒡᓕᕆᔭᕐᒪ 

ᐃᒻᒪᖄ  

ᓇᓃᓕᕐᒪᖔᑦ ᐅᑉᓗᒥᒧᑦ 

ᑐᑭᓯᓇᑦᑎᑦᑎᐊᑲᓐᓂᖅᑑᓪᓗᐊᖃᓚᐅᒑᖅ 

ᐃᔅᓯᕙᐅᑕᓕᐊᓛᖅ, ᒪ’ᓇᓪᓗᐊᕕᒃ.  

 

ᐃᒃᓯᕙᐅᑕᖅ: ᒥᔅᑕ ᑯᓄᒃ.  

 

ᑯᓄᒃ: ᖁᔭᓐᓇᒦᒃ, ᐋᒡᒋᔅᒥᓂᑦ ᑕᐃᒃᑯᐊ ᓄᓇᓕᓐᓂᑦ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᐃᖅᑲᓇᐃᔭᖃᑎᒋᓯᒪᔭᕗᑦ ᐊᒻᒪᓗ ᑳᓐᑐᕌᒃᓴᓂᑦ 

ᑕᖅᑲᐅᖓᖅᖠᓚᐅᕐᖢᑕ ᒪᑯᓂᖓ ᓂᒡᓕᓴᐅᑎᓕᒻᒥᒃ 

ᕿᓂᕋᓱᒃᖢᑕ ᑳᓐᑐᕌᒃᓴᖅ ᑕᖅᑲᐅᖓᖅᑕᐅᖕᒪᑦ.  

 

ᐅᑭᐊᒃᓵᖑᓚᐅᕐᒥᔪᖅ ᓄᓇᕗᑦ ᓄᓇᓕᓐᓂᑦ 

ᒐᕙᒪᒃᑯᓐᓂᓗ ᐱᔨᑦᑎᖅᑏᑦ ᑭᐅᓚᐅᕐᓯᒪᔪᑦ. ᑕᐃᒃᑯᐊ 

ᐱᔾᔪᑎᒋᔭᐅᓪᓗᑎᒃ ᐃᑦᑕᕐᓂᓴᐃᑦ ᓄᓇᕗᑦ 

ᓯᓚᑖᓃᑦᑐᑦ. ᑕᐃᒃᑯᐊ ᑳᓐᑐᕌᒃᓴᐃᑦ ᓱᓕ 

ᑎᑎᕋᖅᐸᓪᓕᐊᔭᕗᑦ ᑕᒫᓂ ᐃᖃᓗᖕᓂ 

ᐃᓂᒃᓴᖅᑖᖁᓪᓗᒋᑦ ᐱᑐᖃᐃᑦ. ᐊᒻᒪᓗ ᐃᓚᖏᑦ 

ᑕᐃᒃᑯᐊ ᐸᐸᑕᐅᔪᑦ ᔨᐊᓗᓇᐃᕝᒥ 

ᐃᖃᓗᖕᓅᖅᑕᐅᓗᑎᒃ ᑕᐃᒃᑯᐊ ᑳᓐᑐᕌᒃ 

ᑎᑎᕋᖅᑕᐅᕌᓂᒃᐸᑕ ᐃᓚᓕᐅᔾᔨᓯᒪᓂᐊᖅᑐᑦ 

ᐊᐅᓪᓚᖅᑎᑦᑎᓂᖅ ᑖᕙᓐᖓᑦ ᔨᐊᓗᓇᐃᕝᒥ ᒪᐅᖓ.  

 

ᐊᒻᒪᓗ ᐊᓯᖏᑦ ᐅᖃᖅᑐᖃᖅᑲᐅᖕᒪᑦ ᕿᑭᖅᑖᓗᒃ 

ᑯᐊᐳᕇᓴᒃᑯᑦᑕᐅᕐᖏᒃᑯᐊ ᕿᒥᕐᕈᔪᑦ 

ᐃᒡᓗᓕᐅᕈᒪᒡᓗᑎᒃ ᐃᑦᑕᕐᓂᓴᒃᑯᕕᖃᕐᓗᓂ 

ᐃᓚᖃᕐᓗᓂ ᑕᐃᒃᑯᐊ ᑎᑎᕋᕐᕕᒋᓚᐅᖅᑕᕗᑦ 

ᔮᓐᓄᐊᕆᒥ ᑐᒃᓯᕋᕐᕕᒋᓪᓗᑎᒃᑯ ᖃᑦᓯ 

ᑖᓚᑐᕋᔭᕐᒪᖔᑦ ᑎᑭᒃᖢᒍ ᑭᐅᔭᐅᓚᐅᓐᖏᑦᑐᒍᑦ ᓱᓕ 

ᑎᑎᕋᓚᐅᖅᑕᑦᑎᓐᓄᑦ.  

 

ᐊᒻᒪ ᐅᖃᓪᓚᖃᑎᒋᓯᒪᒻᒥᔭᐅᒻᒥᔪᑦ ᑭᓐᖓᕐᒥᐅᓄᑦ 

ᑎᑎᕋᖅᕕᐅᓯᒪᒻᒥᔪᒍᑦ ᑕᐃᑲᓂ 

ᐃᓂᔅᓴᖃᖅᑎᑕᐅᔪᓐᓇᕐᒪᖔᑦ ᑕᐃᒃᑯᐊ 

ᐱᖁᑎᑐᖃᖅᐳᑦ ᐃᑦᑕᕐᓂᓴᐃᑦ. ᑕᐃᒪᐃᑦᑑᑉᐸᑦ 

ᐃᓂᒋᔭᐅᔪᓐᓇᖅᐸᑦ ᔭᓗᓇᐃᕝ-ᒦᑦᑐᑦ ᓄᓇᕗᑦ 

ᐅᑎᖅᑎᑦᑐᓐᓇᖅᑕᕗᑦ.  

 

ᒫᓐᓇᕈᓘᓚᐅᕐᒥᔪᖅ ᑭᕙᓪᓕᖅ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ ᑐᒃᓯᕋᐅᓯᐊᖅᑖᓚᐅᖅᓯᒪᒻᒥᔪᒍᑦ 

ᑕᐅᕙᓂ ᑭᕙᓪᓕᕐᒥ ᐃᑦᑕᕐᓂᓴᒃᑯᕕᓕᐅᕈᒪᓪᓗᑎᑦ.  

ᑭᓯᐊᓂ ᑕᒪᒃᑯᐊ ᐃᓗᓕᑯᓘᔭᖏᑦ ᓱᓕ 

ᐅᖃᐅᓯᕆᓯᒪᓐᖏᑕᕗᑦ ᐱᓕᕆᕝᕕᑉᐳᑦ.  

 

ᐊᒻᒪᓗ ᐅᖃᖅᑲᐅᒻᒪᑦ ᒥᓂᔅᑕᕆᔭᐅᕗᑦ ᐸᕐᓇᐅᓯᐅᒃ 

ᑕᐃᑯᖓ ᔭᓗᓇᐃᕝ-ᓕᐊᕐᓂᐊᖅᑐᒍᑦ 

ᑲᑎᒪᖅᔪᐊᕌᓂᒃᑯᔅᓯ ᕿᒥᕐᕈᓇᓐᓂᐊᕋᑦᑎᒃᑯᑦ 

ᑕᐃᒃᑯᐊ ᐃᑦᑕᕐᓂᓴᐃᑦ ᑕᐃᑲᓂ ᑕᐃᑲᓃᑦᑐᑦ ᐊᒻᒪᓗ 

ᐃᑦᑕᕐᓂᓴᑦ ᐊᐅᓚᑕᐅᓂᖏᓐᓄᑦ ᐸᕐᓇᐅᑎᖏᓐᓂᒃ 

ᐋᖅᑭᓱᐃᕙᓪᓕᐊᔪᒍᑦ ᐃᒻᒪᖃ 

ᑐᒃᓯᕋᐅᓯᐅᖅᑕᐅᔪᖃᖅᐸᑦ ᑕᐃᒪᐃᑦᑐᓕᕆᔨᔅᓴᓂᒃ 

ᑕᒪᒃᑯᐊ ᑲᒪᒋᔪᓐᓇᕐᓂᐊᕐᒪᔾᔪᒃ.  

 

ᐊᒻᒪᓗ ᐅᐃᓂᐸᐃᒡ-ᒥ ᑎᑎᖅᑲᖅᑖᖅᓯᒪᒻᒥᔪᒍᑦ 

ᑭᓱᓂᒃ ᐸᐸᑦᑎᒻᒪᖔᕐᒥ ᐊᒻᒪᓗ ᐃᓚᖏᑦ 

ᐸᕐᓇᐃᓂᐅᑉ ᐃᓗᐊᓄᑦ ᐃᓕᖅᑭᑦᑕᐅᒍᓐᓇᓂᐊᖅᑐᑦ.  

 

ᑕᒪᒃᑯᐊᖑᑎᓪᓗᒋᑦ ᓯᕗᓪᓕᐅᑎᓯᒪᔭᕗᑦ 

ᐋᖅᑭᓱᐃᓗᑕ ᐃᑦᑕᕐᓂᓴᓕᕆᓂᕐᒧᑦ ᐸᕐᓇᐅᑎᓂᒃ 

ᐃᓚᖏᑦ ᑕᐃᒃᑯᐊ ᑐᒃᓯᕋᐅᓯᐅᖅᑕᐅᓯᒪᔪᑦ 

ᐱᕙᓪᓕᐊᔪᒃᑰᓚᐅᖅᑐᑦ ᑕᒪᒃᑯᐊ 

ᑲᒪᒋᔪᓐᓇᕐᓂᐊᕋᑦᑎᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᓕᖅᑯᓯᓕᕆᔨᒃᑯᑦ. 

ᓇᐃᒡᓕᑎᖅᓯᒪᔪᑦ. F-4 ᒪᒃᐱᒐᖓ. ᑲᑎᓪᓗᒋᑦ 

ᐊᐅᓚᔾᔪᑏᑦ ᒪᑭᒪᐅᑏᓪᓗ ᓂᕈᐊᕈᑕᐅᓂᐊᖅᑐᑦ. 

$5,275,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᒃᐱᒐᓄᐊᖅᐳᒍᑦ ᒥ-5, F-5. ᓇᐃᒡᓕᑎᖅᓯᒪᔪᑦ 

ᐃᓕᖅᑯᓯᓕᕆᔨᒃᑯᑦ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ. 

ᑲᑎᓪᓗᒋᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ 

ᓂᕈᐊᕈᑕᐅᓂᐊᖅᑐᑦ. $10,871,000. ᐊᖏᖅᐱᓰ?  

 



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2558 

 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ F-

6-ᒧᐊᕐᓗᓯ, ᓂ-6 ᐃᓄᒃᑎᑐᑦ. ᐃᓕᖅᑯᓯᓕᕆᔨᒃᑯᑦ 

ᐱᖅᑯᓯᓕᕆᔨᒃᑯᑦ ᓇᐃᓈᖅᓯᒪᔪᑦ. ᑲᑎᖦᖢᒋᑦ 

ᐊᐅᓚᔾᔪᑏᑦ ᓂᕈᐊᕈᑕᐅᓂᐊᖅᑐᑦ $6,008,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᒃᐱᒐᖓᓄᐊᕐᓗᑎᑦ F-7, ᓂ-7 ᐃᓄᑦᑎᑐᑦ. 

ᓇᐃᓈᖅᓯᒪᔪᑦ ᐃᓕᖅᑯᓯᓕᕆᔨᒃᑯᑦ ᐱᖅᑯᓯᓕᕆᔨᒃᑯᑦ 

ᐃᓐᓇᐃᑦ ᒪᒃᑯᒃᑐᓕᕆᔾᔪᑏᓪᓗ. ᑲᑎᖦᖢᒋᑦ 

ᐊᑐᕈᒫᖅᑕᖏᑦ ᐊᐅᓚᔾᔪᑎᓄᑦ $2,208,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖓᓄᑦ 

ᓂ-8, F-8. ᐃᓕᖅᑯᓯᓕᕆᔨᒃᑯᑦ ᐱᖅᑯᓯᓕᕆᔨᒃᑯᑦ 

ᓇᐃᓈᖅᓯᒪᔪᑦ ᐃᓄᐃᑦ ᖃᐅᔨᒪᔭᑐᖃᖏᑦ. 

ᑲᑎᖦᖢᒋᑦ ᐊᑐᕈᒫᖅᑕᖏᑦ ᐊᐅᓚᔾᔪᑎᖏᑦ 

ᐊᑐᕈᒫᖅᑐᑦ. $1,335,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᓗᒍ 

ᒪᒃᐱᒐᖅ ᓂ-3-ᒧᑦ, F-3-ᒧᑦ ᖃᓪᓗᓈᑎᑐᑦ. 

ᓇᐃᓈᖅᓯᒪᔪᖅ ᐃᓕᖅᑯᓯᓕᕆᔨᒃᑯᑦ 

ᐱᖅᑯᓯᓕᕆᔨᒃᑯᑦ ᐊᑭᓕᐅᑕᐅᔪᑦ. ᑲᑎᖦᖢᒋᑦ 

$25,679,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᐃᓕᖅᑯᓯᓕᕆᒃᑯᑦ ᐱᖅᑯᓯᓕᕆᔨᒃᑯᑦ 

ᐊᑐᕈᒫᖅᑕᖏᑦ ᕿᒥᕐᕈᓇᒃᑕᐅᓂᖓ ᐱᔭᕇᖅᑕᐅᖕᒪᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᑐᓯᔾᔪᑎᒃᓴᐃᑦ ᐅᖃᐅᓯᒃᓴᑎᑦ, ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕖᖅᖢᒍ, 

ᐃᒃᓯᕙᐅᑕᓕᐊᓛᖅ. 

ᐃᒃᓯᕙᐅᑕᓕᐊᓛᖅᑕᕐᓂᐊᓕᕐᓂᕈᑉᑕ 

ᐊᔪᕈᓐᓃᖅᑎᕐᔪᒥᓂᐊᓕᕋᒃᑯ.  

 

ᓇᐅᒃ, ᖁᕕᐊᓱᑉᐳᖓ ᑕᕝᕙᓃᑑᓪᓗᐊᓚᐅᕋᑉᑕᓗ 

ᐊᒻᒪᓗ ᐃᖅᑲᓇᐃᔭᖅᑎᒋᔭᒃᑲᓗ 

ᖁᔭᓐᓇᒦᓪᓚᕆᒃᖢᒋᑦ ᐃᓚᖓ ᑕᐅᕙᓂ 

ᖃᐃᔭᕆᐊᖃᓐᖏᑕᐃᓐᓇᕋᓗᐊᖅᖢᓂ 

ᖁᔭᓐᓇᒦᖅᖢᒍᑦᑕᐅᖅ.  

 

ᐊᒻᒪᓗ ᐃᓕᑉᓯ ᑲᑎᒪᔨᐅᖃᑎᒃᑳ 

ᐊᐱᖅᑯᑎᑦᑎᐊᕙᖕᓂᒃ ᐊᐱᖅᓱᓚᐅᕐᒥᒐᔅᓯ ᐊᒻᒪ 

ᓯᕗᒧᐊᕙᓪᓕᐊᑎᐊᖅᑐᐃᓐᓇᕐᓂᐊᕋᑦᑕ ᑕᐃᒃᑯᐊ 

ᐅᓐᓄᒃ ᐅᕙᑦᓯᐊᖅ ᐊᐱᖅᑯᑕᐅᔪᓪᓗ ᑭᐅᓂ 

ᐊᔪᒃᑲᕗᓪᓘᓐᓃᑦ ᑭᖑᓂᖓᓂ ᐅᑉᓗᓂ ᖃᐃᔪᓂ 

ᑕᐅᕙᓂ ᐱᕼᐃᒪᓕᕈᑉᑭᓪᓘᓐᓃᑦ department-

ᓘᓐᓃᑦ ᐱᐊᓂᒃᕼᐃᒪᓕᖅᐸᖏᑦ ᐅᓂᒃᑳᓪᓘᓐᓃᑦ 

table-ᕆᐊᖃᕋᔭᖅᑕᒃᑲᓪᓘᓐᓃᑦ 

ᑲᒪᒋᒋᐊᕈᒫᓕᕋᑉᑎᒍᑦ. ᖁᔭᓐᓇᒦᖅᕼᐃᓐᓇᓕᖅᐳᒍᑦ 

ᑲᑎᒪᔨᐅᖃᑎᒃᑳ. ᒪ’ᓇᓪᓗᐊᕕᒃ ᐃᒃᓯᐅᕙᑖᖅ. 

Thank you. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᖅᓱᒃᑏ ᑖᒃᑯᐊ 

ᐃᖅᖃᓇᐃᔭᖅᑎᖏᑦ ᐊᓂᑎᑦᑑᓪᓗᐊᕈᕕᒋᑦ. 

 

ᒪ’ᓇᓪᓗᐊᕕᒃ. ᓄᖅᑲᖔᓪᓚᓚᐅᕐᓂᐊᕋᑉᑕ 5-ᒥᓂᑦᓯᑦ 

ᑖᒃᑯᐊ ᐱᖃᑖ ᐋᖅᑭᒃᓱᖅᑎᓪᓗᒋᑦ ᑐᕼᐋᔨᕗᓪᓗ 

ᑕᖅᑲᐃᖅᓯᐊᓪᓚᓐᓂᐊᕐᒪᑕ. ᒪ’ᓇᓪᓗᐊᕕᒃ. 

 

>>ᓄᖅᑲᖓᑲᐃᓐᓇᖅᑐᑦ 15:26-ᒥ ᐅᑎᖅᖢᑎᒃ 

15:37ᒥ 

 

ᒪᓕᒐᒃᓴᖅ 16 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2015-

2016 - ᒪᓕᒐᓕᐅᕐᕕᒃ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): 

ᑲᑎᒪᑐᐃᓐᓇᕆᐊᓚᐅᕐᒥᑕ (ᑐᓵᔨᑎᒍᕈᓐᓃᖅᑐᖅ) 

ᑲᔪᓯᒋᐊᓚᐅᕐᓂᐊᓕᕐᒥᒐᑦ ᑲᑎᒪᓂᑉᑎᓐᓂ. 

ᐊᐱᕆᔪᒪᕙᕋ ᐅᖃᖅᑎᑦᑎᔩ, ᐃᖅᑲᓇᐃᔭᖅᑎᓂᒃ 

ᐃᓚᐅᖁᔨᒻᒪᖔᖅ?.  

 



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2559 

 

 

ᐅᖃᖅᑎ: ᖁᔭᓐᓇᒦᒃ. ᐃᓚᐅᖁᔨᔪᖓ.  

 

ᐃᒃᓯᕙᐅᑕᖅ: ᑲᑎᒪᐅᔨᐅᖃᑎᒃᑲ ᐃᓚᐅᖁᔨᕙᑦ 

ᐅᖃᖅᑎᑦᑎᔩ ᐃᖅᑲᓇᐃᔭᖅᑎᖏᑦ ᐃᓚᐅᖁᓪᓗᒋᑦ? 

 

ᐃᓚᖏᑦ ᑲᑎᒪᔩ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᖅᓱᒃᑎ, 

ᐃᖅᑲᓇᐃᔭᖅᑎᖏᑦ ᐃᓯᖅᑎᒃᑑᓪᓗᐊᕈᕕᒋᑦ.  

 

ᓇᓗᓇᐃᑦᑎᐊᓂᐊᕐᒪᑕ, ᐅᖃᖅᑎᑦᑎᔩ 

ᓇᓗᓇᐃᔭᖅᑑᓪᓗᐊᖅᐱᒋᑦ ᐃᖅᑲᓇᐃᔭᖅᑎᑎᑦ. 

 

ᐅᖃᖅᑎ: ᑕᓕᖅᐱᑦᑎᐊᓐᓃᑦᑐᖅ, ᑎᑎᕋᖅᑎ ᔮᓐ 

ᑯᐊᒃ ᐊᒻᒪ ᑕᐃᓐᓇ ᐃᓚᒋᓇᔭᖅᑕᕋᓗᐊᕋ ᑭᓯᐊᓂ 

ᐊᓯᖏᓐᓂᑦᑕᐅᖅ ᒫᓐᓇ ᐱᓕᕆᒥᖕᒪᑦ, 

ᑕᒫᓂᓐᖏᑲᐃᓐᓇᕐᒪᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᑲᔪᓯᒋᐊᖅᑑᓪᓗᐊᓕᕈᕕᑦ ᐅᒃᑯᐃᕈᑎᖕᓂᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑖᒃᑯᐊ ᑎᑎᕋᖅᓯᒪᔪᑦ 

ᐅᖃᓕᒫᕐᓂᐊᕋᒃᑭᑦ ᖃᓪᓗᓈᑎᑐᑦ ᑎᑎᕋᖅᓯᒪᖕᒪᑕ. 

ᐃᒪᐃᓕᖓᔪᑦ:  

 

(ᑐᓵᔨᑎᒍᑦ) ᐊᓕᐊᓇᐃᒍᓱᑦᑐᖓ ᓵᒃᓯᓐᓂᐊᕆᐊᔅᓴᖅ 

ᐅᖃᐅᓯᖃᕆᐊᖅᑐᕐᓗᖓ 2015-16ᒥᑦ 

ᐊᐅᓚᔾᔪᑎᓄᑦ ᐊᑐᕈᒫᖅᑕᖏᓐᓂᑦ, ᐊᒻᒪᓗᑦᑕᐅᖅ 

2015-18-ᒧᑦ ᑎᑭᓪᓗᒍ ᐱᓕᕆᐊᒃᓴᓄᑦ 

ᐸᕐᓇᐅᑎᒃᓴᖏᑦ ᑎᑎᕋᖅᕕᖓᑕ ᒪᓕᒐᓕᐅᖅᑏᑦ 

ᑲᑎᒪᔨᖏᑕ ᓄᓇᕗᑦᒥ. 

 

ᑖᒃᑯᐊ ᐊᑐᖅᑕᐅᔪᒪᔪᑦ 2015-16-ᒧᑦ 

ᐊᐅᓚᔾᔪᑕᐅᓂᐊᖅᑐᖅ ᐋᖅᑭᐅᒪᐃᓐᓇᕈᑎᓄᓪᓗ 

ᐊᑐᕈᒫᖅᑕᖏᑦ ᑎᑎᕋᕐᕕᖓᑕ ᒪᓕᒐᓕᐅᕐᕕᐅᑉ 

$25,027,000-ᖑᓪᓗᑎᒃ.  

 

ᒪᓕᒐᓕᐅᖅᑎᐅᑉ ᑲᑎᒪᔨᖏᑕ 2015-16 

ᐊᐅᓚᔾᔪᑎᓄᑦ ᐊᑐᕈᒫᖅᑕᖏᑦ ᐱᖃᓯᐅᔾᔨᓯᒪᔪᑦ 

ᑮᓇᐅᔭᖅᑐᕈᑎᒋᔭᕆᐊᖃᖅᑕᑦᑎᓐᓂ ᐊᒻᒪ 

ᐃᖅᑲᓇᐃᔭᖅᑎᒋᔭᕆᐊᖃᖅᑎᓐᓄᑦ 

ᐊᐅᓚᑕᐅᖁᓪᓗᒋᑦ ᐃᒻᒥᒃᑰᖅᑐᑦ 

ᐃᖅᑲᓇᐃᔭᖅᑎᒋᔭᐅᔪᑦ, ᐊᒻᒪᓗ  

ᐱᖃᓯᐅᑎᓪᓗᒍ ᑎᑎᕋᕐᕕᖓ ᑭᒡᒐᖅᑐᖅᑎᖓᑦᑕ 

ᓱᕈᓯᕐᓄᑦ ᒪᒃᑯᒃᑐᓄᓪᓗ. 

 

ᐃᖅᑲᐅᒪᔪᒃᓴᐅᕗᓯ ᓄᓇᕘᒻᒥ ᓄᑖᑦ 

ᐃᓱᒪᓯᐅᕆᓂᕐᒧᑦ ᓂᕈᐊᓇᕐᒧᑦ ᐱᖁᔭᕐᔪᐊᖅ 

ᓴᖅᑭᑕᐅᓚᐅᕐᒪᑕ ᐊᕐᕌᓂ ᐊᑐᓕᖅᑎᑕᐅᓪᓗᓂ. 

ᖁᕕᐊᓱᒃᑐᖓ ᐅᖃᕆᐊᒃᓴᖅ ᑲᑎᒪᔨᓕᕆᔨᒃᑯᑦ 

ᑲᑎᒪᔨᖏᑦ ᐊᖏᖅᓯᕋᑖᓚᐅᕐᒪᑕ ᓄᑖᓂᒃ 

ᒪᓕᒐᕋᓛᕆᓂᐊᖅᑕᖏᓐᓂᒃ ᐃᓱᒪᓯᐅᕆᓂᕐᒧᑦ 

ᓂᕈᐊᖅᑎᑦᑎᓂᕐᒧᑦ ᐊᑭᓕᖅᑕᐅᖃᑦᑕᕐᓂᖏᓐᓄᓪᓗ 

ᐋᖅᑭᒋᐊᕈᑏᑦ ᒪᓕᒐᕋᓛᖏᓐᓄᑦ. ᐊᑕᐅᓯᐊᕐᓗᑎᒃ 

ᑮᓇᐅᔭᖃᖅᑎᑕᐅᓂᐊᖅᑐᑦ $995,000-ᓂᒃ 

ᑐᓂᔭᐅᓗᑎᒃ ᓄᓇᕗᒥ ᓂᕈᐊᖅᑐᓕᕆᔨᒃᑯᓐᓄᑦ, 

ᐊᐅᓚᑦᑎᓂᐊᕐᒪᑕ ᐊᒡᒋᖅᑐᒥᒃ 2016-ᒥ 

ᓄᓇᕗᓕᒫᒥᒃ ᐃᓱᒪᓯᐅᕆᓂᕐᒧᑦ 

ᓂᕈᐊᖅᑐᖃᓕᖅᑎᓪᓗᒍ ᕼᐋᒻᒪᓚᒃᑯᑦ ᓄᓇᖁᑎᖏᑦ 

ᐱᓪᓗᒋᑦ. 

 

ᐃᒃᓯᕙᐅᑖᖅ, ᑕᓪᓕᒪᒋᓕᖅᑕᖓᓐᓂᒃ ᒪᒃᑯᒃᑐᑦ 

ᐱᖁᔭᓕᐅᖅᑎᓐᖑᐊᖑᖃᑕᐅᓚᐅᖅᑐᑦ ᓄᕕᐱᕆᒥ, 

ᐊᕐᕌᒎᒃ ᒪᕐᕉᒃ ᐊᓂᒍᑕᒫᑦ ᑲᑎᒪᑎᑕᐅᖃᑦᑕᖅᑐᑦ 

2015-ᖑᕆᐊ ᓄᓇᓕᖕᓄᑦ ᐳᓚᕋᕈᓘᔭᓛᑐᖓ 

ᐃᓚᒋᓗᓂᐅᒃ ᐅᖃᖅᑎᐅᑉ ᐃᖅᓱᒃᑎᖓᑦ ᑕᐃᓐᓇ 

ᐳᓚᕋᓪᓗᓂᐅᒃ ᐊᒻᒪᓗᑦᑕᐅᖅ ᑐᑭᓯᑎᑦᑎᕚᓕᕐᓗᑕ 

ᒪᓕᒐᓕᐅᕐᕕᐅᑉ ᒥᒃᓵᓄᑦ. ᒫᓐᓇ ᖁᔭᓐᓇᒦᕈᒪᔭᒃᑲ 

ᑕᐃᒃᑯᐊ ᒪᓕᒐᓕᐅᖅᑏᑦ ᖃᐃᖁᔨᓯᒪᔪᑦ 

ᑎᑎᖅᑲᑎᒍᑦ ᓄᓇᓗᖁᑎᖏᓐᓄᑦ ᐅᐸᒃᑕᐅᔪᒪᒡᓗᑎᒃ.  

 

ᖁᕕᐊᓱᒃᑐᖓ ᐊᓕᐊᓇᐃᒍᓱᒃᖢᖓᓗ ᐱᕕᒃᓴᖃᕋᒪ 

ᑐᓴᖅᑎᑦᑎᔭᕆᐊᒃᓴᖅ ᒪᓕᒐᓕᐅᕐᕕᑦᑎᓄᑦ 

ᐃᖏᕐᕋᓂᕆᖃᑦᑕᖅᑕᖏᑦ ᑕᑯᒃᓴᐅᔾᔪᑎᑦᑕ ᐊᒻᒪ 

ᓂᐱᖃᕈᑎᓄᑦ ᓄᐊᑦᑎᔾᔪᑕᐅᖃᑦᑕᖅᑐᓄᑦ.  

ᐊᒡᒋᖅᑐᓂᒃ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ 

ᑕᖅᑲᒃᑯᐊ ᑕᓚᕖᓴᕈᓐᓇᖅᑎᑦᑎᓂᐊᓕᕋᑦᑎᒍᑦ 

ᐃᕐᖐᓐᓇᖅ ᑕᐅᑐᑲᑕᑎᓐᓇᖃᑦᑕᕐᓗᑎᒍᑦ.  

 

ᑕᐃᒪᐃᒻᒪᑦ ᐱᖁᔭᓕᐅᕐᕕᒡᔪᐊᒥᒃ ᐋᑦᑑᕝᕙᒥ 

ᐱᓂᐊᕐᓂᕆᔭᐅᓚᐅᖅᑐᖅ ᒪᓕᒃᖢᒍ ᑲᑎᒪᔪᓕᕆᔨᒃᑯᑦ 

ᑲᑎᒪᔨᖏᑦ ᒪᓕᒐᓕᐅᖅᑏᑦ ᑲᑎᒪᔨᓂᒃ 

ᐃᖅᑲᓇᐃᔭᖃᑦᑕᖅᓯᒪᖕᒪᑕ ᕿᒥᕐᕈᓇᒃᖢᑎᒃ 

ᒪᓕᒐᓕᐅᕐᕕᐅᑉ ᐊᑦᑕᕐᓇᖅᔭᐃᖅᓯᒪᓂᖏᓐᓄᑦ 

ᐱᖁᔭᖏᓐᓂᒃ. ᑕᐃᒪᓐᓇ ᐃᒡᓗᒌᑦᑎᐊᖁᓪᓗᒋᑦ 

ᐊᑦᑕᕐᓇᕐᔭᐅᖅᓯᒪᓂᖅ ᑕᖅᑲᒃᑯᓄᖓᓗ 

ᐃᓯᖅᑕᐅᔪᓐᓇᕐᓗᑎᒃ. 

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐃᒃᓯᕙᐅᑖᖅ. 

ᖁᔭᓐᓇᒦᕈᒪᔭᒃᑲ ᒪᓕᒐᓕᐅᖅᑏᑦ 

ᐃᑲᔪᖅᑐᐃᖃᑦᑕᕐᒪᑕ ᐊᒻᒪ ᐊᐱᖅᑯᑎᒃᓴᖃᕈᑎᒃ 



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2560 

 

 

ᑐᓐᖓᓱᒃᑎᑕᒃᑲ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᑲᐃᑎᑦᓯᔪᒪᑉᓗᖓ 

ᑲᑎᒪᔨᐅᖃᑎᒻᓂᒃ ᐅᖃᐅᓯᒃᓴᑐᐃᓐᓇᕐᓂᒃ 

ᐅᖃᐅᓯᒃᓴᖃᕋᔭᕐᓂᑉᓯ ᐊᕕᒃᑐᖅᓯᒪᔪᓂᒃ ᑖᒃᑯᓄᓂ 

ᐊᐱᖅᓲᑎᒋᔫᑉᓘᐊᕐᓂᐊᕋᑉᓯᐅᒃ.  

 

ᐅᖃᐅᓯᒃᓴᑐᐃᓐᓇᐃᑦ. ᐃᓵᒃᓯᒪᔪᖃᖏᒻᒪᑦ. 

ᑖᑉᑯᓄᖓ. (ᑐᓵᔨᑎᒍᑦ) ᐊᑎᖁᑎᖃᕈᓐᓃᕋ. 

ᓅᖕᓂᐊᓕᖅᐳᒍᑦ ᒪᒃᐱᒐᖏᑎᒍᑦ 

ᕿᒥᕐᕈᓇᖕᓂᐊᕋᑦᑎᒍ, ᐊᑐᕈᒫᖅᑕᖏᑦ ᐊᐅᓚᔾᔪᑎᓂᒃ 

ᐱᒋᐊᕐᕕᒋᓗᒍ A-4-ᒥᒃ ᒪᒃᐱᒐᕐᒥᒃ ᐱᒋᐊᕐᕕᕆᓗᒍ 

ᖃᓪᓗᓈᑎᑐᑦ. ᐃᓄᒃᑎᑑᖅᑐᑦ ᐃ-4. ᑎᑎᕋᕐᕕᖓᑦ 

ᒪᓕᒐᓕᐅᖅᑏᑦ ᑲᑎᒪᔨᖏᑕ ᓇᐃᓈᖅᓯᒪᔪᖅ. 

ᒪᓕᒐᓕᐅᕐᕕᐅᑉ ᐊᐅᓚᑕᐅᓂᖏᑦ A-4-ᒥ ᒪᒃᐱᒐᑦ 

ᐃ-4 ᐃᓄᒃᑎᑐᑦ. ᑲᑎᖦᖢᒋᑦ ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ ᓂᕈᐊᕈᑕᐅᓂᐊᖅᑐᑦ 

$7,830,000 ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ(ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ A-

5-ᒥ ᖃᓪᓗᓈᑎᑐᑦ, ᐃᓄᒃᑎᑐᑦ ᐃ-5-ᒦᑦᑐᖅ. 

ᓇᐃᓈᖅᓯᒪᔪᑦ ᑎᑎᕋᕐᕕᖓ ᒪᓕᒐᓕᐅᖅᑏᑦ 

ᑲᑎᒪᔨᖏᑕ, ᐊᑭᓕᐅᑕᐃᑦ ᑭᒡᒐᖅᑐᖅᑕᐅᓪᓗᑎᒃ 

ᑲᑎᒪᔩᑦ ᑲᑎᖦᖢᒋᑦ ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ ᓂᕈᐊᕈᑕᐅᓂᐊᖅᑐᑦ 

$11,667,000 ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ. ᒪᒃᐱᒐᖓ 

A-6 ᖃᓪᓗᓈᑎᑐᑦ. ᐃᓄᑦᑎᑐᑦ ᐃ-6. ᑎᑎᕋᕐᕕᖓ 

ᒪᓕᒐᓕᐅᖅᕕᐅᑉ ᓇᐃᓈᖅᓯᒪᔪᖅ. ᐃᒻᒥᒃᑰᖅᑐᑦ 

ᐃᖅᑲᓇᐃᔭᖅᑎᖁᑎᖏᑦ ᒪᓕᒐᓕᐅᖅᑏᑦ 

ᑲᑎᒪᔨᖏᑕ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᕐᒥᒃ ᐊᐱᖅᑯᑎᔅᓴᖃᕋᒪ ᑕᕝᕙᓂ. ᑕᐃᒪᖓᑦ 

ᑭᒡᒐᑐᖅᑎ ᒪᒃᑯᑦᑐᓄᑦ ᓱᕈᓯᓄᓪᓗ ᑕᐃᓐᓇ 

ᑎᑎᕋᕐᕕᖓ ᒪᑐᐃᖅᑕᐅᓚᐅᕐᒪᑦ ᔫᓂᒥ. ᑕᐃᓐᓇ 

ᐸᕐᓇᑦᑕᐅᕈᓘᔭᖃᑦᑕᕐᒪᑦ ᑎᑎᕋᕐᕕᒃ 

ᐊᐅᓚᑦᑎᓐᓂᐊᕐᒪᑕ ᑎᓕᔭᐅᓯᒪᔾᔪᑎᖏᓐᓂ 

ᐊᑐᕐᓗᑎᑦ. ᐸᕐᓇᐅᑎᖏᑦ ᐃᑉᐸᔅᓴᖅ 

ᐅᖓᓕᐊᓂᓗᑭᐊᕐᖏᓐᓇ ᓴᖅᑭᑕᐅᓚᐅᖅᑐᖅ.  

ᖃᓄᐃᓕᖓᓕᖅᐸᓪᓕ ᑕᐃᓐᓇ ᑎᑎᕋᕐᕕᒃ 

ᓴᖅᑭᑕᐅᕙᓪᓕᐊᓂᕆᔭᖓ? ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ ᐊᒻᒪᓗ ᑖᓐᓇ ᐊᐱᕆᔪᖅ 

ᖁᔭᓐᓇᒦᒃ. ᑖᓐᓇ ᑕᓕᖅᐱᑦᑎᐊᓃᑦᑐᖅ ᔮᓐ ᑯᐊᒃ 

ᑭᐅᓂᐊᕐᒪᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᑯᐊᒃ.  

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑎᑎᕋᕐᕕᒃ ᒪᑐᐃᓐᖔᓕᖅᑐᖅ 

ᐊᐅᓚᓕᖅᑐᖅ. ᐱᖓᓱᓂᒃ 

ᐃᖅᑲᓇᐃᔭᖅᑎᑖᖅᓯᒪᓕᖅᑐᑦ ᒫᓐᓇᕋᑖᖅ ᐱᖓᔪᖓᑦ 

ᐃᖅᑲᓇᐃᔭᖅᑎᑖᕆᖃᑕᐅᓵᖅᐳᖅ.  

 

ᑎᑎᕋᕐᕕᒃ ᐊᐅᓚᑎᑦᑎᔪᖅ ᐃᓚᐃᓐᓇᖏᓐᓂᒃ 

ᐱᖁᔭᕐᔪᐊᖅ ᐃᓚᐃᓐᓇᖓᓂ ᒪᓕᒡᓗᒋ 

ᐋᖅᑭᒃᑕᐅᓯᒪᓂᕆᔭᖓ. ᑲᑎᒪᔨᖏᑦ 

ᐅᖃᐅᔾᔭᐅᓯᒪᒻᒪᑕ ᑭᒡᒐᑐᖅᑎᖓᑕ ᑕᐃᔅᓱᒧᖓ 

ᓱᕈᓯᕐᓄᑦ ᒪᒃᑯᑦᑐᓄᓪᓗ ᒪᑐᐃᖅᓯᑎᐅᓛᕈᒪᔪᖅ 

ᐅᑭᐊᔅᓵᖅ ᐱᖁᔭᖅᔪᐊ ᐃᓗᐊᓂ ᐊᑐᓕᖅᑎᑕᐅᓗᑎᑦ 

ᐊᒻᒪᓗ ᓈᓴᐅᑎᖓᑕ ᐃᓚᖓ 

ᐊᑐᓕᖅᑎᑕᐅᓐᖏᒃᑲᓗᐊᓐᖏᓪᓗᓂᖃᐃ.  

 

ᑭᓯᐊᓂ ᑕᖅᑲᒃᑯᐊ ᖃᐅᔨᒪᔭᐅᑎᑕᐅᔭᕆᐊᓖᑦ 

ᐅᑭᐅᔅᓵᖅ ᑖᓐᓇ ᑎᑎᕋᕐᕕᒃ ᐃᓘᓐᓇᓕᒫᖏᓐᓄᑦ 

ᒪᑐᐃᖓᓕᓛᖅᑐᖅ 

ᐅᕐᓂᓗᒃᓴᖅᑐᖃᕈᒪᖃᑦᑕᕐᓂᖅᐸᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᑕᕋᑦᑕᐅᖅ ᑎᑎᕋᖅᑎ. ᒪᑐᐃᖅᑕᐅᓂᖓ 

ᐱᓪᓗᒍ ᑕᐃᔅᓱᒪ ᖃᓄᕐᓕ ᑐᓴᐅᒪᑎᑕᐅᓂᐊᖅᐸᑦ 

ᑕᖅᑲᒃᑯᐊ ᖃᓄᕐᓕ ᐅᖄᓚᐅᑎᖏᓪᓗ  

ᓇᓗᓇᐃᖅᓯᑲᐃᓐᓇᕋᔅᓯ ᖃᓄᐃᓕᐅᖃᑦᑕᓂᐊᕐᒪᖔᑕ 

ᑎᑎᕋᕐᕕᒃ ᑕᐃᓐᓇ ᖃᓄᐃᓕᐅᕐᓗᑎᑦ 

ᐊᑐᖅᑕᐅᖃᑦᑕᕈᓐᓇᕐᒪᖔᖅ ᑕᖅᑲᒃᑯᓄᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᒥᔅᑕ ᑯᐊᒃ 

ᑭᐅᑎᓐᓂᐊᕋᒃᑯ ᑕᒪᑐᒥᖓ ᖃᐅᔨᒪᓂᖅᓴᐅᓂᐊᕐᒪᒍᑦ 

ᖃᐅᔨᒪᓂᖅᐅᓴᓪᓚᕆᖕᒪᒍ ᑕᒪᓐᓇ ᐊᐅᓚᓂᕆᔭᖓᑕ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑯᐊᒃ.  

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᐅᔪᖅ ᑎᑎᕋᕐᕕᒃ ᑖᓐᓇ ᖃᕋᓴᐅᔭᒃᑯᑦ 

ᐃᑭᐊᖅᑭᕕᒃᑯᑦ ᓴᖅᑭᔮᕐᓂᐊᖅᑐᒥᒃ ᐸᕐᓇᐃᔪᖅ 

ᓴᓇᕙᓪᓕᐊᓕᖅᑐᖅ ᑐᓂᐅᖅᑲᖅᑕᐅᓛᕐᒥᔪᖅ.  

ᖃᐅᔨᒪᓕᖅᑐᑦ ᑕᖅᑲᒃᑯᐊ ᑎᑎᕋᕐᕕᒃ 

ᒪᑐᐃᖓᕐᓂᖓᓂ ᐊᒡᓚᒡᕕᓕᕆᑐᐃᓐᓇᕐᓂᕐᒧᑦ 

ᑐᕌᖓᓪᓗᑎᑦ ᑭᓯᐊᓂᓕ ᓇᓗᓇᓐᖏᑦᑐᖅ 

ᑭᒡᒐᖅᑐᖅᑎ ᑕᐃᓐᓇ ᑐᓴᐅᒪᑎᑦᑎᔾᔪᑎᔅᓴᓂᒃ 

ᓴᓇᓂᐊᖅᑐᖅ ᐅᑭᐊᒃᓵᖃᐃ. ᓇᓗᓇᐃᖅᓯᓗᓂ 

ᐅᖄᓚᐅᑎᖓᓗ ᑕᒪᒃᑯᐊ ᑐᓴᐅᒪᑎᑦᑎᔾᔪᑎᕈᓘᔭᐃᑦ 

ᓇᓗᓇᐃᕐᓗᒋᑦ.  

 

ᒪᓕᒡᓗᒋᑦ ᑖᒃᑯᐊ ᐱᓕᕆᐊᒃᓴᓄᑦ ᐸᕐᓇᐅᑎᖏᑦ 

ᑕᐃᓐᓇ ᐱᓕᕆᐊᒃᓴᖏᑦ 

ᓇᓗᓇᐃᑦᑎᖅᑕᐅᓯᒪᑦᑎᐊᖅᑐᑦ ᑕᖅᑲᒃᑯᓂᖓᓗ 

ᑐᓴᐅᒪᑎᑦᑎᓪᓗᑎᑦ ᐱᓕᕆᐊᒃᓴᕆᔭᖓᓂᒃ 

ᑭᓱᓕᕆᔨᐅᖕᒪᖔᓪᓘᓐᓃᑦ. ᑕᐃᒪᓐᓇᑎᒋ 

ᓇᓗᓇᐃᖅᓯᒪᑦᑎᐊᖅᑐᓂᒃ ᑎᑎᕋᖅᓯᒪᔪᖃᖅᑐᖅ 

ᑕᖅᑲᒃᑯᐊᖅ ᐱᔨᑦᓯᕋᖅᑕᐅᑦᑎᐊᓂᐊᖅᑐᑦ ᐊᒻᒪ 

ᑐᓴᒐᒃᓴᐃᑦ ᓴᖅᑭᓐᓂᐊᖅᑐᑦ ᐅᑭᐊᒃᓵᖅ ᓇᒧᓪᓗ 

ᐅᖄᓚᕕᐅᔪᓐᓇᕐᒪᖔᑦ ᓄᓇᕗᓕᒫᒥ 

ᓴᖅᑭᑕᐅᓂᐊᖅᑐᑦ ᑖᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᖁᔭᒋᕙᕋ ᑖᒃᑯᐊᓗ ᑐᓴᖅᑎᑕᐅᖁᓪᓗᒋᑦ ᑕᐃᒃᑯᐊ 

ᐸᕐᓇᐅᑎᖏᑦ. ᐅᐊ, ᐱᐅᔪᒻᒪᕆᐅᓚᐅᕐᖓᑕ ᐊᒻᒪᓗ 

ᐅᓂᒃᑳᖅᓯᒪᓂᖏᑦ ᐊᒻᒪᓗ ᐱᓕᕆᐊᖑᔪᕕᓃᑦ 

ᑕᕝᕗᖓ ᐋᖅᑭᒐᓱᐊᖅᑐᒍ ᑕᖅᑮᑦ ᖃᑦᓰᓐᓇᐃᑦ 

ᐊᑐᖅᑎᓪᓗᒋᑦ. ᑖᒃᑯᐊ ᐃᑲᔪᖅᓱᐃᖃᑦᑕᕐᒪᑕ 

ᐊᓪᓚᕝᕕᓯ ᑖᔅᓱᒥᖓ ᐋᖅᑭᑎᐊᖅᐸᓪᓕᐊᔪᒻᒪᕆᐋᓗᒃ. 

ᖁᔭᓐᓇᒦᒃ. ᐅᖃᐅᓯᑐᐃᓐᓇᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐅᖃᐅᓯᒃᓴᑐᐃᓐᓇᕐᒥᒃ 

ᑐᓴᕋᒪ ᑲᔪᓯᓗᖓ. (ᑐᓵᔨᑎᒎᓕᖅᑐᖅ) 

ᓇᐃᓪᓕᑎᖅᓯᒪᔪᖅ ᐃ-6 ᐃᓄᒃᑎᑐᑦ ᑲᑎᓪᓗᒋᑦ 

ᐊᐅᓚᔪᑏᑦ ᒪᑭᒪᐅᑏᓪᓗ ᓂᕈᐊᕈᑕᐅᒋᐊᓖᑦ 

$5,530,000 ᐊᖏᖅᐱᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᐃᓪᓕᑎᖅᓯᒪᔪᑦ 

ᐊᒡᓚᒡᕕᐊ ᒪᓕᒐᓕᐅᕐᕖᑦ ᑮᓇᐅᔭᓕᐊᑦ ᐃ-3 

ᐃᓄᒃᑎᑐᑦ. ᑲᑎᓪᓗᒋᑦ ᐊᐅᓚᔾᔪᑏᑦ ᐋᖅᑭᒪᔾᔪᑏᓪᓗ 

ᑲᑎᓪᓗᒋᑦ $25,027,000 ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᐊᖏᖅᐱᓰ ᑖᓐᓇ ᐱᐊᓂᒃᑲᑦᑎᒍᑦ ᐊᒡᓚᒡᕕᐊ 

ᒪᓕᒐᓕᐅᕐᕕᐅᑉ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐅᒃᑯᐊᕈᑎᓐᓂᑦ 

ᐅᖃᓗᒃᑑᓪᓗᐊᓕᖅᐳᑎᑦ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᑦᑎᐊᒻᒪᕆᒃᐸᓯ ᐊᒻᒪᓗ ᑖᒃᑯᐊ 

ᐃᖅᑲᓇᐃᔭᖅᑎᕗᑦ ᐱᓕᕆᑦᑎᐊᖅᑐᒻᒪᕆᖕᒻᒪᑕ 

ᑕᒪᑐᒪᓂ ᒪᓕᒐᓕᐅᕐᕕᐅᑉ ᐃᓗᐊᓂ, ᑕᕝᕙᓂ 

ᐃᒡᓗᔪᐊᕌᓗᖕᒥᑦ.  

 

ᐊᒻᒪᓗ ᑕᒪᒃᑯᐊ ᐃᖅᑲᓇᐃᔭᖅᑎᑖᕆᕙᓪᓕᐊᔭᕗᑦ 

ᑲᒥᓯᓇᕈᔪᐃᑦ ᑕᒪᒃᑯᐊ, ᐊᔾᔨᒌᓐᖏᑦᑐᑦ 

ᑲᒪᒋᕙᓪᓕᐊᓪᓗᑎᒍᑦ, ᐱᓕᕆᒃᑎᐊᐸᓪᓕᐊᒻᒪᑕ 

ᓴᖅᑭᖅᐸᓪᓕᐊᓗᑎᓪᓗ. ᑕᒪᓐᓇ ᖁᕕᐊᓇᓪᓚᕆᖕᒪᑦ 

ᓄᓇᕗᑦᒥᐅᑕᓂᑦ ᐃᑲᔪᖅᑕᐅᕚᓪᓕᕈᓐᓇᖅᓯᓇᔭᕐᒪᑕ 

ᑕᒪᒃᑯᓂᖓ ᐊᔾᔨᒌᓐᖏᑦᑐᓂᑦ.  

 

ᐊᒻᒪ ᑖᒃᑯᐊ ᐃᖅᑲᓇᐃᔭᖅᑎᒋᔭᕗᑦ, ᒥᔅᑕ ᑯᐊᑦ-ᒃᑯᑦ 

ᑕᒪᒃᑯᐊ ᐃᖅᑲᓇᐃᔭᖅᑐᖁᑎᖏᑦ 

ᐱᓕᕆᑦᑎᐊᖅᓯᒪᖕᒪᑕ ᑕᒪᑐᒥᖓ.  

 

ᐊᒻᒪᓗ ᖁᔭᓐᓇᒦᑦᑎᐊᖅᐸᔅᓯ ᑕᒪᑦᓯᑦᑎᐊᖅ 

ᐅᓪᓗᖃᑦᑎᐊᖅᑲᐅᒐᔅᓯᓗ ᖁᕕᐊᓇᖅᑲᐅᕗᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᖅᓱᖅᑎ, 

ᐃᖅᑲᓇᐃᔭᖅᑎᖓ ᐊᓂᑎᑦᑑᓪᓗᐊᕈᕕᐅᒃ.  

 

ᒪ’ᓇᓪᓗᐊᕕᒃ (ᑐᓵᔨᑎᒍᑦ) ᐱᖁᔭᒃᓴᖅ 16-ᒧᕐᓗᑕ 

ᑖᒃᑯᐊ ᐊᐅᓚᒃᔪᑏᓄᑦ ᐱᖁᔭᐃᑦ 2015-16. 

ᑖᒃᑯᓇᓂ ᐸᐃᑉᐹᖁᑎᔅᓯᓐᓂ ᖃᑯᖅᑕᓂ. 

ᖃᓄᐃᓕᐅᕈᒪᕕᓯ.  

 

(ᑐᓵᔨᑎᒎᕈᓐᓃᖅᑐᖅ) ᐄᑯᓗ. (ᑐᓵᔨᑎᒍᑦ) 

ᐱᖁᔭᒃᓴᖅ 16 ᑮᓇᐅᔭᖅᑑᑎᔅᓴᑦ ᐊᐅᓚᔾᔪᑎᓄᑦ 

ᐋᖅᑭᐅᒪᔾᔪᑎᓄᑦ 2015-16 ᐃᓚᖓ 1, ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 2? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 3?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᑯᖓ 2-ᒧᕐᓗᑕ. 

ᑖᒃᑯᐊ ᓂᕈᐊᕈᑕᐅᒋᐊᓖᑦ ᐊᐅᓚᔾᔪᑏᑦ ᑲᑎᓪᓗᒋᑦ 

ᑲᑎᓗᒃᑖᕐᓗᒋᑦ $1,467,789,000 ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 4?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 5?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 6?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐊᖏᖅᐸᑦ ᐱᖁᔭᒃᓴᖅ 16 ᐃᓗᐃᑦᑑᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐊᖏᖅᐸᑦ ᒪᓕᒡᓗᒋ 62(2) ᑖᓐᓇ ᐱᖁᔭᒃᓴᖅ 16 

ᑲᑎᒪᔾᔪᑎᓅᖅᑕᐅᑦᑕᐅᑎᒋᒍᓐᓇᓕᖅᑐᖅ ᐱᖓᔪᐊᓐᓂ 

ᐅᖃᓕᒫᖅᑕᐅᓂᐊᕐᓗᓂ. ᖃᓄᐃᒍᒪᕕᓯ 

ᑲᑎᒪᔨᕋᓛᑦ? ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᕈᒪᓕᖅᑐᖓ ᓄᖅᑲᕈᒪᓪᓗᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᕈᑎᑕᕐᖓᑦ 

ᓄᖅᑲᕈᒪᓪᓗᓂ ᐊᒻᒪᓗ ᐊᐃᕙᐅᑎᔅᓴᐅᒐᓂ 

ᐊᖏᖅᑐᓕᒫᑦ ᐱᖁᔨᕗᖔᕈᒻᒥᑦ. ᐊᑭᕋᖅᑐᖅᑐᑦ. 

ᑲᔪᓯᕗᖅ. ᓂᑯᕕᓐᓂᐊᓕᖅᐳᖓ ᑖᓐᓇ 

ᐅᓂᒃᑳᕆᐊᖅᑐᕐᓗᖓ.  



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2563 

 

 

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᒃᔪᑎᒃᓴᖅ 20, 

ᑲᑎᒪᑐᐃᓐᓇᕐᓂᒃᑯᑦ ᐅᓂᒃᑳᑦ. ᒥᔅᑕ ᒥᑭᓐᖑᐊᖅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑲᑎᒪᔨᕋᓛᑦ ᐃᓱᒪᔅᓴᖅᓯᐅᕈᑎᖃᖅᑲᐅᒻᒪᑕ 

ᐱᖁᔭᔅᓴᖅ 16ᒥᑦ ᐊᒻᒪᓗ ᐅᓂᒃᑳᕈᒪᓕᖅᑐᑎᒃ ᑖᓐᓇ 

16 ᒫᓐᓇ ᐱᖓᔪᐊᓐᓂ 

ᐅᖃᓕᒫᖅᑕᐅᑲᐅᑎᒋᒍᓐᓇᓕᖅᑐᖅ ᐊᒻᒪᓗ ᐅᖃᖅᑏ, 

ᐱᒋᐊᖅᑎᑦᑎᕗᖓ ᑖᓐᓇ ᐅᓂᒃᑳᖏᑦ 

ᑲᑎᒪᑐᐃᓐᓇᖅᑐᐃᑦ ᐊᖏᕈᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᐱᖁᔨᕗᖔᕈᑎᑕᖃᕐᒪᑦ, 

ᐊᐃᑉᐱᖅᑕᐅᔭᕆᐊᖃᖅᑐᓂᓗ. ᒥᓯᔅ ᐅᒡᔪᒃ. 

(ᑐᓵᔨᑎᒍᑦ) ᐱᖁᔨᕗᖔᕈᑦ ᓈᒻᒪᓈᕐᒪᑦ ᐱᖁᔨᕗᕈᑦ, 

ᐊᖏᖅᑐᑦ. ᐊᑭᕋᖅᑐᖅᑐᑦ. ᑖᓐᓇ ᑲᔪᓯᕗᖅ.  

 

ᑲᑎᒪᔾᔪᑎᒃᓴᖅ 21, ᐱᖓᔪᐊᓐᓂ ᐅᖃᓕᒫᕐᓂᖅ 

ᐱᖁᔭᒃᓴᓂᑦ. ᒥᓂᔅᑕ ᐲᑕᓴᓐ.  

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 16 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2015-

2016 - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᒻᒪᕆᑦᑐᖓ ᑕᓪᓕᒥᕐᒥ 

ᐅᓪᓗᑐᐃᓐᓇᖅ 13-ᖑᒻᒪᑦ.  

 

>>ᐃᓪᓚᖅᑐᑦ 

 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᓂ ᐸᓐᓂᖅᑑᒧ 

ᒪᓕᒐᓕᐅᖅᑎᖓᓄᑦ. ᑖᓐᓇ ᐱᖁᔭᒃᓴᖅ 16, 

ᐊᐅᓚᔾᔪᑎᓄᑦ 2015 ᐅᖃᓕᒫᖅᑕᐅᖁᓪᓗᒍ 

ᐱᖓᔪᐊᓐᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᓐᓇ 

ᓈᒻᒪᓈᕐᖓᑦ ᐱᖁᔨᕗᖔᕈᒻᒧᑦ. ᐊᖏᖅᑐᑦ. 

ᐊᑭᕋᖅᑐᖅᑐᑦ. ᑖᓐᓇ ᑲᔪᓯᕗᖅ ᑖᓐᓇ ᑲᔪᓯᕗᖅ 

ᐱᖁᔭᒃᓴᖅ 16, ᐊᖏᕈᑕᐅᒍᓐᓇᖅᓯᕗᖅ.  

 

ᑲᑎᒪᔾᔪᑎᔅᓴᖅ 22. ᑲᑎᒪᔾᔪᑎᒃᓴᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᑲᑎᒪᔾᔪᑎᒃᓴᐃᑦ ᒫᓯ 16-ᒧᑦ  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑏᑦ 

7. ᑎᑎᖅᑲᒃᑯᑦ ᐊᐱᖅᑯᑏᑦ 

8. ᑭᐅᔾᔪᑏᑦ ᑎᑎᖃᒃᑯᑦ ᐊᐱᖅᑯᑎᓄᑦ  

9. ᑭᐅᔾᔪᑏᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐊᓯᖏᓐᓂᓪᓗ ᐅᓂᒃᑳᖓ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 



ᐅᓪᓗᑐᐃᓐᓇᖅ, ᒫᑦᓯ 13, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  2564 

 

 

17. ᓯᕗᓪᓕᖅᐹᒥ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂ ᐅᖃᓕᒫᕐᓂᖅ ᒪᓕᒐᒃᓴᓂ 

 ᒪᓕᒐᒃᓴᖅ 21 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ  

 ᒪᓕᒐᒃᓴᖅ 1 

 ᒪᓕᒐᒃᓴᖅ 11 

 ᒪᓕᒐᒃᓴᖅ 12 

 ᒪᓕᒐᒃᓴᖅ 13 

 ᒪᓕᒐᒃᓴᖅ 14 

 ᒪᓕᒐᒃᓴᖅ 15 

 ᒪᓕᒐᒃᓴᖅ 17 

 ᒪᓕᒐᒃᓴᖅ 18 

 ᒪᓕᒐᒃᓴᖅ 19  

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ  

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᒃᔪᑎᔅᓴᐃᑦ.  

 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᒃᑯᐊ 

ᑭᒡᒐᖅᑐᖅᑐᒋᑦ ᒪᓕᒐᓕᐅᖅᑏᑦ ᑖᒃᑯᐊ 

ᖁᔭᓐᓇᒦᕈᒪᒐᒃᑭᑦ ᐃᖃᓗᖕᓂ ᐅᓇᑕᖅᑐᒃᓴᕋᓛᑦ, 

ᑖᒃᑯᐊ ᐃᑲᔪᓚᐅᕐᒪᑕ ᑕᒫᓂ ᒪᑐᐃᕋᑦᑕ.  

 

>>ᐸᑦᑕᑐᖅᑐᑦ 

 

ᐅᓪᓗᒥ ᑭᖑᓪᓕᐹᕆᖕᒪᒍ ᑕᕝᕙᓃᑎᓪᓗᒋᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᑦᑎᐊᖅᐸᔅᓯ. 

 

(ᑐᓵᔨᑎᒍᑦ) ᑕᐃᒪ ᓇᒡᒐᔭᐅ ᑎᑭᒐᓱᐊᕐᓂᖓᓂᑦ 

ᒪᑐᓯᒪᓂᐊᖅᑐᒍᑦ ᒫᓯ 16, 2015. 1:30-ᐸᑦ 

ᐅᑎᓛᕐᓗᑕ.  

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑎ.  

 

>>ᑲᑎᒪᓂᖅ ᓄᖅᑲᖅᑐᖅ 16:00-ᒧᐊᖅᑎᓪᓗᒍ



 

 

 


